
ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᓄᕕᐱᕆ 26, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᕼᐊᕕᐅᔭᖅ ᒪᑐᐃᖅᓯᓗᓂ ᑐᒃᓯᐊᖅᑎᑦᑎᖁᓕᕆᕙᕋ 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓗᒃᑯᑦ. ᑲᑎᒪᔾᔪᑎ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᓇᕈᐊᖅ 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 090-1(6): 2002 ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᓂᕐᒧᑦ ᐊᕐᕌᒍᖓᓂ 
 
ᒥᓂᔅᑕ ᔭᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓄᑐᖃᓕᕆᔨᒃᑯᑦ ᒪᒃᑯᒃᑐᓕᕆᔩᓪᓗ ᑲᒪᒋᔭᖃᕐᒪᑕ ᓴᐳᑦᑎᓯᒪᓂᕐᒥᒃ ᓄᓇᕗᒻᒥ ᐱᖅᑯᓯᓕᕆᓂᕐᒧᑦ ᐊᒻᒪᓗ 
ᐃᑦᑕᕐᓂᓴᓕᕆᓂᕐᒧᑦ. 
 
ᓄᓇᕗᒻᒥ ᐃᑦᑕᕐᓂᓴᓕᕆᓂᖅ ᓴᐳᒻᒥᔭᐅᑦᑎᐊᖁᓪᓗᒍ ᐃᑦᑕᕐᓂᓴᓕᕆᓗᑎᒃ ᓄᓇᕘᓕᒫᒥ. ᐊᐅᔭᐅᓚᐅᖅᑐᒥ, 
ᐱᖅᑯᓯᓕᕆᔨᒃᑯᑦ ᐃᓚᐅᓂᖃᓚᐅᕐᒪᑕ ᐱᒻᒪᕆᐅᔪᓂᒃ ᐱᓇᓱᐊᕈᑎᒋᔭᐅᔪᑦ ᐱᒻᒪᕆᐅᒍᓱᓪᓗᑎᒃ ᐃᑦᑕᕐᓂᓴᓕᕆᓂᕐᒧᑦ 
ᖃᐅᔨᓴᕐᓂᕐᒥᒃ ᐊᒻᒪᓗ ᐃᑦᑕᕐᓂᓴᐃᑦ ᓇᔪᖅᑕᐅᔪᕕᓃᑦ ᓴᐳᒻᒥᔭᐅᖁᓪᓗᒋᑦ. 
 
ᐊᐅᓚᑕᐅᓪᓗᓂ ᐊᖓᔪᖅᑳᖑᓂᕐᓴᖅ ᐃᑦᑕᕐᓂᓴᓕᕆᔨᒧᑦ, ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᓂᕐᒧᑦ ᖃᐅᔨᓴᓚᐅᕐᒪᑦ 
ᐃᒡᓗᓕᒻᒥ, ᐸᖕᓂᕐᑑᒥ, ᐊᒻᒪᓗ ᕿᑭᖅᑕᕐᔪᐊᒥ. 
 
ᐃᒡᓗᓕᒻᒥ, ᐸᒃᑲᕝᕕᐅᓚᐅᕐᒪᑦ ᒪᕐᕉᒃ ᐱᓇᓱᐊᕈᓯᐅᔪᓄᑦ ᓇᔪᖅᑕᐅᔪᕕᓂᐅᔪᒥ ᑖᓐᓇ ᐅᓪᓗᓕᖅᓯᒪᔪᖅ 
ᐃᒻᒪᕐᓂᓴᑐᖃᖅ ᐃᓄᖕᓄᑦ ᓇᔪᖅᑕᐅᖃᑦᑕᖅᑐᕕᓂᖅ ᓄᓇᕗᒻᒥ. ᑐᓐᖓᓂᖃᕐᓗᓂ ᐊᐅᔭᐅᓚᐅᖅᑐᒥ ᐱᑐᖃᐅᓂᖓ 
ᖃᐅᔨᓴᖅᑕᐅᓂᖓᒍᑦ ᐃᒡᓗᓕᒻᒥ ᓇᔪᖅᑕᐅᖃᑦᑕᕐᑐᕕᓂᖅ, ᓇᔪᖅᑕᐅᓯᒪᓂᑰᖅᑯᐃᔨᓪᓗᓂ 4,500 ᐊᕐᕌᒍᐃᑦ 
ᐊᓂᒍᖅᓯᒪᓕᖅᑐᓂᑦ. ᐱᐅᔪᒻᒪᕆᐊᓗᒃ ᑐᓴᕐᓗᒍ. 
 
ᕿᑭᖅᑕᕐᔪᐊᒥ, ᐃᓗᓕᖃᕐᕕᕕᓂᖅ ᐊᕐᕙᓐᓂᐊᕐᕕᐅᖃᑦᑕᖅᑐᕕᓂᕐᒥ ᑭᕕᑑᒥ ᖃᐅᔨᓴᖅᑕᐅᓚᐅᕐᒥᖕᒪᑦ, 
ᖃᐅᔨᓴᖅᑕᐅᒋᓪᓗᓂ ᖃᓂᕐᓱᒃ ᖃᓂᕆᔭᖓ. ᑕᑯᓇᓱᒍᓐᓇᒃᑲᓐᓂᓪᓗᐊᓚᐅᖅᑕᕋᓗᐊᕋ ᐃᓄᒃᑎᑐᑦ ᐊᑎᖃᕐᒪᖔᑦ. 
 
ᐸᖕᓂᕐᑑᒥ, ᐱᖅᑯᓯᓕᕆᔨᒃᑯᑦ ᐊᑲᐅᓐᖏᓕᐅᕈᑕᐅᓯᒪᔪᒥᒃ ᑭᐅᔾᔪᑎᖃᓚᐅᕐᒪᑕ ᓄᓇᓕᐅᔪᒥ 
ᐅᒃᑯᓯᒃᓴᓕᕆᕝᕕᐅᓂᖓᓄᑦ ᓄᓇᖃᕐᕕᕕᓂᐅᔪᖅ ᓱᕋᖅᑕᐅᔪᕕᓂᐅᓪᓗᓂ. ᖃᐅᔨᓴᖅᑕᐅᓚᐅᖅᑎᓪᓗᒍ 
ᐱᖅᑯᓯᓕᕆᔨᒃᑯᑦ ᐱᓕᕆᐊᖃᓚᐅᕐᒪᑕ ᐅᒃᑯᓯᒃᓴᓕᕆᕝᕕᐅᔭᕆᐊᖃᕈᓐᓃᕐᕕᐅᑎᑕᐅᓯᒪᓪᓗᓂ ᑭᓯᐊᓂ  

ᓴᐳᒻᒥᔭᐅᔪᓐᓇᖅᓯᑉᐸᑦ. ᑕᒪᓐᓇ ᐱᓕᕆᖃᑎᒌᓐᓂᐅᔪᖅ ᑖᒃᑯᓇᓂ ᕼᐊᒻᓚᑦ ᐊᒻᒪᓗ ᐱᖅᑯᓯᓕᕆᔨᒃᑯᓐᓂ ᑐᑭᖃᕐᒪᑦ 
ᓄᓇᓕᐅᔪᖅ ᐅᒃᑯᓯᒃᓴᓕᕆᔨᕕᓐᓇᒃᑲᓐᓂᕈᓐᓇᕐᓂᐊᓕᕐᒪᑕ ᓇᔪᖅᑕᐅᔪᕕᓂᐅᔪᖅ ᓱᕋᑕᒃᑕᐅᒃᑲᓐᓂᖏᓪᓗᓂ. 
 
ᐅᖃᖅᑏ, ᑖᒃᑯᐊ ᐱᓇᓱᐊᖅᑕᐅᓂᐅᔪᑦ ᐊᔪᕐᓇᓐᖏᑎᑕᐅᓚᐅᕐᑐᑦ ᐱᖅᑯᓯᓕᕆᔨᒃᑯᑦ ᓴᖅᑭᑦᑎᕋᑖᓚᐅᕐᓂᖓᓄᑦ 
ᐃᑦᑕᕐᓂᓴᓕᕆᓂᕐᒧᑦ ᐱᓇᓱᐊᖅᑕᐅᓚᖓᔪᓂᒃ. ᓴᖅᑭᑦᑎᓂᕐᒧᑦ ᑖᔅᓱᒥᖓ ᐱᓇᓱᐊᖅᑕᐅᓚᖓᔪᒥᒃ ᐅᒃᑐᕋᐃᒻᒪᑦ 
ᓄᓇᕗᑦ ᐊᖏᖅᓯᒪᑦᑎᐊᕐᓂᖓᓄᑦ ᐱᓕᕆᐊᕆᔪᓐᓇᖁᓪᓗᒋᑦ ᑲᒪᒋᔭᒃᓴᖏᓐᓂᒃ ᐊᐅᓚᑦᑎᔪᓐᓇᕐᓂᕐᒧᑦ 
ᐃᑦᑕᕐᓂᓴᓕᕆᓂᕐᒧᑦ ᐃᑲᔪᕈᑎᒃᓴᐅᒐᔭᖅᑐᓂᒃ ᐊᒻᒪᓗ ᓄᓇᓕᐅᔪᓂᒃ ᐱᓕᕆᖃᑎᖃᕈᓐᓇᕐᓗᑎᒃ 
ᐃᑦᑕᕐᓂᕐᓴᓕᕆᓂᕐᒧᑦ ᐱᔾᔪᑎᒃᓴᐅᔪᓂᒃ ᐱᓕᕆᖃᑎᒌᑦᑎᐊᕋᓱᐊᕐᓂᒃᑯᑦ. ᐊᑐᓂ ᑖᒃᑯᐊ ᐱᓇᓱᐊᖅᑕᐅᓚᖓᔪᑦ, 
ᐱᓕᕆᐊᖑᔪᓐᓇᖅᓯᓚᐅᕐᒪᑦ ᐅᖃᖃᑎᒌᓐᓂᒃᑯᑦ ᐊᒻᒪᓗ ᐃᑲᔪᖅᑕᐅᓪᓗᑎᒃ ᓄᓇᓕᐅᔪᓂ. ᖃᐅᔨᒃᑲᐃᔪᒪᕗᖓ ᑖᒃᑯᐊ 
ᓄᓇᓕᐅᔪᑦ ᓴᐳᒻᒥᑦᑎᓇᓱᐊᑦᑎᐊᕐᓂᖏᓐᓄᑦ ᐊᒻᒪᓗ ᖁᕝᕙᕆᐊᖅᑎᑦᑎᓇᓱᐊᕐᓗᑎᒃ ᓄᓇᕗᒻᒥ 
ᐃᑦᑕᕐᓂᓴᓕᕆᓂᖓᓂᒃ. 
 
ᐱᖅᑯᓯᓕᕆᔨᒃᑯᑦ ᐸᕐᓇᐃᕙᓪᓕᐊᒻᒪᑕ ᓄᑖᒥᒃ ᐃᑦᑕᕐᓂᓴᓕᕆᓂᕐᒧᑦ ᖃᐅᔨᓴᕋᔭᕐᓗᑎᒃ 2003-ᒥ ᐊᒻᒪᓗ 
ᐅᖓᑎᐊᓄᑦ, ᓂᕆᐅᓐᓂᖃᖅᐳᑦ ᐊᒥᓱᑦ ᐱᕕᒃᓴᐅᒐᔭᖅᑐᓂᒃ ᓯᕗᓂᒃᓴᒥ ᓄᓇᓕᐅᔪᓂᒃ ᐱᓕᕆᖃᑎᖃᕋᔭᕐᓂᕐᒧᑦ 
ᐱᔨᑦᑎᕋᕐᕕᒋᖃᑦᑕᖅᑕᕗᑦ ᓄᓇᕗᑦ ᐊᓯᔾᔨᒐᒃᓴᐅᖏᑦᑐᖅ ᐃᑦᑕᕐᓂᕐᓴᓕᕆᓂᕐᒧᑦ ᐃᑲᔪᕈᑎᒃᓴᐃᑦ ᓴᐳᒻᒥᔭᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 091-1(6): ᓇᓴᐅᓯᕆᓂᕐᒧᑦ ᐊᒻᒪᓗ ᖃᐅᔨᓴᕐᓂᓕᕆᓂᕐᒧᑦ ᑐᓐᓂᖅᑯᓯᐊᑦ 
ᓄᑖᕈᕆᐊᖅᓯᒪᔪᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑏ, ᐊᒃᓱᕈᓐᓇᕐᓂᖅᐹᖑᖃᑦᑕᖅᑐᑦ ᓵᔾᔪᑎᒋᖃᑦᑕᖅᑕᕗᑦ ᐱᕈᖅᑎᑦᑎᓇᓱᐊᕐᓂᕐᒥᒃ ᓴᓐᖏᔪᒥᒃ 
ᑲᔪᓰᓐᓇᕈᓐᓇᖅᑐᒥᒃ ᒪᑭᒪᔾᔪᑎᓂᒃ ᓄᓇᕗᒻᒥ ᐱᔭᐅᔭᕆᐊᖃᕐᒪᑦ ᐃᓄᖕᓂᑦ ᖃᐅᔨᓴᖅᑎᓂᑦ ᑖᓐᓇ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓚᓕᐅᔾᔨᔪᓐᓇᕋᔭᕐᑐᖅ ᐃᓕᓴᕆᔭᐅᓯᒪᔪᑎᒍᑦ ᐃᓕᓐᓂᐊᕐᓂᕐᒧᑦ. 
 
ᐄᐳᕈᒥ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᐱᓕᕆᕝᕕᖁᑎᒐ ᐅᔾᔨᕆᔭᐅᑎᑦᑎᓚᐅᕐᒪᑦ ᐃᓕᓐᓂᐊᕐᕕᐊᓗᒻᒥ ᓈᓴᐅᓯᕆᓂᕐᒥᒃ 
ᐊᒻᒪᓗ ᖃᐅᔨᓴᕐᓂᓕᕆᓂᕐᒥ ᐃᓕᓴᕆᔭᐅᔾᔪᑎᓂᒃ. ᐱᓇᓱᐊᖅᑕᐅᔪᖅ ᐊᔭᐅᖅᑐᐃᔾᔪᑕᐅᓇᓱᐊᕐᒪᑦ ᐊᒻᒪᓗ 
ᐊᐅᓚᔾᔭᐃᒍᑎᐅᓇᓱᐊᕐᓗᓂ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎᓄᑦ ᐱᔪᒥᓇᖅᓯᑎᑕᐅᖁᓪᓗᒍ ᐊᒻᒪᓗ 
ᐃᖅᑲᓇᐃᔭᒃᓴᐅᒐᔭᖅᑐᓂ ᓈᓴᐅᓯᕆᓂᕐᒥ, ᖃᐅᔨᓴᕐᓂᓕᕆᓂᕐᒥ ᐊᒻᒪᓗ ᐱᓕᕆᔾᔪᑎᓄᑦ. ᐱᓇᓱᐊᖅᑕᐅᔪᖅ 
ᐃᓕᓴᖅᓯᕗᖅ ᓈᒻᒪᒃᑐᓂᒃ ᐱᓕᕆᐊᖑᔪᑦ ᐃᓕᓐᓂᐊᖅᑎᓂᑦ ᓈᓴᐅᓯᕆᓂᕐᒥ ᐊᒻᒪᓗ ᖃᐅᔨᓴᕐᓂᓕᕆᓂᕐᒥ 
ᑮᓇᐅᔭᓂᒃ ᑐᓐᓂᖅᑯᑎᖃᕐᓗᑎᒃ ᖁᕝᕙᓯᓐᓂᓖᑦ 8, 10 ᐊᒻᒪ 12 ᐃᓕᓐᓂᐊᖅᑎᓄᑦ. 
 
(ᑐᓵᔨᑎᒎᒍᓐᓃᕐᑐᖅ) ᐱᔪᓐᓇᕋᔭᕐᑐᑦ ᐃᓕᓐᓂᐊᖅᑏᑦ ᓂᕈᐊᖅᑕᐅᓯᒪᖃᑦᑕᖅᐳᑦ ᐱᓕᕆᑦᑎᐊᖃᑦᑕᕐᓂᖏᑦ 
ᓈᓴᐅᓯᕆᓂᕐᒥ ᐊᒻᒪᓗ ᖃᐅᔨᓴᕐᓂᓕᕆᓂᕐᒥ. ᐆᒃᑐᕋᖃᑦᑕᕐᒪᑕ ᐃᓚᖏᓐᓂᒃ ᐊᑕᖏᓪᓗᒋᓪᓘᓐᓃᑦ ᓇᓪᓕᖅᑲᖓᓂ 
ᐱᐅᓂᐅᔪᓂᒃ: 
 

• ᐱᐅᔪᒥᒃ ᖁᕝᕙᓯᓐᓂᖃᕐᑐᑦ ᑐᑭᓯᐅᒪᑦᑎᐊᕐᓂᕐᒧᑦ ᖃᐅᔨᓴᕐᓂᓕᕆᓂᕐᒥ ᐊᒻᒪᓗ ᓈᓴᐅᓯᕆᓂᕐᒥ, 
• ᐱᓕᕆᔪᓐᓇᑦᑎᐊᕐᓗᓂ ᐊᒻᒪᓗ ᐃᓕᓐᓂᐊᕆᐊᖏᓐᓇᑦᑎᐊᖃᑦᑕᕐᓗᓂ, 

 • ᐱᔪᒪᓂᖃᑦᑎᐊᕐᓗᓂ, ᑲᔪᖏᖅᓯᒪᑦᑎᐊᕐᓗᓂ ᐊᒻᒪᓗ ᐃᒻᒥᓂᒃ ᑐᓐᓂᖅᑯᑎᒋᑦᑎᐊᕈᓐᓇᕐᓗᓂ   
  ᐃᓕᓐᓂᐊᕈᒪᓂᕐᒧᑦ ᓈᓴᐅᓯᕆᓂᕐᒥ ᐊᒻᒪᓗ ᖃᐅᔨᓴᕐᓂᓕᕆᓂᕐᒥ, ᐊᒻᒪᓗ 
 • ᐱᕈᖅᐹᓪᓕᖅᓯᒪᓗᓂ ᐅᕝᕙᓘᓐᓃᑦ ᐱᐅᓯᕚᓪᓕᖅᓯᒪᓗᓂ ᓈᓴᐅᓯᕆᓂᕐᒥ ᐊᒻᒪᓗ ᖃᐅᔨᓴᕐᓂᓕᕆᓂᕐᒥ. 
 

 



ᐊᐃᕝᕕᖅ, ᓄᕕᐱᕆ 26, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1864 

(ᑐᓵᔨᑎᒍᑦ) 2001- 2002 ᐃᓕᓐᓂᐊᕐᓂᐅᑉ ᐊᕐᕌᒍᖓᓂ, ᑲᑎᓕᒫᕐᓗᒋᑦ 66 ᐃᓕᓐᓂᐊᖅᑎᐅᔪᑦ 
ᐃᓕᓴᕆᔭᐅᔾᔪᑎᑖᓚᐅᕐᒪᑕ. ᐅᐱᒋᔪᒪᕙᒃᑲ ᑖᒃᑯᐊ ᐃᓕᓐᓂᐊᖅᑎᐅᔪᑦ ᐊᒃᓱᕈᓐᓂᕆᓚᐅᖅᑕᖏᓐᓄᑦ ᐊᒻᒪᓗ 
ᑐᓐᓂᖅᑯᑎᖃᑦᑎᐊᖅᓯᒪᓂᖏᓐᓄᑦ ᓯᕗᓂᒃᓴᑦᑎᓐᓄᑦ. 
 
(ᑐᓵᔨᑎᒎᕈᓐᓃᕐᑐᖅ) ᐅᖃᐅᑎᓚᐅᖅᓯᒪᒐᒃᑭᑦ ᑲᓇᐅᑉ ᐅᔭᕋᓐᓂᐊᕐᓂᓕᕆᓂᕐᒧᑦ ᒥᓂᔅᑕᖏᑦ ᐊᕐᕌᓂᐅᓚᐅᕐᑐᖅ 
ᑯᐸᐃᒃ ᓯᑎᒥ, "ᓂᕆᐅᒃᐳᖓ ᖁᓕᑦ ᐊᕐᕌᒎᓂᐊᖅᑐᓂᑦ ᒪᒃᑯᒃᑐᑦ ᖃᐅᔨᖅᑎᐅᔪᑦ ᐊᒻᒪᓗ ᖃᐅᔨᒪᔨᑕᐅᔪᑦ ᑲᓇᑕᒥ 
ᓄᓇᕗᒻᒥᐅᖑᓂᐊᕐᓂᖏᓐᓄᑦ." ᖁᓱᖏᓐᓂᕋ ᒪᒃᑯᒃᑐᕗᑦ ᐱᓕᕆᔪᓐᓇᕐᓂᖏᓐᓄᑦ ᐊᒃᓱᕈᕈᓐᓇᐃᓐᓇᕐᓂᐊᕐᓗᑎᒃ. 
 
(ᑐᓵᔨᑎᒍᑦ) ᖁᔭᓐᓇᒦᕈᒪᒋᕙᕋ ᒥᓂᔅᑕ ᕿᓚᕝᕙᖅ ᐃᑲᔪᕈᓐᓇᓚᐅᕐᓂᖓᓄᑦ ᐊᖓᔪᖅᑲᐅᑎᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐊᒻᒪᓗ ᐊᕕᒃᑐᖅᓯᒪᓂᐊᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓕᓯᔪᓐᓇᓚᐅᕐᓂᖏᓐᓄᑦ 
ᐱᓇᓱᐊᖅᑕᐅᔪᖅ ᐱᕙᓪᓕᐊᑎᑕᐅᖁᓪᓗᒍ, ᐊᒻᒪᓗ ᐃᓕᓐᓂᐊᖅᑏᑦ ᐊᒻᒪᓗ ᐊᖓᔪᖅᑳᑦ ᐃᓕᓴᖅᓯᔪᓐᓇᕐᓗᑎᒃ 
ᐱᒐᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᓇᕈᐊᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 092-1(6): ᐃᓄᑐᖃᐃᑦ ᐊᒻᒪᓗ ᒪᒃᑯᒃᑐᐃᑦ ᐱᓕᕆᕝᕕᖓᓄᑦ ᖃᐅᔨᓴᕐᓂᖅ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓄᑐᖃᓕᕆᔨᒃᑯᑦ ᒪᒃᑯᒃᑐᓕᕆᔨᒃᑯᓪᓗ ᖃᐅᔨᓴᓚᐅᕐᒪᑕ ᐃᓱᒪᒋᔭᐅᖁᓪᓗᒍ ᑎᒥᒃᑯᑦ ᐱᓕᕆᕝᕕᐅᔪᓐᓇᖅᑐᓂᒃ 
ᑐᓐᓂᖅᑯᑎᒋᔭᐅᓯᒪᔪᑦ ᐃᓄᑐᖃᓄᑦ ᐊᒻᒪᓗ ᒪᒃᑯᒃᑐᑦ ᖃᓄᐃᓕᐅᕐᓂᕆᔭᖏᓐᓂᒃ ᓄᓇᓕᐅᔪᓂ ᓄᓇᕘᓕᒫᒥ. 
 
ᖃᐅᔨᖅᑕᐅᓂᐅᑉ ᐱᔾᔪᑎᖓ ᖃᐅᔨᓴᖅᑕᐅᖁᓪᓗᒍ ᓴᖅᑭᔮᖅᐸᕇᖅᑐᑦ ᐱᓕᕆᕝᕕᐅᔪᑦ ᐊᒻᒪᓗ ᖃᐅᔨᔭᐅᓇᓱᐊᕐᓗᑎᒃ 
ᓴᓇᔭᕆᐊᖃᕐᒪᖔᑕ ᓄᑖᓂᒃ ᐅᕝᕙᓘᓐᓃᑦ ᓄᑖᕈᖅᑎᑦᑎᔭᕆᐊᖃᕐᒪᖔᑕ ᓴᖅᑭᔮᖅᐸᕇᖅᑐᑦ ᐃᓂᖃᕐᕕᐅᒐᔭᕐᑐᑦ 
ᐊᑐᓂ ᓄᓇᓕᐅᔪᓂ. ᑖᒃᑯᐊ ᐱᓕᕆᕝᕕᐅᔪᑦ ᐱᒻᒪᕆᐅᒻᒪᑕ ᐱᔾᔪᑎᒋᓪᓗᒍ ᐃᑲᔪᕐᓂᖃᖃᑦᑕᕐᒪᑕ ᐃᓅᓯᒃᑯᑦ 
ᖃᓄᐃᓕᐅᖃᑎᒌᓐᓂᕐᒧᑦ ᐊᒻᒪᓗ ᖃᐅᔨᒪᖃᑎᒌᓐᓂᕐᒧᑦ ᑖᒃᑯᓇᓂ ᒪᒃᑯᒃᑐᓂᑦ ᐊᒻᒪᓗ ᐃᓐᓇᑐᖃᓂᑦ. 
 
ᖃᐅᔨᖅᑕᐅᔪᖅ ᓴᖅᑭᑎᑦᑎᓯᒪᕗᖅ ᒪᒃᑯᒃᑐᐃᑦ ᐊᒻᒪᓗ ᐃᓐᓇᑐᖃᐃᑦ ᐃᓱᒫᓗᒍᑎᖃᖅᓯᒪᖕᒪᑕ ᐊᓯᐅᓕᕐᓂᖓᓄᑦ 
ᐃᓄᐃᑦ ᐱᖅᑯᓯᖓᑦ, ᐊᒻᒪᓗ ᓇᓗᓇᐃᖅᓯᓯᒪᓪᓗᑎᒃ ᐱᕙᓪᓕᐊᑎᑦᑎᒃᑲᓐᓂᕆᐊᖃᕐᓂᖏᓐᓂᒃ ᐱᓇᓱᐊᖅᑕᐅᔪᓂᒃ 
ᐊᒻᒪᓗ ᐱᓕᕆᕝᕕᐅᔪᑦ ᑖᒃᑯᐊ ᐱᓕᕆᖃᑎᒌᒍᓐᓇᕐᓗᑎᒃ ᐱᓐᖑᐊᕐᓂᖅᑎᒍᑦ, ᓴᓇᓂᒃᑯᑦ, ᐅᓂᒃᑳᖅᑐᐊᕐᓂᒃᑯᑦ 
ᐊᒻᒪᓗ ᓂᔾᔭᐅᓯᔭᕐᓂᒃᑯᑦ. ᐊᑕᖏᖏᒃᑲᓗᐊᖅᑎᓪᓗᒋᑦ ᓄᓇᓕᐅᔪᑦ ᐃᓐᓇᑐᖃᐃᑦ ᐊᒻᒪᓗ ᒪᒃᑯᒃᑐᐃᑦ 
ᐱᓕᕆᕝᕕᖓᓂᒃ, ᑕᒪᕐᒥᐸᓗᒃ ᐱᑕᖃᖅᑎᑦᑎᔪᓐᓇᕐᒪᑦ ᑲᑎᕝᕕᐅᔪᓐᓇᕐᑐᒥᒃ ᐊᒻᒪᓗ ᐱᓐᖑᐊᕐᓂᐅᔪᓂᒃ 
ᐱᓇᓱᐊᕈᓐᓇᕐᓗᑎᒃ. 
 
ᖃᐅᔨᓴᕐᓂᖅ ᐅᕙᑦᑎᓐᓄᑦ ᐱᑕᖃᖅᑎᑦᑎᔪᓐᓇᕐᓂᐊᕐᒪᑦ ᖃᓄᐃᓕᐅᖅᑕᐅᖃᑦᑕᖅᓯᒪᔪᕕᓃᑦ ᐱᓇᓱᐊᖅᑕᐅᔪᑦ 
ᐱᕙᓪᐊᓕᑎᑦᑐᓐᓇᖁᓪᓗᒋᑦ ᐊᑐᓕᖅᑎᑕᐅᔪᓐᓇᖁᓪᓗᒋᑦ ᐱᔭᐅᔭᕆᐊᓖᑦ ᓄᓇᓕᖕᓂ. 
 
ᑲᑎᒪᔨᕋᓛᑦ ᑐᒃᓯᕋᕋᑖᓚᐅᕐᒪᑕ ᑕᒪᑐᒪᖓ ᑐᑭᓯᒋᐊᕈᑎᒃᓴᒥᒃ, ᑕᐃᒪᐃᒻᒪᑦ ᐅᓪᓗᒥᒃᑲᓐᓂᖅ ᐅᖃᐅᓯᖃᕐᓂᐊᖅᑐᖓ 
ᓇᐃᓪᓕᒋᐊᖅᓯᒪᔪᒥᒃ ᖃᐅᔨᓯᒪᔭᓐᓂᑦ. ᐱᔭᕇᖅᓯᒪᔪᖅ ᐅᓂᒃᑳᓕᐊᖑᓯᒪᒻᒪᕆᒃᑐᖅ ᐊᑐᐃᓐᓇᐅᕗᖅ ᐱᓕᕆᕝᕕᓐᓂᑦ 
ᐊᑕᖏᓕᒫᕐᓗᒋᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᒃᑯᑦ, ᐊᒻᒪᓗ ᒪᓕᒐᓕᐅᖅᑎᑦ ᐃᖅᑲᓇᐃᔭᖅᑎᓐᓄᑦ 
ᐅᖃᖃᑎᖃᕈᓐᓇᕐᓂᐊᕐᑐᑦ ᐊᒥᓱᕈᖅᑎᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᔾᔪᑎ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐃᑦ ᐅᖃᐅᓯᒃᓴᖃᒃᑲᓐᓂᖅᐹᑦ? 
ᐱᑕᖃᖏᑉᐸᑦ, ᑕᐃᒪᓕ ᑲᔪᓯᓂᐊᓕᕐᒥᒐᑦᑕ ᑲᑎᒪᔾᔪᑎ 3-ᒧᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓄᑕᕋᖅ. 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖏᑦ 285-1(6): ᐊᑭᐅᔪᑦ ᑎᒍᔭᐅᖃᑦᑕᖅᑐᓄᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᑦᑐᒥᑦ ᐅᖃᐅᓯᖃᕈᒪᕗᖓ ᒪᓕᒐᓕᐅᖅᑏᑦ ᐅᖃᐅᓯᔅᓴᖃᕐᕕᖓᓐᓂᑦ 
ᑕᐃᒃᑯᐊ ᐃᖅᑲᖅᑐᐃᕕᓕᐊᖃᑦᑕᖅᑐᑦ ᐊᒻᒪ ᑎᒍᔭᐅᕕᓐᓅᖃᑦᑕᖅᑐᑦ ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ. ᐃᓚᖏᑦ 
ᖃᓪᓗᓈᓅᖅᐸᒻᒪᑕ ᑎᒍᔭᐅᕕᓐᓄᑦ ᐅᕝᕙᓘᓐᓃᑦ ᔭᓗᓇᐃᒧᑦ ᐊᒻᒪ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒧᑦ. 
 
ᐃᓚᖏᑦ ᐊᓯᖏᓐᓄᑦ ᓄᓇᕗᒻᒥᐅᓄᑦ ᑲᒪᒋᔭᐅᕙᑦᑐᑎᒃ. ᖃᐅᔨᔪᒪᕗᖓ ᖃᑦᑎᕌᖅᐸᒻᒪᖓᖅ ᑕᐃᒃᑯᓄᖓ 
ᑎᒍᔭᐅᕙᑦᑐᓄᑦ ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ.  
 
ᓲᕐᓗ ᔭᓗᓇᐃᒥ, ᐃᖃᓗᓐᓂᑦ ᐅᕝᕙᓘᓐᓃᑦ ᖃᓪᓗᓈᓂᑦ ᑎᒍᔭᐅᒪᕕᓐᓂᑦ ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ 
ᖃᐅᔨᒃᑲᑐᐃᓐᓇᖅᑕᕋ ᑕᒪᑐᒥᖓ ᐊᐱᖅᑯᑎᖃᕐᓂᐊᕋᒪ ᐅᓐᓄᓴ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᒃᑲᕐᕆᐊᓗᒃ  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 286-1(6): ᑮᓇᐅᔭᖅᑖᕈᓯᐊᑦ ᑲᑐᔾᔨᖃᑎᒌᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᐱᓕᕆᐊᖃᖅᑐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᑕᐃᒃᑯᓂᖓ 
ᐃᓄᓐᓂᑦ ᐃᖅᑲᓇᐃᔭᖅᑐᓂᒃ ᓄᓇᕗᒻᒥᑦ. ᑕᐃᒃᑯᐊ ᐱᕙᓪᓕᐊᑎᑕᐅᓚᐅᖅᑐᑦ ᓄᓇᕗᒻᒥ ᓇᒻᒥᓂᖁᑎᖃᖅᑐᓄᑦ ᐊᒻᒪ 
ᐊᔾᔨᒌᖏᑦᑐᓄᑦ ᑲᑐᔾᔨᖃᑎᒌᓄᑦ ᓇᒻᒥᓂᖁᑎᖃᖅᑐᓂᒃ ᑕᒫᓂ ᓄᓇᕗᒻᒥ ᐃᑲᔪᖅᓱᖅᑕᐅᓐᖏᓗᐊᕐᒪᑕ ᓄᓇᕗᒻᒥ 
ᒐᕙᒪᒃᑯᓐᓄᑦ. 
 
ᑕᐃᒃᑯᐊ ᐃᑲᔪᕋᓱᐊᖅᐸᒻᒪᑕ ᓄᓇᕗᒻᒥᐅᓂᒃ ᑭᓯᐊᓂ ᑮᓇᐅᔭᖅᑖᕈᓯᐊᖅᑎᑕᐅᕙᓐᖏᒻᒪᑕ ᓄᓇᕗᒻᒥ ᒐᕙᒪᒃᑯᓐᓄᑦ 
ᓲᕐᓗ ᐊᔾᔨᓕᐅᕆᔩᑦ ᐊᐅᓚᔪᓂᑦ ᐃᓪᓗᓕᒻᒥᑦ ᐊᔾᔨᓕᐅᕆᓚᐅᖅᑐᑦ ᐊᑕᓈᕐᔪᐊᕐᒥᑦ, ᐊᒻᒪ ᑕᐃᒃᑯᐊ ᐃᓐᓇᑐᖃᐃᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑐᓂᕐᕈᑎᖃᕋᓱᐊᖅᑐᑦ ᓄᓇᕗᒻᒥᐅᓄᑦ ᑲᔪᓯᖁᓪᓗᒋᑦ ᐃᖅᑲᓇᐃᔮᒥᓂᑦ. 
 
ᐊᒥᓲᕗᑦ ᓄᓇᕗᒻᒥᐅᑦ ᑕᐃᒪᐃᑦᑐᒦᑦᑐᑦ. ᓄᓇᕗᒻᒥ ᒐᕙᒪᒃᑰᓪᓗᑕ ᐃᑲᔪᕆᐊᖃᖅᑐᒋᒐᒃᑭᑦ ᑮᓇᐅᔭᑎᒍᑦ. 
 
ᓄᓇᕗᒻᒥ ᒐᕙᒪᒃᑯᑦ ᐃᓱᒪᒋᔭᖃᑦᑎᐊᕐᓂᖅᓴᐅᒋᐊᖃᖅᐳᑦ ᑕᐃᒃᑯᓂᖓ ᐱᔭᖏᖅᓴᐃᔪᓂᒃ ᐅᖃᐅᓯᒥᓐᓂᒃ ᐊᒻᒪ 
ᐃᓕᖅᑯᓯᑐᖃᖅᑎᒍᑦ ᑮᓇᐅᔭᖅᑖᕈᓯᐊᖅᑎᑦᑎᑲᓐᓂᕆᐊᖃᖅᑐᑎᓪᓗ ᐊᔾᔨᒌᓐᖏᑦᑐᓄᑦ ᑲᑐᔾᔨᖃᑎᒌᓄᑦ. 
 
ᐃᑲᔪᕋᓱᐊᕆᐊᖃᖅᐳᑦ ᑕᒪᒃᑯᓂᖓ ᑲᑐᔾᔨᖃᑎᒌᖑᔪᓂᑦ. ᐱᔭᖏᖅᓴᐃᓂᐊᕈᑦᑕ ᓄᓇᕗᒻᒥ, ᑕᒪᒃᑯᐊ ᑲᑐᔾᔨᖃᑎᒌᑦ 
ᐊᒻᒪ ᓇᒻᒥᓂᖁᑎᖃᖅᑐᑦ ᓴᓐᖏᓕᖅᐹᓪᓕᖅᑎᒋᐊᖃᕋᑦᑎᒃᑯ ᐃᑲᔫᑎᖃᕐᓂᐊᕐᒪᑕ ᓄᓇᕗᒻᒥ, ᓄᓇᕗᒻᒥᐅᓂᒃ 
ᑮᓇᐅᔭᖅᑖᕈᓯᐊᖅᑎᑦᑎᓂᒃᑯᑦ. 
 
ᓈᒻᒪᑦᑐᓂᒃ ᑮᓇᐅᔭᓂᒃ ᑐᓂᓯᖃᑦᑕᕈᑦᑎᒃᑯ ᓴᖅᑭᔮᕐᓂᖅᓴᐅᓂᐊᖅᐳᒍᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 287-1(6): ᐊᑐᐃᓐᓇᐅᑎᑦᑎᓂᖅ ᐃᓅᓯᓕᕆᓂᕐᒨᖓᔪᓂᑦ ᐱᓕᕆᐊᓂᒃ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ): ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᐅᖃᐅᓯᖃᕈᒪᓪᓗᖓ ᖃᓄᐃᓐᓂᐅᔪᓂᑦ ᐊᑦᑐᐃᓂᖃᖅᑐᓂᒃ ᐃᓕᓐᓂᐊᕐᕕᓐᓂᑦ ᐱᓕᕆᐊᓂᒃ ᖁᕐᓗᖅᑐᕐᒥ, 
ᓇᓗᓇᓐᖏᑦᑐᖅ ᑕᐃᒪᐃᑦᑐᔅᓴᐅᒻᒥᔪᑦ ᐊᓯᖏᓐᓂᑦ ᓄᓇᓕᓐᓂᑦ. 
 
ᐊᕐᕌᓂ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᐅᓇᐅᕐᓴᑦ ᐅᕙᖓ ᐊᐱᖅᑯᑎᖓᓂᑦ ᑮᓇᐅᔭᖅᑖᖅᑎᑦᑎᓂᐅᑉ 
ᐃᓕᓐᓂᐊᕐᕕᓐᓂᑦ ᐱᓕᕆᐊᑦ ᒥᔅᓵᓄᑦ ᐅᖃᖅᑐᓂ ᐋᖅᑮᓯᒪᒻᒪᑕ ᑮᓇᐅᔭᓂᒃ ᑐᓂᔭᐅᓂᐊᖅᑐᓂᒃ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐃᓕᓐᓂᐊᕐᕕᓐᓄᑦ. 
 
ᐅᖃᖅᑏ, ᑐᑭᓯᕗᖓ ᒐᕙᒪᒃᑯᑦ ᑮᓇᐅᔭᖁᑎᖏᑦ ᐃᓱᓕᕝᕕᖃᕐᒪᑕ ᐊᒻᒪ ᑐᑭᓯᕗᖓ ᒥᓂᔅᑕᖃᕐᕕᒃ ᐋᖅᑮᒋᐊᖃᕐᒪᑦ 
ᐃᓱᓕᕝᕕᐅᔪᓂᑦ ᐊᑭᓕᔅᓴᓕᐅᑐᐃᓐᓇᖁᓇᒋᑦ. ᐅᖃᖅᑏ, ᐃᓱᒪᕗᖓ ᖃᓄᐃᓐᓂᖏᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐊᑭᓕᔅᓴᓕᐅᑐᐃᓐᓇᓕᖅᐸᒻᒪᑕ ᑮᓇᐅᔭᖅᑖᕈᓯᐊᓐᖏᓗᐊᖅᐸᑦᑐᑎᒃ.  
 
ᐃᓕᓐᓂᐊᕐᕕᕗᑦ ᑮᓇᐅᔭᖃᕈᓐᓇᕋᓗᐊᖅᑐᑎᒃ ᐱᑐᐃᓐᓇᐅᓐᖏᑦᑐᓄᑦ ᐃᓕᓐᓂᐊᕐᓂᕐᓄᕐ, ᐅᖃᐅᓯᓕᕆᓂᕐᓄᑦ, 
ᐅᕝᕙᓘᓐᓃᑦ ᐅᖃᓕᒫᒐᖃᕐᕕᓕᕆᓂᕐᓄᑦ. ᐃᖅᑲᓇᐃᔭᖅᑎᖃᕆᐊᖃᕐᒥᒐᑦᑕ ᑕᒪᒃᑯᐊ ᐱᓕᕆᐊᑦ 
ᐊᐅᓚᑦᑎᐊᕈᓐᓇᖁᓪᓗᒋᑦ. ᐆᑦᑑᑎᒋᓗᒍ, ᐱᑐᐃᓐᓇᐅᓐᖏᑦᑐᓄᑦ ᐃᑲᔪᖅᑎᖃᕆᐊᖃᖅᑐᑕ ᐃᓕᓐᓂᐊᕐᕕᑦᑎᓐᓂᑦ. 
ᐅᖃᐅᓯᓕᕆᔨᓂᒃ ᐱᑕᖃᕆᐊᖃᖅᑐᑕ ᐃᑲᔪᕈᓐᓇᖅᑐᓂᒃ ᒪᒃᑯᑦᑐᖁᑎᑦᑎᓐᓂᑦ ᐅᖃᕆᐅᖅᓴᔪᓐᓇᑦᑎᐊᖁᓪᓗᒋᑦ 
ᐅᖃᐅᓯᓪᓚᕆᑦᑎᓐᓂᑦ. 
 
ᐃᖅᑲᓇᐃᔭᖅᑎᖃᕆᐊᖃᖅᐳᒍᑦ ᐅᖃᓕᒫᒐᖃᕐᕕᓐᓂᑦ. ᑕᒪᒃᑯᐊ ᐃᖅᑲᓇᐃᔮᑦ ᑮᓇᐅᔭᖃᖅᑎᑕᐅᒋᐊᖃᕐᒪᑕ, 
ᐃᓐᓄᓪᓗᑎᒃ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕐᓗᑎᒃ ᑲᔪᓰᓐᓇᓂᐊᖅᑐᒥᒃ. ᑭᓯᐊᓂᓕ ᑮᓇᐅᔭᖅᑕᖃᓐᖏᓗᐊᖏᓐᓇᕐᒪᑦ 
ᐃᖅᑲᓇᐃᔭᖅᑎᖃᕐᓂᐊᖅᑎᓪᓗᒋᑦ. 
 
ᐅᖃᖅᑏ, ᐊᔭᐅᕆᐊᒃᑲᓐᓂᕈᒪᕙᕗᑦ ᒥᓂᔅᑕᐃᑦ ᑕᕝᕙᓂ ᒐᕙᒪᑦᑎᓐᓂᑦ ᑲᑐᔾᔨᓗᑎᒃ ᐃᓱᒪᔅᓴᖅᓯᐅᕐᓗᑎᒃ ᓄᑖᓂᑦ 
ᐊᑐᖅᑕᐅᔪᓐᓇᖅᑐᓂᒃ ᐱᑕᖃᕆᐊᖃᖁᔭᖏᓐᓄᑦ ᓄᓇᕗᒻᒥᐅᑦ ᐃᑲᔪᖅᓱᖃᑦᑕᐅᑎᓗᑎᒃ ᑮᓇᐅᔭᐃᑦ 
ᐊᒥᒐᕋᓗᐊᖅᑎᓪᓗᒋᑦ. 
 
ᐊᔭᐅᑦᑎᐊᖅᐸᕋ ᑖᓐᓇ ᒐᕙᒪᐅᔪᖅ ᕿᓂᖁᓪᓗᒍ ᓅᑖᓂᒃ ᐊᑐᖅᑕᐅᔪᓐᓇᖅᑐᓂᒃ ᑮᓇᐅᔭᖅᑖᕈᓯᐊᖑᕙᑦᑐᓄᑦ 
ᐃᓕᓐᓂᐊᕐᕕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 288-1(6): ᑮᓇᐅᔭᖅᑖᕈᓯᐊᖑᕙᑦᑐᑦ ᕼᐋᒻᒪᓚᐅᔪᓄᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᐃ 2002-ᖑᑎᓪᓗᒍ, ᓄᓇᕗᒻᒥ ᓄᓇᓕᓐᓂᑦ 
ᒐᕙᒪᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᓚᐅᕐᒪᑕ ᐋᑐᕚᒥ. ᐅᖃᐅᓯᖃᓚᐅᖅᐳᑦ ᐱᒻᓂᒪᕆᐅᔪᕗᓂᑦ ᐊᑦᑐᐃᓂᖃᖅᑐᓂᒃ 
ᕼᐋᒻᒪᓚᐅᔪᓂᑦ ᓄᓇᕗᒻᒥ ᓄᓇᓕᓐᓂᑦ. ᓗ ᐊᐅᓚᑦᑎᓂᕐᒧᑦ ᑮᓇᐅᔭᖁᑎᖏᓐᓂᑦ. 
 
ᐊᒥᓲᕗᑦ ᓄᓇᓖᑦ ᑮᓇᐅᔭᖅᑖᕈᓯᐊᕆᕙᑦᑕᖏᑦ ᓈᒻᒪᐸᓐᖏᑦᑐᑦ. ᐱᓕᕆᐊᕆᒋᐊᖃᓕᕋᑦᑎᒃᑯ ᒫᓐᓇᐅᔪᓇᖅ 
ᕿᓂᕐᓗᑕᓗ ᖃᓄᖅ ᑮᓇᐅᔭᓕᐅᕈᓐᓇᕐᒪᖔᖅᑕ ᕼᐋᒻᒪᓚᐅᔪᓄᑦ ᐃᓚᒋᐊᖅᑕᐅᔪᓐᓇᖁᓪᓗᒋᑦ 
ᑮᓇᐅᔭᖅᑖᕈᓯᐊᕆᕙᑦᑕᖏᑦ. 

ᐊᒥᓲᒻᒪᑕ ᓄᓇᕗᒻᒥ ᓄᓇᓖᑦ ᐱᑐᖃᐅᔪᓂᑦ ᐃᓪᓗᖃᖅᑐᑦ. ᐊᐅᓚᑕᐅᓱᒋᒐᒃᑭᓪᓕ ᐊᔾᔨᒋᓐᖏᑦᑎᐊᖅᑕᖓᓐᓂᑦ 
ᐊᑐᖅᑐᑎᒃ. ᐊᐱᖅᑯᑎᖃᕐᓂᐊᕋᒪ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ ᓈᒻᒪᓯᑉᐸᑦ ᐊᐱᖅᓱᕐᓇᐅᓕᖅᐸᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᐃᖕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 289-1(6): ᐸᓐᓂᖅᑑᒥᑦ ᒪᓕᒐᓕᐅᕐᕕᖃᕐᓂᖅ, ᑲᑎᒪᓐᓇᐃᑦ ᐊᒻᒪ ᓱᕈᓘᔭᕐᓇᐃᑦ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓅᕖᕝᕙ 1-ᖑᑎᓪᓗᒍ ᑲᑎᒪᒋᐊᓯᓚᐅᕋᑦᑕ ᐸᓐᓂᖅᑑᒥ. 
ᑕᕝᕙᓂ ᑲᑎᒪᓂᖃᖅᑎᓪᓗᑕ ᐱᓕᕆᐊᕆᒃᑲᔪᑦᑕᑎᓐᓂᒃ ᐱᓕᕆᐊᖃᓚᐅᕋᑦᑕ, ᑮᓇᐅᔭᓄᑦ ᐃᓚᒋᐊᕈᑏᑦ ᐊᒻᒪ ᓄᑖᑦ 
ᓂᕈᐊᖅᑐᓕᕆᓂᕐᒧᑦ ᒪᓕᒐᓕᕆᓪᓗᑕ ᑲᔪᓯᑎᑕᐅᓚᐅᕐᒪᑎᒃ. 
 
ᑲᑎᒪᔨᕋᓛᕗᑦ ᐱᑐᐃᓐᓇᐅᓐᖏᑦᑐᒥᑦ ᑲᑎᒪᖃᑦᑕᖅᑐᑎᕐ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᓕᕆᓪᓗᑎᒃ. 
ᑲᑎᒪᔨᕋᓛᖑᑲᐃᓐᓇᖅᑐᑦ ᐅᖃᐅᓯᓕᕆᓂᕐᒧᑦ ᑲᑎᒪᑎᑦᑎᖃᑦᑕᓚᐅᕆᓪᓗᑎᒃ. ᓱᓕᒃᑲᓐᓂᖅ, 
ᐱᕕᔅᓴᖃᖅᑎᑕᐅᓚᐳᖅᐳᒍᑦ ᑕᑯᓐᓇᖅᑎᑕᐅᓪᓗᑕ ᐊᖏᖅᑎᑕᐅᑎᓪᓗᒍ ᑲᒥᓴᓇᐅᑉ ᑐᖏᓕᐊ, ᓖᓇ ᒥᑦᑐᖅ. 
 
ᐊᒥᓲᓚᐅᖅᐳᓪᓗ ᓄᓇᓕᓐᓂᑦ ᖃᓄᐃᓕᐅᕈᓘᔭᕐᓂᐅᔪᑦ, ᓂᕆᕕᔾᔪᐊᖅᑎᑦᑎᔪᑦ, ᒧᒥᖅᑎᑦᑎᔪᑦ, 
ᕼᐋᓗᕖᕐᓂᑭᓴᐅᑎᔪᑦ, ᓴᖅᑭᑕᐅᓂᖏᑦ ᐊᔾᔨᓐᖑᐊᑐᖃᐃᑦ, ᐳᓚᕋᖅᑎᑕᐅᓪᓗᑕ ᐃᖃᓗᓐᓂᐊᕐᕕᒻᒧᑦ ᐅᒥᐊᕐᒧᑦ, ᐊᒻᒪ 
ᐊᓯᖏᑦ ᑲᑎᒪᓐᓇᐃᑦ ᓲᕐᓗ ᐊᑎᓕᐅᕆᑎᓪᓗᒋᑦ FNT/GN ᐊᖏᕈᑎᓕᕆᓪᓗᑎᒃ. 
 
ᑭᓯᐊᓂᓕ ᐱᒻᒪᕆᐅᓂᖅᐸᐅᓚᐅᖅᐳᖅ, ᐅᖃᖅᑏ, ᐅᖃᖅᑏ, ᐊᑐᐃᓐᓇᖃᕈᓐᓇᖅᑐᑎᒃ  ᐊᒻᒪᓗ ᐱᕕᖃᑦᑎᑕᐅᓪᓗᑎᒃ 
ᐸᖕᓂᑑᒥᐅᑦ, ᐱᓗᐊᖅᑐᒥᒃ ᐃᓕᓐᓂᐊᖅᑏᑦ, ᑕᑯᔭᕆᐊᖅᓴᒥᓂᑦ ᒪᓕᒐᓕᐅᖅᑎᓂᑦ ᑲᑎᒪᑎᓪᓗᒋᑦ ᐊᒻᒪᓗ 
ᐅᐸᑦᑕᐅᕙᖏᓐᓇᒥᒃ ᓄᓇᓕᓐᓂ ᑲᑎᒪᓂᖃᑦᑎᓪᓗᒋᑦ ᓯᓚᑖᓂ ᐃᖃᓗᐃᑦ, ᒪᓕᒐᓕᐅᖅᕕᒃ ᐃᓂᒋᔭᖓᓂ. 
 
ᐅᓐᓄᓴᐃᓐᓇᖓᓂ ᐅᖃᖅᑏ, ᓰᕖᓰ ᐅᑭᐅᖅᑕᖅᑐᓂ ᑕᓚᕖᓴᓕᕆᔨᒃᑯᑦ ᐊᒻᒪ ᐃᒐᓛᒃᑯᑦ, ᑕᒪᒃᑮ 
ᑕᑯᒃᓴᐅᑎᑦᑎᔪᓐᓇᖅᑐᑎᒃ ᐸᖕᓂᖅᑑᒥ ᑲᑎᒪᓂᖃᑦᑎᓪᓗᒋᑦ ᒪᓕᒐᓕᐅᖅᑏᑦ, ᐱᓗᐊᖅᑐᒥᓪᓕ ᐅᑭᐅᖅᑕᖅᑐᒥ 
ᑕᓚᕖᓴᓕᕆᔨᒃᑯᑦ, ᐸᖕᓂᖅᑑᒥᐅᑕᓕᒫᖑᖏᑦᑐᓂᑦ ᐃᑲᔪᖅᑐᐃᓚᐅᖅᑯᑦ ᒪᓕᒐᓕᐅᖅᑏᑦ ᑲᑎᒪᓂᕆᔭᖓᓂᒃ ᑕᐃᑲᓂ. 
 
ᑕᑯᒃᓴᐅᑎᑦᑎᓪᓗᑎᒃ ᐅᑭᐅᖅᑕᖅᑐᒥ ᑕᓚᕖᓴᓕᕆᔨᒃᑯᑦ, ᐃᓄᒃ ᐊᑕᐅᓯᖅ ᐊᐱᖅᓱᖅᑕᐅᑎᓪᓗᒍ, ᑕᑯᒃᓴᐅᑎᑕᐅᓪᓗᓂ 
ᐊᑭᕋᑦᑐᕐᓂᖃᖔᖅᑎᓪᓗᒍ ᒪᓕᒐᓕᐅᖅᑏᑦ ᑲᑎᒪᓂᕆᔭᖓᓂᑦ. 
 
ᐃᒐᓛᒃᑯᑦ ᑕᑯᒃᓴᐅᓕᕐᒪᑕ, ᒪᕐᕉᓚᐅᕆᓪᓗᑎᒃ ᐃᓅᒃ ᐊᐱᖅᓱᖅᑕᐅᔫᒃ ᐊᒻᒪᓗ ᑐᓴᖅᑎᑕᐅᓚᐅᖅᑐᖓ ᑕᐃᒃᑯᐊ 
ᑕᒪᒃᑮᒃ ᐊᑲᐅᒃᓴᓚᐅᖏᑭᓪᓗᑎᒃ ᑲᑎᒪᓂᕆᔭᖓᓂᑦ ᒪᓕᒐᓕᐅᖅᑏ ᐃᖃᓗᐃᑦ ᓯᓚᑖᓂ. ᓇᓗᓇᓚᐅᖏᑦᑐᖅ ᑕᒪᒃᑮᒃ 
ᑕᓚᕖᓴᓕᕆᔩᒃ ᐅᓂᒃᑳᐸᓪᓕᐊᔫᒃ, ᐊᓯᖏᓐᓄᑦᑕᐅᖅ ᐊᑭᖃᕋᓗᐊᕐᕆᓪᓗᓂ, ᐱᑕᖃᒃᑲᓂᖅᑐᒃᓴᐅᓚᐅᖅᑐᖅ 
ᐊᓯᖏᓐᓂᑦ ᑮᓇᐅᔭᐃᔭᕈᑎᒃᓴᑲᓐᓂᕐᓄᑦ ᐱᐅᓂᖅᓴᓄᑦ. 
 
ᓇᓗᓇᓚᐅᖏᑦᑐᖅ ᐅᕙᓐᓄᑦ, ᐅᖃᖅᑏ ᑕᐃᒃᑯᐊ ᐊᐱᖅᓱᖅᑕᐅᔪᖃᓚᐅᖅᑐᖅ ᓯᓚᑖᓂ ᒪᓐᑐᕆᐊᑉ 
ᑮᓇᐅᔭᒃᑯᕕᖓᑕ, ᐸ̀ᖕᓂᖅᑑᒥᐅᖏᑦᑐᖅ ᐅᓂᒃᑳᕆᔭᐅᔪᖅ ᑐᑭᖃᕋᓱᒃᑲᓗᐊᖅᑎᓪᓗᒍ ᑲᑎᒪᓂᐅᔪᒧᑦ, ᑕᐃᒃᑯᐊ 
ᐃᓄᐃᑦ ᐸᖕᓂᖅᑑᒦᖔᖅᑐᒥᓂᐅᔪᒃᓴᐅᔪᑦ ᖃᐅᔨᒪᒍᒪᓕ, ᐅᖃᖅᑏ, ᑭᓯᐊᓂ ᖃᐅᔨᒪᖏᑦᑐᖓ. 
 
ᐅᖃᑦᑏ ᖃᐅᔨᒪᔪᐃᓐᓇᐅᔪᒍᑦ ᐊᑲᐅᓂᕆᔭᐅᔪᑦ ᐊᑲᐅᖏᓐᓂᕆᔭᐅᔪᓪᓗ. ᐅᓂᒃᑳᑦᑏᑦ ᐊᒻᒪᓗ ᐊᐳᑦᑕᕈᑎᐅᔪᑦ 
ᐅᖃᐅᓯᐅᓂᖅ ᓄᓇᖓᑕ ᓯᓚᑖᓂ ᑲᑎᒪᓂᐅᔪᒥᑦ, ᐅᕙᒍ ᖃᐅᔨᒪᔪᐃᓐᓇᐅᔪᒍᑦ ᒪᓕᒐᓕᐅᖅᑎᐅᔪᒍᑦ 
ᒪᓕᒐᓕᐅᖅᕕᒻᒥ ᐱᕕᖃᖅᓯᒪᔪᐃᓐᓇᐅᒐᑦᑕ ᐊᒻᒪᓗ ᐊᒥᓱᐃᑦ ᑖᒃᑯᐊᓴᐃᓐᓇᐃᑦ ᐅᖃᕈᑎᒋᖃᑦᑕᖅᑕᕗᑦ 
ᐊᑑᑎᖃᓐᓂᖓᓄᑦ ᐊᒻᒪᓗ ᐊᑭᖓ ᑲᑎᒪᓂᐅᔪᑦ ᓄᓇᖓᑕ ᓯᓚᑖᓃᑦᑐᓄᑦ. 

ᐃᓕᑕᖅᓯᔪᐃᓐᓇᐅᔪᒍᑦ, ᐊᒻᒪᓗ ᐅᖃᕈᒪᓗ ᓄᓇᕗᑦᒥᐅᓕᒫᑦ, ᐃᓕᑕᖅᓯᔪᒍᑦ ᐊᖏᓪᓕᕙᓕᑎᑦᑎᖃᑦᑕᕐᒪᑕ 
ᐊᑭᖏᓐᓂᑦ ᐊᒻᒪᓗ ᐱᑕᖃᕆᓪᓗᓂ ᐊᖏᕐᓕᕚᓕᖃᑦᑕᕆᓪᓗᑎᓪᓗ ᐃᑲᔫᓯᐊᑦ, ᐱᖃᓯᐅᑎᓯᒪᔪᑦ ᑕᒪᒃᑯᓄᖓ 
ᑲᑎᒪᓂᐅᕙᑦᑐᓄᑦ ᓄᓇᖓᑕ ᓯᓚᑖᓂ. 
 
ᑲᑎᒪᔩᓐᓇᐃᑦ ᑲᑎᒪᓂᕆᕙᑦᑕᖏᑦ ᐃᓱᒪᓕᐅᕈᑎᖃᓚᐅᕐᒪᑕ ᑲᑎᒪᖃᑦᑕᕆᐊᖅᓴᖅ ᓯᓚᑖᓂ 
ᒪᓕᒐᓕᐅᖅᕕᖃᕝᕕᒋᔭᑦᑕ ᐊᒻᒪᓗ ᑕᑯᒃᓴᐅᓂᕗᑦ ᐊᖏᓪᓕᕚᓕᕐᓗᓂ ᐃᓄᓐᓄᑦ ᐱᓕᕆᕕᐅᔪᓄᓪᓗ ᐊᒻᒪᓗ 
ᓄᓇᓕᓐᓄᑦ, ᖃᐅᔨᒪᓪᓗᑕ ᐊᑭᖓᑎᒍᑦ ᐊᖏᓪᓕᒋᐊᕐᓂᐊᖅᑐᖅ ᑕᐃᒪᐃᒃᑯᑦᑕ. 
 
ᐅᖃᖅᑏ, ᐅᖃᕈᒪᕗᖓ ᓈᒻᒪᒋᔭᐅᔪᒪᓪᓗᖓ ᐱᐊᓂᓪᓗᖓ ᐅᖃᐅᓯᕐᓂᑦ. ᖁᔭᓐᓇᒦᒃ 
 
ᐅᖃᖅᑎ: ᑲᑎᒪᔨᐅᔪᖅ ᐊᖏᖅᑕᐅᔪᒪᕗᖅ ᐊᒥᓲᓂᖅᓴᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᑦ. ᐋᒡᒑᖅᑐᖃᖅᑳ. 
ᐱᑕᖃᖏᑦᑐᖅ. ᑲᔪᓯᒋᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᓰᕖᓰᒃᑯᑦ ᐊᐱᖅᓱᕈᒪᖃᑦᑕᖅᒪᑕ ᐊᒻᒪᓗ ᑐᓴᖅᓴᐅᑎᑦᑎᕙᑦᑐᑎᒃ 
ᐃᓱᒪᒋᔭᐅᔪᓂᑦ ᐊᒻᒪᓗ ᐃᓄᐃᑦ ᐊᑭᕋᑦᑐᖅᑐᓂ ᐊᓯᐊᓂ ᓄᓇᓕᖓᑕ ᑲᑎᒪᓂᐅᔪᑦ ᒪᓕᒐᓕᐅᖅᑎᓄᑦ. 
ᐅᑉᐱᕈᓱᒃᐳᖓ ᓰᕖᓰᒃᑯᑦ ᒐᕙᒪᓕᕆᓂᐅᖏᒻᒪᑕ ᖃᐅᖓ ᑐᓴᖅᑕᐅᔭᕆᐊᓕᓐᓂᑦ ᐊᒻᒪᓗ ᑲᒪᒋᔭᖃᑦᑐᑎᒃ ᑕᒪᒃᑮᓐᓂᒃ 
ᐅᓂᒃᑲᕆᔭᐅᔪᑦ, ᐊᒻᒪᓗ ᑐᓴᖅᓴᐅᑎᑕᐅᓂᖓ ᐸᖕᓂᖅᑑᒥ ᑲᑎᒪᓂᐅᓚᐅᖅᑐᖅ ᒪᓕᒐᓕᐅᖅᑎᓄᑦ, ᖃᐅᔨᓇᖅᑑᔮᒻᒪᑦ 
ᑕᐃᒪᐃᓚᐅᖏᒋᐊᖏᓐᓂᑦ.  ᓇᓂᓯᒍᓐᓇᓚᐅᖏᒻᒪᑖ ᐸᖕᓂᖅᑑᒥᐅᑕᐅᔪᒥᒃ ᐅᖃᕈᓐᓇᖅᑐᒥᒃ ᐃᑲᔫᑎᓂᐊᕐᓗᓂ 
ᐅᕝᕙᓘᓐᓃᑦ ᑐᕌᖓᔫᒥᔪᒥᑦ ᒪᓕᒐᓕᐅᖅᑎᓄᑦ ᑲᑎᒪᓂᐅᔪᒧᑦ ᐸᖕᓂᖅᑑᒥ. 
 
ᐅᑉᐱᕈᓱᒃᐳᖓ ᑕᐃᒪᐃᒍᓐᓇᓚᐳᖅᑐᑦ ᐱᔭᕆᐊᕿᑦᑐᒥᒃ. ᖃᐅᔨᒪᔪᖓ ᐅᖃᖃᑎᖃᖃᑦᑕᓚᐅᖅᑐᖓᓗ ᐃᓄᖏᓐᓂᑦ 
ᐊᒥᓱᓄᑦ ᑕᑉᐱᑲᓃᑦᑐᖓ, ᓇᓗᓇᖏᑦᑐᖅ ᑕᑉᐱᑲᓃᓐᓂᕆᔭᕗᑦ ᐃᑲᔪᖅᑐᖅᑕᐅᓚᐅᖅᑐᖅ ᐊᒻᒪᓗ ᖁᕕᐊᒋᔭᐅᓪᓗᓂ. 
 
ᐅᖃᖅᑏ, ᓰᕖᓰᒃᑯᑦ ᐅᑭᐅᖅᑕᖅᑐᒥ ᑕᓚᕖᓴᓕᕆᔩᑦ, ᐅᖃᖅᑎᖓ ᒪᑐᓯᓂᖃᓚᐅᕐᒪᑦ ᐅᖃᑦᑐᓂ 
ᓂᕈᐊᕐᓇᐅᓂᐊᕐᓕᖅᑎᓪᓗᒍ, ᐃᒪᓐᓇᒎᖅ ᓄᓇᕗᑦᒥ ᒪᓕᒐᓕᕆᕕᖓ ᐊᑐᖅᑕᐅᑦᑎᐊᓂᖃᖏᓚᖔᓯᑦ ᓯᓚᑖᓂ 
ᒐᕙᒪᖃᖅᕕᐅᑉ. 
 
ᐅᖃᖅᑏ, ᑎᑎᕋᖅᑕᐅᓯᒪᔪᑎᒍᑦ ᐃᑲᔪᖅᑐᐃᕗᖓ ᓯᓚᑖᓂ ᒪᓕᒐᓕᐅᖅᑏᑦ ᑲᑎᒪᓂᐊᖅᑎᓪᓗᒋᑦ ᐊᒻᒪᓗ 
ᐃᑲᔪᖅᑐᐃᖏᓐᓇᕐᓂᐊᖅᑐᖓᓗ. ᐊᒻᒪᓗ, ᐅᖃᖅᑏ, ᑲᔪᖏᑦᑎᐊᖅᐳᖓ ᓯᕗᓂᑦᑎᓐᓂ ᒪᓕᒐᓕᐅᖅᑏ 
ᑲᑎᒪᓂᕆᖃᑦᑕᓂᐊᖅᑕᖏᓐᓂ ᖃᖓᒃᑯ ᐊᒻᒪᓗ ᓇᒦᓐᓂᐊᕈᑎ ᑭᖑᓪᓕᕐᒥ ᑲᑎᒪᓂᖃᓕᕈᑕ ᓯᓚᑖᓂ 
ᒪᓕᒐᓕᐅᖅᕕᑦᑕ. 
 
>>ᐸᑦᑕᕐᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑭᐅᓪᕕᓐ ᐃᖕ. ᑲᑎᒪᔩᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᑐᐊᖅ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 290-1(6): ᐊᑭᐅᔪᑦ ᑎᒍᔭᐅᖃᑦᑕᖅᑐᓄᑦ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕖᕗᐊᓕᐅᑎᓪᓗᒍ, ᓰᕖᓰᒃᑯᑦ ᑏᕖᒃᑯᑦ 
ᑕᑯᒃᓴᐅᑎᑦᑎᑐᐃᓐᓇᕆᐊᓖᑦ ᕼᐊᑭᐅᑉ ᐅᓐᓄᖓᓂᒃ ᑳᓇᑕᒥ, ᐅᕙᓂ ᓄᓇᕗᑦᒥ. ᐅᖃᖅᑏ, ᐸᕐᓇᐅᑎᐅᕙᓪᓕᐊᔪᑦ 
ᑖᓐ ᓯᐅᕆ ᐊᒻᒪᓗ ᕌᓐ ᒪᒃᓚᐃᓐ ᑎᑭᓪᓗᑎᒃ ᐃᖃᓗᓐᓄᑦ ᕼᐊᑭᓇᐅᑉ ᐅᓪᓗᖓᓂ ᑕᑯᒃᓴᐅᑎᑕᐅᓂᖃᓪᓗᓂ 
ᑳᓇᑕᓕᒫᒥ. 
 
ᐅᖃᖅᑏ, ᑕᓐ ᓯᐅᕆ ᖁᕕᐊᓱᓪᓚᕆᒃᑲᔭᖅᑐᖅ, ᖁᕕᐊᑦᑕᒃᓯᒪᓪᓚᕆᓪᓗᓂ, ᑕᐸᐃᖅᓯᒪᓗᓂ ᑕᐅᓐᑯᑦ 
ᑕᑯᒃᓴᐅᑎᓯᒪᔭᖏᓐᓂᑦ ᑲᑎᒪᔨᐅᔪᓄᑦ ᑕᕝᕙᓂ ᑲᑎᒪᕕᑦᑎᓐᓂ, ?? ᑖᓐ ᐃᒪᐃᒃᓯᒍᓐᓇᖅᑐᖅ?? 

ᐅᖃᖅᑏ, ᑭᖑᓪᓕᖅᐹᒥ ᐱᓱᓐᓂᐅᔪᖅ ᑲᖏᑦᑐᒑᐱᒻᒥ, ᑕᐃᕕᑦ ᐃᒃᑲᕐᕆᐊᓗᒃ ᒎᓕᑦᑎᓪᓗᒍ ᐊᒻᒪᓗ ᓯᕗᒧᐊᑦᑎᒋᔭᖓ 
ᑖᒃᑯᐊ ᒪᓐᑐᕆᐊᒃᑯᑦ ᑲᓇᐃᑎᐊᓐ, ᐅᕕᓂᕈᖓ ᓯᕗᓕᐅᖅᑎᐅᑉ ᐹᓪ ᐅᑲᓕᖅ, ᒪᓕᒐᓕᐅᖅᑏᑦ  ᒪᓕᒐᓕᐅᖅᕕᒻᒥ 
ᑕᑯᒃᓴᐅᑎᑦᑎᓚᐅᕐᒪᑕ ᓱᒃᑲᓕᔪᓐᓇᕐᓂᖏᓐᓂᑦ, ᐱᔪᓐᓇᕐᓂᖏᓐᓂᑦ, ᐃᓚᐅᔪᒪᑦᑎᐊᕐᓂᖏᓐᓂᑦ ᐊᒻᒪᓗ 
ᑲᑉᐱᐊᑦᑕᐅᖏᓐᓂᖏᓐᓄᑦ, ᐊᑭᕋᖃᑦᑕᑎᒃ ᑖᒃᑯᓂᖓ ᕕᓚᑖᐱᐊ ᕼᐊᑭᑦᑎᖏᓐᓂᒃ 1970-ᒥᐅᑦ. 
 
ᐅᖃᖅᑏ, ᓇᓗᓇᐃᖅᓯᒋᐊᖃᑦᑐᖓ, ᑭᓯᐊᓂᓕ, ᐃᖃᓗᐃᑦ ᐊᕐᓇᖏᑕ ᕼᐊᑭᑦᑎᖏᑦ ᐊᔪᓐᖏᑦᑐᐊᓗᐃᑦ 
ᐱᔪᓐᓇᑎᐊᖅᑐᑎᒃ ᐊᒻᒪᓗ ᓱᒃᑲᓕᔪᐊᓘᓪᓗᑎᒃ. ᐊᒻᒪᓗ, ᐅᖃᖅᑎ 50 ᑖᓚᒃᑲᓂᕐᒧᑦ, 50 ᑖᓚᔅ. ᐅᖃᖅᑎ 
ᐊᑭᑦᑐᕆᐊᖅᑕᐅᓚᐅᖅᑐᖅ ᔨᐊᓯ ᒪᐃᒃ ᐊᒻᒪᓗ ᓈᑎᐊ ᐱᐅᓪᕕᑎᐅᕐ ᓴᓚᖃᕋᓱᐊᓯᒻᒪᑦ, ᐅᖃᖅᑏ, 
ᓴᓚᖃᕋᓱᑦᑐᒻᒪᕆᐅᓚᐅᖅᑐᖅ, ᓯᕗᓪᓕᖅᐹᖑᓚᐅᖅᑐᑦ ᐱᓐᖑᐊᖅᑏᑦ ᐅᕐᕈᑎᑦᑎᓪᓗᑎᒃ ᐅᕙᓐᓂᑦ ᓂᓚᒥ. 
 
>>ᐸᑦᑕᕐᑐᖅᑐᑦ 
 
ᐅᖃᑦᑎ, ᐲᖅᓯᕋᑖᕋᒻᒪ ᓯᒃᑭᒃᓴᒥᑦ ᐅᑯᓄᖓ ᐊᕐᓇᐃᑦ ᕼᐊᑭᑦᑎᖏᓐᓄᑦ ᐊᒻᒪᓗ ᑐᓂᓪᓗᒋᑦ 50 ᑖᓚᒥᑦ. 
ᐊᑭᓕᒃᑲᓂᕐᓇᒍ ᐃᑲᔫᑎᒥᒃ. 
 
ᐅᖃᖅᑎ, ᕌᓐ ᒪᒃᓖᓐ, ᐊᒻᒪᓗ ᑖᓐ ᓯᐊᕆ ᓇᔫᑎᓚᐅᖏᑦᑐᐃᑦ ᐱᖑᐊᖅᓂᐅᔪᒥ; ᑭᓯᐊᓂᓕ, ᐊᒥᓱᐃᑦ 
ᐃᖃᓗᖕᒥᐅᑕᐃᑦ ᓇᔫᑎᑦᓱᑎ ᐊᒻᒪ ᓴᕿᑦᓱᑎᓪᓗ ᑕᐅᑐᒋᐊᖅᑐᕐᓱᑎ ᐱᖑᐊᖅᓂᐅᔪᒥ. ᐊᒥᓲᓗᐊᖏᑦᑑᒐᓗᐊ 
ᖄᓐᓇᓚ ᑖᓚᐃᑦ ᐱᕈᐃᔭᐅᑦᓱᑎ ᐃᓕᖓᓪᓗᑎ ᐃᖃᓗᐃ ᐊᖅᓇᖏᑦᑕ ᕼᐊᑭᖅᑎᖏᓄ, ᐊᒻᒪᓗ ᐱᕕᖃᕈᒪᑦᓱᐊᓗ 
ᒫᓐᓇᐅᔪᖅ ᖁᔭᓐᓇᒦᕈᒪᑦᓱᒋᑦ ᑕᒪᖅᒥ ᑲᒪᑎᔩᑦ ᐊᒻᒪᓗ ᐃᖃᓇᐃᔭᖅᑎᖏᓪᓗ ᐃᓚᐅᓚᐅᖅᑐᐃᑦ ᐊᒻᒪᓗ 
ᖁᔭᓕᒋᐊᑲᓐᓂᖃᕐᓱᖓ ᐃᖃᓗᐃᑦ ᐊᖅᓇᖏᑦᑕ ᕼᐊᑭᖅᑎᖏᓂ ᖃᐃᖁᔨᓯᒪᓂᖏᓄ ᐱᖑᐊᖃᑎᖃᕈᒪᑦᓱᑎ ᐊᒻᒪ 
ᐱᖑᐊᖅᑎᑦᓯᐊᕙᐅᓂᕆᓚᐅᕐᑕᖏᓐᓄᑦᑕᐅᖅ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᐱᑰ. ᑲᑎᒪᔩᑦ ᐅᖃᐅᓯᑦᓴᖏᑦ? ᐱᑕᖃᑲᓂᖄ ᓇᓪᓕᐊᓂ ᑲᑎᒪᔩᑦ ᐅᖃᐅᓯᑦᓴᖏᓐᓄ? 
ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 291-1(6): ᐱᓕᑕᐅᑲᓂᖅᓂᐅᔪᖅ ᐅᖅᓱᐊᓗᖕᒧ ᑳᓐᑐᕌᑦᑕ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᐅᖃᓯᖃᕈᒪᑦᓱᖓ ᐃᓱᒫᓘᑎᐅᔪᒧ ᐃᒪᐃᑎᑦᓯᔪᒧ 
ᖁᕝᕙᐸᓪᓕᐊᑎᑦᓯᔪᒧ ᐃᓱᒫᓘᑎᒧ ᑭᕙᓪᓕᖅᐸᓯᖕᒥ ᐃᒪᐃᑦᓯᓂᑰᓪᓗᑕ ᖃᐅᔾᔩᑦᑑᓯᒪᓪᓗᑕ ᐃᓱᒫᓘᑎᐅᔪᒧ 
ᑕᐃᑦᓱᒪᓂᐅᑎᓪᓗᒍᓗ 95ᒥ ᐊᒻᒪ 96ᒥᓗ ᖃᓄᐃᒋᐊᕐᓯᓗᑎ ᐃᓱᒫᓘᑎᒧ ᑭᕙᓪᓕᖅᒥ ᒥᑦᓵᓄ ᐊᖏᔪᖅ 
ᓇᒻᒥᓂᖃᖅᓂᒧ. 
 
ᐅᖃᐅᓯᖃᕐᑐᒍ ᒥᑦᓵᓄ ᐱᓕᑕᐅᑲᓂᖅᓂᐅᔪᖅ ᐅᖅᓱᐊᓗᖕᒧ ᑳᓐᑐᕌᑦᑕᒧ ᑭᕙᓪᓕᖅᒥ. ᐱᓇᓱᐊᕈᓯᕆᔪᒪᑎᖕᓂ ᒥᓂᔅᑖ 
ᓴᓇᔪᓕᕆᔨᑯ ᐊᒻᒪ ᐱᔨᑦᓯᖅᑕᐅᓂᖏᓄ ᐅᖃᔪᒻᒪ ᑕᐃᑦᓱᒥᖓ ᐱᓕᒍᑕᐅᔪᒥᓂᕐᒧ ᑳᑦᑐᕌᒃᒧ ᐃᓕᖓᔪᖅ  
ᐱᔨᑦᓯᖅᑕᐅᓂᐊᓄ ᐅᖅᓱᐊᓘᑉ ᕿᑭᖅᑖᓗᖕᒧ ᐊᒻᒪ ᑭᕙᓪᓕᖅᒥ ᓄᓇᓕᖕᓄ. ᑕᐃᑦᓱᒪᓂᐅᑎᓪᓗᒍ, ᒥᓂᔅᑕ 
ᐅᖃᐅᓯᖃᓚᐅᕐᓱᓂ ᑕᐃᓐᓇ ᓄᑖᖅ ᑳᓐᑐᕌᒃ ᐃᒪᐃᑎᑦᓯᓂᐊᕐᓱᓂ ᐱᐅᖅᓱᐊᑎᓯᓂᐊᕆᐊᖓᓄ ᒐᕙᒪᑯᓄ. 
 

ᐅᖃᖅᑎ, ᐅᖃᐅᓯᖅ "ᐱᐅᖅᓱᐊᖅᑎᑦᓯᓂᖅ" ᐃᒪᐃᒐᔪᑦᓱᓂ ᐱᐅᒐᔪᖅᓱᓂ. ᐱᓕᒻᒪᑦᓴᐃᑎᑦᓯᓂᑰᓪᓗᑎ ᑕᒪᑦᑎᖕᓂ, 
ᐃᓚᒋᔭᐅᑦᓱᖓᑦᑕᐅᖅ. ᐃᒪᐃᓕᖓᓂᖃᕐᓱᓂᑦᑕᐅᖅ ᑕᒪᖅᒥ ᐊᑭᑐᓗᐊᑦᔮᒍᓃᕆᐊᖏᓄ, ᐊᑭᑭᓐᓂᖅᓴᐅᓂᐊᓕᕐᒪᑕ, 
ᐊᒻᒪᓗᖃᐃ ᓂᐅᕕᖅᑎᐅᔪᐃᓗ ᐱᐅᖅᓱᐊᕆᐊᑲᓂᕐᓂᐊᕐᒪᑕ ᑮᓇᐅᔭᓂ. 
 

ᐅᖃᖅᑎ, ᐃᓱᒫᓘᑎᖃᕋᒪ ᐃᒪᐃᒻᒪ ᑕᒪᖅᒥᐅᖏᑦᑐᐃᑦ ᓂᐅᕕᖅᑎᐅᕙᑦᑐᐃᑦ ᐃᓱᒪᒋᔭᐅᓯᒪᑦᓱᑎ ᐃᓗᐊᓂ ᑕᒪᑐᒪ 
ᐱᐅᖅᓱᐊᓐᓂᐅᓇᔭᕐᑑᑉ ᖃᓄᐃᓕᖓᓂᖓᓄ. ᐃᓕᐊᓂ ᐊᓂᒍᖅᓯᒪᓕᖅᑐᐃᑦ ᐊᖅᕌᒍᐃᑦ, ᐅᑭᐅᖅᑕᖅᑐᒥ 
ᐅᓯᑲᑦᑕᖅᑐᓕᕆᔨᑯ ᐱᓯᒪᑦᓯᓚᐅᕐᓯᒪᒻᒪᑕ ᐅᖅᓱᐊᓘᑉ ᐃᖏᖅᕋᑎᑕᐅᓂᐊᓄ ᑳᑦᑐᕌᒃᒧ ᑕᒪᐃᓄ ᐱᖓᓱᓄ 
ᐊᕕᑦᓯᒪᓂᖏᑎᒍ. ᐅᐊᓐᓇᖅᐸᓯᖕᒥ ᐱᓗᐊᖅᑐᒥ, ᐃᒪᐃᑦᓯᒪᑦᓱᓂ ᑕᐃᓐᓇ ᐅᒥᐊᖅᔪᐊᖅ ᐅᓯᓂᖅᓱᓂ ᐅᖅᓱᐊᓗᖕᒥ 
ᐅᓯᖃᓯᐅᑎᓪᓗᓂ ᓱᕋᖅᒍᓐᓇᖏᑦᑐᓂᓗ, ᐱᕕᖃᑎᑦᓯᒪᓪᓗᑎ ᑲᒻᐸᓂᒥ ᐱᓕᑦᓯᒍᑎᖃᕐᓱᓂ ᓂᐅᕕᖅᑎᓂ, ᐃᒪᐃᑦᑐᓂ 

ᓂᐅᕕᖅᐸᑦᑐᓂ, ᓴᓇᕙᑦᑐᓂ ᑲᑉᐸᓂᐅᔪᓂ, ᐊᒻᒪᓗᑦᑕᐅᖅ ᓇᒻᒥᓂᖃᖅᑐᓄ ᐃᓪᓗᖁᑎᖃᕐᑐᓄᑦᑕᐅᖅ 
ᐱᑦᓯᐊᕐᓯᒪᔪᐃᑦ ᖃᑦᓯᕌᖅᓂᖏᓄ ᐃᓗᐊᓂ ᓱᕋᖅᒍᓐᓇᖏᑦᑐᐃᑦ ᐱᕙᑦᑕᖏᑦ ᐊᑕᐅᓯᐊᖅ ᐊᖅᕌᒍᒥ ᐊᒻᒪᓗ 
ᐊᑑᑎᔭᕆᐊᖃᓱᓂᑯ ᐊᑕᐅᓯᐊᖅ ᐊᖅᕌᒍᒥ. 
 

ᐊᑎᐊᓂ ᓄᑖᖅ ᑳᓐᑐᕌᒃᖑᔫᑉ, ᑕᒪᐅᖓᖅᑕᐅᓂᐊᓄ ᐅᖅᓱᐊᓘᑉ ᐊᒻᒪ ᓱᖅᕋᒍᓐᓇᖏᑦᑐᐃᓗ ᐃᒻᒥᑰᓂᐊᕐᑐᐃᑦ. 
ᑕᐃᒫᒃ ᐱᐅᖅᓱᐊᓂᕐᓴᐅᓚᖓᕙᓪᓚᐃᔪᐃᑦ ᒐᕙᒪᑯ ᑮᓇᐅᔭᖏᓄ ᐃᓗᐊᓂ ᐅᖅᓱᐊᓗᖕᒧ ᑕᒪᐅᖓᖅᑕᐅᓂᐊᓄ 
ᐊᑭᖏᓄ, ᑭᓯᐊᓂ ᐅᖃᖅᑏ, ᐃᒪᐃᓂᐊᑐᑦᓴᐅᕙᓖᑦ ᓂᐅᕕᖅᑎᐅᔪᒧ ᐃᓱᐊᓂ ᐊᑭᑐᓂᕐᓴᐅᓕᕐᓗᓂ ᐃᓗᐊᓂ 
ᖃᒪᓂᖅᑐᐊᒥ? 
 

ᐱᔾᔪᑎᖓ ᑕᒪᑐᒪ ᑐᑭᒋᔭᖓ ᐃᒪᐃᒻᒪ ᑕᐃᒪᖓ ᓴᓇᓂᖅᓄ ᑳᓐᑐᕌᒃᓂ ᐊᑭᑐᓂᖅᓴᐅᕙᓐᓂᐊᕐᓱᓂ 
ᐃᒪᐃᓕᖓᑎᓪᓗᒍ ᑕᒪᐅᖓᖅᑎᑕᐅᓂᖏᓄ ᓱᓇᒃᑯᑎᖏ ᐃᓗᖓᓂᔪᐃᑦ ᓴᓇᓂᖅᓄ ᐊᑭᖏᑦ ᐊᑭᑐᓂᕐᓴᐅᓂᐊᕐᓱᑎ. 
ᐃᒪᐃᓂᖃᓂᐊᕐᓱᓂᓗ ᑕᐃᒃᑯᐊ ᓇᒻᒥᓂᖃᖅᑐᐃᑦ ᐃᓪᓗᓂ ᐱᔭᕆᐊᖃᓂᐊᕐᒪᑕ ᐊᖏᓂᖅᓴᓄ ᐊᑭᓕᐅᑎᖏᓄ 
ᓴᓇᓂᐊᖅᓗᑎ ᓇᒻᒥᓂᕆᐊᖅᑕᖓᓄ ᐃᓪᓗᒧ. ᐊᒻᒪᓗ ᑕᒪᖅᒥ ᐃᓗᖁᑎᒋᔭᐅᔪᐃᑦ ᓴᖀᕕᐅᓂᐊᕐᓱᑎ 
ᖁᕝᕙᕆᐊᖅᑐᓄ ᐊᑭᖏᓄ ᐃᓕᖓᔪᐃᑦ ᓱᓇᒃᑯᑎᖏᓄ. 
 

ᐅᖃᖅᑎ, ᐃᓱᒫᓘᑎᖃᕋᒪ ᑕᐃᒃᑯᐊ ᐱᐅᖅᓱᐊᓂᐅᔪᐃᑦ ᑕᐃᑦᓱᒪ ᒥᓂᔅᑕᐅᑉ ᐅᖃᐅᓯᕆᖃᐅᔭᖏ ᐃᒪᐃᑑᓪᓗᑎ 
ᐊᑯᓂᐅᖏᑦᑐ ᐊᑑᑎᒍᓐᓇᕐᓱᑎ ᐊᒻᒪ ᑮᑕᑲᐃᓈᓂᐊᕐᓯᒪᓗᑎᓗ. ᐅᓗᕆᐊᑯᓲᔾᔨᑦᓱᖓᓗ ᐱᑕᖃᕆᐊᖓᓄ ᐊᑭᖏᓄ 
ᓴᕿᑕᐅᓯᒪᖏᑦᑐ ᐃᓗᐊᓂ ᖃᓄᐃᒋᐊᖅᑕᐅᓂᐊᕐᑐᓄ ᐃᓗᐊᓂ ᖃᐅᔨᒃᑲᐅᑎᑦᓴᓄ ᓯᕗᖓᒍ ᑖᑦᓱᒪ ᑳᓐᑐᕌᒃᖑᔫᑉ. 
ᐃᓱᒫᓘᑎᖃᓗᐊᓕᖅᑐᖓ ᑕᐃᒃᑯᐊ ᐊᑭᖏᓐᓄ ᑐᓐᓂᕈᑎᐅᓂᐊᕐᓂᖏᓄ ᐃᓄᖏᓐᓄ ᑭᕙᓪᓕᖅᐸᓯᖕᒥᐅᑦ ᐊᒻᒪ 
ᖃᒪᓂᖅᑐᐊᖅᒧ. 
 

ᐅᖃᖅᑎ, ᐊᑭᓕᖅᓱᐃᔪᓐᓇᓚᖓᖏᓇᑦᑕ ᑕᒪᒃᑯᓂᖓ ᐱᐅᖅᓱᐊᓂᖅᓄ ᐊᒻᒪᓗ ᐅᓪᓗᒥᒋᐊᖅ ᐅᖃᖅᑎ, 
ᐊᐱᖁᑎᖃᑲᓂᕐᓂᐊᖅᑐᖓ ᐃᓚᖏᓂ ᐊᐱᖁᑎᓂ ᒥᓂᔅᑕᒧ ᐃᒪᐃᓂᐊᖁᓪᓗᒋ ᑭᒡᒐᑐᖅᑕᒃᑲᓗ ᐊᒻᒪᓗ ᑕᒪᖅᒥ 
ᐃᓄᐃᓗ ᐃᓗᐊᓂ ᑭᕙᓪᓕᖅᒥ ᐃᒪᐃᑦᑐᖃᕐᑐᐃᑦ ᐱᑕᖃᕐᑐᐃᑦ ᓱᖅᕋᒍᓐᓇᖏᑦᑐᓂ ᖃᑦᓯᕌᓂᖏᓄ 
ᖁᕝᕙᕆᐊᔾᔮᖏᑦᑐᐃᑦ ᐃᒪᐃᒻᒪ ᐱᓕᑕᐅᓂᖏᓄ ᑕᒪᑐᒧᖓ ᑳᓐᑐᕌᒃᖑᔪᒧ. ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᑐᑦᑐᐃᑦ 
 

ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᔩᑦ ᐅᖃᐅᓯᑦᓴᖏᑦ? ᐊᕐᕚᓗᒃ. 
 

ᒪᓕᒐᓕᐅᖅᑏᑦ ᐅᖃᐅᓯᖏᑦ 292-1(6): ᐃᓱᒫᓘᑎᐅᔪᖅ ᐃᖕᓇᖏᓐᓄ ᓄᓇᕗᑉ 
 

ᐊᕐᕚᓗᒃ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᐅᓯᖃᕈᒪᔪᖓ ᐅᑯᓇᓂ ᐃᖕᓇᕆᔭᑎᖕᓄ ᓄᓇᕗᒥ 
ᐅᓪᓗᒥᐅᓕᖅᑐ. ᐱᒋᐊᓕᕋᑖᖅᑎᓪᓗᑕ ᐊᐃᑉᐳᓗ 1, 1999ᒥ, ᒐᕙᒪᒃᑯ ᐃᓱᒪᖃᓚᐅᕐᓯᒪᒻᒪᑕ ᐊᒻᒪ ᑕᐅᑐᓐᓂᖃᕐᓱᑎ 
ᐱᕙᓪᓕᐊᑎᖕᓂᐊᕐᓗᒋ ᐃᖕᓇᐃᑦ ᐃᓱᒪᒋᔭᐅᓂᐊᖃᑦᓯᐊᕐᓗᑎ ᐊᒻᒪ ᐃᑉᐱᒋᔭᐅᑦᓯᐊᓂᐊᖅᓱᑎᓪᓗ. ᐊᒻᒪᓗ 
ᐱᔾᔪᑎᒋᔭᖓ ᑕᒪᑐᒧᖓ, ᓴᖀᓯᒪᑦᓱᑕ ᓄᑖᒥ ᐱᓕᕆᕕᐅᔪᒥ, ᑕᐃᒍᖅᑕᖅ ᐱᓕᕆᕕᐋ ᐃᓕᖁᓯᓕᕆᔨᑯᓂ. ᑕᒪᓐᓇᓗ 
ᐱᔾᔪᑎᐅᓗᐊᕐᓱᓂ ᑕᒪᑐᒧᖓ ᒐᕙᒪ ᐱᓕᕆᕕᐊᓄᑦ. 
 
ᐃᖕᓇᐃᑦ, ᑐᓴᐅᒪᔭᑎᖕᓄ ᐅᓪᓗᒥᐅᓕᖅᑐᖅᓗ, ᐃᒪᐃᑦᓱᓂᓗ ᐃᖕᓇᐃᑦ ᐃᑉᐱᒋᔭᐅᑦᓯᐊᖏᑦᑐᐃ ᓱᓕ ᐊᒻᒪ 
ᓇᓗᓇᖅᓱᓂᓗ ᐃᒪᐃᑕᐃᓯᒪᒐᓗᐊᕐᒪᖔᑕ ᑭᒡᒐᖅᑐᑕᐅᓪᓗᑎ, ᐊᒻᒪᓗ ᒐᕙᒪ ᐃᓚᒋᔭᐅᓯᒪᑦᓱᓂ ᑕᒪᑐᒧᖓ. 
ᑕᐅᑐᓗᐊᖏᓇᑦᑎᒍ ᐃᖕᓇᕆᔭᕗ, ᐅᑯᑎᒎᓇ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᑉᐱᒍᓱᓐᓂᖏᑎᒍ ᐊᒻᒪ 
ᐊᖏᖅᕋᖃᑦᐊᓯᖅᑎᑕᐅᓂᖏᓄ ᐃᖕᓇᐃᑦ, ᐱᓕᓯᐊᖅᓗᑎᒍ ᑕᒪᒃᑯᐊ ᐱᔨᑦᓯᖅᑕᐅᓂᖏᓄ, ᐱᓕᑕᐅᕙᓪᓕᐊᓕᕋᑦᑕ 
ᑎᑎᖃᖅᓂ ᐊᒻᒪᓗ ᐊᑕᐅᓯᖅ ᐃᓚᖏᓐᓂ, ᑎᑎᖃᐅᔪᖅ ᐱᓕᑕᐅᓂᑯ ᐅᕙᖕᓄ ᓴᕿᓂᐊᖅᑕᕋ ᖃᐅᑉᐸᑦ ᑎᑎᖅᑲᓂᒃ 
ᐅᖃᓕᒫᖃᑦᑕᓕᕈᑦᑕ ᐊᒻᒪ ᐊᐱᖅᑯᑕᐅᓯᓐᓈᕐᓗᓂ. 
 
ᐃᓱᒫᓘᑎᖃᖅᐳᒍᑦ ᐃᓐᓇᑐᖃᕐᓂᒃ, ᑕᐃᒃᑯᓂᖓ ᐊᖏᕐᕋᒥᓂᒃ ᑲᒪᒋᔭᐅᑦᑎᐊᕆᐊᓕᓐᓂᑦ ᓇᒻᒥᓂᖅ 
ᑲᒪᔪᓐᓇᓐᖏᑦᑐᓂᒃ ᓇᒻᒥᓂᖅ. ᐅᖃᐅᓯᖅᑕᖃᖃᑦᑕᓚᐅᕐᒥᒻᒪᑦ ᐃᓐᓇᑐᖃᐃᑦ ᐊᖏᕐᕋᖏᑕ ᒥᔅᓵᓄᑦ, ᐊᒥᒐᓗᐊᕐᒪᑕ 
ᐃᓐᓇᑐᖃᐃᑦ ᐃᓪᓗᖁᑎᖏᑦ ᓄᓇᕗᒻᒥ. 

ᒫᓐᓇ ᐱᕕᔅᓴᖃᓕᖅᐳᑦ, ᐃᓚᖏᑦ ᐅᖃᐅᓯᐅᖃᑦᑕᓕᓚᐅᖅᑐᑦ ᐊᐃᐳᕈ 1, 1999-ᒥ, ᐃᓱᒪᒋᑦᑎᐊᕆᐊᖃᕋᑦᑎᒃᑯ 
ᐃᓐᓇᑐᖃᖁᑎᕗᑦ ᑲᒪᒋᑦᑎᐊᕐᓗᑎᒍᓗ, ᑕᒪᓐᓇ ᐊᑐᓕᖅᑎᑕᐅᒋᐊᖃᖅᑐᒋᓕᖅᐸᕋ ᒫᓐᓇᐅᔪᖅ ᒐᕙᒪᒃᑯᑦ 
ᐱᓕᕆᐊᖏᓐᓂᑦ ᐊᒻᒪ ᐱᔨᑦᓯᕐᓂᖏᓐᓂᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ 
ᐱᑕᖃᒃᑲᓂᖅᐹ? ᑲᑎᒪᔾᔪᑎᔅᓴᖅ 4. ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕ ᐱᑯ. 
 

ᑲᑎᒻᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 247-1(6): ᑐᓂᐅᖅᑲᐃᓂᖅ ᐹᒃᓱᓪ ᐄᔭᒐᕐᒥᒃ ᓄᓇᕗᒥ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑎᑲᐃᓐᓇᕈᒪᕗᖓ ᐊᐱᖅᑯᑎᐅᒌᖅᓯᒪᔪᒧᑦ. 
ᐃᖅᑲᐅᒪᖅᑰᕋᕕᑦ ᒪᒃᓚᐃᓐ ᓅᕖᕝᕙ 19, 2002-ᒥ ᐅᖃᐅᓯᕆᓚᐅᖅᑕᖓᓄᑦ ᑐᓂᐅᖅᑲᖅᑕᐅᓂᖏᓐᓄᑦ ᐱᒃᓱᓪ 
ᐄᔭᒐᐃᑦ. 
 
ᐅᖃᖅᑏ, ᐱᒃᓱᓪ ᐃᓚᒋᔭᐅᖃᑕᐅᓄᖅ ᐊᒥᓱᑲᓪᓚᓐᓂᑦ ᐃᓱᒪᔮᖅᑐᓄᑦ ᐄᔭᒐᖅᑕᐅᕙᑦᑐᓂᒃ ᓘᑦᑖᓄᑦ 
ᐄᖅᑲᖁᔭᐅᕙᑦᑐᓂᒃ ᑲᓇᑕᒥ ᐃᓱᒪᔮᖅᑐᓄᑦ ᐃᑲᔫᑎᐅᕙᑦᑐᓂᒃ. 
 
ᐅᖃᖅᑏ, ᓘᑦᑖᑦ ᓄᓇᕗᒻᒥ ᐄᔭᒐᖅᑎᑦᑎᖃᑦᑕᖅᐹᑦ ᐱᒃᓱᓪᒥᑦ. ᑭᓯᐊᓂ ᐋᓐᓂᐊᕕᓐᓃᖏᓐᓇᖅᑎᑕᐅᓐᖏᓚᑦ. 
 
ᐅᖃᖅᑏ, ᐱᒃᓱᓪ ᖃᐅᔨᔭᐅᓯᒪᕗᖅ ᐊᑦᑐᐃᓂᖄᕐᔪᒍᓐᓇᕐᒪᑦ ᓇᔾᔨᐊᖑᔪᓄᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᖅ 4. ᐅᑎᕐᓗᑕ ᐊᐱᖅᑯᑎᓕᒫᓄᑦ. ᐅᑎᕐᓗᑕ ᐊᐱᖅᑯᑎᓕᒫᓄᑦ. 
ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐱᑯ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᑦᑐᒻᒪᕆᐅᕗᖓ ᐅᓪᓗᒥ ᖃᐅᔨᑎᑦᑎᒋᐊᖓ 
ᒪᓕᒐᓕᐅᕐᕕᒻᒧᑦ, ᓄᓇᕗᒻᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐃᑲᔪᖅᑎᐅᔪᓄᑦ ᕿᑭᖅᑖᓗᒻᒥᑦ ᓄᓇᕗᑦ ᐃᓗᐊᓂ. 
 
ᐅᖃᖅᑏ, ᐃᑲᔪᖅᑎᖓᑦ ᐊᐅᓚᑦᑎᔩᑦ ᐃᖅᑲᓇᐃᔭᑐᐃᓐᓇᕈᓐᓇᕐᒪᑦ 10-ᓂᒃ 40-ᓄᑦ ᐃᑲᕐᕋᓄᑦ ᐱᓇᓱᐊᕈᓯᐅᑉ 
ᐃᓗᐊᓂ, ᒪᓕᑦᑐᒍ ᐊᖏᔫᓂᖓ ᓄᓇᓕᐅᑉ. ᐊᑎᖏᑦ ᐅᖃᕈᒃᑭᑦ ᓂᑯᕕᖃᑦᑕᕐᓂᐊᖅᐳᑦ. 
 
ᐅᖃᖅᑏ, ᑕᐃᕕᑦ ᓇᑲᓱᒃ ᐸᓐᓂᖅᑑᕐᒥᐅᖅ. 
 
>>ᐸᑦᑕᑐᖅᑐᑦ 
 
ᓯᑏᕝ ᕖᑦᒫᒃ ᑭᓐᖓᕐᓂᑦ. 
 
>>ᐸᑦᑕᑐᖅᑐᑦ 
 
ᑭᐊᕙᓐ ᒥᑦᑎᒪᑕᓕᒻᒥᐅᖅ. 

>>ᐸᑦᑕᑐᖅᑐᑦ 
 
ᔭᐃᓴᓐ ᐊᕿᐊᕈᖅ ᐃᓪᓗᓕᒻᒥᐅᖅ 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑭᖑᓪᓕᖅ ᕼᐋᑭᖃᑎᒋᖃᑦᑕᓚᐅᖅᓯᒪᔭᕋ. ᕼᐊᑭᖃᑎᒋᕙᑦᑐᒍ ᓴᓂᕋᔭᒻᒥ. ᐱᖃᓐᓇᕆᔭᕋ ᕕᓐᓴᓐᑦ ᒪᓚᑭ 
ᓴᓂᕋᔭᒻᒥᐅᖅ. 
 
>>ᐸᑦᑕᑐᖅᑐᑦ 
 
ᓖᓴ ᑰᓂᓘᓯ ᕿᑭᖅᑕᕐᔪᐊᕐᒥᐅᖅ 
 
>>ᐸᑦᑕᑐᖅᑐᑦ 
 
ᑭᐊᕙᓐ ᕙᕕᓐᔅᑭ ᑭᒻᒥᕈᕐᒥᐅᕿᖅ 
 
>>ᐸᑦᑕᑐᖅᑐᑦ 
 
ᓵᒻ ᐃᑉᐱᐊᕐᔪᒻᒥᐅᖅ ᓵᒻ ᐅᕙᓃᖅᑰᓐᖏᑦᑐᖅ, ᐅᕙᓃᓐᖏᑦᑐᖅ. 
 
ᓵᓕ ᐹᓕᔅᑐ ᑲᖏᖅᑐᒑᐱᒻᒥᐅᖅ 
 
>>ᐸᑦᑕᑐᖅᑐᑦ 
 
 ᕌᐳᑦ ᓰᔅ ᐊᐅᓱᐃᑦᑐᕐᒥᐅᖅ 
 
>>ᐸᑦᑕᑐᖅᑐᑦ 
 
ᓵᓕ ᑯᑭ ᓴᓂᑭᓗᐊᕐᒥᐅᖅ 
 
>>ᐸᑦᑕᑐᖅᑐᑦ 
 
ᐊᒻᒪ ᐊᐅᓚᑦᑎᔨ ᕿᒥᒃᑕᕐᔪᐊᕐᒥᐅᖅ ᑯᕆᔅ ᑲᓴᓐᔅ 
 
>>ᐸᑦᑕᑐᖅᑐᑦ 
 
ᐊᐅᓚᑦᑎᓂᕐᒧᑦ ᐊᖏᔪᖅᑳᖅ ᕿᑭᖅᑕᕐᔪᐊᕐᒥᐅᖅ ᒑᑦ ᓯᒥᑦ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓ ᐃᖅᑲᓇᐃᔭᖅᑐᑦ ᑲᖏᖅᖠᓂᕐᒥᑦ. 
 
ᐊᒻᒪ ᐊᓯᐊᓂᑦ ᐊᐅᓚᑦᑎᔨᓄᑦ ᐃᑲᔪᖅᑎᑖᒃᑲᓐᓂᕆᐊᖃᓚᐅᕋᒪ ᑐᓐᖓᓱᑦᑎᒍᒪᓪᓗᒍᓗ ᓕᐊ ᐃᓅᑎᖅ. 
ᓂᕈᐊᖅᑎᒋᔭᕐᓄᑦ ᐃᑲᔪᖅᑎᒐ ᒪᒥᐊᓇᖅ. 
 
ᐅᖃᖅᑎ: ᑐᖓᓱᒋᑦᓯ ᑲᑎᒪᕕᖕᒧ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑑᑎᓗᐊᕐᐸᓪᔭᖏᑦᑕᕋᓕ ᐃᓕᑕᖅᓯᓂᕐᒥ ᐳᓛᕆᐊᖅᓯᒪᔪᓂ 
ᑲᑎᒪᕕᖕᒧ ᑭᓯᐊᓂ ᐃᓕᑕᖅᓯᔪᒪᑦᓱᖓ, ᐊᑕᐅᓯᖅ ᑭᒡᒐᑐᖅᑕᒃᑲᓂ, ᓯᕗᓪᓕᖅᐹᒥ ᐃᒪᐃᓕᔪᒪᑦᓱᖓᓗ 
ᑕᐃᑦᓱᒪᓂᐅᑎᓪᓗᒍ 1960ᖏᓐᓂ, ᐊᑑᑎᕙᓚᐅᕐᓯᒪᒐᑦᑕ ᐃᓕᓐᓂᐊᖅᕕᖕᒥ ᑰᑦᔪᐊᕌᐱᖕᒥ ᐊᒻᒪᓗ 
ᐊᑯᓃᕆᐊᖅᑐᐸᑦᓯᒪᓗᑕ. 
 
ᑕᐃᑦᓱᒪᓂᐅᑎᓪᓗᒍ 1970ᖏᓐᓂ, ᕿᑲᕆᐊᓚᐅᖅᓯᒪᒻᒪ ᓴᓂᑭᓗᐊᒧ ᐊᒻᒪᓗ ᒫᓐᓇᒧᓄ ᐅᑎᓚᐅᖅᓯᒪᓇᓂ 
ᑰᑦᔪᐊᕌᐱᖕᒧ, ᑕᐃᒪᐃᒧ ᓱᓕ ᑭᑲᕆᐊᖅᓯᒪᔪ, ᑕᐃᑦᓱᒪᓂᐅᑎᓪᓗᒍ 1970ᖏᓐᓂ ᐃᒪᐃᑦᓯᒪᑦᓱᓂᓗ ᓴᓂᑭᓗᐊᖅᒥ, 
ᓵᓕ ᑯᑭ ᐃᓕᑕᕆᔭᐅᒌᖅᓯᒪᑦᓱᓂᓗ. 
 
ᐃᓕᓐᓂᐊᕆᐊᖅᐸᑎᓪᓗᑕ ᑰᑦᔪᐊᕌᐱᖕᒥ, ᐊᒥᓱᐊᖅᑎᑲᓪᓚ, ᐃᓕᓐᓂᐊᖅᕖᑦ ᐊᑑᑎᖁᔨᕙᔪᖏᒻᒪᑕ ᓄᔭᖅᑐᖁᔨᓇᑎ 
ᐅᕙᑦᑎᖕᓂ, ᑕᐃᒪᐃᒧᓗ ᕿᐅᖅᑕᐃᔨᒋᕙᑦᓱᑎᒍ ᐅᕙᑦᑎᖕᓂ, ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᓂᖃᕋᔪᐃᑉᐸᒻᒥᔪᖓ ᑭᒡᒐᑐᖅᑕᒃᑲᓂ ᐱᔾᔪᑎᒋᑦᓱᒍ 
ᖁᑦᓯᑦᑐᖅᒥᐅᑕᐅᒧ, ᐅᕌᕘᑦ ᓰᑦ, ᖃᐅᓱᐃᑦᑐᖅᒥᐅᑕᖅ ᐱᓕᕆᔪᖅ ᕼᐊᒻᓚᑦᖓᓄ ᐊᒻᒪᓗ ᐱᔪᓐᓇᓂᖃᕐᓯᐊᕐᓱᓂᓗ 
ᖃᐅᓱᐃᑦᑐᖅᒥᐅᑕᖅ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᓄᑕᕋ. 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᑦᓱᖓᑦᑕᐅᖅ ᑭᐊᕙ ᕿᓕᖅᑎ ᒥᑦᑎᒪᑕᓕᖕᒥᐅᖅ, 
ᐃᒪᐃᒌᕐᓯᒪᒐᓗᐊᕐᑎᓪᓗᒍ ᐃᓕᑕᕆᔭᐅᒌᕐᓯᒪᒐᓗᐊᕐᑎᓪᓗᒍ, ᖃᐅᔨᒪᑦᓱᖓᓗ ᐊᐃᑉᐸᖓᓂ ᖃᐅᓱᐃᑦᑐᖅᒥᐅᒥ, 
ᐅᕌᕘᑦ. 
 
ᑕᐃᑦᓱᒪᓂᐅᓚᐅᖅᓯᒪᑎᓪᓗᒍ ᐱᓕᕆᓚᐅᕐᓯᒪᓪᓗᑕ ᐊᔾᔨᒌᖏᑦᑐᓂ ᐃᓂᐅᔪᓂ, ᐱᓕᕆᓕᖅᓱᑕᓗ ᐊᔾᔨᒌᖏᑦᑐᓂ 
ᐃᖃᓇᐃᔮᓂᑦ ᐊᒻᒪᓗ ᐱᓕᕆᕙᓚᐅᕐᓯᒪᑦᓱᓂᓗ ᐅᓇᓕᑦᓴᔭᓄ ᔭᓗᓇᐃᕝᒥ. ᖁᑭᓂᓴᐅᑎᖃᕐᐸᑎᓪᓗᑕ, 
ᐃᒪᐃᑉᐸᓚᐅᕐᓯᒪᔪ ᐊᑦᑕᕈᓲᔾᔨᑦᓯᐊᕙᑉᐸᑦᓱᓂ ᐅᕙᑦᑎᖕᓂ, ᑕᐃᒪᐃᒧ ᐅᕌᕘᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ, ᐃᓕᑕᖅᓯᔪᒪᑦᓱᖓᑦᑕᐅᖅ ᑭᓇᒥ. ᐊᑕᐅᓯᖅ ᑭᒡᒐᑐᖅᑕᒃᑲᓂ, ᓗᐃᓴ 
ᑰᓂᓘᓯ. ᑐᖓᓱᒋᑦ ᑲᑎᒪᕕᖕᒧ, ᐊᒻᒪᓗ ᐅᖃᐅᓯᕆᔭᒋ ᑕᐃᒃᑯᐊ ᑕᒪᖅᒥ ᐊᖑᑏᑦ ᐊᒻᒪᓗ ᐊᖅᓇᑐᐊᖑᑦᓱᓂᓗ, 
ᐊᒻᒪᓗ ᐱᔭᕆᐊᑐᔪᒥ ᐱᓕᕆᐊᖃᕐᓱᓂᓗᑦᑕᐅᖅ, ᐃᒪᐃᑦᓱᓂᓗ ᐅᐱᒍᑎᕖᖓᕐᓱᒍᓗ, ᑲᖏᖅᑐᒑᐱᖕᒥ, 
ᑐᖓᓱᑦᑎᒍᒪᑦᓱᒋᑦᑕᐅᖅ ᑭᓇᒃᑯᑐᐃᓐᓇᐃᑦ ᑲᑎᒪᕕᖕᒧ. ᖁᔭᓐᓇᒦᒃ. 

>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᕕᖃᕈᒪᑦᓱᖓᓗ ᐃᓕᑕᖅᓯᔪᒪᑦᓱᖓ ᑭᓇᒥ. ᐃᒻᒪᖃ 
ᑕᐅᑐᕋᓐᓈᖃᑦᑕᕈᕕ ᕼᐊᑭᖅᑐᓂ, ᑕᐃᑦᓱᒪᓂᐅᑎᓪᓗᒍ ᐅᑭᐅᖅᑕᖅᑐᒥ ᐱᖑᐊᓂᖅᔪᐊᖃᕐᑎᓪᓗᒋᑦ, ᐅᕝᕙᓗ 
ᐱᓕᐅᔾᔭᖅᓂᖃᕐᑎᓗᒋ ᑕᑯᓯᒪᑦᓱᒍᑦᑕᐅᖅ ᐊᒥᓱᐊᖅᑎ ᐱᔾᔪᑎᖓᓗ, ᐊᑑᑎᒐᔪᑦᓱᓂᓗ ᐊᔫᑎᑦᓯᑕᐃᓕᔨᐅᑉ 
ᑮᓇᐸᑉᖓᓂ ᐊᑐᖅᐸᑦᑐᖅ ᐊᒻᒪ ᑕᐃᕕᑦ ᓇᑲᓱ. ᖁᔭᓐᓇᒦᒃ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂ ᑲᒪᑎᕕᖕᒧ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔪᒪᑦᓱᒍ ᓵᓕ ᑯᑭ ᐅᑯᓇᖔᖅᓯᒪᔪ ᐳᖅᑐᓂᕐᓴᐃᑦ 11ᒥ 
ᑰᑦᔪᐊᕌᐱᒻᒥᐅᕙᔪᒻᒪᓂ, ᐊᒻᒪᓗ ᕕᓴᖕ ᒪᓚᑭ ᐃᒪᐃᑦᑑᒐᐃᒻᒪ ᑲᒪᖏ ᖃᐅᓯᓕᖅᑐᒥᐅᒐᐃᒻᒪᑎ, ᕿᓚᑉᐸᔪᔮᒃᑲ ᑲᒥᖏ. 
ᕕᓴᖕ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᐃᓕᑕᖅᓯᓂ ᐳᓛᕆᐊᖅᓯᒪᔪᓂ ᑲᒪᑎᕕᖕᒧ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ, ᐃᓕᑕᖅᓯᔪᒪᑦᓱᖓ ᑭᒡᒐᑐᖅᑕᒃᑲᓂ, ᓯᑏᕝ ᒫᒃᔅ, ᐊᒻᒪᓗ 
ᑭᐊᕙ ᓚᐱᖕᓯᑭ, ᑭᒻᒥᕈᒻᒥᐅᖅ. ᑐᖓᓱᑦᑎᒍᒪᑦᓱᒋ ᑕᒪᖅᒥ ᑲᑎᒪᕕᖕᒧ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃ ᑲᒪᑎᕕᖕᒧ. ᑲᔪᓯᒋᐊᖅᓗᑕ ᑲᑎᒪᐅᑎᑦᓴ 6ᒧ. 
ᐅᖃᒃᑯ ᐊᐱᖁᑎᑦᓴᐃᑦ. ᑐᑐ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 286-1(6): ᐊᑭᒋᔪᔭᖓ ᐸᖕᓂᖅᑑᖅᒥ ᑲᑎᒪᐅᔪᔪᒧᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᑐᕌᖓᓂᐊᕐᑐ ᒥᓂᔅᑖᓄ ᑮᓇᐅᔭᓕᕆᔨᑯ. ᐃᓗᐊᓂ ᑲᑎᒪᔩᑦ 
ᐅᖃᐅᓯᖏᓐᓂ ᐅᖃᐅᓯᖃᖃᐅᒻᒪ ᒥᑦᓵᓄ ᐃᑲᔫᑎᓄ ᐊᒻᒪᓗ ᐊᑭᖏᓐᓄ ᖃᑦᓯᕌᕐᓯᒪᓂᖏᓄ ᑲᑎᒪᓂᐅᔪᔪ 
ᓯᓚᑎᐊᓂ ᐃᖃᓗᐃᑦ. ᐊᐱᕆᔪᒪᑦᓱᒍᓗ ᒥᓂᔅᑕ ᐃᒻᒪᖃ ᓴᖀᓂᐊᕐᒪᖔᖅ ᐃᓚᒋᐊᕈᑎᓄ ᐊᑭᖏᓐᓄ ᐅᑯᓄᖓ 
ᒐᕙᒪᑯᓄ ᐊᑑᑎᓯᒪᓂᖏᓄ ᑲᑎᒪᓂᐊᔪᔪᒥ ᐸᖕᓂᖅᑑᖅᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕᖓ ᑮᓇᐅᔭᓕᕆᔨᑯ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ. ᐊᑲᐅᓈᖅᑐᒋᐊᓪᓚᐅᑦᓱᓂ ᐊᐱᖁᑎ. ᐅᖃᖅᑎ, ᓴᕿᓐᓂᐊᕆᐊᖓ 
ᐃᓱᒪᒋᖃᐅᔭᕋ ᐅᓪᓗᒥᒋᐊᖅ. ᐱᕙᓪᓕᐊᔭᐅᑕᐃᓐᓇᖅᒪ ᑐᑭᓕᐅᖅᑕᐅᓪᓗᑎ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᐅᖃᒃᑯ ᐊᐱᖁᑎᑦᓴᐃᑦ. ᒪᒃᓖᓐ. 
 
ᐊᐱᖅᑯᑦ 287-1(6): ᑕᒪᐅᖓᖅᑎᑕᐅᓂᐊᓄ ᐅᖅᓱᐊᓘᑉ ᐊᑭᖓᓄ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᕌᖓᑎᖕᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ ᓴᓇᔪᓕᕆᔨᑯ ᐊᒻᒪ 
ᐱᔨᑦᓯᖅᑕᐅᓂᖏᓄ. ᐅᖃᖃᐅᑦᓱᖓᓗ ᐅᖃᐅᓯᕆᔭᑦᓴᒪ ᑲᑎᒪᔩᑦ ᐅᖃᐅᓯᖏᓂ, ᐊᒻᒪ ᐃᒪᐃᓯᒪᑦᓱᓂᓗ 
ᑐᓴᕋᖅᓴᐅᔪᓃᑦᓯᒪᓗᑎ ᒫᓐᓇᖃᒻᒥ, ᐃᒪᐃᒻᒪ ᐃᓗᐊᓂ ᐊᖅᕌᒍᒐᓴᓂ, ᐅᑭᐅᖅᑕᖅᑐᒥ ᐅᓯᑲᑦᑕᖅᑎᒃᑯ 
ᐃᒪᐃᔪᓐᓇᔪᒻᒪᑕ ᐊᑉᐸᐃᒋᐊᒍᓐᓇᕐᓱᑎ ᐊᑭᖏᓄ ᐃᓗᐊᓂ ᑕᒪᐅᖓᖅᑎᑕᐅᓂᐊᓄ ᓱᕈᒍᓐᓇᖏᑦᑐᐃᑦ, ᐅᑯᑎᒎᓇ 
ᑮᓇᐅᔭᐃᑦ ᖃᓄᐃᓪᓗᐊᖅᑎᒋᔪᐃᑦ ᐃᒪᐃᑦᓱᓗᑎ ᑕᒪᐅᖓᖅᑎᑕᐅᓂᐊᓄ ᐅᖅᓱᐊᓘ ᐊᒻᒪᓗ ᓱᕈᒍᓐᓇᖏᑦᑐᐃᓗ 
ᐃᓗᐊᓂ ᑕᐃᑦᓱᒪᑦᓴᐃᓐᓇᐅᑉ ᐅᒥᐊᖅᔪᐊᑉ, ᐅᑯᓄᖓ ᑭᕙᓪᓕᐅᑉ ᓄᓇᓕᖏᓄ, ᐅᑭᐅᖅᑕᖅᑐᒥ ᐅᓯᑲᑦᑕᖅᑎᒃᑯ 
ᐃᒪᐃᓕᓯᒪᑦᓱᑎᓪᓗ ᑕᐃᒪᐃᓯᒪᒋᐊᖏᓄ, ᓱᕈᒍᓐᓇᖏᑦᑐᐃᑦ ᖃᑦᓯᕌᕐᓂᖏᓄ ᖃᓄᐃᒋᐊᕐᑕᐅᓪᓗᑎ ᐅᖅᓱᐊᓗᑎᒍ. 
 
ᒥᓂᔅᑖ ᐅᖃᕈᓐᓇᖃ ᐅᕙᖕᓄ ᖃᓄᐃᑑᓂᖏᓄ ᐊᑦᑐᐃᒍᑎᒋᔭᐅᔪᓄ ᐃᒻᒥᑰᖅᑐᒧ ᑕᒪᐅᖓᖅᑎᑕᐅᓂᐊᓄ 
ᐅᖅᓱᐊᓘᑉ ᐊᒻᒪ ᓱᕈᒍᓐᓇᖏᑦᑐᐃᑦᓗ ᐊᑭᑦᑑᑎᓂᐊᕐᓱᑎᑕᐅᖅ ᐊᑭᖏᓄ ᑕᒪᐅᖓᖅᑎᑕᐅᓂᖏᓄ ᓂᐅᕕᖅᐸᑦᑐᓄ 
ᑭᕙᓪᓕᖅᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᑏᖅ. (ᑐᓵᔨᑎᒍ) ᐊᐱᖁᑎᒋᔭᖓ ᑕᐃᑦᓱᒪ ᓴᕿᑕᖓ ᐱᐅᔫᑦᓱᓂ. 
ᑕᐃᑦᓱᒪᓂᐅᑎᓪᓗᒍ ᐊᓂᒍᖅᓯᒪᓕᕐᑐᐃᑦ ᐊᖅᕌᒍᑦ ᐅᑯᐊ ᐅᖅᓱᐊᓗ ᐊᒻᒪᓗ ᓱᕈᒍᓐᓇᖏᑦᑐᐃᓪᓗ 
ᑕᒪᐅᖓᐅᔾᔭᒥᓂᐅᓪᓗᑎ ᑕᒪᒃᑮᒃ, ᐊᒻᒪᓗ ᐊᖅᕌᒎᓛᖅᑐ ᑕᒪᐅᖓᐅᔾᔭᐅᓛᕐᒥᑦᓱᑎ ᐃᒻᒥᑰᖓᓛᕐᓱᑎᓗ. 
ᐊᐱᖁᑎᒋᔭᖓᓄ ᐊᐱᕆᒍᑎᐊᓄ ᐅᕙᖕᓄ ᐊᒻᒪ ᑭᐅᒍᑎᒋᔭᕋ ᐃᒪᐃᑦᑐ ᐃᓱᒫᓘᑎᖃᕐᒪ ᕿᕙᓪᓕᖅᒥᐅᓄ. 
ᐃᓱᒪᒋᑦᓱᒍᓗ ᐊᑦᑐᐃᓂᖃᓗᐊᔾᔮᖏᒋᐊᖓᓄ ᐊᑭᖏᓄ. 
 
ᒫᓐᓇᐅᔪᖅᓕ ᑳᑦᑐᕌᑦᑕᐅᓯᒪᔪᒧ, ᐃᓗᐊᓃᓕᕋᑦᑕ ᑭᖑᓪᓕᖅᐹᕆᔭᖏᓄ ᖃᓄᐃᓐᓂᕆᔭᖏᓄ ᑕᐃᒪᐃᒧᓪᓗ 
ᐱᕙᓪᓕᐊᑦᓱᑕ ᑭᖑᓪᓕᐹᖅᓱᑦᓱᑕ ᐱᔾᔪᑎᒋᑦᓱᓂᐅ ᐱᔭᕇᖅᓯᒪᖏᓐᓂᖏᓄ ᓱᓕ. ᓂᕆᐅᓐᓂᖃᕋᓗᐊᕐᑐᖓ 
ᑭᐅᓂᐊᕆᐊᖓᓄ ᐊᐱᖁᑎᖓᓄ ᐃᒪᐃᑐᖃᓗᐊᓂᐊᖁᓇᕋᓂᓗ ᐱᑕᖃᓗᐊᓂᐊᖏᓪᓗᓂ ᐊᔾᔨᒌᖏᓂᖏᓄ 
ᐊᑭᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᓐᓇᐅᔾᔭᕋᑖᖏᑐᕐᓕ ᑭᐅᔾᔪᑎ ᐃᓱᒪᒋᑲᐃᓐᓇᕐᑕᕋ. ᒥᓂᔅᑖ 
ᐅᖃᕆᐊᕈᓐᓇᖃ ᐅᕙᖕᓄ ᑕᕝᕙᓂ ᑲᑎᒪᕕᖕᒥ ᐅᓪᓗᒥ, ᑕᐃᒃᑯᐊ ᓂᐅᕕᖅᑎᐅᕙᑦᑐᐃᑦ ᐊᑭᓖᓚᖓᔾᔭᖏᑦᑐᐃᑦ  
ᐱᔨᑦᓯᖅᑕᐅᓂᖏᓄ ᐅᑯᓄᖓ ᐅᖅᓱᐊᓘᑉ ᐱᐅᖅᓱᐊᖅᑕᐅᓂᐊᓄ ᐅᑯᑎᒎᓇ ᓂᐅᕕᐊᑦᓴᖃᓂᑯ ᑕᐃᑯᐊ 
ᓱᕈᒍᓐᓇᖏᑦᑐᖁᑎᖏᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒋᐊᓂᐊᕐᑐᒍ ᐊᑭᑭᓐᓂᖅᓴᐅᔪᑎᖃᓂᐊᕐᑐᓄ ᐊᒻᒪ 
ᕿᓈᑦᓱᑕᓗ ᑕᐃᒃᑯᓄᖓ ᐃᒪᐃᓂᐊᕐᒪ ᑕᐃᒃᑯᐊ ᐅᓯᔭᐅᓂᖏᓄ ᑕᒪᐅᖓᖅᑕᐅᓂᐊᕐᒪᑕ ᑭᕙᓪᓕᖅᒧ 
ᐊᑭᑐᓗᐊᖅᓂᐊᖏᒻᒪᑕᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᐅᖃᖅᑏ, ᖃᓄᐃᓕᓇᓱᐊᓂᕆᔭᕋ ᑕᕝᕙᓂ, ᐃᒪᐃᓕᖃᐅᑦᓱᖓᓗ ᐅᓪᓗᒥᒋᐊᖅ ᐊᐱᖁᑎᒐᓂ, 
ᐃᒪᐃᑦᓯᒪᓂᑰᑎᓪᓗᒋ ᐅᖅᓱᐊᓗ ᐊᒻᒪ ᓱᕋᒍᓐᓇᖏᑦᑐᐃᑦᓗ ᐊᑕᐅᑦᓯᑰᑎᑕᐅᒥᓂᐅᓪᓗᑎ ᑲᑎᖓᑦᓱᑎ ᐊᑕᐅᓯᖅᒥ 
ᐅᒥᐊᖅᔪᐊᖅᒥ. ᐅᑭᐅᖅᑕᖅᑐᒥ ᐅᓯᑲᑦᑕᑐᓕᕆᔨᑯ ᐅᖃᖅᓯᒪᑦᓱᑎᓪᓗ ᐅᕙᑎᖕᓄ ᐱᑕᖃᕐᓯᒪᒋᐊᖓᓄ ᐊᑭᖏᓐᓄ 
ᐱᐅᖅᓱᐊᓂᖅᒧ ᐱᔾᔪᑎᖓᓗ ᐅᖅᓱᐊᓗ ᐃᓚᒋᓕᐅᑎᓯᒪᑦᓱᓂ ᓱᕋᒍᓐᓇᖏᑦᑐᐃᑦ ᐅᓯᔭᐅᔪᐃᑦ. ᒥᓂᔅᑕᐅᑉ ᐃᒻᒪᖄ 

ᐅᖃᐅᑎᔪᓐᓇᕈᓂᖓ ᐊᐅᓪᓚᖅᑎᑦᑎᓂᕐᒧᑦ ᐱᖁᑎᓂᒃ ᑭᕝᕙᓪᓕᕐᒧᑦ ᐃᓱᒪᒋᔭᐅᔪᓐᓇᕐᒪᖔᑦ 
ᑐᒃᓯᕋᐅᑎᓕᐅᖅᑐᖃᖅᐸᓪᓕᐊᑎᓪᓗᒍ ᐅᖅᓱᐊᓗᒻᒧᑦ ᐅᓯᔪᓐᓇᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᑭᖑᓪᓕᖅᐹᖅᓯᐅᒻᒦᒃᑲᑦᑕ ᐊᒻᒪᓗ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᔭᖓ, ᒫᓐᓇᐅᔪᒥ ᑭᐅᓪᓚᕆᒍᓐᓇᓐᖏᑲᐃᓐᓇᕋᒃᑯ ᐱᔾᔪᑎᒋᓪᓗᒍ ᓱᓕ ᖃᓄᐃᓕᐅᖓᓂᐅᔪᒥᒃ 
ᕿᒥᕐᕈᓇᒃᑲᑦᑕ ᑕᐃᒪᐃᒻᒪᑦ ᐊᐱᖅᑯᑎ ᒫᓐᓇᐅᔪᖅ ᑭᐅᒍᓐᓇᓐᖏᑲᐃᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᓄᑦ ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᓴᖅᑭᑦᑎᔭᕌᖓᕕᑦ ᑐᒃᓯᕋᐅᑎᓄᑦ ᑐᒃᓯᕋᐅᑎᓂᒃ, ᐊᒻᒪᓗ 
ᓯᕗᓪᓕᖅᐹᖑᓪᓗᖓ ᐅᖃᖅᑲᐅᒐᒪ ᑕᕝᕙᓂ ᑲᑎᒪᕕᒻᒥ ᖃᐅᔨᒪᒐᕕᑦ, $19 ᒥᓕᐊᓐ ᐱᖓᓱᑦ ᐊᕐᕌᒎᓂᐊᖅᑐᓄᑦ 
ᑖᓐᓇ ᐊᖏᔪᒻᒪᕆᒻᒥᒃ ᑮᓇᐅᔭᓄᑦ ᐊᑐᖏᑉᐹᓪᓕᓪᓚᕆᓐᓂᐊᕐᒪᑦ. ᐊᔪᕐᓇᕐᒪᑦ ᐊᑭᕋᖅᑐᕋᓱᐊᕐᓗᒍ ᒐᕙᒪᒃᑯᑦ 
ᐃᓚᐅᓂᖃᖅᑎᓪᓗᒋᑦ ᐅᖅᓱᐊᓗᒻᒧᑦ ᐅᓯᖃᑦᑕᕐᓂᕐᒧᑦ ᑮᓇᐅᔭᓂᒃ ᐊᑐᖏᖅᐹᓪᓕᕋᔭᖏᓂᖏᓐᓄᑦ. 
 
ᑭᓯᐊᓂᓕ ᐱᔾᔪᑎᒃᓴᐅᒻᒪᑦ, ᐃᒡᓗᖁᑎᒧᑦ ᑳᓐᑐᕌᒃᓯᖃᑦᑕᕐᓂᕐᒧᑦ ᑭᕙᓪᓕᕐᒥ ᐊᑭᖓ ᓇᓚᐅᑦᑖᖅᑕᐅᓯᒪᖃᑦᑕᕐᒪᑦ 
ᑐᓐᖓᓂᖃᕐᓗᓂ ᐱᑕᖃᖅᑎᑦᑎᓂᕐᒧᑦ, ᐊᐅᓪᓚᖅᑎᑦᑎᓂᕐᒧᑦ ᐊᒻᒪᓗ ᓇᒃᐸᖅᑎᕆᓂᕐᒧᑦ ᐃᒡᓗᖁᑎᑦ ᐊᑭᖓᒍᑦ. 
 
ᑕᒪᓐᓇ ᑐᑭᖃᕐᒪᑦ ᑳᓐᕌᒃᓯᔨᐅᖃᑦᑕᖅᑐᖅ ᖃᐅᔨᓇᓱᐊᕆᐸᖃᓕᖃᑦᑕᕐᒪᑦ, ᐊᑭᖏᓐᓂ, ᖃᓄᖅ ᐊᑭᖃᕐᓂᐊᕐᒪᖔᑦ 
ᐊᐅᓪᓚᖅᑎᑦᑎᓂᕐᒧᑦ ᐃᒡᓗᖁᑎᒃᓴᓂᒃ ᐊᒻᒪᓗ ᐊᑭᖃᓕᖅᑎᑕᐅᓗᓂ ᒐᕙᒪᒃᑯᓐᓄᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᐅᕙᓐᓄᑦ, ᒐᕙᒪᒃᑯᓐᓂᑦ ᑳᓐᑐᕌᒃᑕᐅᖃᑦᑕᖅᑐᑦ ᐃᒡᓗᖁᑎᓄᑦ ᐊᑭᑦᑐᕆᐊᔾᔮᖏᒃᑲᓗᐊᕐᒪᖔᑕ ᑖᒃᑯᓄᖓ 
ᐱᔾᔪᑎᐅᔪᓄᑦ. 
 
ᐅᖃᕋᓱᐊᖅᐳᖓᓕ $6 ᒥᓕᐊᓐᓂᒃ ᐊᕐᕌᒍᑕᒫᒧᑦ ᐅᕝᕙᓘᓐᓃᑦ 6-ᓄᑦ ᐊᑐᖏᑉᐹᓪᓕᕋᔭᕐᓂᕈᑦᑕ. ᖃᔅᓯᑐᐃᓐᓇᖅ 
ᒥᓕᐊᓐᓄᓪᓘᓐᓃᑦ ᐊᕐᕌᒍᑕᒫᒧᑦ, ᐅᖅᓱᐊᓗᒻᒥᒃ ᐅᓯᓂᕐᒧᑦ ᑳᓐᑐᕌᒃᑕᐅᓂᕐᒧᑦ. ᑲᓐᖑᓇᓐᖏᓚᖅ 
ᑲᔪᓯᑎᑦᑎᕋᑖᓚᐅᕋᑦᑕ $16 ᒥᓕᐊᓐᓄᑦ ᐃᓕᓐᓂᐊᕐᕕᒻᒥᒃ ᐊᕐᕕᐊᓄᑦ, 17 ᐅᕝᕙᓘᓐᓃᑦ $18 ᒥᓕᐊᓐ ᐋᓐᓂᐊᕕᒻᒥᒃ 
ᑲᖏᖅᖠᓂᕐᒧᑦ. ᑖᓐᓇᒃᑲᓐᓂᕐᓗ 2 ᐅᕝᕙᓘᓐᓃᑦ $3 ᒥᓕᐊᓐ ᑳᓐᑐᕌᒃᑕᐅᓂᐊᕐᑐᖅ ᐱᓇᓱᐊᖅᑕᐅᓚᖓᔪᖅ 
ᖃᒪᓂᖅᑐᐊᒧᑦ, ᐱᓇᓱᐊᖅᑕᐅᒃᑲᓐᓂᓚᖓᔪᕐᓗ ᐃᒡᓗᓕᒑᕐᔪᒻᒥ. ᑭᓯᐊᓂ ᐅᖃᐅᓯᕆᓂᐊᕈᑦᑎᒍᑦ ᓇᓖᕌᕈᑎ, 
ᐱᖁᑎᓄᑦ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᓴᖅᑭᑦᑎᔪᓐᓇᕐᓂᐊᖏᒃᑯᑦᑕ, ᐊᑭᑦᑐᕆᐊᕈᓐᓇᔾᔮᖏᒻᒪᑕ, ᑕᐃᒪᓕ ᒐᕙᒪᒃᑯᑦ 
ᐊᑭᓕᖅᓱᐃᒃᑲᓐᓂᕆᐊᖃᓕᕋᔭᕐᒪᑕ 2 ᐅᕝᕙᓘᓐᓃᑦ $3 ᒥᓕᓗᐊᓐᓂᑦ ᐅᓯᔭᒃᓴᐅᒃᑲᓐᓂᕆᐊᖃᕋᔭᖅᑐᓂᒃ. ᐊᑭᖓ 
ᓴᐳᒻᒥᔭᐅᓂᐊᖏᑉᐸᑦ ᐊᖅᑭᒋᐊᖅᓯᓚᐅᖅᑎᓐᓇᑦᑕ ᐱᖁᑎᑦ ᐅᓯᔭᐅᒐᔭᕐᓂᖏᓐᓄᑦ ᐊᑭᖏᓐᓂᒃ. 
 
ᒥᓂᔅᑕ ᑐᑭᓯᕚ ᑕᒪᔅᓱᒥᖓ ᐊᒻᒪᓗ ᐅᕙᓐᓄᑦ ᓇᓗᓇᐃᖅᓯᔪᓐᓇᖅᐹ? 
 
ᐃᓕᓐᓄᑦ ᐊᑭᖃᔾᔮᖏᒻᒪᑦ ᐊᓯᓐᓄᑦ ᑐᓂᒐᓗᐊᕈᕕᐅᒃ. ᐊᒻᒪᓗ ᑲᑎᓕᒫᕐᓗᒋᑦ ᑮᓇᐅᔭᓄᑦ ᐊᑐᓗᐊᖏᓐᓂᕐᒥᒃ, 
ᐅᕙᑦᑎᓐᓄᑦ ᐊᑭᑐᓂᕐᓴᐅᑐᐃᓐᓇᕆᐊᖃᕐᒪᑦ. ᒥᓂᔅᑕ ᑕᒪᔅᓱᒥᖓ ᖃᐅᔨᓇᓱᐊᕈᓐᓇᖅᐹ 
ᐃᓱᒪᓕᐅᕆᓇᓱᐊᓚᐅᖅᑎᓐᓇᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒃᑐᖓ ᑕᒪᓐᓇ ᐊᑭᑭᓐᓂᕐᓴᐅᒐᔭᕐᓗᓂ 
ᑖᒃᑯᓇᓐᖓᓪᓕ ᐅᑭᐅᖅᑕᖅᑐᒥ ᐅᓯᑲᖅᑕᐃᔨᓄᑦ, ᐱᖁᑎᑦ ᑖᒃᑯᐊ ᐊᐅᓪᓚᖅᑎᑕᐅᒐᔭᕐᑐᑦ ᑭᕙᓪᓕᕐᒥᐅᓄᑦ ᐊᒻᒪᓗ 
ᕿᒥᕐᕈᓂᐊᕐᒥᔭᕗᑦ ᐊᑭᑭᓐᓂᖅᐹᒥᒃ ᑳᓐᑐᕌᒃᑕᐅᓯᒪᒐᔭᖅᑐᑦ ᐃᒡᓗᓕᐅᕐᓂᕐᒧᑦ. 
 
ᑕᐃᒪᐃᒻᒪᑦ ᐃᓱᒫᓗᒍᑎᖃᓗᐊᖏᑦᑐᖓ ᐊᑭᑐᓂᕐᓴᐅᒐᔭᕐᓂᖓᓄᑦ. ᑕᒪᓐᓇ ᓂᕆᐅᒋᓐᖏᓚᕋ ᐱᔾᔪᑎᒋᓪᓗᒍ 
ᕿᒥᕐᕈᓇᓱᐊᕐᓂᐊᕋᑦᑕ ᑳᓐᑐᕌᒃᑕᐅᓯᒪᒐᔭᖅᑐᓂᒃ ᐃᓛ ᑐᒃᓯᕋᐅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 288-1(6): ᑐᓴᖅᑎᑦᑎᓂᖅ ᓄᓇᓕᖕᓂ ᒐᕙᒪᒃᑯᓐᓄᑦ ᑮᓇᐅᔭᓕᕆᓂᕐᒧᑦ ᕿᒥᕐᕈᓂᕐᒥᒃ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᓂᐊᕋᒪ ᒥᓂᔅᑕ ᑮᓇᐅᔭᓕᕆᓂᕐᒧᑦ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᑐᓴᖅᑎᑦᑎᔪᓐᓇᖅᐹ ᑕᕝᕙᓂ ᑲᑎᒪᕕᒻᒥ ᖃᓄᐃᓕᖓᓕᕐᓂᖓᓄᑦ ᓄᓇᓕᖕᓂ ᒐᕙᒪᒃᑯᑦ 
ᑮᓇᐅᔭᓕᕆᓂᕐᒧᑦ ᒪᓕᒐᓕᐅᕐᓂᕐᒥᒃ ᕿᒥᕐᕈᔭᐅᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᐅᐊᑦᑎᐊᖅ ᐅᖃᖅᑲᐅᒻᒪᑦ, 
ᐃᓱᒪᖅᑲᐅᒍᓗᐊᕋᒪᓕ ᐊᐱᕆᓂᐊᖅᑐᖅ ᒥᓂᔅᑕ ᑮᓇᐅᔭᓕᕆᓂᕐᒧᑦ. ᑕᐃᒪᐃᒻᒪᑦ ᓂᕆᐅᓇᓐᖏᓈᖅᓯᕋᑖᕋᒪ. 
ᖁᔭᓐᓇᒦᒃ. ᐊᐱᖅᑎᖓᓂᒃ ᐊᐱᕆᒃᑲᓐᓂᕈᓐᓇᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᓚᒃᑲᓐᓄᐊᖅ, ᐅᖃᒃᑲᓐᓂᑲᐃᓐᓇᕈᓐᓇᖅᑮᑦ ᐊᒻᒪᓗ ᐊᐱᕆᓪᓗᑎᑦ ᓇᓗᓇᐃᖅᑎᐊᕐᓗᒍ. ᖁᔭᓐᓇᒦᒃ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᓇᐅᔭᓕᕆᔩᑦ ᒥᓂᔅᑕᖓ, ᑐᓴᖅᑎᑦᑎᒋᐊᑲᐃᓐᓇᕐᓖ ᐅᕙᓂ 
ᑲᑎᒪᕕᒻᒥ, ᕿᒥᕐᕈᔭᐅᓂᐅᔪᒥᒃ, ᐅᑯᓇᓐᖓᑦ ᓄᓇᓖᑦ ᑮᓇᐅᔭᖁᑎᖏᓐᓂᑦ ᐊᒻᒪᓗ ᒪᓕᒐᖓᑎᒍᑦ ᕿᒥᕐᕈᔭᐅᓂᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖅᑯᑎᐅᔪᖅ ᑐᕌᖅᑐᖅ ᒥᓂᔅᑕ ᑖᒻᓴᓐᒧᑦ. ᐃᒻᒪᖃ ᐃᓚᖏᑦ ᐊᐱᖅᑯᑎᐅᔪᑦ ᑐᕌᖓᔪᑦ ᒥᓂᔅᑕᖓᓄᑦ 
ᑮᓇᐅᔭᓕᕆᔩᑦ. ᒥᓂᔅᑕ ᑖᒻᓴᓐ ᑭᐅᒋᐊᕈᕕᖅᑲᐃ ᐊᐱᖅᑯᑎᐅᔪᒥᒃ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᔭᕋ ᐊᐱᖅᑯᑎᐅᔪᖅ ᑲᑎᒪᔨᒧᑦ. 
ᑎᒍᒥᐊᖏᑕᖓ ᐱᓕᕆᕕᒻᒪ ᕿᒥᕐᕈᔭᐅᓂᖓᒍᑦ ᓄᓇᓖᑦ ᑮᓇᐅᔭᖁᑎᖏᑦᑕ, ᐱᐊᓂᒃᓯᓕᕐᒥᔪᒍᑦ ᓄᑖᒥᒃ ᓄᓇᓖᑦ 
ᑮᓇᐅᔭᖁᑎᖏᓐᓂᑦ ᕿᒥᕐᕈᓂᕐᒥᒃ ᐊᒻᒪᓗ ᑐᓂᔭᐅᓯᒪᔪᑦ ᒪᐃᔭᖏᓐᓄᑦ ᓄᓇᓖᑦ ᐊᒻᒪᓗ ᕼᒻᓚᑦᖏᓐᓄᑦ ᓄᓇᓖᑦ. 
 
ᐃᒪᐃᒍᒪᕗᒍᑦ ᑐᑭᓯᑦᑎᐊᕐᓗᑕ ᕼᒻᓚᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᕿᒥᕐᕈᒍᓐᓇᖁᓪᓗᒋᑦ ᑖᒃᑯᐊ ᐊᒻᒪᓗ 
ᑎᒍᒥᐊᖅᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᑕᒻᒪᖅᑲᐅᒐᒪ ᓇᓕᐊᓄᑦ ᒥᓂᔅᑕᒧᑦ 
ᑐᕌᖅᑎᒋᐊᖃᖅᑲᐅᒪᖔᒃᑯ ᐊᒻᒪ ᒪᒥᐊᑉᐳᖓ. ᖃᖓᓕᑕᐃᒪ ᕿᒥᕐᕈᓂᖅ ᐱᐊᓂᒃᑕᐅᓛᕐᒪᑦ ᐊᒻᒪᓗ ᖃᖓᒃᑯᑦ 
ᓄᓇᓃᑦ ᑮᓇᐅᔭᖁᑎᖏᑦ ᐱᐊᓂᒃᑕᐅᓛᕐᒪᑕ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓖᑦ ᑮᓇᐅᔭᖁᑎᖏᑕ ᕿᒥᕐᕈᔭᐅᓂᖏᑦ 
ᑐᓂᔭᐅᓚᐅᖅᑐᑦ ᒪᐃᔭᒋᔭᐅᔪᓄᑦ ᐊᑦᑑᕙᒥ. ᑕᐃᒪᓕ ᒪᐃᔭᖑᔪᑦ ᐊᒻᒪᓗ ᕼᒻᓚᒃᑯᑦ ᑲᑎᒪᔨᖏᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᕿᒥᕐᕈᕙᓪᓕᐊᓂᖃᑉᐳᑦ ᒫᓐᓇᐅᔪᒥ, ᐊᒻᒪᓗ ᑐᓂᓯᓗᑎᒃ ᒐᕙᒪᒃᑯᓐᓄᑦ ᐃᓱᒪᒋᔭᒥᓂᑦ 
ᕿᒥᕐᕈᓂᐅᔪᒧᑦ. 
 
ᐅᖃᖅᑏ, ᖃᐅᔨᒪᓪᓚᑦᑖᖏᑦᑐᖓ ᖃᖓᓪᓚᑦᑖᒃᑯᑦ ᑐᓂᔭᐅᒐᔭᕐᒪᖔᑕ ᒪᓕᒐᓕᐅᖅᕕᒻᒧᑦ, ᒫᓐᓇᐅᔪᖅ 
ᑎᒍᒥᐊᖅᑕᐅᒻᒪᑕ ᕼᒻᓚᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᒫᓐᓇᐅᔪᖅ ᐊᒻᒪᓗ ᕼᒻᓚᒃᑯᑦ ᒪᐃᔭᐅᔪᓪᓘᓐᓃᑦ 
ᓄᓇᓕᓐᓂ, ᐱᐊᓂᒃᑕᐅᑉᐸᑕ ᑐᓂᓛᕐᒥᔭᒃᑲ ᑕᕝᕗᖓ ᑲᑎᒪᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᕗᖓ ᒥᓂᔅᑕᐅᑉ ᑭᐅᔾᔪᑎᖓᓂᑦ. 
 
ᕿᒥᕐᕈᓂᐅᔪᑦ ᐱᐊᓂᒃᑕᐅᑉᐸᑕ ᓄᓇᓖᑦ ᑲᑎᒪᔨᖏᓐᓄᑦ ᐊᒻᒪᓗ ᐅᑎᖅᑎᑕᐅᓯᒪᓕᖅᑲᑦ ᐱᓕᕆᕕᖓᓄᑦ, ᑕᐃᒃᑯᐊ 
ᐱᓕᕆᕕᒋᔭᖏᑦ ᑐᓴᖅᑎᑦᑎᔪᓐᓛᖅᑳᑦ ᐅᕙᓂ ᑲᑎᒪᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑕᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᒪᒋᔭᕗᑦ ᒫᓐᓇᐅᔪᖅ ᕿᒥᕐᕈᕙᓪᓕᐊᓪᓗᑕ ᓄᓇᓖᑦ 
ᑮᓇᐅᔭᖁᑎᒋᔭᖏᓐᓂᑦ ᑐᓂᓯᒪᔭᕗᑦ ᕼᒻᓚᒃᑯᖏᓐᓄᑦ, ᐅᖃᐅᓯᖃᖏᑦᑐᒍᑦ ᑐᓂᓯᒃᑲᓐᓂᕆᐊᒃᓴᖅ ᑮᓇᐅᔭᓂᑦ 
ᓄᓇᓖᑦ ᑲᑎᒪᔨᖏᓐᓄᑦ, ᕿᒥᕐᕈᓂᖃᖅᑯᒍᓪᓕ ᑮᓇᐅᔭᖁᑎᒋᔭᖏᓐᓂᑦ ᓴᓐᖏᓕᖅᐹᕐᓕᕆᐊᖃᒻᒪᖔᑕ ᐊᒻᒪᓗ 
ᑕᐃᒃᑯᐊ ᕿᒥᕐᕈᔭᐅᓃᑦ ᐱᐊᓂᒃᑕᐅᑉᐸᑕ, ᑐᓂᓂᕐᐊᒥᔭᒃᑲ ᑕᕝᕗᖓ ᑲᑎᒪᕕᒻᒧᑦ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑏ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 289-1(6): ᐊᑐᖅᑕᐅᔪᒃᓴᖅ ᐊᕐᓇᓄᑦ ᑎᒍᔭᐅᓯᒪᔪᓄᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᖓᓄᑦ ᐃᖅᑲᑦᑐᐃᕕᓕᕆᓂᕐᒧᑦ ᒪᑯᓂᖓ 
ᐊᕐᓇᐃᑦ ᐊᓄᓪᓚᒃᓰᕕᒻᒦᑐᓄᑦ. ᖃᓄᐃᑦᑐᓂᒃ ᐊᓄᓪᓚᒃᓰᕕᖃᑉᐊᑦ ᒫᓐᓇᐅᔪᖅ ᐊᕐᓇᓄᑦ ᐅᑕᖅᑭᑎᑕᐅᑎᓪᓗᒋᑦ 
ᐃᖅᑲᑐᖅᑕᐅᕕᒃᓴᖓᓄᑦ ᐃᖃᓗᓐᓂ? 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᔪᓯᓯᒪᑐᐃᓐᓇᖅᑐᒍᑦ ᒫᓐᓇᒧᑦ ᐊᑐᖅᑕᐅᕙᑦᑐᒥᒃ 
ᑕᐃᒪᖓᓐᓂᑦ ᒐᕙᒪᐅᓚᐅᕐᒪᑦ ᓄᓇᑦᑎᐊᕐᒥ. ᐊᕐᓇᓂᒃ ᑎᒍᔭᐅᓯᒪᔪᖃᕋᐃᒻᒪᑦ, ᐊᑐᓕᑐᐃᓐᓇᖃᑦᑕᖅᑐᒍᑦ 
ᐊᑐᖅᑕᐅᕙᓚᐅᖅᑯᒥᒃ ᓄᓇᑦᑎᐊᕐᒥ ᒐᕙᒪᒃᑰᑎᓪᓗᒋᑦ. ᓇᓗᖏᑦᑐᖓ ᓇᓂᓯᒋᐊᖃᑦᑐᒍᑦ ᐱᐅᓂᖅᓴᒥᒃ ᐊᕐᓇᐃᑦ 
ᑲᒪᒋᔭᐅᑦᑎᐊᕆᐊᖃᓐᓂᖏᓐᓄᑦ ᐅᑕᖅᑭᑎᓪᓗᒋᑦ ᐃᖅᑲᑐᖅᑕᐅᕕᒃᓴᒥᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒪᖓ. ᒥᓂᔅᑕ ᐅᖃᕋᑖᕐᒪᑦ 
ᕿᓂᕐᓂᐊᕐᕋᒥᒃ ᐱᐅᓂᖅᓴᒥᒃ ᐊᕐᓇᓄᑦ ᑭᖑᕙᕆᐊᖅᑕᐅᓯᒪᔪᓄᑦ. 
 
ᒥᓂᔅᑕ ᐅᖃᐅᔾᔨᒍᓐᓇᖅᑳ ᐅᕙᑦᑎᓐᓂᒃ, ᒥᓂᔅᑕ ᐅᖃᕋᑖᕐᒪᑦ ᐃᑲᔪᖅᑕᐅᕕᒻᒦᑎᑕᐅᖃᑦᑕᕐᒪᑕ, 
ᖃᓄᐃᑦᑐᒦᑎᑕᐅᕙᑉᐸᓪᓕ? ᖁᔭᓇᒦᒃ, ᐅᖃᖅᑎ. 

ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᖑᕙᕆᐊᖅᑕᐅᓯᒪᔪᖃᕋᐃᒻᒪᑦ ᐅᑕᖅᑭᕙᑦᑐᑦ 
ᐸᓖᓯᒃᑯᑦ ᑎᖑᔭᐅᒪᕕᖏᓐᓂ ᐃᓂᖃᖏᒻᒪᑕ ᐃᑲᔪᖅᑕᐅᕕᒻᒥ ᐊᖑᑏᓐᓇᕐᓄᑦ ᐃᓂᒃᓴᓕᐅᖅᑕᐅᓯᒪᒻᒪᑦ 
ᑎᒍᔭᐅᓯᒪᔪᓄᑦ. ᐸᓖᓯᒃᑯᑦ ᐊᓄᓪᓚᒃᒦᕕᖓᓃᑎᑦᑎᕙᑦᑐᒍᑦ ᐅᑕᖅᑭᓂᖏᓐᓂᒃ ᐃᖅᑲᑦᑐᖅᑕᐅᕕᒃᓴᒥᓂᑦ. 
 
ᐱᐅᕗᓪᓕ ᐊᒥᓲᖏᒻᒪᑕ ᐊᕐᓇᐃᑦ ᑭᖑᕙᕆᐊᖅᑕᐅᓯᒪᔪᑦ. ᑭᓯᐊᓂ ᕿᒥᕐᕈᒋᐊᖃᓐᓂᐊᖅᑕᕗᑦ ᑕᒪᓐᓇ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᖓ. ᐅᖃᕋᑕᕐᒪᑦ ᐸᓖᓯᒃᑯᑦ 
ᐊᓄᓪᓚᒃᓰᕕᖓᓃᖃᑦᑕᖅᑐᑦ. ᑕᐃᒪ ᐅᑕᖅᑭᓐᓂᕈᒪ ᐃᖅᑲᑦᑐᐃᕕᓕᐊᕕᒃᓴᓐᓂᑦ ᐊᒻᒪᓗ ᐸᓖᓯᒃᑯᑦ 
ᐊᓄᓪᓚᒃᓰᕕᖓᓃᓪᓗᖓ, ᐊᒻᒪᓗ ᑕᐃᒪ ᑕᕝᕙᓂᒃᓴᐃᓐᓈᖅᑐᖃᕈᓂ ᐊᖓᔮᖅᑐᒥᒃ. ᑕᐃᒪᐃᑦᑐᒥᒃ 
ᑲᑎᓐᖓᑦᑎᒋᐊᖃᕋᔭᖅᑯᖓ? 
 
ᐊᖑᑏᑦ ᐱᐅᓂᖅᓴᒥᑦ ᓇᔪᒐᖃᒻᒪᑕ, ᑭᓯᐊᓂ ᐊᕐᓇᐃᑦ ᐊᓄᓪᓚᒃᓰᕕᒻᒦᒋᐊᖃᑦᑐᑎᒃ. ᑲᑎᓐᖓᑦᑎᒋᐊᖃᖃᑦᑕᑐᒃᓴᐅᔪᑦ 
ᐃᓄᓐᓂᑦ ᐊᖓᔮᖅᑐᓂᒃ. ᑕᐃᒪᐃᑉᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓛᒃᑯᑦ ᐊᓄᓪᓚᑦᓰᕕᓖᑦ. ᐊᖓᔮᖅᑐᓂᒃ 
ᐱᑕᓕᐅᒐᓗᐊᖅ ᑭᓯᐊᓂ ᐊᓯᖏᓐᓂᑦ ᐊᓄᓪᓚᒃᓰᕕᓂ, ᐊᒻᒪᓗ ᑕᒪᒃᑯᐊ ᑭᖑᕙᕆᐊᖅᑕᐅᓯᒪᔪᑦ ᐊᓯᐊᓃᑎᑕᐅᕙᑦᑐᑦ. 
 
ᖃᐅᔨᒪᓪᓚᕆᖏᑦᑐᖓ ᑕᕝᕙᓃᓴᐃᓐᓈᖃᑦᑕᕐᒪᖔᑕ ᐃᓪᓗᕈᓯᕐᒥᒃ ᐃᓛᓐᓂᒃᑯᑦ, ᐊᖓᔮᖅᑐᓂᑦ ᐃᓄᓐᓂᑦ ᒫᓐᓇᐅᔪᖅ. 
ᐊᑐᖃᑦᑕᖅᓯᒪᔪᒍᓪᓕ ᐊᑐᖅᑕᐅᕙᓚᐅᖅᑐᒥᒃ ᓄᓇᑦᑎᐊᕐᒥ ᒐᕙᒪᐅᑎᓪᓗᒍ. ᐅᖃᖅᑲᐅᒐᒪ ᕿᒥᕐᕈᒋᐊᖃᕐᓂᐊᕋᒃᑯ  
ᐱᐅᓂᖅᓴᒥᒃ ᐱᑕᖃᕆᐊᖃᓐᓂᖓᓂᒃ ᐊᕐᓇᓄᑦ ᑭᖑᕙᕆᐊᖅᑕᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᐃᑦᑕᕆᐊᖃᕐᒪᑦ, ᑕᒪᓐᓇ ᐋᖅᑭᒋᐊᖅᑕᐅᔭᕆᐊᓕᒃ ᐊᒻᒪᓗ 
ᐊᕐᓇᐃᑦ ᓈᒻᒪᖏᑦᑐᒥᒃ ᐃᓂᖃᖅᑎᑕᐅᖃᑦᑕᕐᒪᑕ, ᑎᒍᔭᐅᓯᒪᑎᓪᓗᒋᑦ, ᒥᓂᔅᑕ ᐅᕙᑦᑎᓐᓂᒃ ᑐᓴᖅᑎᑦᑎᔪᓐᓇᖅᐹ 
ᐊᕐᓇᐃᑦ ᑎᒍᔭᐅᓯᒪᑎᓪᓗᒋᑦ, ᐃᓚᒋᔭᖏᓐᓄᑦ ᐳᓛᕆᐊᖅᑎᑕᐅᑯᔪᓐᓇᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᓚᒋᔭᖏᓐᓄᑦ ᐳᓛᕆᐊᖅᑕᐅᔪᓐᓇᖅᑐᑦ 
ᐊᓄᓪᓚᒃᓰᕕᓐᓃᑎᓪᓗᒋᑦ, ᑎᒍᔭᐅᓯᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᒃ. 

ᐊᐱᖅᑯᑦ 290-1(6): ᐊᑭᖓ ᑎᒍᔭᐅᓯᒪᓂᕐᒧᑦ ᐊᔾᔨᒌᖏᑦᑐᓂ ᐊᓄᓪᓚᒃᓰᕕᓐᓂ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᒃᓴᖃᖏᑦᑐᖓ, ᑐᕌᖅᑐᖅ ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
ᒥᓂᔅᑕ ᐅᕙᑦᑎᓐᓄᑦ ᐱᑕᖃᖅᑎᑦᑎᔪᓐᓇᖅᐹ ᖃᓄᑎᒋ ᐊᑭᖃᕋᔭᕐᒪᖔᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑎᒍᔭᐅᓯᒪᔪᑦ 
ᔭᓗᓇᐃᕝᒧᐊᖅᑎᓪᓗᒋᑦ ᕿᑭᖅᑖᓗᒃ ᐃᑲᔪᖅᑕᐅᕕᒻᒧᓪᓘᓐᓃᑦ ᐅᕝᕙᓘᓐᓃᑦ ᖃᓪᓗᓈᓂ ᐊᓄᓪᓚᒃᓰᕕᓐᓄᑦ. 
 
ᐃᒻᒪᖄ ᑐᑭᓯᒋᐊᕈᑎᒃᓵᕐᔪᑯᓗᒻᒥᒃ ᖃᓄᑎᒋ ᐊᑭᑐᒐᔭᕐᒪᖔᑦ ᑎᒍᔭᐅᓯᒪᔪᑦ ᐊᔾᔨᒌᖏᑦᑐᓂ ᐊᓄᓪᓚᒃᓰᕕᒻᒦᑎᓪᓗᒋᑦ. 
ᖁᔭᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᔾᔨᒌᖏᑦᑐᓂᒃ ᐊᑭᖃᖅᐸᒃᑐᑦ, ᐊᔾᔨᒌᖏᑦᑐᑦ 
ᐊᑭᖏᑦ ᑭᓯᐊᓂ ᐅᖃᓪᓚᕆᒍᓐᓇᖏᑦᑐᖓ ᖃᓄᑎᒋ ᐊᑭᖃᕋᔭᕐᒪᖔᑦ, ᒫᓐᓇᐅᔪᒥ. ᕿᑭᖅᑖᓗᒻᒥ ᐃᑲᔪᖅᑕᐅᕕᒃ 
ᑕᑕᓗᐊᖅᑐᕕᓂᐅᑎᓪᓗᒍ ᐊᒻᒪᓗ ᑎᒍᔭᐅᓯᒪᔪᑦ ᐅᖓᓯᓐᓂᕐᓴᒥ ᐅᐊᓕᓂᕐᒥᐅᑦ, ᔭᓗᓇᐃᕝ 
ᐊᓄᓪᓚᒃᓰᕕᖓᓄᐊᖅᑎᖃᑦᑕᖅᑕᕗᑦ, ᐊᒻᒪᓗ ᑕᒪᓐᓇ ᖃᓂᓐᓂᕐᓴᐅᔾᔪᑕᐅᖃᑦᑕᕐᒪᑦ ᓄᓇᓕᒋᔭᖏᓐᓄᑦ ᓄᓇᕗᒻᒥ. 
 
ᑕᒫᓃᒐᓚᑐᐃᓐᓇᕆᐊᓕᒃ $170 ᐅᓪᓗᑕᒫᒧᑦ ᐃᓄᒃ ᐊᑕᐅᓯᕐᒧᑦ ᖃᓗᓈᓂ ᐊᓄᓪᓚᒃᓰᕕᖓᓄᐊᖅᑎᑦᑕᕌᖓᑦᑎᒍᑦ, 
ᑕᒫᓂᒐᓚᖃᐃ $140 ᐅᓪᓗᑕᒫᑦ ᕿᑭᖅᑖᓗᒃ ᐃᑲᔪᖅᑕᐅᕕᖓᓂ ᐊᒻᒪᓗ ᓄᓇᓕᖕᓂ ᑕᒫᓂᒐᓚᒃ $120 ᐊᒻᒪᓗ 
ᐱᑕᖃᖅᑎᑦᑎᕙᒻᒥᔪᒍᑦ ᐊᓯᖏᓐᓂᖏᓐᓂᒃ ᑖᒃᑯᓄᖓ ᐃᑲᔪᖅᑕᐅᔭᕆᐊᖃᕌᖓᑕ. 
 
ᐱᑕᖃᖅᑎᑦᑎᒃᑲᓐᓂᖅᐸᒃᐳᒍᑦ ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪᓗ ᐃᖃᓗᖕᓂ, ᐃᑲᔪᖅᑕᐅᕕᒻᒥ ᐊᑭᖏᑦ 
ᑲᑎᖅᓱᖅᓯᒪᖏᓐᓇᑦᑎᒍᑦ, ᐊᑭᖏᑦ ᑲᑎᖅᓱᓚᐅᖏᓐᓇᑦᑎᒍᑦ ᓱᓕ ᖃᔅᓯᐅᒐᔭᕐᒪᖔᑕ ᑎᒍᔭᐅᓯᒪᔪᑦ, ᒫᓐᓇᐅᔪᖅ 
ᑎᒍᔭᐅᓯᒪᔪᑦ, ᕿᑭᖅᑖᓗᒃ ᐃᑲᔪᖅᑕᐅᕕᒻᒥ, ᑎᒍᔭᐅᓯᒪᔪᑦ ᐊᒥᓲᓂᖏᑦ ᑲᑎᖅᓱᓚᐅᕐᓗᑎᒍᑦ, ᖃᔅᓯᓂᒃ  
ᑎᒍᔭᐅᓯᒪᔪᖁᑎᖃᕐᒪᖔᑦᑕ ᑕᒫᓂ ᕿᑭᖅᑖᓗᒻᒥ. ᒪᓕᒐᓕᐅᖅᑎᓄᑦ ᐱᑕᑲᖃᖅᑎᑦᑎᔪᓐᓇᖅᓯᓂᐊᖅᑐᖓ 
ᑐᑭᓯᒋᐊᕈᑎᒃᓴᑦ ᐱᓯᒪᓕᑐᐊᕈᒃᑭᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᕙᑦᑎᓐᓂᒃ ᑐᓂᓯᑲᐃᓐᓇᕐᒪᑦ ᐊᑭᖏᓐᓂᒃ ᐊᑐᓂ 
ᐊᓄᓪᓚᒃᓰᕕᓐᓄᑦ. ᒥᑭᓐᓂᕐᓴᐅᔪᓂ ᓄᓇᓕᐅᔪᓂ ᓲᕐᓗ ᒥᑦᑎᒪᑕᓕᒻᒥ, ᐃᓄᒃᑕᖃᖃᑦᑕᕐᒪᑦ ᑖᒃᑯᓄᖓ 
ᑎᒍᔭᐅᓯᒪᔪᓄᑦᒧ ᑭᓯᐊᓂ ᖃᐅᔨᔭᐅᑉᐸᑦ ᖃᓄᐃᓕᐅᖅᑕᐅᓂᒃᓴᖓ ᐃᖅᑲᖅᑐᐃᕕᓕᕆᔨᒃᑯᓐᓂ. 
 
ᑎᒍᔭᐅᑐᐊᖅᐸᑦ, ᖃᓄᐃᑦᑐᒥᒃ ᐃᓱᒪᓕᐅᕆᒐᔭᖅᐸᑦ ᓇᓗᓇᐃᖅᓯᓇᓱᐊᕐᓗᑎᒃ ᑭᓇ ᓇᓪᓕᐊᓐᓄᑦ 
ᐊᓄᓪᓚᒃᓰᕕᒻᒧᐊᕋᔭᕐᒪᖔᑦ. ᑐᓐᖓᓂᖃᕐᓗᓂ ᖃᓄᐃᓕᔭᐅᓂᖓᓄᑦ, ᑎᒍᔭᐅᓯᒪᔪᖅ ᑎᒍᔭᐅᓯᒪᔪᓐᓇᖅᐹ 
ᓄᓇᓕᐅᔪᒥ; ᖃᐅᔨᒪᓗᐊᖏᑦᑐᖓ ᖃᓄᐃᑦᑐᒥᒃ ᓇᓗᓇᐃᖅᓯᒐᔭᕐᒪᖔᑕ. ᒥᓂᔅᑕ ᐅᕙᑦᑎᓐᓂᒃ ᑐᓴᖅᑎᑦᑎᔪᓐᓇᖅᐹ 
ᑕᒪᔅᓱᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥᓪᓕ ᐃᒪᐃᓕᐅᖃᑦᑕᕐᒪᑕ, 
ᐃᖅᑲᖅᑐᐃᕕᓕᕆᔨᒃᑯᑦ, ᖃᓄᐃᓕᐅᕐᓂᕆᖃᑦᑕᖅᑕᕗᓪᓕ, ᖃᐅᔨᓇᓱᐊᖅᑳᖃᑦᑕᖅᐳᒍᑦ ᑎᒍᔭᐅᔪᖅ ᑐᓂᔭᐅᒐᔭᕐᒪᖔᑦ 
ᐅᕝᕙᓘᓐᓃᑦ ᓄᓇᓕᕋᓛᓄᐊᖅᑕᐅᒐᔭᕐᒪᖔᑦ, ᐊᒻᒪᓗ ᑭᖑᓂᐊᒍᑦ ᖃᐅᔨᓴᖅᑕᐅᓕᕐᒥᓗᓂ ᑖᓐᓇ ᐃᓄᒃ ᓯᕗᓪᓕᕐᒥᑦ 
ᖃᐅᔨᐅᓇᓱᐊᕐᓗᓂ, ᐊᑦᑕᓇᓗᐊᖏᒻᒪᖔᑕ ᑭᒃᑯᓕᒫᓄ ᓯᕗᖓᒍᑦ ᐊᐅᓪᓚᐅᔾᔭᐅᖏᓐᓂᖏᓂ ᓄᓇᓕᕋᓛᓄᑦ. 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ ᐃᓚᒋᐊᕈᑏᑦ. ᓄᑕᕋ. 
 
ᓄᑕᕋ (ᑐᓵᔨᑎᒍ): ᐃᓕᖓᓂᖃᖅᑐᐃᑦ ᐅᑯᓄᖓ, ᐃᒪᐃᓕᖃᐅᑦᓱᓂ ᒥᓂᔅᑕ ᐃᒪᐃᒋᐊᖓᓄ ᐊᑭᑭᓐᓂᖅᓴᐅᒋᐊᖓᓄ 
ᑎᒍᔭᐅᒪᔪᐃᑦ ᓄᓇᓕᕋᓛᒦᑎᓪᓗᒋ ᐊᒻᒪᓗ ᐃᒪᐃᑦᑑᔮᖅᒪ ᐊᑭᑭᓐᓂᖅᓴᐅᔫᔮᖅᒪ ᐱᓕᑐᒋ ᓄᓇᓕᕋᓛᓄᑎᓪᓗᒋ 
ᑎᒍᔭᐅᒪᔪᐃᑦ. ᖃᓄᐃᒻᒪᓪᓕ ᐊᑭᑭᓐᓂᖅᓴᐅᑕᖃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᓄᐃᓐᓂᕆᕙᑦᑕᕗᓪᓕ ᖃᐅᔨᓴᖅᓂᖃᕐᐸᑦᓱᑕ 
ᐅᑯᓂᖓ ᐊᐅᓚᓂᖏᓄ ᑕᒪᐃᓄ ᑎᒍᔭᐅᒪᕕᐅᔪᓂ ᐊᒻᒪᓗ ᐱᔪᓐᓇᓂᖃᕈᓐᓇᕋᑕᓗ ᐊᐅᓚᒍᓐᓇᕐᓇᑎᒍ 
ᓄᓇᓕᕋᓛᖑᔪᐃᑦ ᑭᓯᐊᓂ ᐱᓕᒍᓐᓇᕐᓱᑎᒍ ᐊᐅᓚᔾᔪᑎᖏᑦᑕ ᑮᓇᐅᔭᑦᓴᓂ. 
 
ᑕᐃᒪᐃᒧ, ᖃᓄᐃᒋᐊᖅᓯᒪᖏᑦᑐᒍ ᐃᓗᐊᓂ ᐊᑭᖏᓄ ᐃᓗᐊᓂ ᓄᓇᓕᕋᓛᓄᑦ ᒫᓐᓇᒧᓄ. ᖃᓄᐃᓐᓂᕆᕙᑦᑕᕗᓪᓕ 
ᕿᒥᖅᕈᓇᑉᐸᒃᑲᑕ ᐊᐅᓚᓂᖏᓄ ᐃᓗᐊᓂ ᓄᓇᓕᕋᓛᓂ ᐅᑯᓄᖓ ᑎᒍᔭᐅᒪᔪᓄ ᓄᓇᓕᐅᔪᓂ. 
 
ᐊᒻᒪᓗ ᐱᓕᑦᓯᕙᑦᓱᑕ ᐃᑲᔪᖅᓱᖅᓱᒋᑦ ᐊᒻᒪᑦᑕᐅᖅ ᐱᓕᕙᑦᓱᑎᒍ ᓇᓪᓕᐅᑯᒫᒋᐊᑦᓴᓄ ᐃᒪᐃᑦᑐᓄ ᓯᑭᑑᓄ ᐊᒻᒪᓗ 
ᐊᓯᖏᓐᓄ ᓱᓇᒃᑯᑎᖏᓄ ᑕᐃᒪᐃᒻᒪ ᐊᐅᓪᓚᕈᔾᔭᐅᕙᓐᓂᐊᕐᒪᑕ ᓄᓇᓕᕋᓛᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᓄᑕᕋ. 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ. ᑐᑭᓯᔭᒃᑯᓪᓕ ᐱᑕᖃᕐᒪ ᐊᑭᖏᓄ ᐊᑑᑎᔭᐅᔪᓄ ᐱᔭᕆᐊᑦᑑᑎᔭᐅᓪᓗᓯ. ᑭᓇᓕ 
ᐱᓕᕆᓪᓗᐊᖅᑎᑕᐅᕙᖕᒪ ᐋᕿᑦᓱᐃᑎᑕᐅᑦᓱᓂ ᖃᑦᓯᐅᓂᐊᖅᓂᖏᓄ ᐊᒻᒪᓗ ᑭᓇ ᐊᑭᓕᖅᑕᐅᓂᐊᓂᖓᓄ 
ᐊᑭᖏᓄ ᐃᓗᐊᓂ ᓄᓇᕗᒥ? ᑕᒪᓐᓇ ᐊᐱᖁᑎᒐ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ. ᐅᖃᐅᓯᖃᖃᐅᔪᖓᓕ ᔭᓗᓇᐃᕝ 
ᐊᑭᖏᓐᓄᑦ, ᐋᓐᑏᐅᕆᐅᓪ, ᐊᒻᒪ ᐊᓯᖏᓪᓗ ᓄᓇᓕᐅᔪᐃᑦ ᓯᓚᑎᐊᓃᑦᑐᐃᑦ ᓄᓇᕗᑉ. ᐊᖏᖃᑎᒌᑦᓯᒪᖃᑎᖃᕐᓱᑕᓗ 
ᓯᓚᑎᐊᓂ ᓄᓇᓕᒋᔭᖏᑦᑕ ᓯᓚᑎᐊᓂ ᓄᓇᕗᑉ. 
 
ᑭᓯᐊᓂ ᐃᒻᒪᖃ ᕿᒥᖅᕈᒍᑦᑕ ᐃᖃᓗᖕᓄ, ᐆᑦᑑᑎᒋᓗᒍ, ᐊᒻᒪᓗ ᓇᒻᒥᓂᖃᖅᑑᔪ ᐊᒻᒪ ᐃᖃᓇᐃᔭᖅᑎᖏᓪᓗ, 
ᐊᒻᒪᑦᑕᐅᖅ ᐃᖃᓗᖕᓂᐊᓂᖅᒧ ᐃᓪᓗᖁᑎ ᐊᒻᒪᓗ ᓱᓇᒃᑯᑎᖏᓄ ᐊᒻᒪᑦᑕᐅᖅ ᓱᓕᒋᐊᑲᓐᓂᖅ, ᐱᔭᕆᖃᕋᔭᕐᑐᒍ 
ᖃᑦᓯᐅᓇᔭᖅᑐᓂ ᑲᑎᒪᔨᓄ. 
 
ᐊᒻᒪᓗᖃᐃ ᑭᐅᒍᓐᓇᓂᐊᕐᓗᒍ ᐊᐱᖁᑎᒋᔭᐃᑦ, ᑭᓯᐊᓂ ᐃᓕᖓᓂᖃᕐᓱᓂ ᐅᑯᓄᖓ ᓄᓇᓕᕋᓛᓄ ᐱᔭᑦᓴᐅᔪᓄ, 
ᐅᖃᖃᐅᑦᓱᖓᓗ ᐅᓪᓗᒥᒋᐊᖅ, ᐱᓕᑦᓯᒍᓐᓇᕐᓱᑕ ᐱᔨᑦᓯᖅᑕᐅᓂᖏᓄ ᐊᒻᒪᓗ ᐊᓯᖏᓄ ᐃᓕᖓᓂᖃᕐᑐᓄ 
ᓱᓇᒃᑯᑎᓄ ᐃᒪᐃᓂᐊᕐᒪᑕ ᑲᔪᓯᖏᓐᓇᓂᐊᕐᓱᑎ ᑕᒪᒃᑯᓄᖓᖓᔪᐃᑦ ᐱᔭᑦᓴᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐱᑕᖃᑲᓂᖄ ᐊᓯᒋᐊᑲᓂᖏᓄ ᐅᖃᒃᑯ ᐊᐱᖁᑎᑦᓴᓄ? ᐃᒃᑲᕐᕆᐊᓗ. 
 
ᐊᐱᖅᑯᑦ 291-1(6): ᐊᔪᓐᓇᔾᔮᖏᒃᑲᓗᐊᖅᒪᖔᑕ ᖃᐅᔨᓴᖅᓂ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖃᐅᑦᓱᖓᓗ ᐅᓪᓗᒥᒋᐊᖅ, ᑐᕌᖓᑎᓐᓂᐊᕐᑕᕋ ᐊᐱᖁᑎᒐ 
ᒥᓂᔅᑖᓄ ᑮᓇᐅᔭᓕᕆᔨᑯ. 
 
ᒥᓂᔅᑕᖓ ᑮᓇᐅᔭᓕᕆᓂᕐᒧᑦ ᓴᖅᑭᑦᑎᑦᓯᒍᓐᓇᖅᐸ ᐊᑭᓕᕆᐊᓕᓕᒫᓂᒃ ᐱᓕᕆᐊᓄᑦ? ᐆᑦᑐᑎᒋᓗᒍ, ᖃᓄᖅ 
ᓴᓇᐅᒐᕐᓄᑦ ᐱᓕᕆᐊᖑᔪᖅ ᑮᓇᐅᔭᖃᖅᑎᑕᐅᓲᖑᒻᒪᖔᑕ, ᒪᑯᐊ ᐃᓄᐃᑦ ᑕᑯᓐᓇᕋᑦᓴᓕᕆᔨᒃᑯᑦ ᐊᒻᒪᓗ ᓴᓇᔩᑦ 
ᐊᑕᓈᕐᔪᐊᕐᒥᒃ. ᖃᓄᖅ ᑕᒪᒃᑯᐊ ᑮᓇᐅᔭᖃᖅᑎᑉᐸᑉᐱᒋᒃ? ᓇᑯᕐᒦᒃ. 

ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᓪᓚᑦᑖᖏᑦᑐᖓ ᑲᑎᒪᔩᑦ ᐊᐱᖅᑯᖏᓐᓂ ᐆᒧᖓ 
ᑐᓂᓯᓂᕐᒥᒃ ᐊᑭᓕᕆᐊᓕᓐᓄᑦ ᐊᒻᒪᓗ ᖃᐅᔨᓴᖅᑕᐅᓯᒪᔪᓂᒃ ᑮᓇᐅᔭᐃᑦ ᑎᑎᖅᑲᖏ ᓴᖅᑭᑕᐅᓂᐊᕐᒥᔪᑦ 
ᐱᐊᓂᒃᑕᐅᑉᐸᑕ ᑖᒃᑯᓇᓐᖓᓐᓗ ᖃᐅᔨᓴᖅᑐᓂᑦ ᑮᓇᐅᔭᓄᑦ. 
 
ᐅᖃᐅᓯᖃᕈᓂ ᐅᖃᐅᓯᐅᓯᒪᔪᒧᑦ ᑕᕐᕆᔭᐅᑎᓕᕆᓂᕐᒧᑦ ᑖᒃᓯᔭᕐᓂᕐᒧᑦ ᓂᖏᖅᑕᐅᕙᑦᑐᑦ, ᑐᕌᖓᓂᖅᓴᐅᕋᑖᕐᒪᓪᓕ 
ᐃᑯᐱᑦᑐᓕᕆᔨᒃᑯᓐᓄᑦ ᐃᓚᐅᕕᒋᑎᑕᐅᔪᖅ ᐅᕙᓐᓄᑦ ᐋᖅᑭᒃᓱᐃᓇᓱᐊᖅᑐᑕ ᐊᑐᓕᖅᑕᐅᒍᓐᓇᖅᑐᒥᒃ 
ᑕᕐᕆᔭᐅᑎᓕᕆᓂᕐᒧᑦ ᑖᒃᓯᔭᕐᓂᕐᒧᑦ ᓂᖏᖅᑕᐅᕙᑦᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖅᑯᑎᒋᔭᐃᑦ ᑭᐅᔭᐅᑦᑎᐊᕐᓂᐊᕐᒪᑦ ᐃᒃᑲᕐᕆᐊᓘᒃ, ᓇᓗᓇᐃᕈᒪᕕᐅᒃ ᐊᐱᖅᑯᑎᒋᔭᐃᑦ, ᓇᓕᐊᓐᓄᑦ 
ᒥᓂᔅᑕᒧᑦ, ᓇᓕᐊᓐᓄᑦ ᐅᖃᐅᓯᐅᔪᒧᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᓐᓇᐸᓪᓚᐃᔪᖓ ᒥᓂᔅᑕᐅᔪᓕᒫᓂᑦ ᑖᒃᓱᒥᖓᑦᓴᐃᓐᓇᕐᒧᑦ 
ᐊᐱᖅᑯᑎᒧᑦ ᐊᑦᑐᐃᓂᖃᑦᑐᐃᓐᓇᐅᕙᓪᓚᐅᒻᒪ ᑖᒃᑯᓂᖓ ᒐᕙᒪᒃᑯᑦ ᐱᓕᕆᕕᖏᓐᓂᑦ. 
 
ᐊᐱᕆᓗᐊᕋᑖᖅᑯᖓᓕ ᒥᓂᔅᑕ ᑮᓇᐅᔭᓕᕆᓂᕐᒧᑦ ᑲᒪᒋᔭᖃᒻᒪᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ. 
ᓇᓗᓇᕈᓐᓃᖅᑲᖃᐃ. ᐊᐱᕆᔭᕋ ᓱᒻᒪ ᓴᓇᕈᓘᔭᕐᓂᕐᒧᑦ ᐱᓇᓱᐊᒐᒃᓴᖅ ᐊᒻᒪᓗ ᑕᕐᕆᔭᐅᑎᓕᕆᓂᕐᒧᑦ 
ᑮᓇᐅᔭᖃᑦᑎᑕᐅᒪᖔᖅ ᒐᕙᒪᒃᑯᖏᓐᓂᑦ ᓄᓇᕗᑦ. 
 
ᖃᐅᔨᒍᒪᔭᕋᓕ ᐃᓄᐃᖅ ᑕᖅᑲᓃᑦᑐᑦ ᐃᑲᔪᖅᑕᐅᔪᒪᒻᒪᖔᑕ ᑮᓇᐅᔭᑎᒍᑦ ᐊᒻᒪᓗ ᑐᓂᔭᐅᓂᒃᑯᑦ. 
ᐃᑲᔪᖅᑕᐅᑎᐊᕋᓗᐊᖅᑳᑦ.  ᐃᓘᓇᑎᒃ ᒐᕙᒪᒃᑯᑦ ᐱᓕᕆᕕᖏᑦ ᐅᓂᒃᑲᓂᑦ ᕿᒪᐃᒍᓐᓇᕆᐊᓖᑦ ᐊᒻᒪᓗ 
ᐱᓕᕆᕕᒋᔭᐃᑦ ᓈᒻᒪᒃᓯᒐᐃᑉᐸᑦ ᖃᐅᔨᓴᖅᑕᐅᓯᒪᔪᒃᑯᑦ ᐅᓂᒃᑳᓕᐅᖃᑦᑕᕐᓗᑎᒃ, ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᓱᒪᒋᕙᕋ ᑲᑎᒪᔨᐅᔪᖅ ᐅᖃᐅᓯᖃᑉᐸᓪᓚᐃᔫᒐᓗᐊᖅ 
ᐃᓘᓇᐅᓂᖅᓴᒥᒃ ᒐᕙᒪᒃᑯᑦ ᑮᓇᐅᔭᐃᔭᕐᓂᕆᕙᑦᑕᖓᓂᑦ, ᓯᕗᓪᓕᐅᔾᔭᐅᔪᒃᓴᐃᑦ ᐊᒻᒪᓗ ᐱᓇᓱᐊᒐᒃᓴᐃᑦ. ᐃᓱᒪᔪᖓ 
ᐊᑕᖐᒋᐊᒃᓴᖅ, ᑲᑎᑕᐅᓯᒪᔪᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᐆᑐᕋᐅᑎᓂᒃ ᐅᕝᕙᓘᓐᓃᑦ ᐱᓪᓚᑦᑖᓂᑦ, ᒪᒥᐊᓇᖅ 
ᐱᓪᓚᑦᑖᓂᒃ, ᓇᓚᐅᒃᑖᖅᑕᐅᓯᒪᔪᑦ ᑮᓇᐅᔭᖁᑎᒃᓴᒫᒃ ᐊᑐᖅᑕᐅᓂᐅᕙᑦᑐᖅ ᐱᓕᕆᐊᖑᒃᑲᓂᕐᓂᖏᓐᓄᑦ 
ᐱᓇᓱᐊᒐᒃᓴᑦ ᐱᓕᕆᕕᐅᔪᑦ ᑲᑎᒪᔨᕋᓛᑕᖃᓪᓗᓂ ᐅᕝᕙᓘᓐᓃᑦ ᑲᑎᒪᔨᑐᐃᓐᓇᐃᑦ ᐊᒻᒪᓗ 
ᓇᓗᓇᐃᖅᑕᐅᓯᒪᑦᑎᐊᕐᓗᑎᒃ ᑕᐃᒃᑯᐊ ᐱᔭᐅᔪᒪᔪᑦ ᑭᓲᒪᖔᑕ. 
 
ᑲᑎᒪᔨᕋᓛᑦ ᐊᑐᓕᖅᑕᐅᖁᔭᒥᓂᑦ ᓴᖅᑮᕙᒻᒪᑕ ᐊᒻᒪ ᑲᒪᒋᓇᓱᑉᐸᑦᑐᑎᒍ ᐊᑐᓕᖁᔭᐅᔪᑦ ᐱᓕᕆᔪᓐᓇᐅᑎᖃᕋᐃᒐᑦᑲ 
ᐊᔪᓐᓇᖏᒐᐃᒻᒪᑦ. ᑭᓯᐊᓂᓕ ᐃᓕᓴᕆᔭᐅᓯᒪᒻᒥᔪᖅ ᓈᒻᒪᑐᐃᓐᓇᖅᑐᓂᒃ ᐱᑕᖃᓐᓂᖓᓄᑦ 
ᐱᓕᕆᔾᔪᑎᐅᒍᓐᓇᖅᑯᓂᒃ. ᐱᓕᕆᒃᑲᓐᓂᕈᒪᒐᓗᐊᖅᑐᑕ ᑭᓯᐊᓂ ᐊᔪᓐᓇᕐᒥᒻᒪᑦ ᐊᑐᐃᓐᓇᕆᔭᕗᑦ 
ᓈᒻᒪᑐᐃᓐᓇᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 

ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᑦᑎᐊᑐᒻᒪᕆᐊᓗᒃ. ᑐᒃᓯᕋᐅᑎᑕᖃᖅᓯᒪᕚ ᑮᓇᐅᔭᓄᑦ 
ᐊᑦᔨᒌᖏᑦᑐᓂᒃ ᑲᑐᔾᔨᖃᑎᒌᖑᔪᓂᑦ ᖁᕝᕙᐹᓕᑎᑦᑎᓇᓱᐊᖅᐸᑦᑐᓄᑦ ᐃᓕᖅᑯᓯᑐᖃᒻᒥᓂᑦ ᐊᒻᒪᓗ ᐅᖃᐅᓯᕐᒥᓂᑦ 
ᐃᓄᐃᑦ ᐅᕝᕙᓘᓐᓃ ᓄᓇᕗᑦᒥᐅᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᕈᒪᕗᖓ ᑐᒃᓯᕋᐅᑎᑕᖃᖅᑐᖅ ᐃᓘᓇᖏᓐᓄᑦ 
ᐱᓕᕆᕕᐅᔪᓄᑦ ᐊᒻᒪᓗ ᐃᓘᓇᖏᓐᓄᑦ ᒥᓂᔅᑕᐅᔪᓄᑦ ᑲᒪᒋᔭᖃᑦᑐᓄᑦ ᐱᔭᒃᓴᓄᑦ ᑐᕌᖓᑉᐸᑕ ᑐᒃᓯᕋᐅᑎᐅᔪᓄᑦ 
ᑮᓇᐅᔭᓄᑦ ᐊᑦᔨᒌᖏᑦᑐᓄᑦ ᐱᔭᒃᓴᓄᑦ. ᑕᒪᒃᑯᓂᖓ ᐱᔭᒃᓴᓂᑦ ᑲᔪᓯᑎᑦᑎᖃᑦᑕᕋᑦᑕ ᑕᒪᒃᑯᓅᓇᑎᒍᑦ ᑮᓇᐅᔭᑦ 
ᑐᒃᓯᕋᑦᑕᐅᓂᑯᑎᒍᑦ ᐊᒻᒪᓗ ᑐᓂᔭᐅᓂᑯᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑭᐅᕋᑖᕕᖓ. ᑲᑐᔾᔨᖃᑎᒌᖑᔪᑦ 
ᑐᒃᓯᕋᐅᑎᖃᖅᓯᒪᔪᑦ ᑮᓇᐅᔭᓂᑦ ᒐᕙᒪᒃᑯᓐᓂᑦ, ᐃᑲᔪᖅᑕᐅᑦᑎᐊᖃᑦᑕᑉᐹᑦ ᑐᒃᓯᕋᐅᑎᒋᔭᖏᓐᓂᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒪᒐᕕᑦ ᐊᒥᓲᓂᖅᓴᐅᖏᓐᓇᕐᒪᑕ ᑐᒃᓯᕋᐅᑎᐅᔪᑦ 
ᐱᔭᒃᓴᓄᑦ ᑮᓇᐅᔭᐃᑦ ᐊᒦᒐᐃᓐᓇᖅᑐᑎᒃ ᐃᑲᔫᑕᐅᓂᐊᖅᑑᒐᓗᐊᓄᑦ ᑕᒪᒃᑯᓄᖓ, ᐃᒻᒪᖃ ᑐᑦᓯᕋᕈᑎᐅᔪᖅ 
ᐃᓕᖓᓂᖃᕐᓱᓂ ᖃᓄᐃᑑᓂᖏᓄ ᐃᓗᐊᓂ ᐱᔭᑦᓴᐃᑦ ᓯᕗᓪᓕᖅᐹᒥ. ᐊᒻᒪᓗ ᐃᒻᒪᖃᖃᐃᑦᑕᐅᖅ ᑕᐃᒪᐃᒻᓇᓂᓗ, 
ᑭᖑᓪᓕᖅᒥᓗ, ᐃᒻᒪᖃ ᖃᑦᓯᐅᓂᖏᓄ ᑮᓇᐅᔭᑦᓴᐃᑦ ᑐᑦᓯᕋᖅᑕᐅᓯᒪᔪᐃᑦ ᐊᑐᐃᓐᓇᐃᑦ ᐊᒻᒪ ᐃᒻᒪᖃᓗ 
ᐱᓇᓱᐊᓂᐊᕋᑦᑕ ᐃᑲᔪᖅᓱᓂᐊᕐᓗᒋ ᑕᐃᒃᑯᐊ ᑲᑐᔾᔨᖃᑎᒌᖑᔪᐃᑦ ᐅᕝᕙᓗ ᑐᑦᓯᕋᖅᓯᒪᔪᐃᑦ ᕿᒥᖅᕈᓇᓪᓗᒋᑦ 
ᐊᓯᖏᑦ ᐱᕙᓪᓕᐊᑎᑕᐅᔪᓄ. ᐅᑯᑎᒎᓇᐅᒐᓗᐊᕐᐸ ᐊᔾᔨᒌᖏᑦᑐᐃᑦ ᒐᕙᒪᑐᖃᑯ ᐱᓕᕆᕕᒋᔭᖏᑎᒍ ᐅᕝᕙᓗ 
ᐱᓕᕆᕕᐊᒍᑦ, ᐅᕝᕙᓗ ᐊᓯᖏ ᐱᓕᕆᕕᐅᔪ ᐃᓗᐊᓂ ᐅᕙᒍ ᓇᒻᒥᓂᑦᑕ ᒐᕙᒪᑯᓐᓂ, ᐱᓇᓱᐊᓂᐊᕋᑦᑕ 
ᐃᑲᔪᖅᓂᐊᕐᓗᒋ. 
 
ᑕᐃᒪᐃᑦᓴᐃᓐᓇᕐᐸᒐᓂᓗ ᐃᒪᐃᓂᐊᕐᓗᑕ ᐱᓕᑦᓯᓴᐃᓐᓇᕐᐸᒐᑕ ᑐᑦᓯᕋᖅᑕᐅᓯᒪᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯ ᐊᐱᖁᑎᑦᓴᐃᑦ. ᐊᕐᕚᓗᒃ. 
 
ᐊᐱᖅᑯᑦ 292-1(6): ᐱᓕᑕᐅᑦᓯᐊᖅᑎᑕᐅᓂᖅ ᑳᓐᑐᕌᒃᓯᓂᕐᒧ ᐊᒻᒪ ᐊᑭᖏᓐᓄ ᐱᐅᖅᓱᐊᖅᓂᐅᔪᑦ 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᖕᓂᐊᕐᑕᕋ ᐊᐱᖁᑎᒐ ᓯᕗᓕᐅᖅᑎᒧ. ᓴᓇᔪᓕᕆᔨᑯ ᒥᓂᔅᑖ 
ᐅᖃᖃᐅᒻᒪ ᐊᖁᑎᖃᕐᓱᓂ ᑲᑎᒪᔩᑦ ᐅᖃᐅᓯᑦᓴᖏᓐᓂ, ᐃᒪᐃᓂᐊᕐᓱᓂ ᐱᑕᖃᓂᐊᕐᓱᓂ ᒥᑦᓴᐅᓯᓗᒋ 19 ᒥᓕᐊᓐ 
ᑖᓚᓂ ᓴᓂᖅᕙᑕᐅᓯᒪᔪᓂ ᐃᓗᐊᓂ ᐱᖓᓱᓄ ᐊᖅᕌᒍᓄᖓᔪᓄ. 
 
ᐄᖕ, ᒐᕙᒪᑯ ᐱᐅᖅᓱᐊᓂᕐᒪᑕ ᑕᐃᑦᓱᒥᖓ ᖃᑦᓯᐅᓂᖓᓄ. ᐃᒻᒪᖃ ᕿᒥᖅᕈᓇᒍᑦᑎᒍ ᐅᑯᓇᓂ ᓱᖅᕋᒍᓐᓇᖏᑦᑐᓂ 
ᐅᕝᕙᓗ ᑕᒪᐅᖓᑎᑕᐅᓂᖏᓄ ᐃᓗᐊᓂ ᓱᖅᕋᒍᓐᓇᖏᑦᑐᓂ, ᐃᒪᐃᒐᔪᑉᐸᒻᒪᑕᓕ ᑎᑭᓴᐃᕙᑦᓱᑎ ᐃᒻᒥᓂᖅᓱᕐᓱᑎ 
ᐅᕝᕙᓗ ᓂᐅᕕᖅᑐᐃᔪᐃᑦ. ᒥᓂᔅᑕᓗ ᐅᖃᖃᐅᑦᓱᓂ ᐅᓗᒥᒋᐊᖅ, ᐃᒪᐃᓂᐊᕆᐊᖏᓄ ᐱᐅᖅᓱᐊᓂᐊᕐᓂᖏᓄ 
ᐃᒪᐃᑦᑐᓂ 19 ᒥᓕᐊᓐ ᑖᓚᓂ ᐃᓗᐊᓂ ᐱᖓᓱᐃᑦ ᐊᖅᕌᒍᓄ. 

ᐃᒻᒪᖃᓗ ᐊᑑᑎᖕᓂᕐᐸᑕ ᑕᒪᐅᖓᖅᑎᑕᐅᓂᖏᓄ ᐃᓗᐊᓂ ᐅᖅᓱᐊᓘᑉ ᐅᑯᓄᖓ ᑭᕙᓪᓕᖅᐸᓯᖕᒧ, 
ᖃᐅᔨᒃᑲᐃᓂᐊᖀᑦ ᐅᕙᑦᑎᖕᓂ ᒥᑦᓵᓄ ᖁᕝᕙᕆᐊᖅᑕᐅᓂᖏᓄ ᐊᑭᖏᓄ ᐅᑯᓄᖓ ᑕᒪᐅᖓᖅᑕᐅᓂᖏᓄ ᐅᑯᐊ 
ᐅᖅᓱᐊᓘᑉ, ᐃᓕᖓᓂᖃᕐᑐᐃᑦ ᐊᑐᓕᖅᑎᑕᐅᕙᓪᓕᐊᓂᖏᓄ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑭᐅᔪᓐᓇᖏᑦᑐᖓ ᐊᐱᖁᑎᒋᔭᖅᓅᕕᑦ ᒫᓐᓇᐅᔪᖅ 
ᐱᔾᔪᑎᖓᓗ ᖃᐅᔨᒪᖏᓐᓇᒪ ᐃᒪᐃᓂᐊᕐᒪᖔᑕ ᐊᑉᐸᕆᐊᓂᐊᕐᒪᖔᑕ ᐅᕝᕙᓗ ᖁᕝᕙᕆᐊᓂᐊᕐᒪᑕᖔᑕ. 
 
ᐱᑕᖃᑲᓂᓂᐊᖅᒥᔪ ᖃᐅᔨᓴᖅᓂᕐᒥ ᐊᒻᒪᓗ ᖃᐅᔨᒃᑲᐃᓛᕐᒥᑦᓱᑕ ᑕᐃᒃᑯᓂᖓ ᐅᒥᐊᖅᔪᐊᖁᑎᓕᖕᓄ, 
ᐃᖏᖅᕋᑎᑦᓯᕙᑦᑐᓄᓪᓗ, ᐊᒻᒪᓗ ᑕᐃᒪᕈᓘᔭᖅᓗᑦᑕᐅᖅ, ᐊᒻᒪᑦᑕᐅᖅ ᐋᖃᓘᓇᑦᑕᐅᖅ ᕿᒥᖅᕈᓇᓐᓂᐊᕐᓱᑕ 
ᐊᓯᖏᓄ ᖃᓄᐃᒋᐊᕈᑎᑦᓴᐅᔪᓄ ᐊᑉᐸᕆᐊᕆᓂᕐᓄ ᐊᑭᖏᓄ. ᐊᐱᖅᓱᓇᓛᕋᓗᐊᕐᑐᒍ ᓇᒻᒥᓂᖃᖅᑐᓂ ᑲᒻᐸᓂᓂ 
ᐊᒻᒪ ᑕᐃᒫᒃ ᑭᓯᐊᓂ ᑐᑭᓯᓂᐊᕋᑦᑕ. 
 
ᓇᓂᓯᓯᒪᓕᖅᑐᒍ ᑳᓐᑐᕌᒃᓯᒍᓐᓇᓂᐊᕐᑐᒥ ᐱᓕᑦᓯᒍᓐᓇᓂᐊᕐᑐᒥ ᐱᐅᖅᓱᐊᑎᑦᓯᓂᐊᕐᓗᓂ ᐅᕙᑦᑎᖕᓂ. ᑕᐃᒫᓪᓗ 
ᐱᔭᕆᐅᖅᓴᕈᑎᒋᓂᐊᕋᑦᑎᒍ. ᕿᒥᖅᕈᓇᓪᓚᕆᓐᓂᐊᕐᑐᒍ ᓇᓪᓕᐊᓄ ᐊᑭᖏᓄ ᐱᐅᖅᓱᐊᕈᑎᑦᓴᖏᓄ 
ᐱᕙᓪᓕᐊᑎᖕᓂᐊᕐᓗᑎᒍ ᑕᒪᐅᖓᖅᑎᑕᐅᔪᐃᑦ ᐅᖅᓱᐊᓗᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᑭᐅᖅᑕᖅᑐᒥ ᐅᓯᑲᖅᑕᖅᑐᓕᕆᔨᑯ, ᐃᒻᒪᖃᑦᑕᐅᖅ 
ᐊᑭᑭᓐᓂᖅᓴᐅᔪᑦᓴᐅᖏᑦᑑᒐᓗᐊ ᑕᒪᐅᖓᖅᑎᓯᕙᑦᑑᔪᓄ, ᐊᒻᒪᓗ ᐃᒻᒪᖃ ᓇᓂᓯᖕᓂᕈᕕ ᑳᑦᑐᕌᒃᓯᓂᐊᕐᑐᒥ 
ᐱᓕᑦᓯᒍᓐᓇᓂᐊᕐᓱᓂ ᐱᔨᑦᓯᖅᑕᐅᓂᖏᓄ ᐊᑭᑭᓐᓂᖅᓴᓄ ᐊᑭᖏᓄ. ᐊᑑᑎᓗᒋ ᓄᓇᓯᐅᑎᐸᐅᔭᒃᑯ ᒪᖕᑐᕆᐊᓪᒥ 
ᐆᑦᑑᑎᒋᓗᒍ, ᐊᒻᒪᓗ ᐃᖏᖅᕋᑎᑕᐅᓂᖏᓄ ᑭᕙᓪᓕᖅᒧ, ᐃᒪᐃᓐᓇᔭᕋᑦᑕᓕ ᐱᓕᑕᐅᒍᓐᓃᕐᓗᑕ ᓱᓇᒃᑯᑎᓄ 
ᐅᐃᓂᐸᐄᒥ ᐅᑯᓄᖓ ᐱᔨᑦᓯᖅᑕᐅᓂᖏᓄ ᓱᖅᕋᒍᓐᓇᖏᑦᑐᐃᑦ. 
 
ᓱᒻᒪᓪᓕ ᑎᑎᖃᑎᒍᑦ ᐊᑎᓕᐅᖅᑕᐅᓯᒪᔪᐃᑦ ᐅᑯᓇᓂ ᓄᓇᕗ ᒐᕙᒪᑯ ᐊᒻᒪ ᒐᕙᒪᖓᑦᑕ ᒫᓂᑑᐸᐅᑉ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑏ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᖏᕈᑎᐅᓯᒪᔪᖅ ᓱᓕ ᐊᑑᑎᔪᖅ ᐅᓪᓗᒥᒧᓄᑦ. 
ᒐᕙᒪᐅᓗᑕ, ᐱᓕᑦᓯᔭᕆᐊᖃᕋᑦᑕ ᐊᑲᐅᓈᓂᕐᓴᓂ ᐊᑭᖏᓄ ᐃᓕᖓᔪᓄ ᑮᓇᐅᔭᓄ. ᓇᔫᑎᑦᓱᓂ ᓄᓇᕗᒥ 
ᐊᑭᑐᔪᑲᓪᓚᐅᒻᒪ ᐊᒻᒪ ᐱᓇᓱᐊᕆᖃᕋᑦᑕ ᑕᒪᐃᓄ ᐱᔪᓐᓇᓂᑎᒍ ᕿᒥᖅᕈᓇᓪᓗᑕ ᖃᓄᖅ ᐊᑉᐸᕆᐊᕆᐊᖏᓄ 
ᐊᑭᖏᓄ. ᖃᓄᐃᓗᐊᔾᔭᖏᒻᒪᓕ ᓇᓪᓕᐊᓂ ᐅᕝᕙᓗ ᑭᓇᐅᒐᓗᐊᕐᐸ ᐱᓕᑦᓯᔪᖅ ᐱᔨᑦᓯᖅᑕᐅᓂᖏᓄ. 
 
ᕿᒥᖅᕈᓇᑦᑐᒍᓕ ᓴᓇᒍᒪᒋᐊᒧ ᐊᖁᑎᒥ ᒫᓂᑑᐸᒥ ᑭᕙᓪᓕᖅᒧ, ᑕᐃᒪᐃᒧᓪᓗ ᐊᑑᑎᔭᕆᐊᑐᖏᑦᑐᖑ ᐅᐊᒥᖅᔪᐊᓂ 
ᐊᐅᓪᓚᖅᑎᓂᐊᕐᓗᒋ ᓱᖅᕋᒍᓐᓇᖏᑦᑐᐃᑦ. ᒫᓂᑑᐸᐅᑉ ᒐᕙᒪᒃᑯᖏᓐᓂᒃ ᐱᓕᕆᖃᑎᖃᑦᑎᐊᖅᑐᒻᒪᕆᐊᓘᖃᑦᑕᕋᑦᑕ 
ᐊᒻᒪᓗ ᑐᓴᖅᓯᒪᕙᓪᓕᐊᔭᓯ ᓄᓇᕐᔪᐊᑉ ᐅᖅᑰᓯᕙᓪᓕᐊᓂᖓᓄᑦ, ᐱᓕᕆᖃᑎᖃᕐᒥᔪᒍᑦ ᐊᓯᖏᓐᓂ ᒪᓕᒐᑎᒍᑦ 
ᐱᔪᓐᓇᕐᓂᖃᖅᑐᓂᑦ ᐊᒻᒪᓗ ᑕᐃᒪᐃᖏᓐᓇᕐᓂᐊᕐᑐᖅ. 
 
ᑭᓯᐊᓂ ᒐᕙᒪᐅᑎᓪᓗᑕ ᐱᑕᖃᖅᑎᑦᑎᔭᕆᐊᖃᖃᑦᑕᕋᑦᑕ ᐱᐅᓂᖅᐹᒥᒃ ᐱᔨᑦᑎᕋᕈᑎᓂᒃ ᐱᐅᓂᖅᐹᒧᑦ 
ᐱᔾᔪᑎᒋᓪᓗᒋᑦ ᐃᑲᔪᖃᑦᑕᖅᑕᕗᑦ. ᐃᓄᖕᓂᑦ ᓄᓇᕗᒻᒥ ᐱᔭᐅᔭᕆᐊᓖᑦ ᐊᑐᕋᓱᐊᕆᐊᖃᕋᑦᑎᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᒻᒪᕆᐅᒻᒪᑕ ᕿᕙᓪᓕᕐᒥ ᐊᒻᒪᓗ ᐃᓄᐃᑦ ᐱᓕᕆᕝᕕᖏᑦ ᑖᒃᑯᐊ 
ᐱᔨᑦᑎᕋᖅᑕᐅᖃᑦᑕᖅᑐᑦ ᒫᓂᑑᐸ ᐱᓕᕆᕝᕕᖁᑎᖏᓐᓂᑦ. ᐅᓪᓗᒥᒧᑦ ᓴᖅᑭᑕᐅᓯᒪᑦᑎᐊᖅᑐᖅ. 
 
ᐅᖃᐅᓯᖃᕈᑦᑕ, ᐊᑐᕆᐊᑯᑖᒃ ᐊᑐᖃᑦᑕᕈᑦᑎᒍᑦ ᑰᔾᔪᐊᕌᓗᒃᑎᒍᑦ, ᐊᑐᖃᑦᑕᕋᔭᕈᑦᑎᒍᑦ ᒪᓐᑐᕆᐊ, ᑖᓐᓇ 
ᐊᑑᑎᓐᖑᐊᑐᐃᓐᓇᖅ ᐊᒻᒪᓗ ᐱᖁᑎᓂᑦ ᒪᓐᑐᕆᐊᒥᑦ ᑰᔾᔪᐊᕌᓗᒻᒧᑦ ᐊᐅᓪᓚᖅᑎᑦᑎᖃᑦᑕᕈᑦᑕ, ᐅᑭᐅᖅᑕᖅᑐᒥ 
ᐅᓯᑲᖅᑕᐃᔩᑦ ᐊᑐᕐᓂᐊᖏᒃᑯᑎᒍᓪᓗ, ᖃᓄᐃᑦᑐᓂᒃ ᐃᑲᔪᖅᓱᖅᑕᐅᒐᔭᖅᐸᑦ ᑭᕙᓪᓕᕐᒥ ᓇᒻᒥᓂᕆᔭᐅᔪᑦ 
ᐱᓕᕆᕝᕕᐅᔪᑦ ᑭᕙᓪᓕᕐᒥᐅᓂ ᐊᑭᑦᑐᕆᐊᕈᔾᔭᐅᓗᐊᖃᑦᑕᕈᓐᓃᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᓂᕋᓱᐊᕐᓂᐊᖅᑐᒍᑦ ᐊᑭᑭᓐᓂᖅᐹᒥᒃ 
ᓇᒻᒥᓂᖃᖅᑐᓄᑦ, ᑕᐃᒪᐃᖏᓐᓇᐅᔭᕋᓱᐊᕐᒥᔪᒍᑦ. 
 
ᑐᓐᓂᖅᑯᑎᖃᕋᓱᐊᖏᓐᓇᕐᓂᐊᖅᑐᒍᑦ ᐊᒥᓱᓂᒃ ᓇᓖᕌᒐᒃᓴᓂᒃ ᐱᔪᓐᓇᕐᓂᕆᔭᑦᑎᒍᑦ ᐊᑭᑭᓐᓂᕐᓴᐅᔪᓂᒃ 
ᐱᔪᓐᓇᖃᑦᑕᕐᓂᐊᕋᑦᑕ, ᒫᓂᑑᐸᑎᒎᕋᓗᐊᖅᐸᑦ, ᒪᓐᑐᕆᐊᑎᒎᕋᓗᐊᖅᐸᓪᓘᓐᓃᑦ, ᓇᓪᓕᐊᑐᐃᓐᓇᖅ 
ᐊᑭᑭᓐᓂᕐᓴᐅᓚᐅᑐᐊᖅᐸᑦ, ᒐᕙᒪᒃᑯᓐᓂᑦ ᑳᓐᑐᕌᒃᑕᐅᒐᔭᕐᒪᑦ, ᑕᐃᒫᑐᐃᓐᓇᖅ ᓇᒻᒥᓂᕆᔭᐅᔪᑦ ᐱᓕᕆᕝᕕᐅᔪᑎᑐᑦ 
ᕿᓂᕋᓱᐊᑲᑦᑕᖅᑕᕗᑦ ᑮᓇᐅᔭᓂᒃ ᐊᑐᓗᐊᖏᓐᓂᕐᓴᐅᖁᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᕼᐊᕕᐅᔭᖅ. 
 
ᐊᐱᖅᑯᑦ 293-1(6): ᓈᓴᖅᑕᐅᓯᒪᔪᑦ ᑎᒍᔭᐅᓯᒪᔪᑦ ᓄᓇᓕᕋᓛᓂ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᖅᑐᖓ ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ. 
ᖃᖓᐅᓚᐅᖅᑐᖅ ᐅᖃᐅᓯᒃᓴᖓᓂ, ᐅᖃᓚᐅᕐᒪᑦ ᑕᒃᑯᐊ ᑎᒍᔭᐅᒪᖃᑦᑕᖅᑐᑦ ᐊᓄᓪᓚᒃᓰᕕᓐᓄᐊᖅᑕᐅᖃᑦᑕᖅᑐᑦ, 
ᐊᒻᒪᓗ ᓄᓇᓕᕋᓛᓄᐊᖅᑕᐅᕙᒃᑐᑦ ᐊᓄᓪᓚᒃᓯᕆᐊᖅᑐᕐᓗᑎᒃ. 
 
ᖃᐅᔨᔪᒪᔪᖓ ᖃᔅᓯᐅᒻᒪᖔᑕ ᓄᓇᓕᕋᓛᖑᔪᑦ ᑳᓐᑐᕌᒃᑕᐅᓯᒪᖃᑦᑕᖅᑐᑦ ᑎᒍᔭᐅᓯᒪᔪᓄᑦ 
ᐊᐅᓪᓚᖅᑎᑕᐅᔭᕆᐊᖃᖅᑎᓪᓗᒋᑦ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᐸᓗᖓᓄᑦ ᐊᐱᖅᑯᑎᒧᑦ ᑭᐅᖅᑲᐅᒐᒪ ᐊᒻᒪᓗ 
ᐊᔾᔨᑐᐃᓐᓇᕆᐸᓗᒻᒪᒍ, ᑕᑯᔪᒪᔭᕗᑦ ᐊᖏᓪᓕᒋᐊᖅᑕᐅᓂᐊᕐᓗᓂ, ᐱᓗᐊᖅᑐᒥᒃ ᓄᓇᓕᕋᓛᓂ ᑎᒍᔭᐅᓯᒪᔪᓂᒃ 
ᐱᓯᒪᑦᑎᖃᑦᑕᖅᑐᑦ ᐅᕝᕙᓘᓐᓃᑦ ᑎᒍᔭᐅᓯᒪᔪᓂᒃ ᑲᒪᒋᔭᖃᖃᑦᑕᖅᑐᑦ. ᐅᖃᓪᓚᕆᒍᓐᓇᖏᑦᑐᖓ ᖃᔅᓯᑦ 
ᑲᒪᒋᔭᐅᔭᕆᐊᖃᖃᑦᑕᕐᒪᖔᑕ ᓄᓇᓕᕋᓛᓂ ᐊᐅᓚᑦᑎᔨᐅᔪᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᐊᐱᕆᒍᒃᑭᖅᑲᐃ ᐊᑕᐅᓯᖅ ᐊᕕᒃᑐᖅᓯᒪᓂᐊᓂ 
ᐃᓱᒪᓕᐅᕈᓐᓇᑦᑎᐊᕐᓂᕐᓴᐅᓂᐊᖅᐳᑎᑦ. ᕿᑎᕐᒥᐅᑦ ᐊᑑᑎᒋᓐᖑᐊᕐᓗᒍ, ᖃᔅᓯᓂᒃ ᐊᐅᓚᑦᑎᔨᖃᖅᐱᑦ 
ᐊᕕᒃᑐᖅᓯᒪᓂᐊᓃᑦᑐᑦ ᓄᓇᓕᕋᓛᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑏ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᒍᓐᓇᖏᑦᑐᖓ ᑖᒃᓱᒧᖓ ᐊᐱᖅᑯᑎᐅᔪᒧᑦ 
ᒫᓐᓇᐅᔪᖅ. ᐅᑎᖅᕕᒋᒍᓐᓇᖅᑕᕗᑦ ᖃᐅᑉᐸᑦ ᑲᑎᒪᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏ. ᒪᒃᓖᓐ. 
 
ᐊᐱᖅᑯᑦ 294-1(6): ᒪᒥᓴᖅᕕᒃ ᑭᕙᓪᓕᕐᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒋᔭᕋ ᐅᓪᓗᒥ ᑕᒃᓱᒧᖓ ᒥᓂᔅᑕᖓᓄᑦ ᐃᓄᓕᕆᔨᒃᑯᑦ 
ᐱᑦᔪᑎᖃᑦᑐᖅ ᐅᖃᐅᓯᕆᔭᖓᓂᑦ ᐅᕝᕙᓘᓐᓃᑦ ᓇᓗᓇᐃᖅᓯᕕᐃᓗᖓ ᖃᓄᐃᑦᑐᒥᒃ ᒪᒥᓴᕐᓂᕐᒧᑦ ᐱᑕᖃᓪᓗᓂ 
ᓄᓇᕗᑦᒥ. 
 
ᑕᐃᒪᓕ ᒥᓂᔅᑕ ᖃᐅᔨᒪᕙ ᐅᓪᓗᒥ ᖃᑦᑎᓂᒃ ᐋᖅᑭᒃᓯᓂᐊᕐᒪᖔᑕ ᓄᓇᕗᑦᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑭᐅᓗᒍ ᑕᕝᕙᓂ ᑲᑎᒪᕕᒻᒥ ᐅᓪᓗᒥᒋᐊᖅ, ᒪᒥᓴᕐᓂᐅᔪᓂ. 
ᐅᖃᐅᓯᖃᖅᑲᐅᒥᒐᑦᑕ ᑕᒪᑐᒥᖓ ᒪᒥᓴᕐᓂᐅᔪᒥᒃ ᐃᒥᐊᓗᓗᐊᖅᐸᑦᑐᓄᑦ ᓇᓗᓇᐃᖅᑲᐅᔭᕗᑦ. 
 
ᐃᒥᐊᓗᓗᐊᖅᐸᑦᑐᓄᑦ ᒪᒥᓴᕐᓂᕐᒥᒃ ᐱᑕᖃᑉᐳᖅ ᐊᐅᓚᑕᐅᔪᒥᒃ ᑖᒃᓱᒪ ᐱᓕᕆᕕᐅᔫᑉ, ᐅᖃᖅᑏ. 
ᐃᖏᕐᕋᑎᒐᔭᖅᑕᕗᑦ ᑖᓐᓇ ᐱᔭᒃᓴᐅᑎᑕᐅᔪᖅ ᐃᑲᔫᑕᐅᔪᖅ ᓇᓕᐊᓐᓂ ᒥᑭᓛᖓᓂ ᑐᓂᔭᐅᓯᒪᕕᐅᖏᑦᑐᒥ 
ᓄᓇᓕᓐᓂ, ᐱᕕᖃᓐᓂᑎᓐᓂ ᓄᓇᖃᑦᑐᒥᒃ ᐱᑕᖃᓐᓂᖓᓄᑦ ᐊᒻᒪᓗ ᐃᓄᐃᑦ ᐃᓪᓗᒦᓪᓗᑎᒃ ᐊᒻᒪᓗ 
ᒪᒥᓇᕐᓂᖅᑕᖃᓪᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑐᓂᔭᐅᓯᒪᑲᓂᖏᑦᑐᒥ ᓄᓇᓕᐅᔪᒥ. ᐅᖃᐅᓯᖃᖅᑭᑖ ᐊᑕᐅᓯᕐᒥᒃ ᐃᓪᓗᖁᑎᐅᔪᒥᒃ 
ᓄᓇᕗᓕᒫᒧᑦ ᑐᕌᖓᔪᒥᒃ?  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ ᐅᖃᖅᑏ, ᖃᐅᔨᒪᔪᖓ ᒪᑲᓚᐃᓐ ᐅᖃᓕᒫᖅᓯᒪᔪᖅ ᐃᓱᒪᓕᕆᔨᒃᑯᑦ 
ᑐᑭᓕᐅᕈᑎᖏᓐᓂᒃ ᑐᓂᔭᐅᓯᒪᔪᑦ ᑲᑎᒪᕕᒻᒧᑦ, ᐊᑭᖃᑦᑐᑎᒃ $2.2 ᒥᓕᐊᓐ ᑖᓚᔅᓂᑦ. ᐸᕐᓇᑕᐅᓂᕆᔭᖓᓂ 
ᐅᖃᐅᓯᖃᖅᓯᒪᒻᒥᔪᒍᑦ ᐃᓱᓕᑦᑕᖅᕕᖃᖏᑦᑐᒥᒃ ᐸᓂᖅᓰᕕᒃᓴᒥᒃ. 
 
ᐅᖃᐅᓯᖃᑦᑎᓪᓗᑕ ᐃᓱᓕᑦᑕᖅᕕᖃᖏᑦᑐᒥᒃ ᐸᓂᖅᓰᕕᒻᒥᒃ, ᐆᑑᑎᒋᓗᒍ, ᓄᑖᒥ ᐃᓱᒪᓕᕆᓂᕐᒧᑦ 
ᐃᓪᓗᖁᑎᐅᒐᔭᖅᑐᒥ ᒪᑐᐃᖅᑕᐅᑉᐸᑦ, ᓂᕆᐅᑉᐳᒍᑦ ᐊᑕᐅᓯᕐᒥᓘᓐᓃᑦ ᒪᕐᕉᓂᓪᓘᓐᓃᑦ ᓯᓂᒃᕖᓐᓂᒃ 
ᐊᑐᐃᓐᓇᖅᑕᖃᓪᓗᓂ 24-ᓂᑦ ᐃᑲᕐᕋᓂᑦ, ᐅᓗᐃᑦ 7-ᐸᓂ ᐱᓇᓱᐊᕈᓯᕐᒥ ᐃᑲᔪᖅᑕᐅᔪᖃᓪᓗᓂ ᑖᒃᑯᑎᒎᓇ 
ᐸᓂᖅᓴᐃᕕᒃᑯᑦ ᒪᒥᓴᕐᓂᒃᑯᑦ. 
 
ᐅᖃᖅᑎ, ᓂᕆᐅᒐᔭᑉᐳᒍᓪᓗ ᑕᐃᒪᐃᑦᑐᒥᒃ ᐱᔭᒃᓴᒫᖑᔪᒥᒃ ᐱᑕᖃᓪᓗᓂ ᐊᖏᕐᕋᐅᔪᒥ, ᐱᓕᕆᖃᑎᖃᓪᓗᓂ 
ᑖᒃᓱᒥᖓ ᐃᓄᒻᒥᑦ ᐊᒻᒪᓗ ᐅᕝᕙᓘᓐᓃᑦ ᐃᓚᒌᖑᔪᓂᑦ ᒪᒥᓴᑉᐸᓪᓕᐊᑎᓪᓗᑎᑦ, ᑕᐃᒫᒃ ᐅᖃᕈᑎᒋᓯᒪᔭᕗᑦ 
ᓯᕗᓂᐊᒍᑦ ᑲᑎᒪᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᖅᓯᓂᖅ, ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᓪᓕ ᑭᕙᓪᓕᕐᒥ, ᐃᓄᐃᑦ ᐊᐅᓚᕆᐊᖃᖃᑦᑕᕐᒪᑕ ᑖᒻᓴᓐᒧᑦ, ᐊᓯᐊᓂ 
ᓇᔪᒐᖃᕆᐊᖃᓕᖅᑐᑎᒃ ᐊᖅᑭᒃᑕᐅᓇᓱᐊᖅᑎᓪᓗᒋᑦ. ᐃᓱᒪᕗᖓ ᒥᑭᔫᒐᓗᐊᒥᑦ ᐊᑲᐅᖏᓕᐅᕈᑎᕙᒻᒪᑦ 
ᐋᓐᓂᐊᓂᒃᑰᖏᑦᑐᖅ. 
 
ᒥᓂᔅᑕ ᐃᓱᒪᖃᕆᐊᕈᓐᓇᖅᐹ ᒪᑐᐃᖅᓯᓗᓂ ᐅᐸᑦᑕᖅᕕᐅᔪᒥᒃ ᐃᑲᔪᖅᑕᐅᕕᒻᒥᑦ, ᐅᕝᕙᓘᓐᓃᑦ ᓇᔪᖅᑕᐅᒍᓐᓇᖅᑐᒥᒃ 
ᐃᑲᔪᖅᑕᐅᕕᒻᒥᒃ ᐊᖏᓂᖅᓴᐅᔪᓂ ᓄᓇᓕᓐᓂ ᑭᕙᓪᓕᕐᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᑐᓕᖅᑕᐅᒍᓐᓇᕐᒥᔪᖅ ᐃᓚᖓ ᐊᑐᐃᓐᓇᐅᔪᖅ ᐅᕙᑦᑎᓐᓄᑦ 
ᐱᐊᓂᒃᑕᐅᑉᐸᑦ ᓄᑖᖅ ᐋᓐᓂᐊᕕᒃᓴᖅ ᑲᖏᖅᖠᓂᕐᒥ, ᐊᑐᐃᓐᓇᐅᔪᖃᓪᓗᓂ ᓯᓂᒃᕕᒻᒥᑦ 
ᐊᑐᖅᑕᐅᖃᑦᑕᕈᓐᓇᕋᔭᖅᑐᒥᒃ ᐸᓂᖅᓯᖅᕕᐅᓗᓂ. ᑕᐃᒪᓐᓇ ᐅᖃᖅᓯᒪᕗᒍᑦ ᐸᓂᖅᓯᕐᓂᖅ ᐱᔭᒃᓴᒫᖑᒻᒪᑦ 
ᐃᓪᓗᖃᕆᐊᖃᓐᓃᓐᓇᖓᓅᖏᑦᑐᖅ ᐱᑦᔪᑎᖃᑦᑐᓂ. 
 
ᓂᕆᐅᒋᔭᖃᕋᔭᕋᑦᑕᓗ ᐊᑐᐃᓐᓇᐅᑎᑦᑎᒍᓐᓇᕐᓗᑕ ᐊᑦᔨᓴᐃᓐᓇᖓᓂᑦ ᐱᔭᒃᓴᒫᖑᔪᒥᒃ ᐃᖃᓗᑦᑐᑎᐊᒥ 
ᐃᓪᓗᑕᖃᒻᒥᓗᓂ ᓄᓇᓕᖏᓐᓄᑦ, ᐊᒻᒪᑕᐅᖅ ᐅᖃᖅᑲᐅᒥᒐᒪ ᑕᕝᕙᓂ ᐃᖃᓗᓐᓂ, ᐃᓱᒪᓕᕆᔨᑕᖃᓪᓗᓂ, ᐊᒻᒪᓗ 
ᐸᓂᖅᓰᕕᒃᑕᖃᓪᓗᓂ ᐊᖏᕐᕋᐅᔪᒥᖃᐃ ᑕᒪᑯᓇᓂ ᑐᓂᔭᐅᒃᑲᓂᖅᓯᒪᕕᐅᖏᑦᑐᓂ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏ. ᑐᑑ. 
 
ᐊᐱᖅᑯᑦ 295-1(6): ᐱᓇᓱᐊᒐᒥᒃ ᕿᒥᕐᕈᓂᐅᑉ ᖃᓄᐃᓕᖓᓂᖓ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᖓ ᓯᕗᓕᐅᖅᑎᒧᑦ ᐅᑲᓕᕐᒧᑦ. ᐊᕐᕌᓂ ᐊᒻᒪᓗ ᐊᖅᕙᖓᓂ, 
ᐅᖃᐅᓯᐅᖃᑦᑕᕐᓚᐅᖅᑐᖅ ᑕᕝᕙᓂ ᒐᕙᒪᒃᑯᓐᓂᑦ ᐱᔭᒃᓴᓄᑦ ᕿᒥᕐᕈᐃᓂᖅ. ᐅᖃᐅᓯᖅ ᑖᓐᓇ ᐊᓯᔾᔨᖅᓯᒪᓕᖅᑐᖅ 
ᐊᒻᒪᓗ ᔭᒐᒃᓯᒪᓕᕆᓪᓗᓂ ᐅᐊᑦᑎᐊᕈᑲᓪᓚᓐᓂᒃ. 
 
ᐊᐱᕆᔪᒪᑦᓱᒍ ᓯᕗᓕᐅᖅᑎ ᐃᒻᒪᖃ ᐅᖃᕆᐊᕈᓐᓇᖃ ᑕᕝᕙᓂ ᑲᑎᒪᕕᖕᒥ ᖃᓄᐃᓕᖓᓕᕐᓂᖏᓄ ᐱᔭᑦᓱᐅᔪᖅ 
ᖃᐅᔨᓴᖅᑕᐅᓂᖏᓄ ᒐᕙᒪᑯᓐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᓱᓕᔪᕆᔭᒃᑯᓪᓕ ᐱᔭᕆᐊᑦᑑᑎᓯᒪᓪᓗᑕ ᐱᓇᓱᐊᕐᑕᑎᖕᓄ 
ᐱᔭᑦᓴᒧ ᖃᐅᔨᓴᖅᓂᐅᔪᒧ. 
 
ᑕᐃᒪᐃᒪ, ᐊᑯᓂᕈᓘᓕᕐᑐ ᓂᖃᑑᓕᓯᒪᓕᕐᑐᐃᑦ. ᓯᕗᓪᓕᖅᐹᖏᓐᓄ ᖃᓄᐃᓕᖓᓂᖏᓄ ᓱᓕᔪᕆᔭᒃᑯᓪᓕ 
ᐱᔭᕇᖅᑕᐅᓯᒪᓕᕐᑐᐃᑦ ᐃᒪᐃᑦᓯᒪᓕᕐᓱᑎ ᓄᐊᑦᓯᓯᒪᓕᖅᓱᑎ ᑐᑭᓯᒍᑎᖏᓄ ᐃᓗᐊᓂ ᒐᕙᒪ ᐱᓕᕆᕕᒋᔭᖏᓂ 
ᐊᒻᒪᓗ ᐱᓇᓱᐊᕆᐊᖃᓂᐊᕋᑦᑕ ᐱᔭᕇᓂᐊᕐᓗᒋ ᖃᓄᐃᑕᐅᓯᒪᓂᑰᔪᓄ ᖃᐅᔨᓴᖅᓯᒪᔭᑎᖕᓄ. 
 
ᐱᕙᓪᓕᐊᓂᐊᓕᕋᑦᑕ ᖃᓄᐃᒋᐊᐸᓪᓕᐊᓗᑕ ᐊᐱᖅᓱᓇᓪᓗᒋ ᑭᒡᒐᑐᖅᑕᕗ ᐊᒻᒪᓗ ᒪᓕᒐᓕᐅᖅᑏᑦᑕᐅᖅ ᖃᓄᖅ 
ᐃᓱᒪᒋᓯᒪᔭᖏᓄ ᒥᑦᓵᓄ ᐱᔭᑦᓴᐃᑦ ᐱᓕᑦᓯᓯᒪᔭᑎᖕᓄ ᐊᐱᖁᑎᐅᔪᓄ ᐊᒻᒪ ᐊᐱᖅᓱᕈᑎᖏᓄ. 
 
ᐃᓱᒪᓇᕋᓗᐊᕐᓱᓂ ᐱᒋᐊᓕᕋᑖᖕᓂᖓᓄ ᑕᕿᕆᓛᖅᑕᕗ ᐊᒻᒪ ᓇᓪᓕᐊᓅᑭᑕᖕᓂ ᓄᓇᓕᐅᔪᓄ ᐊᒻᒪ 
ᑐᓴᕆᐊᖅᑐᕐᓗᑕ ᐃᓄᖕᓂ. ᐃᒻᒪᖃᖃᐃ ᐃᓚᖏ ᑲᑐᔾᔨᖃᑎᒌᖑᔪᐃᑦ ᐱᑦᑕᓯᐊᓛᒃᑯ ᐱᔨᑦᓯᖅᓗᑎ ᐱᔭᑦᓴᓄ 
ᑕᐃᒃᑯᓄᖓ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓕᐅᖅᑏ ᐅᖃᕆᐊᕈᓐᓇᖃ ᓇᓪᓕᐊ ᖃᓄᐃᑕᐃᓯᒪᓂᖏᓄ ᐃᓗᐊᓂ 
ᑖᒃᑯᐊ ᖃᐅᔨᓴᖅᑕᐅᓂᐅᔪᐃᑦ ᓇᓪᓕᐊᓃᒋᐊᖏᓄ ᐅᓪᓗᒥᒧᓄᑦ ᖃᖓᒃᑯᓪᓗ ᐊᑐᐃᓐᓇᐅᓛᕆᐊᖏᓄ ᑲᑎᒪᔨᓄ 
ᑕᕝᕙᓂ ᑲᑎᒪᕕᖕᒥ ᐱᓕᑦᓯᒍᓐᓇᓂᐊᕐᒪᑕ ᐃᓱᒪᒋᓯᒪᔭᖏᓄ? ᐊᒻᒪᓗᑦᑕᐅᖅ, ᐱᓕᑕᐅᓂᐊᕐᐱᑕ 
ᐊᐱᖁᑎᑦᓴᕆᔭᖏᓄᑦᑕᐅᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᑕᖃᕐᒪ ᒪᖅᕉᓐᓂ ᐊᐱᖁᑏᖕᓂ ᐃᓕᖕᓄ, ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐄᖕ, ᐱᑕᖃᔾᔮᒍᓐᓃᖅᑐ ᐃᓚᒋᐊᕈᑎᑦᓴᖏᓄ, ᐃᓱᒪᒋᔭᕋᓕ. 
ᐊᓯᐊᓅᓗᓂ, ᐃᓱᒪᒋᑦᓱᒍ ᐊᐱᕆᔪᓐᓇᓯᓂᐊᕋᑦᑕ ᒐᕙᒪᑯᓐᓂ ᒪᓕᒐᓕᐅᖅᑎᓄ. 
 
ᑕᐃᒪᐃᒻᒪ, ᐃᓱᒪᒋᔭᕋ ᐱᐅᓇᔭᕆᐊᖓᓄ ᐊᓯᔾᔨᕐᓯᒪᑎᓪᓗᒍ ᑕᐃᓐᓇ ᖃᓄᐃᓕᖓᓂᓄ. ᐄᖕ, ᑕᒪᓐᓇ ᐃᓚᒋᑦᓱᓂᐅᑦ 
ᐊᕕᑦᓯᒪᓂᖓᑎᒍ. ᐱᓕᕆᔭᐅᔪᖅ ᐃᒪᐃᓕᖓᒻᒪ ᒪᓕᒐᓕᐅᖅᑏᓪᓗ ᐊᐱᕆᔭᐅᓂᐊᕐᓱᑎᑦᑕᐅᖅ ᐃᓚᒋᓗᒋ 
ᐊᓯᖏᑦᑕᐅᖅ ᑲᑐᔾᔨᖃᑎᒌᑦ ᓄᓇᕗᒥ, ᐱᓗᐊᖅᑐᒥ ᐃᓄᐃᑦ ᑲᑐᔾᔨᖃᑎᒌᖏ ᐊᒻᒪ ᐅᑭᐅᖅᑕᖅᑐᒥ ᐃᓕᓐᓂᐊᑎᑦᓯᔩᑦ 
ᖃᓄᐃᒋᐊᑲᓐᓂᕈᓐᓇᓂᑎᖕᓄ ᐱᑦᑕᓯᐊᕆᐊᑲᓂᕐᓗᑕ ᒐᕙᒪᐅᓗᑕ. 
 
ᐃᓱᒪᒋᔭᖃᕋᓗᐊᕐᓯᒪᑦᓱᑕ ᐱᔭᕇᕈᓐᓇᓂᐊᕐᓂᑎᖕᓄ ᖃᓄᐃᓗᐊᕐᑎᒋᔪᓄ ᐃᓗᐊᓂ ᖃᐅᔨᓴᖅᓂᐅᔫᑉ 
ᐃᓱᒪᓇᕋᓗᐊᕐᓱᓂ ᐊᖅᕌᒍᒧᑦ ᐃᑳᕋᑖᖕᓂᑎᖕᓂ, ᐱᒋᐊᓕᕋᑖᖅᓂᖓᓂ ᐊᖅᕌᒎᑉ ᑕᐃᒪᐃᒧᓪᓗ ᐃᒻᒪᖃᖃᐃᓗ 
ᖃᓄᐃᒋᐊᕈᓐᓇᓂᐊᕐᕋᑦᑕ ᐃᓚᖏᓐᓄ ᑖᒃᑯᐊ. ᐃᓱᒪᒋᔭᖃᕋᓗᐊᕐᑐᒍ ᖃᓄᐃᒋᐊᓂᐊᓂᕐᑎᖕᓄ ᐃᓚᖏᓐᓄ ᐃᓗᐊᓂ 
ᑭᖑᓪᓕᖅᒥ ᑮᓇᐅᔭᑦᓴᒫᑎᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓂᕆᐅᓂᖃᑦᓯᐊᓂᐊᖁᖓ ᐱᓕᑕᐅᓛᕆᐊᒧᑦ ᑕᐃᑦᓱᒥᖓ ᐊᐱᖅᓱᓇᐅᑎᒧ ᐊᒻᒪᓗᖃᐃᑦ 
ᐱᕕᖃᕈᓐᓇᓂᐊᕐᓱᑕ ᐃᓕᑎᕆᓗᑕ ᐃᓚᒋᐊᕈᑎᓄ ᐊᐱᖁᑎᓄ ᑕᐃᑯᖓᑦᑕᐅᖅ. 
 
ᐱᓕᕆᕕᐊᓗ ᖃᐅᔨᒪᑦᓱᑕᓗ, ᕿᒥᖅᕈᓇᓕᕋᐃᒐᕕᑦ ᐃᒻᒥᓂ ᐊᒻᒪᓗ ᖃᐅᔨᓴᓕᕋᐃᒐᕕᑦ ᐃᒻᒥᓂ ᐱᓕᕆᕕᐅᓗᑎ, 
ᐃᒪᐃᑦᓴᐃᓐᓇᕐᐸᓚᖓᖏᓐᓇᕕ, ᖃᐅᔨᓴᕈᑎᒋᓗᒍ ᖃᓄᐃᒋᐊᑲᓂᕐᓗᒋᓗ ᑕᐃᑲᓂ ᐃᓗᐊᓂ. 
 
ᐊᒻᒪᓗ ᓇᓗᓇᖓᓗ ᐊᒥᓱᑲᓪᓚᓂ ᐊᐱᖁᑎᑦᓴᖃᓂᐊᕐᓱᑎ ᑕᐃᒃᑯᐊ ᑲᒪᑎᔩᑦ ᐅᕝᕙᓗ ᑭᒡᒐᑐᖅᑕᐅᔪᐃᑦ ᐅᕝᕙᓗ 
ᐊᓯᖏᓂ ᐃᓄᐃᑦ ᐱᑕᖃᓕᐊᕿᔪᑦᓴᐅᓂᐊᕐᒥᒪᑕ ᒥᑦᓵᓄ ᑕᑯᒍᔭᒪᖏᓄ, ᐊᐱᕆᓂᐊᖅᓱᑎᑦᑕᐅᖅᓗ, ᐊᒻᒪ 
ᓯᕗᒧᒍᑎᒋᒋᐊᑲᓂᕐᓂᐊᕐᓱᓂᒋᑦ. 
 
ᑕᐃᒪᐃᒻᒪ, ᐃᓱᒪᑐᐃᓐᓇᖅᑐᖓ ᐃᒻᒪᖃ ᒥᓂᔅᑕᐃᑦ ᐃᒻᒪᖃ ᐱᕕᖃᓂᐊᑐᑦᓴᐅᔪᐃᑦ ᑕᐃᒪᐃᒍᓐᓇᓂᐊᕐᓗᑎᑦᑕᐅᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᓱᓕᔪᕆᔭᕋᓕ, ᐄᖕ, ᖃᓄᐃᔾᔮᓇᓂᓗ ᐊᒻᒪ ᐃᓗᐊᓂ 
ᐃᓚᒋᐊᕈᑎᓂ ᑕᒪᖅᒥ ᑲᒪᑎᔩᑦ ᐊᑑᑎᒍᑎᖃᕐᒪᑕ ᖃᓄᐃᑑᓂᖏᓄ ᐃᓗᐊᓂ ᑲᑎᒪᕕᖕᒥ ᐊᒻᒪᓗ ᑕᐃᒪᖓ 
ᐱᓇᓱᐊᕐᑎᓪᓗᑕ ᐊᒻᒪ ᓴᖀᓇᓱᐊᕐᑎᓪᓗᑕ ᓇᓪᓕᐊᓂ ᐃᖃᐃᑎᑕᐅᒋᐊᕐᓗᑕ ᖃᓄᐃᑑᓂᖏᓄ ᓇᐃᓈᓗᐊᕐᑐᓄ. 
 
ᑕᐃᒪᐃᒪᑦ, ᓱᓕᔪᕆᔭᕋᓕ ᑲᒪᑎᔩᑦ ᐱᑦᑕᓯᐊᖅᓱᑎ ᐱᓕᕆᓂᖏᓄ ᐃᖃᐃᑎᑦᓯᒋᐊᕐᓂᓄ ᐅᕙᑎᖕᓂ 
ᖃᓄᐃᒋᐊᑲᓂᕈᓇᓂᐊᕐᓂᓄ. ᑕᐃᒪᐃᒪ, ᖁᕕᐊᒃᑯᑎᕙᒃᑲ ᑲᑎᒪᔩᑦ ᐱᓇᓱᐊᑦᓯᐊᖅᓂᖏᓄ ᖃᓄᐃᓐᓂᐅᔪᓄ 
ᐅᑯᓇᓂ ᖃᓄᒋᐊᑲᓐᓂᖅ ᐱᕚᓪᓕᖅᑎᓂᐊᕐᓗᒋ ᒐᕙᒪᑯ ᐱᔨᑦᓯᖅᑕᐅᓂᖏᓄ ᐅᑯᓄᖓ ᑭᒡᒐᑐᖅᑕᖏᓄᓪᓗᑦᑕᐅᖅ. 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᒃᑯ ᐊᐱᖁᑎᑦᓴᐃᑦ. ᐃᒃᑲᕐᕆᐊᓗ. 
 
ᐊᐱᖅᑯᑦ 296-1(6): ᐊᔪᖅᓇᖏᒃᑲᓗᐊᖅᒪᖔᑕ ᖃᐅᔨᓴᖅᓂ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᖏᖕᓄ ᕼᐊᒻᓚᐃᑦ. ᑭᒡᒐᑐᖅᑕᒃᑲᓂ ᐅᕗᖓ ᕿᑭᑦᑕᖅᔪᐊᖅᒧ 
ᐅᑭᐊᑦᓵᖅᒥ, ᐊᖏᔫᑎᓂ ᐅᓕᖕᓂᖃᕐᐸᓕᕐᒪᑕ. ᐊᒻᒪᓗ ᐊᖅᕌᓂ ᓴᕿᓚᐅᖅᓯᒪᒻᒥᔭᕋ ᐊᐱᖁᑎᒋᑦᓱᒍ ᐱᔾᔪᑎᖓᓗ 
ᓯᓈᖓ ᖃᓪᓕᕙᓪᓕᐊᑐᐃᓐᓇᕐᒪ ᐃᓪᓗᖏᓄ 
 
ᐊᒻᒪ ᐃᓱᒪᑦᓱᖓᓗ ᐃᒻᒪᖃ ᖃᐅᔨᓴᖅᓂᖃᕐᓯᒪᔪᑦᓴᐅᔪᐃᑦ, ᐊᔪᖅᓇᖏᒃᑲᓗᐊᖅᒪᖔᑕ ᖃᐅᔨᓴᖅᓂ 
ᖃᓄᐃᒋᐊᕈᓐᓇᓂᐊᕐᓂᑎᖕᓄ ᐃᒪᐃᒻᒪ ᐱᑕᖃᓂᐊᖏᒻᒪ ᓇᓪᓕᐊᓂ ᓴᕋᑦᑕᐅᔪᓂ ᐃᓪᓗᓂ ᐅᓕᖕᓂᐅᔪᓄ 
ᐊᑑᑎᕙᓕᕐᑕᖏᓄ ᐅᑭᐊᑦᓵᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᓂᐅᓚᐅᕐᑐᖅ, ᓄᓇᓕᐅᔪᖅ 
ᐅᖃᐅᔾᔪᖅᑕᐅᓂᐊᕐᓚᐅᖅᓯᒪᖕᒪᑦ. ᐱᔾᔪᑎᖃᖅᑐᖅ ᐅᖃᐅᓯᕆᖅᑲᐅᔭᖓᓂᒃ, ᑭᓯᐊᓂ ᐱᔪᓐᓇᕐᓂᐊᖅᑐᖓ  
ᑐᑭᓯᒋᐊᕈᑎᒃᓴᒥᒃ ᐅᓪᓗᒥ ᐊᒻᒪᓗ ᑐᓴᖅᑎᑦᑐᓐᓇᕐᓂᐊᖅᑕᕋ ᐊᑲᐅᓈᕐᓂᐊᕋᓗᐊᕐᒪᖔᑦ ᖃᓄᖅ 
ᐊᔪᕐᓇᓐᖏᑎᒋᔪᓐᓇᕐᓂᖓ ᑕᒪᓐᓇ ᐱᓕᕆᐊᖑᔭᕆᐊᖃᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᑕᒪᔅᓱᒥᖓ ᖃᐅᔨᓴᕋᓱᐊᕐᓂᐊᕐᒪᑦ. 
ᐅᑭᐊᒃᓵᖑᕋᑖᓚᐅᖅᑐᒥ, ᒪᓪᓕᕐᔪᐊᓗᐊᕐᓂᖓᓄᑦ ᐃᒡᓗᐃᓪᓘᓐᓃᑦ ᑎᑭᐅᔾᔭᐅᖃᑦᑕᖅᓯᒪᖕᒪᑕ ᐊᒻᒪᓗ ᓯᔾᔭᒥ 
ᐊᑐᕆᐊᖅᑕᖃᖃᑦᑕᓚᐅᖅᓯᒪᒐᓗᐊᕐᒪᑦ, ᐱᑕᖃᕈᓐᓃᑦᑎᐊᒻᒪᕆᒃᑐᖅ ᑕᐃᒪᐃᒻᒪᑦ ᑕᒪᓐᓇ ᑐᐊᕕᕐᓇᖅᑑᕗᖅ ᑕᒪᓐᓇ 
ᐱᓕᕆᐊᕆᖃᐅᖅᑐᕈᓐᓇᕐᓂᐊᕈᑦᑎᒍᑦ ᓇᓪᓕᐊᑐᐃᓐᓇᖅ ᐃᒡᓗ ᓱᕋᒃᑎᖅᑕᐅᓚᐅᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕼᐊᒻᓚᒃᑯᑦ ᑲᑎᒪᔨᖏᑦ 
ᐱᓕᕆᖃᑎᒋᑦᑎᐊᕋᓱᐊᕐᓂᐊᖅᐸᕗᑦ ᑕᒪᓐᓇ ᐱᔾᔪᑎᒋᓪᓗᒍ ᑐᐊᕕᕐᓇᖅᑑᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ 
 
ᐊᐱᖅᑯᑦ 297-1(6): ᖃᓄᐃᑦᑑᓂᖓ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑕ ᓈᓴᖅᑕᐅᓯᒪᓂᖏᑦ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕈᒪᕗᖓ ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᐊᕐᕌᓂᐅᓚᐅᕐᑐᖅ ᐅᖃᐅᓯᖃᓚᐅᖅᓯᒪᖕᒪᑦ ᒐᕙᒪᒃᑯᓐᓄᑦ ᑭᒡᒐᖅᑐᐃᓂᕐᒧᑦ ᓈᓴᖅᑕᐅᓯᒪᔪᓂᒃ ᐃᖅᑲᓇᐃᔭᖃᖅᑐᑦ 
ᓄᓇᕗᑦ ᒐᕙᒪᒃᑯᖏᓐᓂ, ᖃᓄᐃᒻᒪᑦ ᐅᖃᐅᓯᖃᕈᓐᓃᓚᐅᖅᓯᒪᕙᑦ ᑎᑎᕋᖅᓯᒪᔪᒥ? ᓈᓴᒃᑲᓐᓂᓚᖓᒻᒪᑖ ᓄᓇᕗᑦ 
ᒐᕙᒪᒃᑯᖏᑕ ᐃᓗᐊᓂ ᐃᖅᑲᓇᐃᔭᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐄ, ᐱᓕᕆᕝᕕᐅᑎᓪᓗᑕ ᐱᑕᖃᖅᑎᑦᑎᓇᓱᐊᖏᓐᓇᕐᓂᐊᖅᑐᒍᑦ 
ᐃᒡᓗᓕᓂᒃ ᐃᖅᑲᓇᐃᔭᖅᑐᓄᑦ ᐊᑐᓂ ᐃᓄᐃᑦ ᐃᖅᑲᓇᐃᔭᖅᑎᑖᕆᔭᐅᓯᒪᔪᑦ ᐊᒻᒪᓗᑦᑕᐅᖅ ᑲᑎᓕᒫᕐᓗᒋᑦ 
ᐱᓕᕆᕝᕕᐅᔪᑦ ᐊᒥᓲᓂᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᖃᖓᒃᑯᑦ ᑕᒪᓐᓇ ᑎᑎᖅᑲᖅ ᐅᖃᐅᓯᕆᔪᓐᓇᖅᓯᓂᐊᖅᐱᐅᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᐱᓕᕆᕝᕕᖁᑎᒐ ᐊᒥᓲᓂᕆᔭᖏᓐᓂᒃ 
ᑲᑎᖅᓱᐃᓯᒪᖕᒪᑦ, ᑕᐃᒪᐃᒻᒪᑦ ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᔭᕆᐊᖃᕐᓂᐊᕋᒃᑭᑦ ᐊᒻᒪᓗ ᐱᕕᖃᕆᐊᖃᕐᓂᐊᕋᒪ 
ᖃᖓᒃᑯᑦ ᑕᕝᕙᓂ ᑲᑎᒪᕕᒻᒥ ᐅᖃᐅᓯᕆᔪᓐᓇᕐᓯᓂᐊᕐᒪᖔᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 298-1(6): ᐃᓱᒪᒃᓴᕐᓯᐅᕈᑎᖃᕐᓂᖅ ᐱᖁᑎᓂᒃ ᐅᓯᔭᐅᑎᑦᑎᓂᕐᒧᑦ ᐊᑭᖓ - ᐅᖅᓱᐊᓗᒻᒧᑦ 
ᑳᓐᑐᕌᒃᓯᓯᒪᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᒥᓂᔅᑕ ᑲᒪᒋᔭᖃᖅᑐᖅ ᓴᓇᔪᓕᕆᔨᒃᑯᓐᓄᑦ. 
 
ᐅᐊᑦᑎᐊᖑᖅᑲᐅᔪᖅ ᒪᓕᒐᓕᐅᖅᑎᐅᖃᑎᒃᑲ ᖃᒪᓂᖅᑐᐊᒥᑦ ᐊᐱᖅᑯᑎᖃᖅᑲᐅᒻᒪᑦ ᕿᓱᑦ ᐱᔾᔪᑎᐅᒐᔭᕐᒪᖔᑕ 
ᕿᒥᕐᕈᓯᒪᔭᖏᑦ ᓇᓗᓇᐃᖅᓯᒐᔭᕐᓂᕐᒧᑦ ᐅᖅᓱᐊᓗᒻᒧᑦ ᑳᓐᑐᕌᒃᓯᓂᕐᒥᒃ ᐊᒻᒪᓗ ᒥᓂᔅᑕᒥᑦ 
ᓱᓕᓪᓚᕆᓐᓂᕋᕐᕕᐅᓇᓱᐊᕐᓗᓂ ᐅᓯᔭᐅᓂᕐᒧᑦ ᐊᑭᖓ ᐊᓯᔾᔨᖅᑕᐅᔾᔮᖏᒃᑲᓗᐊᕐᒪᖔᑦ ᑕᐃᑲᓂ. 
 
ᑐᓵᓪᓗᒋᑦ ᑭᐅᔾᔪᑎᐅᓯᒪᔪᑦ ᑐᓴᖅᑕᒃᑲ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒋᐊᖃᕐᓂᐊᖅᑐᑦ ᑕᒃᑯᐊ 
ᐃᓱᒪᒃᓴᕐᓯᐅᕈᑎᒋᔭᐅᓯᒪᖕᒪᖔᑕ, ᐃᓱᒪᒃᓴᕐᓯᐅᕈᑎᒋᔭᐅᓚᐅᖅᑎᓪᓗᒍ ᐊᒻᒪᓗ ᑕᒪᓐᓇᑦᑕᐃᓐᓇᖅ ᐱᔾᔪᑎᒃᓴᐅᔪᖅ 
ᐊᕐᕌᓂᐅᓚᐅᖅᑐᒥ ᐊᐱᖅᑯᑎᒋᓚᐅᖅᓯᒪᔭᕋ, ᐅᖅᓱᐊᓘᑉ ᐊᑭᖓ ᐊᑭᑦᑐᕆᐊᓚᐅᖅᓯᒪᑎᓪᓗᒍ. 
 
ᐱᔭᕇᕈᑦᑕ ᐱᓕᕆᕝᕕᒃ ᐊᒻᒪᓗ ᒥᓂᔅᑕ ᐅᖃᖅᑲᐅᒻᒪᑦ ᕿᒥᕐᕈᓂᖃᓪᓚᕆᓚᐅᕐᒪᑕ ᐊᒻᒪᓗ ᑭᓱᓕᒫᓂᒃ 
ᕿᒥᕐᕈᓯᒪᓪᓗᑎᒃ ᐊᒻᒪᓗ ᑕᒪᓐᓇ ᐱᐅᓂᖅᐹᑎᒍᑦ ᐱᓕᕆᐊᖑᔪᓐᓇᕐᓂᐊᕐᑐᖅ. ᐅᕙᑦᑎᓐᓄᑦ 
ᖃᐅᔨᓪᓚᕆᒍᑎᐅᓚᐅᖏᒻᒪᑦ ᑕᒪᑐᒧᖓ ᐃᓱᒪᓕᐅᕈᑎᒋᔭᐅᓯᒪᔪᒧᑦ ᐊᒃᑐᐃᓂᐅᓂᐊᕐᑐᖅ ᐊᓯᖏᓐᓄᑦ ᐃᓗᓕᖏᓐᓄᑦ. 
ᑕᐃᔅᓱᒪᓂ ᐃᓕᓐᓂᐊᖅᑎᑕᖃᓚᐅᕐᖓᑦ ᐊᒻᒪᓗ ᑮᓇᐅᔾᔭᓴᑦᑎᐊᖏᑦᑐᑦ, ᐅᖃᐅᔾᔭᐅᓚᐅᖅᑯᒍᓪᓕ ᑕᒪᒃᑯᐊᓕᒫᑦ 
ᖃᐅᔨᓴᖅᑕᒥᓂᐅᒻᒪᑕ. 
 
ᓱᓕ ᑐᓴᓚᐅᓐᖏᓚᖓ ᐊᒻᒪᓗ ᐊᐱᕆᔪᒪᕙᕋ ᒥᓂᔅᑕᐅᔪᖅ, ᑕᒪᒃᑯᐊ ᐅᓯᓕᐅᑎᐅᔪᑦ ᐊᑭᖏᑦ ᖃᓄᖅ 
ᐊᑦᑐᖅᑕᐅᓂᖃᕋᔭᕐᒪᖔᑕ, ᑕᒪᒃᑯᐊ ᖃᐅᔨᓵᖑᓚᐅᖅᑳᑦ ᐊᒻᒪᓗ ᐃᓱᒫᓘᑎᒋᔭᐅᓚᐅᖅᑳᑦ ᑕᒪᓐᓇ 
ᐃᓱᒪᓕᐅᑕᐅᓚᐅᓐᖏᓐᓂᖓᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᐅᔪᖅ ᑕᒪᔅᓱᒧᖓ ᐅᓯᓕᐅᑎᐅᔪᑦ, 
ᑳᓐᑐᕌᒃᑖᕆᔭᐅᓂᐅᓴᔪᖅ, ᒫᓐᓇᐅᔪᖅ, ᓱᓕ ᐋᖅᑭᒌᓚᐅᓐᖏᓇᑦᑕ ᑕᐃᒪᐃᑦᑐᓂᒃ. ᓄᑖᖑᓂᐊᖅᑐᒧᑦ ᐊᕐᕌᒎᒥ, 
ᑕᒪᓐᓇ ᑳᓐᑐᕌᖑᓕᐊᕆᔭᐅᒐᓱᑦᑐᖅ, ᑕᒪᓐᓇ ᓴᖅᑭᑕᐅᒐᔭᖑᖅᑐᖅ ᒫᓯᐅᓕᖅᑲᑦ. 
 

 



ᐊᐃᕝᕕᖅ, ᓄᕕᐱᕆ 26, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1891 

ᑭᒃᑯᑦ ᑳᓐᑐᕌᖅᑕᕋᔭᕐᒪᖔᑕ, ᖃᐅᔨᒃᑲᐃᒐᔭᖅᑯᒍᑦ ᑭᒃᑯᑦ ᑳᓐᑐᕌᒃᑕᖅᑐᓂᑦ, ᐊᒻᒪᓗᑦᑕᐅᖅ ᐅᓪᓗᒥᐅᔪᒧᑦ, ᑕᒪᒃᑯᐊ 
ᐃᓚᖏᓐᓂ ᐋᖅᑮᒋᖅᓯᒪᓐᖏᓇᑦᑕ ᐃᓗᓕᔅᓴᖏᓐᓂ. ᓂᕆᐅᑉᐳᖓ, ᖃᖓᑕᓲᒃᑯᑦ ᐊᑭᒋᕙᑦᑕᖏᑦ, ᑕᒪᓐᓇ 
ᐃᑲᐅᓐᖏᓕᐅᕈᑕᐅᔪᒥᑦ ᒫᓐᓇᐅᔪᖅ ᐱᑕᖃᕋᔭᓐᖑᐊᓐᖏᓚᖅ. ᐊᓯᔾᔨᐅᑎᒻᒪᕆᐅᓂᐊᖅᑐᓂᑦ ᓂᕆᐅᓐᖏᓚᒍᑦ, 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ, ᐃᓚᒋᐊᕈᑎ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᖃᖅᑏ, ᖁᔭᒋᕙᕋ ᓯᕗᓂᕆᓂᐊᖅᑕᑎᓐᓄᑦ ᐅᖃᐅᓯᖃᕈᓐᓇᕐᖓᑦ ᖃᓄᕐᓗ 
ᓂᕆᐅᒻᒪᖔᖅ ᓂᐅᓐᖏᒻᒪᖔᕐᓘᓐᓃᑦ. ᐊᐱᖅᑯᑎᒋᔭᕋ, ᑕᒪᒃᑯᐊ ᐅᓯᓕᐅᑎᐅᕙᑦᑐᑦ ᐊᑭᖏᑦ ᐅᒥᐊᕐᔪᐊᒃᑯᑦ 
ᐃᓱᒪᒋᔭᐅᓐᓂᖅᑲᑦ ᑕᒪᓐᓇ ᐊᓯᔾᔨᖅᑕᐅᓂᖓᓂ ᑕᒪᓐᓇ ᑳᓐᑐᕌᖃᕐᑎᑦᑎᓂᖅ ᐅᖅᓱᐊᓗᒻᒥ. 
 
ᑕᒪᓐᓇ ᐃᓱᒪᒋᔭᐅᓐᓂᖅᑳ ᓇᓪᓕᐊ ᐱᓂᐊᕐᒪᖔᑕ ᑳᓐᑐᕌᖃᖅᑎᑦᑎᓂᕐᒥᑦ ᐅᖅᓱᐊᓗᒻᒧᑦ ᐊᒻᒪᓗᑦᑕᐅᖅ ᑕᒪᓐᓇ 
ᐱᔾᔪᑎᖃᓐᖏᒻᒪᑦ ᐅᓯᑲᑦᑕᕐᓂᕐᒧᑦ ᐱᒋᔭᐅᔪᓂᑦ ᑕᒪᓐᓇ ᖃᐅᔨᓵᖑᔪᒥᑦ, ᐊᐱᖅᑯᓯᕆᕙᕋ, ᑕᒪᓐᓇ ᐱᓕᕆᕕᐅᔪᑦ  
ᐃᓱᒪᒋᔭᐅᓚᐅᖅᑳᑦ ᐃᓱᒪᓕᐅᓚᐅᓐᖏᓐᓂᖏᓐᓂ ᑕᒪᔅᓱᒪᓐᖓᑦ ᓇᓪᓕᐊ ᐱᑖᕐᓂᐊᕐᒪᖔᑕ ᐅᓯᑲᑦᑕᓂᕐᒧᑦ 
ᑳᓐᑐᕌᖑᔪᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐅᓯᑲᑦᑕᕐᓃᑦ ᐱᒋᔭᐅᔪᓄᑦ ᐊᒻᒪᓗ ᐅᖅᓱᐊᓗᒻᒧᑦ 
ᐃᓛᒃᑰᕐᓂᐊᕐᖓᑎ ᐊᒻᒪᓗ ᐅᖃᖅᓯᒪᕗᖓ ᓂᕆᐅᓐᓇᖓ ᑕᒪᒃᑯᐊ ᐱᒋᔭᐅᔪᓄᑦ ᐅᓯᑲᑦᑕᕐᓂᖅ ᐊᑭᖏᑦ 
ᖁᕝᕙᕆᐊᕐᓂᐊᕐᓂᖏᓐᓂ ᐅᓪᓗᒥᐅᔪᒧᑦ. 
 
ᖃᐅᔨᒪᕗᖓ ᐱᓯᒪᑦᑎᐊᕆᐊᖃᕐᓂᑎᓐᓂ ᐃᓄᓐᓂ ᑭᕙᓪᓕᒦᑦᑐᓂᑦ ᐊᒻᒪᓗ ᐊᑕᐅᓯᐊᕐᓇᖓ ᐅᖃᖃᑦᑕᕐᓯᒪᕗᖓ 
ᑕᒪᒃᑯᐊ ᐃᓄᐃᑦ ᓄᓇᕗᒻᒦᑦᑐᑦ ᑕᐃᒪᐃᔅᓴᐃᓐᓇᖅ ᖃᓄᐃᓕᐅᖅᑕᐅᒋᐊᖃᕐᓂᖏᓐᓂ. ᐃᓱᒪᓕᐅᓕᕋᑦᑕ 
ᐊᑐᓃᖅᑑᓐᓂ ᑳᓐᑐᕌᖃᕐᓂᕐᒥᑦ ᐅᖅᓱᐋᓗᒻᒧᑦ ᐊᒻᒪᓗ ᐱᒋᔭᐅᔪᓂᑦ ᐅᓯᓕᐅᑕᐅᔪᓂᑦ, ᑕᒪᒃᑯᐊ 
ᐊᑭᑦᑐᕆᐊᕐᓂᐊᖅᑐᒋᓚᐅᓐᖏᓚᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ, ᐃᓚᒋᐊᕈᑎ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋ ᒥᓂᔅᑕᐅᔪᖅ ᑭᐅᔪᓐᓇᕐᒪᖔᖅ ᐄ ᐅᕝᕙᓘᓐᓃᑦ ᐋᒡᒐ ᑕᒪᓐᓇ 
ᑐᓂᓯᓂᖅ ᐅᖅᓱᐋᓗᒻᒧᑦ ᐅᓯᑲᑦᑕᕐᓂᐅᔪᖅ ᑳᓐᑐᕌᒃ ᐃᓛᒃᑰᕐᒪᖔᖅ ᑕᒪᒃᑯᓄᖓ ᐱᒋᔭᐅᔪᓄᑦ ᐅᓯᑲᑦᑕᕐᓂᐅᔪᖅ 
ᐅᕝᕙᓘᓐᓃᑦ ᐅᓪᓗᒥᐅᔪᖅ ᐅᓯᑲᖅᑕᖅᑎᐅᔪᖅ, ᐃᓱᒪᒋᔭᐅᒋᐊᓚᐅᖅᑳ ᓯᕗᓂᐊᒍᑦ ᐃᓱᒪᓕᐅᕈᑕᐅᓚᐅᖅᑑᑉ ᑕᕝᕙᖓᑦ 
ᒐᕙᒪᒃᑯᓐᓂᑦ? ᑕᐃᒪᐃᓕᖓᓂᑰᕚ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐅᖃᖅᑏ, ᐃᓱᒪᒋᒋᐊᖅᓯᒪᔭᕗᑦ. ᐅᖃᖅᑎ ᐊᒻᒪᓗ ᓂᕈᐅᑉᐳᒍᑦ 
ᐊᑭᑐᓗᐊᔾᔮᖏᒋᐊᖓᓂᑦ ᑎᑭᑎᑦᑎᓗᓂ ᐅᓯᔭᐅᑎᑦᑎᓗᓂ ᐸᓂᖅᑐᓂᒃ ᓄᓇᓕᓐᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑑ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᕝᕙᖔᑦᑐᐃᓐᓇᐃᖅᑲᐃ, ᐊᐱᖅᑯᑎᒋᔭᓕᒫᒃᑲ ᐊᖏᖅᑕᐅᔪᐃᓐᓇᐅᕐᒪᑕ, ᑕᒪᓐᓇ 
ᒐᕙᒪᒃᑯᓐᓂᑦ ᑕᑯᒋᐊᖅᑕᐅᓂᑯ. ᑕᐃᒪ ᒥᓂᔅᑕ ᐅᖃᕈᓐᓇᖅᑳ ᖃᐅᔨᓴᖅᑕᐅᓂᐊᕐᓂᕋᐃᓗᓂ ᐊᒻᒪᓗ 
ᑐᓴᖅᑎᑦᑎᓂᐊᕐᓂᕋᓪᓗᓂ ᕿᒥᕐᕈᔭᒥᓂᑦ ᓂᕆᐅᒋᔭᒃᓴᐅᓂᐊᖅᑐᒥᒃ ᑲᑎᒪᔨᓄᑦ ᑕᕝᕙᓂ ᑲᑎᒪᕕᒻᒥ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓱᒪᒋᒋᐊᖅᓯᒪᔭᕗᑦ, ᐊᕕᑦᑐᕋᑦᑐᒍ ᐅᖅᓱᐊᓗᒃ ᐊᒻᒪᓗ 
ᐸᓂᖅᑐᐃᑦ ᐅᓯᔭᒃᓴᐃᑦ, ᐅᓯᔭᐅᓂᖏᑦ ᐊᒻᒪᓗ ᑕᒪᓐᓇ ᐃᓱᒪᒋᒋᐊᖅᓯᒪᒻᒥᔭᕗᑦ, ᐊᑭᑦᑐᕆᐊᖅᓯᔾᔪᑕᐅᔾᔮᖏᑦᑐᑦ 
ᓄᓇᓕᓐᓄᑦ. ᖁᔭᓐᓇᒦᒃ. 
 
ᐅᖅᑲᑎ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔩᑦ ᖃᐅᔨᔪᒃᓴᐅᕗᑦ ᐊᐱᖅᓱᕐᓂᖅ ᐃᓱᓕᒻᒪᑦ. ᓅᒋᐊᕐᓗᑕ ᑲᑎᒪᒡᔪᑎᒃᓴᒧᑦ 7-
ᐸᒧᑦ. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐅᑎᑲᐃᓐᓇᕈᓐᓇᕈᑦᑕ ᑲᑎᒪᒡᔪᑎᒃᓴᒧᑦ 5-ᒧᑦ ᐅᓪᓗᒥᓯᐅᑎᓄᑦ. 
ᐅᖃᖅᑎ ᐊᖏᖅᑕᐅᔪᒪᔪᖓ ᐅᑎᑲᐃᓐᓇᕈᒪᓪᓗᖓ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔨ ᐊᖏᖅᑕᐅᒍᒪᔪᖅ ᐅᑎᑲᐃᓐᓇᕈᒪᓪᓗᓂ ᑲᑎᒪᒡᔪᑎᒃᓴᒧᒃ 5-ᒧ. ᐃᓕᑕᕆᔭᐅᓂᖏᑦ 
ᐳᓛᕆᐊᖅᓯᒪᔪᑦ ᑲᑎᒪᕕᒻᒧᑦ. ᐋᒡᒑᖅᑐᖃᑉᐹ, ᐱᑕᖃᖏᑦᑐᖅ, ᐊᑏ ᑲᔪᓯᒋᐊᕆᑦ. ᓄᑕᕋᖅ. 
 

ᐅᑎᕐᓂᖅ ᑲᑎᒪᔾᔪᑎᔅᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. ᐅᖃᖅᑏᑦ, ᐃᓕᑕᖅᓯᔪᒪᒐᒪ ᒥᑦᑎᒪᑕᓕᒃᒥᐅᑕᖅ ᐃᓚᐃᔭ ᐃᓱᒃ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᑐᓐᖓᓱᒋ ᑲᑎᒪᕕᒻᒧᑦ. ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒥ. ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᒍᒪᒻᒥᔪᖓᑦᑕᐅᖅ ᑭᒡᒐᑐᖅᑕᒪ ᐃᓚᖓᓐᓂᒃ 
ᑐᓴᕐᓇᖅᑐᓂᓗ, ᐃᖅᑲᓇᐃᔭᖅᓯᒪᔪᖅ ᐸᓖᓯᒃᑯᓐᓄᑦ ᐊᑯᓂᐅᓕᖅᑐᖅ, ᐃᓕᑕᕆᔪᒪᔭᕋ ᓵᓐᑎ ᐊᑲᕚᒃ. ᐃᓄᓐᓂᑦ 
ᐱᓕᕆᖃᑎᖃᐃᓐᓇᖅᑐᓂ ᑎᒍᔭᐅᒪᔪᓂᑦ. ᖁᔭᓐᓇᒦᒃ. ᓵᓐᑎ ᐊᑲᕚᒃ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᑐᓐᖓᓱᒋᑦ ᑲᑎᒪᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒧᑦ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᒍᒪᒻᒥᔪᖓᑦᑕᐅᖅ ᓵᓐᑎ ᐊᑲᕚᒃᒥᑦ, 
ᐸᓕᓰᐅᓚᐅᖅᓯᒪᒻᒥᔪᖅ ᐸᖕᓂᖅᑑᒥ ᐊᑯᓂᑲᓪᓚᒃ, ᐊᒻᒪᑦᑕᐅᖅ ᐊᖏᔪᒪ ᓴᑭᖓ. ᖁᔭᓐᓇᒦᒃ, ᐅᖃᖅᑎ ᐊᒻᒪᓗ 
ᐃᓚᐃᔾᔭ ᐃᓱᒃ. 
 
>>ᐸᑦᑕᑐᖅᑐᐃᑦ 

ᐅᖃᖅᑎ: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒧᑦ. ᑲᑎᒪᒡᔪᑎᒃᓴᖅ 7. ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. 
ᑲᑎᒪᒡᔪᑎᒃᓴᖅ 8. ᐅᑎᕐᓂᖅ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᑲᑎᒪᒡᔪᑎᒃᓴᖅ 9. ᑭᐅᔾᔪᑎᐅᔪᑦ 
ᐱᒋᐊᑉᐸᓪᓕᐊᓂᐅᔪᒧᑦ. ᑲᑎᒪᒡᔪᑎᒃᓴᖅ 10. ᑐᒃᓯᕋᐅᑏᑦ. ᑲᑎᒪᒡᔪᑎᒃᓴᖅ 11. ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᐃᑦ 
ᐊᒻᒪ ᑲᑎᒪᔨᖑᑲᐃᓐᓇᖅᑐᑦ. ᑲᑎᒪᐅᑎᑦᓴ 12. ᐅᓂᒃᑳᖏ ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓇᓂ ᖃᐅᔨᓴᖅᑕᐅᓂᖏᓄ 
ᒪᓕᒐᐃᑦ. ᑐᑐ. 
 

ᑲᑎᒻᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᒪᓕᒐᒃᓴᖅ 19 - ᑮᓇᐅᔭᑦᓴᐃᑦ ᖃᓄᐃᓪᓗᐊᖅᑎᒋᓂᖏᓄ ᐱᕙᓪᓕᐊᑎᑕᐅᔪᓄ ᒪᓕᒐᖅ - ᖃᐅᔨᓴᖅᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᐱᑦᓱᖓᓗ ᑐᓴᐅᒪᒋᐊᕋᑖᓂᕐᓄ, ᐅᖃᖅᑎ. ᐅᖃᖅᑏ, ᐃᓱᒪᑦᓱᖓ ᐅᓂᒃᑳᕆᐊᒧ 
ᑕᐃᑦᓱᒧᖓ ᒪᓕᒐᖅ 19ᒧ, ᑮᓇᐅᔭᑦᓴᐃᑦ ᖃᓄᐃᓪᓕᐊᖅᑎᒋᓂᖏᓄ ᐱᕙᓪᓕᐊᑎᑕᐅᔪᐃᑦ ᒪᓕᒐᖅᒧ 
ᖃᐅᔨᓴᖅᑕᐅᓯᒪᔪᐃᑦ ᐅᑯᓄᖓ ᑲᑎᒪᔨᖑᑲᐃᓐᓇᖅᑐᓄ ᐅᑯᓇᓂ ᒐᕙᒪ ᐊᐅᓚᓂᕆᔭᖏᓄ ᐊᒻᒪ 
ᐱᔨᑦᓯᖅᑕᐅᓂᖏᓄ ᐊᒻᒪᓗ ᒪᓕᒐᖅ ᐊᑐᐃᓐᓇᐅᓕᖅᓱᓂ ᖃᓄᐃᒋᐊᖅᑕᐅᒍᓇᓂᐊᕐᓗᓂ ᐃᓗᐊᓂ 
ᑲᒪᑎᔨᖑᑲᐃᓐᓇᖅᑐᓂ. 
 
ᐅᖃᖅᑎ, ᑭᖒᒪᑦᓯᕗᖓ ᐊᐱᖁᑎᖃᕐᓱᖓᓗ ᐃᓕᖓᔪ ᖃᓄᐃᒋᐊᖅᑕᐅᓂᐊᕐᓗᑎ ᒪᓕᒐᖅ 68(5)ᒧ ᐊᒻᒪᓗ 
ᐲᖅᑕᐅᓗᓂ ᒪᓕᒐᖅ 6 ᓴᓂᖅᕙᑕᐅᓗᑎ ᑲᑎᒪᔨᖑᑲᐃᓐᓇᖅᑐᓄ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᓯᒪᓂᐊᕐᒪᑕ ᐃᒪᐃᑦᑑᑦᓱᓂ ᒪᓕᒐᖅ 19. ᑐᑦᓯᕋᖅᓯᒪᔪᖃᕐᒪ 
ᖃᓄᐃᒋᐊᖅᑕᐅᖁᔭᐅᓪᓗᑎ ᒪᓕᒐᖅ 68(5) ᑲᑎᒪᔨᖑᑲᐃᓐᓇᖅᑐᐃᑦ ᐅᓂᒃᑳᖏᓐᓄ ᐃᓗᐊᓂ ᒪᓕᒐᖅ 19ᒧ 
ᑕᕝᕙᓴᐃᓐᓇᖅ ᑐᓐᓂᕈᑎᐅᔪᓐᓇᕐᓱᓂ ᑲᒪᑎᔨᖑᑲᐃᓐᓇᖅᑐᓄ ᐅᓪᓗᒥᒧᑦ. 
 
ᑲᑎᒪᐅᑎᑦᓴ 19. ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓇᓂ ᖃᐅᔨᓴᖅᑕᐅᓂᖏᓄ ᒪᓕᒐᐃᑦ. ᑲᑎᒪᐅᑎᑦᓴ 13. 
ᓴᕿᑕᓂᖏᓄ ᑎᑎᖃᐃᑦ. ᒥᓂᔅᑕ ᐊᓄᕈᐊᖅ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 058-1(6): ᐃᖕᓇᐃᑦ ᐊᒻᒪ ᐅᕕᒃᑲᐃᑦ ᐃᓪᓗᖁᑎᐋ 
 
ᒥᓂᔅᑕ ᔮᒃ ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓴᖀᔪᒪᑦᓱᖓ ᑐᑭᓯᒍᑎᖏᓄ ᐃᓕᖓᔪᐃᑦ ᐃᓪᓗᓄ 
ᐱᓕᑦᓯᒍᑎᐅᓯᒪᔪᓄ ᐃᖕᓇᖅᓄ ᐊᒻᒪ ᐅᕕᑦᑲᖅᓄ. ᐃᒪᐃᓕᖓᑦᓱᑎᓪᓗ ᐃᓄᑦᑎᑑᖅᓯᒪᔪᐃᑦ ᐊᒻᒪ ᖃᓪᓗᓈᑎᑐᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᐊᕐᕚᓗᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 059-1(6): ᑎᑎᖃᖅ ᒥᓂᔅᑕ ᑖᒻᓴᓐᒧᑦ ᑐᕌᖓᓂᖃᕐᑐ: ᐊᑯᓃᖅᑐᒥ ᐱᔭᑦᓴᒧ 
ᐃᑉᐱᒍᓱᓐᓂᐅᔪᒧ ᐃᓪᓗᒥ ᑭᖒᒪᔭᐅᓯᒪᔪᒧ ᑲᖏᖅᓯᓂᖅᒥ 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓴᖀᔪᒪᑦᓱᖓ ᑎᑎᖃᖅᒥ ᑎᑎᖃᐅᓪᓗᓂ ᑭᕙᓪᓕᖅᐸᓯᖕᒥ ᐊᒻᒪᓗ 
ᐃᓕᖓᓂᖃᕐᓱᓂ ᐃᑉᐱᒋᔭᐅᓂᖏᓄ ᐃᖕᓇᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓴᕿᑕᐅᓂᖏᓄ ᑎᑎᕋᖅᓯᒪᔪᐃᑦ. ᒥᓂᔅᑕ ᐃᖕ. 

ᓴᖅᑭᑕᐅᔪᖅ ᑎᑎᖅᑲᒃ 060-1(6): ᖃᑦᓯᕌᖅᓯᒪᓂᖏᓄ ᐊᑭᖏᓐᓄ ᐅᑯᓄᖓ ᒐᕙᒪ ᓄᓇᕗᑯ ᐅᕗᖓ 
ᒪᓕᒐᓕᐅᖅᑏᑦ ᑲᑎᒪᓂᕆᔭᖓᓄ ᐊᑑᑎᓂᑯ ᐸᖕᓂᖅᑑᖅᒥ 2002ᒥ 
 
ᒥᓂᔅᑕ ᑮᐊᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᔭᖃᕐᓱᖓ ᓴᖀᒋᐊᒧ ᐃᒪᐃᓕᖓᔪᓄ ᑎᑎᕋᖅᓯᒪᔪᓂ. 
ᖃᑦᓯᕌᖅᓯᓂᖏᓄ ᐊᑭᖏᓐᓄ ᐅᑯᓄᖓ ᒐᕙᒪ ᓄᓇᕗᑯ ᐅᕗᖓ ᒪᓕᒐᓕᐅᖅᑏᑦ ᑲᑎᒪᓂᕆᔭᖓᓄ ᐊᑑᑎᓂᑯ 
ᐸᖕᓂᖅᑑᖅᒥ, ᐊᑎᐊᓃᑦᑐᐃᑦ ᖃᑦᓯᐅᓂᖏᓄ ᐃᒪᐃᑦᑐᓄ 14 ᑕᐅᓴᓐ 505ᓄᑦ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᑲᑎᒪᐅᑎᑦᓴ 13. ᓴᕿᑕᐅᓂᖏᓄ ᑎᑎᕋᖅᓯᒪᔪᐃᑦ. ᓯᕗᓕᖅᑎ ᐅᑲᓕᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 061-1(6): ᖃᓄᐃᓘᖅᑕᐅᓯᒪᔪᐃᑦ ᐃᑲᔫᓯᐊᖅᐸᓂᐊᕐᓂᖏᓄ ᐊᖅᕌᒍᒥ ᐅᓂᒃᑳᖏᑦ 
2000-2002ᒧ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍ ᐃᓱᓕᑦᑐ): ᐃᓱᒪᖃᕐᓱᖓ ᓴᖀᔪᒪᑦᓱᖓ 
ᐃᒪᐃᓕᖓᔪᓂ ᑎᑎᖃᖅᓂ, ᖃᓄᐃᓘᖅᑕᐅᓯᒪᔪᐃᑦ ᐃᑲᔫᓯᐊᖅᐸᓂᐊᕐᓂᖏᓄ ᐊᖅᕌᒍᒥ ᐅᓂᒃᑳᖏᑦ 
ᐱᒋᐊᖅᓯᒪᔪᐃᑦ 2000-2202ᒧᑦ. ᒪᑦᓇ, ᐅᖃᖅᑎ. 
 
ᓴᖅᑭᑕᐅᔪᖅ ᑎᑎᖅᑲᒃ 062-1(6): ᐊᖅᕌᒍᒧ ᐅᓂᒃᑳᖏ ᐃᓗᐊᓂ ᐅᖃᐅᓯᓕᕆᓂᖅᓄ ᑲᒥᓯᓇ ᐃᓗᐊᓂ 
ᓄᓇᕗᒥ ᐊᐃᑉᐳᓗ 1, 2001ᒥ ᒫᑦᓯ 31, 2002ᒧᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᑲᑎᒪᐅᑎᑦᓴ 13. ᓴᕿᑕᓂᖏ ᑎᑎᕋᖅᓯᒪᔪᐃᑦ. ᐱᑕᖃᖄ ᓴᓕᒋᐊᑲᓐᓂᖅ 
ᓴᕿᑕᐅᓂᖏᓄ ᑎᑎᕋᖅᓯᔪᐃᑦ. ᑕᐃᒪᐃᔾᔭᖏᑉᐸᑦ, ᐱᑕᖃᕐᑐᖓ ᐊᑕᐅᓯᖅᒥ ᓴᕿᓂᐊᕐᑕᖕᓂᐅᕙᖓ. ᐊᐱᖁᑎᑦᓴᒥ 
ᐱᔪᓐᓇᓯᐊᕐᓱᖓᓗ ᐃᒃᑲᕐᕆᐊᓗᖕᒥ, ᓴᕿᕈᓐᓇᕐᓱᒍᓗ ᑎᑎᕋᖅᓯᒪᔪᖅ. ᑲᒪᑎᔩᑦ ᐃᓕᖓᓂᖃᕐᑐᐃᑦ ᐅᕗᖓ ᐃᓚᖓ 
23ᒧ ᐃᓗᐊᓂ ᐃᓕᑕᕆᔭᐅᓯᒪᔪᓂ ᐅᖃᐅᓯᖅᑕᓂ ᒪᓕᒐᖅᒧ, ᓴᖀᑦᓱᖓᓗ ᐊᖅᕌᒍᓕᒫᖅᓯᐅᑎᖏᓄ ᐃᓗᐊᓂ 
ᐅᖃᐅᓯᓕᕆᓂᖅᓄ ᑲᒥᓯᓇ ᐃᓗᐊᓂ ᓄᓇᕗᒥ, ᐊᑑᑎᒋᐊᓯᓂᑰᓪᓗᑎ ᐊᐃᑉᐳᓗ 1, 2001ᒥ ᒫᑦᓯ 4, 2003ᒧᑦ. 
ᖁᔭᓐᓇᒦᒃ. 
 
ᑲᑎᒪᐅᑎᑦᓴ 14. ᖃᐅᔨᒃᑲᖅᑕᐅᓂᖏᓄ ᒨᓴᐃᑦ. ᖃᐅᔨᒃᑲᖅᑕᐅᓂᖏᓄ ᒨᓴᐃᑦ. ᒪᒃᓖᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 013–1(6): ᐅᖓᖅᕙᕆᐊᕐᑕᐅᓂᖓᓄ ᓄᖃᓂᕆᓂᐊᕐᑕᖓᓄ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᐱᑉᐳᖓ ᓈᓚᓐᓇᓱᓂᖕᓂᐅᕙᖓᑦᑕᐅᖅ. ᐱᓕᑦᓯᓪᓗᖓ ᖃᐃᔨᒃᑲᐃᓪᓗᖓ ᑕᐃᒃᑲᓂ 
ᓅᕙᐃᕝᕙ 28ᒥ, ᑲᔪᓯᑎᑦᓯᒋᐊᓂᐊᕋᒪ ᐃᒪᐃᓕᖓᔪᓂ ᒨᓴᖕᓄ, ᑲᔪᓯᑎᑦᓯᒋᐊᕐᓱᖓ, ᐊᐃᑉᐲᔪᖅ ᒪᓕᒐᓕᐅᖅᑎᐋᑕ 
ᐃᖃᓗᑦᑑᑦᓯᐊᖅ, ᐃᒪᐃᒻᒪᓪᓗ ᐃᓚᐅᑎᖏᓪᓗᒍ ᒪᓕᒐᖅ 24, ᐃᒪᐃᓂᐊᕐᓗᑎ ᑕᐃᑲᓂ ᑲᒪᑎᕕᖕᒥ 
ᐃᓚᒋᓕᐅᔾᔨᓗᑎ ᒫᓐᓇᐅᔪᖅ ᑲᒪᑎᓂᐊᓂ ᐃᖃᓗᖕᓂ, ᐃᒪᐃᓂᐊᕐᓗᑎ ᐅᖓᖅᕙᕆᐊᕐᑕᐅᓗᑎ ᒫᑦᓯ 4, 2003ᒧᑦ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᐅᑎᑦᓴ 14 ᖃᐅᔨᒃᑲᖅᑕᐅᓂᖏ ᒨᓴᐃᑦ. ᑲᑎᒪᐅᑎᑦᓴ 15 ᖃᐅᔨᒃᑲᖅᑕᐅᓂᖏ 
ᒨᓴᐃᑦ ᐃᓕᖓᔪᐃᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᒥᓂᔅᑕ ᑖᒻᓴᓐ. 
 

 



ᐊᐃᕝᕕᖅ, ᓄᕕᐱᕆ 26, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᖅ 23 - ᖃᓄᐃᒋᐊᖅᑕᐅᓂᐅᔪᐃᑦ ᓯᑎᓄ, ᓄᓇᓕᖕᓄ ᐊᒻᒪ ᓄᓇᓕᑭᓐᓂᖅᓴᐅᔪᓄ ᒪᓕᒐᖅ - ᑐᓴᕈᑏᑦ 
 
ᒥᓂᔅᑕ ᒪᓃᑦᑐ ᑖᒻᓴᓐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍ ᐃᓱᓕᑦᑐ): ᖃᐅᔨᒃᑲᐃᑦᓱᖓ ᑕᐃᑲᓂ ᓯᑕᒻᒥᖅ 
ᓅᕙᐃᕝᕙ 28, 2002ᒥ, ᑲᔪᓯᑎᓯᒋᐊᓂᐊᕋᒪ ᑕᐃᓐᓴ ᒪᓕᒐᖅ 23, ᖃᓄᐃᒋᐊᖅᑕᐅᓂᐅᔪᐃᑦ ᓯᑎᓄ, ᓄᓇᓕᖕᓄ 
ᐊᒻᒪ ᓄᓇᓕᑭᓐᓂᖅᓴᐅᔪᓄ ᒪᓕᒐᖅ, ᐅᖃᓕᒫᖅᑕᐅᓗᓂ ᓯᕗᓕᖅᐹᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐃᓚᖓ 15. ᖃᐅᔨᒃᑲᐃᒍᑦ ᐱᖁᔨᕗᖔᕈᑏᑦ ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖓ 
ᐱᖁᔭᑦᓴᐅᑉ. ᒥᓂᔅᑕ ᑖᒻᓴᓐ. 
 
ᒪᓕᒐᖅ 24 - ᐃᓚᒋᐊᕈ Hᐊᒻᓚᑦᑯᑦ ᒪᓕᒐᖓᓐᓄᑦ - ᑐᓴᕈᑎ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐅᖃᖅᑏ, ᑐᓴᕋᑦᓴᖃᕐᓂᐊᕐᐳᖓ ᓯᑕᒻᒥᕐᒥ, ᓅᕙᐃᒻᕙ 28, 2002, ᓱᓕ ᐱᖁᔨᕗᖔᕈᑎ 
ᐱᒋᐊᖅᑎᑉᐸᕋ ᐱᖁᔭᑦᓴᒧᑦ 24ᒪ ᐃᓚᒋᐊᕈᑦ ᕼᐊᒻᓚᑦᑯᑦ ᒪᓕᒐᖓᓐᓄᑦ ᓯᕗᓪᓕᕐᐹᒥ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ ᐅᖃᖅᑏ, 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐃᓚᖓ 15. ᑐᓴᕈᑎ ᐱᖁᔨᕗᖔᕈᒻᒧᑦ ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖓᓄᑦ 
ᐱᖁᔭᑦᓴᐃᑦ. ᐃᓚᖓ 16. ᐱᖁᔭᔨᕗᖔᕈᑏᑦ. ᐃᓚᖓ 17. ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖓᓄᑦ ᐱᖁᔭᑦᓴᐃᑦ. 
ᐃᓚᖓ 18. ᐊᐃᑉᐹᓂ ᐅᖃᓕᒫᖅᑕᐅᓂᖓᓄᑦ ᐱᖁᔭᑦᓴᐃᑦ. ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᔅᓴᖅ 22 - ᒪᓕᒐᖅ ᐃᓚᒋᐊᖅᑕᐅᓂᖓ ᐅᐊᑦᓯᔨᐅᔪᓄᑦ ᒪᓕᒐᖅ-ᐊᐃᑉᐹᓂ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ ᒥᓂᔅᑕᒧᑦ ᑭᒡᒐᖅᑐᐃᔪᒧᑦ 
ᐹᖕᓂᖅᑑᒥ ᐱᖁᔭᑦᓴᖅ 22, ᒪᓕᒐᐅᑉ ᐃᓚᒋᐊᖅᑕᐅᓂᖓᓄᑦ ᐅᐊᑦᓯᔨᐅᔪᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ 
ᐊᐃᑉᐹᓂ. 
 
ᐅᖃᖅᑏ, ᐅᐊᑦᓯᔨᓄᑦ ᒪᓕᒐᖅ ᐊᑐᖅᑕᐅᓕᕈᑕᐅᖁᓪᓗᒍ ᐱᔭᐅᓗᓂ ᐅᖃᐅᓯᖅᑕᖏᑦ 
ᐊᑎᓕᐅᕆᐊᖃᖃᑦᑕᕐᓂᖏᓐᓄᑦ ᐅᐊᑦᓯᔩᑦ ᑲᒪᔨᒋᔭᐅᔪᑦ ᐊᒻᒪᓗ ᐅᖃᐅᔾᔨᒋᐊᖅᑏᑦ ᐃᓚᐅᔪᑦ ᓴᓐᖏᓂᖃᕐᕕᐅᔪᓄᑦ. 
ᑕᒪᓐᓇ ᓴᖅᑭᑎᑦᓯᓂᐊᖅᑐᖅ ᑲᓇᑕᒥ ᐊᑎᓕᐅᕆᖃᑦᑕᓂᕐᒥᒃ ᓄᐊᒃᓯᕕᒻᒧᑦ ᖃᕆᑕᐅᔭᒧᑦ ᑲᒪᔨᐅᔪᓄᑦ 
ᐅᖃᐅᔾᔨᒋᐊᖅᑎᐅᔪᓄᓪᓗ ᐊᑐᓕᖁᓪᓗᒍ ᐱᔭᐅᖃᑦᑕᖁᓪᓗᒋᓪᓗ ᑲᒪᒋᔭᐅᔭᕇᕐᓯᒪᓕᕋᐃᑉᐸᑕ ᐊᑎᓕᐅᖅᑕᒥᓂᖏᑦ 
ᖃᓄᐃᓕᖓᓂᖏᑦ ᖃᕆᓴᐅᔭᐅᑉ ᑎᑎᖅᑲᓂᐊᕐᕕᖓᒍᑦ. ᐃᓚᒋᐊᕈᑏᑦ ᓱᓕ ᐅᖃᐅᓯᖃᖅᑯᑦ 
ᐊᑲᐅᓐᖏᓪᓕᐅᕈᑎᖃᑐᐃᓐᓇᕆᐊᖃᕆᐊᖏᑦ ᐃᓚᖏᑎᒍᑦ ᐋᖅᑭᑦᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐅᐊᑦᓯᔩᑦ 
ᒪᓕᒐᖏᓐᓄᑦ ᐊᒻᒪᓗ ᑐᑭᓯᒋᐊᒃᑲᓐᓂᕈᓐᓇᓂᕐᒧᑦ ᐊᑐᐃᓐᓇᐅᕕᒃ ᐊᒻᒪᓗ ᓴᐳᔾᔭᐅᓯᒪᓂᕐᒧᑦ 
ᖃᐅᔨᒪᔭᐅᒋᐊᖃᓐᖏᓂᕐᒧᓪᓗ ᒪᓕᒐᖅ, ᑖᓐᓇ ᐊᑐᓕᕋᓱᐊᕐᓂᖓᓂ. 
 
ᐃᓚᒋᐊᕈᑦ ᐱᕙᓪᓕᑎᑦᓯᓂᐊᖅᑐᖅ ᐊᑐᖅᑕᐅᑦᓯᐊᖃᑦᑕᕈᓐᓇᕐᓂᐊᕐᓂᖓᓄᑦ ᐅᐊᑦᓯᔩᑦ ᐊᑎᓕᐅᖃᑦᑕᕐᕕᖓᓐᓄᑦ, 
ᓇᓗᓇᓐᖏᓂᕐᓴᐅᓕᕐᓗᓂ ᖃᓄᐃᓕᖓᓂᖓ ᐅᐊᑦᓯᔩᑦ ᑲᒪᔨᖏᓐᓄᑦ ᐅᖃᐅᔾᔨᒋᐊᖅᑎᖏᓐᓄᓪᓗ ᐊᒻᒪᓗ 
ᐱᕙᓪᓕᑎᑦᓯᓗᓂ ᐊᐅᓚᑦᓯᐊᕈᓐᓇᓂᕐᓴᐅᓕᕐᓗᓂ ᑭᒃᑯᑐᐃᓐᓇᕐᓄᑦ ᐊᑎᓕᐅᕐᓯᒪᔪᓄᑦ ᐊᑕᐅᓯᑐᐊᖑᓐᖏᑦᑐᒥ 
ᐊᕕᑦᑐᕐᓯᒪᓂᕐᒥ ᑏᕆᑐᐊᕆᐅᔪᓂᓗ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᒪᓕᑦᑕᐅᒋᐊᓕᑦᑎᒍᑦ ᒪᓕᑦᓯᐊᖅᑐᖅ ᐱᖁᔭᑦᓴᒧᑦ. ᐊᐱᖅᑯᑏᑦ ᐱᔭᕇᖅᑐᑦ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᑦᓴᖅ 22 ᐊᐃᑉᐹᓂ ᐅᖃᓕᒫᖅᑕᐅᔭᕇᕐᐳᖅ ᐱᖁᔭᑦᓴᖅ 
ᐊᑐᐃᓐᓇᕈᖅᑐᖅ ᑐᓂᔭᐅᔪᑦᓴᒫᖑᓕᖅᑐᖅ ᑲᑎᒪᔨᕋᓛᓄᑦ. 
 

 



ᐊᐃᕝᕕᖅ, ᓄᕕᐱᕆ 26, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐃᓚᖓ 18. ᐊᐃᑉᐹᓂ ᐅᖃᓕᒫᖅᑕᐅᓂᖓ ᐱᖁᔭᑦᓴᐃᑦ. ᐊᐃᑉᐹᓂ 19. ᐃᓱᒪᓕᐅᕈᑎᖓᑦ ᑲᑎᒪᔨᑐᐃᓐᓇᐃᑦ 
ᑲᑎᒪᔨᕋᓛᖑᑲᐃᓐᓇᖅᑐᑦ ᐱᖁᔭᑦᓴᓄᑦ ᐊᓯᖏᓐᓄᓪᓗ, ᐱᖁᔭᑦᓴᖅ 13, ᐱᖁᔭᑦᓴᖅ 17, ᐱᖁᔭᑦᓴᖅ 18 ᐊᒻᒪᓗ 
ᐱᖁᔭᑦᓴᖅ 19 ᐊᒻᒪᓗ ᒥᓂᔅᑕᐅᑉ ᐅᖃᐅᓯᖏᑦ 72-1(6) ᒥᔅᑕ ᐃᖅᑭᖅᑐᖅ ᐃᑦᓯᕙᐅᑕᐅᓗᓂ 
ᑲᔪᓯᒋᐊᓚᐅᓐᖏᓐᓂᑦᑎᓐᓂ ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᕿᑲᑲᐃᓐᓇᒐᓛᓚᖓᔪᑦ 20 ᒥᓂᑦᒥᒃ. 
 
ᐃᖅᓱᖅᑎ. 
 
>>ᑲᑎᒪᕋᓛᑦ ᕿᑲᑲᐃᓐᓇᖅᑐᑦ 3:33 ᐅᓐᓄᓴᒃᑯᑦ ᑲᔪᓯᒋᐊᒃᑲᓂᖅᑐᑎᓪᓗ 3:59 ᐅᓐᓄᓴᒃᑯᑦ. 
 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᕐᓕᖅᑐᑦ. ᑲᑎᒪᑐᐃᓐᓇᖅᑎᓪᓗᑕ, 
ᐱᓕᕆᐊᖃᕐᓂᐊᖅᑐᒍᑦ ᐱᖁᔭᒃᓴᖅ 13, 17, 187 ᐊᒻᒪᓗ ᒥᓂᔅᑕᐅ ᐅᖃᐅᓯᖓ 72-1(6) ᐊᒻᒪᓗ ᐱᖁᔭᒃᓴᖅ 19 
 
ᑲᑎᒪᔨᕋᓛᖑᔪᑦ ᖃᓄᐃᑦᑐᒪᕙᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓇᒃᑲᓐᓂᕈᒪᔭᕗᑦ ᐱᖁᔭᒃᓴᖅ 18. ᐱᒋᐊᕈᑎᖃᕐᓗᑕ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᔪᓐᓇᕈᒪᓪᓗᑎᒍᑦ ᐊᒻᒪᓗ ᑕᐃᑲᓐᖓᑦ ᐱᓕᕆᖃᑎᒋᓕᕐᒥᓗᑎᒍᑦ 
ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ ᐃᓐᓇᑐᖃᓕᕆᔨᒃᑯᑦ ᒪᒃᑯᒃᑐᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒋᔭᐅᕚ? ᒫᓐᓇ ᒥᓂᔅᑕ ᐊᑐᐃᓐᓇᐅᓕᖅᐹ? ᒥᓂᔅᑕ ᐃᖕ. 
ᐃᕿᓯᒥᐊᖅᑏ ᒥᓂᔅᑕ ᐊᖓᔪᖅᑲᐅᑎᖏᓪᓗ ᐅᖃᓪᓚᕆᐊᖅᑐᕐᕕᒻᒧᐊᕈᑎᔪᓐᓇᕈᕕᒋᑦ.  
 
ᖁᔭᓐᓇᒦᒃ. ᐃᒻᒪᖄ ᒥᓂᔅᑖ ᐊᖓᔪᖅᑳᖁᑏ ᑭᓇᐅᓂᖓᓂᒃ ᓇᓗᓇᐃᒃᑲᓐᓂᕈᓐᓇᕈᕕᐅᒃ. 
 
ᒥᓂᔅᑕ ᑭᐅᓪᕕᓐ ᐃᖕ: ᑕᓕᖅᐱᓐᓃᑦᑐᖅ ᐹᒻ ᕼᐊᐃᓐ, ᐊᖓᔪᖅᑳᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᓴᐅᒥᓐᓃᑦᑐᖅ ᑕᐃᕕᑎ ᐊᑯᐊᒃ, ᐊᖓᔪᖅᑳᑉ ᑐᒡᓕᖓ ᐊᒻᒪᓗ ᑲᑎᒪᕕᒻᒦᑦᑐᖅ, ᑯᕆᔅ ᑖᓯ, ᐊᐅᓚᑦᑎᔨ ᐊᑐᐊᒐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᑦ ᐱᓕᕆᐊᖃᓚᐅᖅᓯᒪᑎᓪᓗᑕ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ ᐊᐱᖅᑯᑎᒥᒃ ᐱᓕᕆᐊᖃᓚᐅᕋᑦᑕ, ᐊᐱᖅᓱᖅᑕᐅᓚᐅᕋᑦᑕ. ᒪᓕᒐᓕᐅᖅᑎᓂᑦ 
ᐊᐱᖅᑯᓯᒃᓴᖅᑕᖃᖅᐹ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᐅᓗᐊᖏᑦᑐᖓ ᑭᓯᐊᓂ 
ᐅᖃᓪᓚᓯᒋᐊᕋᑖᖅᑲᐅᑎᓪᓗᑕ, ᐅᖃᖅᑲᐅᒐᒪ ᕿᒥᕐᕈᔭᐅᓂᖅᑕᖃᓚᐅᕐᒪᑦ ᐃᒡᓗᑖᕆᔭᐅᔭᕆᐊᖃᑦᑐᑦ 
ᖃᐅᔨᓴᖅᑕᐅᓂᖓᓄᑦ ᐊᒻᒪᓗ ᒥᑦᑎᒪᑕᓕᒃ ᐃᓕᓴᕆᔭᐅᓯᒪᓪᓗᓂ ᓄᓇᓕᐅᔪᓂᑦ ᐊᒻᒪᓗ ᖁᔭᓐᓇᒦᕈᒪᕙᒃᑲ 
ᐃᒡᓗᓕᕆᔨᕐᔪᐊᒃᑯᑦ ᒥᑦᑎᒪᑕᓕᒻᒥᒃ ᓯᕗᓪᓕᐅᔾᔨᓯᒪᓂᖏᓐᓄᑦ ᓄᓇᓕᐅᖃᑕᐅᔪᓂᑦ. ᓱᓕ 
ᐃᒡᓗᑖᖅᑐᖃᐅᒃᑲᓐᓂᕆᐊᖃᕋᓗᐊᖅᑎᓪᓗᑕ ᑭᓯᐊᓂ ᖁᔭᓐᓇᒦᕈᒪᕗᖓ ᐱᓕᕆᕝᕕᐅᔪᑦ ᓯᕗᓪᓕᐅᔾᔨᓯᒪᓂᖓᓄᑦ 
ᒥᑦᑎᒪᑕᓕᒻᒥᒃ ᖃᐅᔨᓴᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᒃᑲᓐᓂᖓᓂᒃ ᐱᑕᖃᖅᐹ? ᐃᒃᑲᕐᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᐊᐱᖅᑯᑎᒋᓚᐅᖅᓯᒪᔭᕋ, ᖃᐅᔨᒪᒐᒪ ᓯᐊᒻᒪᒃᑎᕆᕝᕕᐅᓯᒪᔪᑦ ᓄᓇᓕᐅᔪᓂ 
ᐃᒡᓗᓕᐅᖅᑐᖃᒃᑲᓐᓂᕐᓂᐊᕐᒪᑦ ᑭᓯᐊᓂ ᓄᓇᓕᖁᑎᒋᔭᓐᓄᑦ ᑲᖏᖅᑐᒑᐱᒻᒥ, ᐊᒥᒐᖅᑐᒻᒪᕆᐅᒐᑦᑕ ᐃᒡᓗᓂᒃ ᐊᒻᒪᓗ 
ᑲᑎᓐᖓᐅᕐᑐᑦ ᐃᒡᓗᐃᑦ ᓄᓇᓕᖁᑎᓐᓄᐊᖅᑕᐅᓯᒪᓂᖏᑦ, ᐃᓂᒃᓴᖃᓗᐊᑦᑎᐊᖏᒻᒪᑕ ᒥᑭᓗᐊᖅᑐᓂᒃ 
ᐃᒡᓗᕈᓯᖃᐅᕐᓂᖏᓐᓄᑦ ᑕᒪᒃᑯᐊ ᐃᓗᐊᖏᔾᔪᑎᑖᕆᑐᐃᓐᓇᕆᐊᖃᖅᑕᕗᑦ ᐊᒻᒪᓗ ᒥᓂᔅᑕᒧᑦ ᐊᐱᖅᑯᑎᒐ, ᑖᒃᑯᐊ  

ᑲᑎᓐᖓᐅᕐᑐᑦ ᐃᒡᓗᐃᑦ ᑎᑭᑎᑕᐅᓯᒪᓂᖏᓐᓄᑦ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᕈᓐᓇᕋᔭᖅᐸᖅᑲᐃ ᐱᖓᓱᓂᒃ 
ᐃᒡᓗᕈᓯᓕᓐᓂᒃ ᑲᑎᓐᖓᐅᖅᑐᑎᑐᑦ ᐋᖅᑭᒃᓯᒪᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᖃᑎᖃᖃᑦᑕᕋᑦᑕ ᓄᓇᓕᖕᓂ 
ᐃᒡᓗᓕᕆᔨᒃᑯᓐᓂᒃ ᖃᓄᐃᑦᑐᓂᒃ ᓂᕈᐊᕆᔭᖃᕋᔭᕐᒪᖔᑕ ᐃᓱᒪᒋᔭᐅᒐᔭᖅᑐᑦ ᐃᒡᓗᐃᑦ. ᐃᒡᓗᓕᐅᕋᓱᐊᖃᑦᑕᖅᑐᒍᑦ 
ᐊᑭᓕᖅᓱᕈᓐᓇᖅᑕᑦᑎᓐᓂᒃ ᐊᒻᒪᓗ ᑐᓐᖓᓂᖃᕐᓗᑎᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐱᔭᕆᐊᓕᖏᓐᓂᒃ. ᑭᓯᐊᓂ 
ᐊᑐᐃᓐᓇᕈᓐᓇᖃᑦᑕᖏᒻᒥᒐᑦᑎᒍᑦ ᓂᕆᐅᒋᔭᖏᓐᓂᒃ ᐊᑭᑐᓂᖅᓴᐅᖃᑦᑕᕐᒪᑕ ᐃᓚᖏᑦ ᐱᔾᔪᑎᒋᓪᓗᒍ 
ᑐᒃᓯᕋᕐᓂᖏᓐᓄᑦ ᐊᖏᓂᕐᓴᓂᒃ ᐃᒡᓗᓕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᓇ ᐅᖃᖅᐹ ᐱᑕᖃᖅᑎᑦᑎᒃᑲᓐᓂᔾᔮᖏᓪᓗᓂ 
ᐃᒡᓗᒃᓴᒃᑲᓐᓂᐅᒐᔭᖅᑐᓂᒃ ᑲᖏᖅᑐᒑᐱᒻᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐋᒃᑲ, ᑖᓐᓇ ᑕᒪᕐᑐᖅ ᐃᒃᓯᕙᐅᑖᖅ. ᒫᓐᓇ ᐸᕐᓇᐃᔾᔪᑎᖃᖅᑐᒍᑦ ᐅᖃᖅᑲᐅᒐᒪᐃᓛᒃ 
ᒪᑐᐃᖅᓯᔾᔪᑎᒋᔭᓐᓂ ᐅᖃᐅᓯᒃᓴᓐᓂ ᒪᕐᕉᒃ ᐃᒡᓘᒃ ᓄᓇᓕᐅᔪᓕᒫᓂ ᐊᖏᖅᑕᐅᓯᒪᒋᓪᓗᓂ ᖃᐅᓱᐃᑦᑐᖅ. ᑖᓐᓇ 
ᐱᓕᕆᐊᖑᒻᒪᑦ 2003 ᐊᑭᑐᔫᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᕐᕈᓂᐊᖅᐸᒃ ᐃᓪᓗᒃ. ᐃᓪᓗᒃ ᒪᕐᕈᓂᒃ ᓄᓇᓕᒻᒥ ᐊᑕᐅᓯᕐᒥ. 
 
ᐊᒻᒪᓗ ᖃᐅᔨᒍᒪᑐᐃᓐᓇᖅᑐᖓ, ᐊᐱᕆᔪᒪᔭᕋ ᒥᓂᔅᑕᐅᔪᖅ ᑕᐃᒃᑯᐊ ᐃᓪᓗᖃᑦᑎᑦᑎᓂᐊᕐᒪᖔᑕ ᐃᓪᓗᓂ 
ᑲᑎᒻᒪᔪᓂᒃ, ᑕᐃᒃᑯᓄᖓ ᓄᓇᓕᐅᔪᑦ ᐅᖃᐅᓯᕆᕋᑖᖅᑕᖏᓐᓄᑦ ᐃᓪᓗᑖᖅᑎᑕᐅᓂᐊᖅᑐᓄᑦ? 
 
ᐃᒃᓯᕙᐅᑕᖅ(ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖ. ᐄ, 2003 ᐊᑭᑐᔪᑎᓄᑦ ᐱᓕᕆᐊᖑᔪᓄᑦ ᑕᕝᕙᓂ ᐸᕐᓇᒍᑕᐅᔪᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕋᓂᐅᔪᖅ ᐱᓚᐅᕐᓯᒪᒐᑦᑕ. ᐃᓚᖑᕙᓪᓚᐃᔪᖅ, 
ᑎᓴᒪᐃᕋᖅᑐᑎᒃ ᐊᒥᓱᓂᕐᓴᐅᒻᒪᑦ ᑮᓇᐅᔭᐃᑦ ᐊᑭᑐᔪᑎᓄ ᐊᑐᖅᑐᒃᓴᐅᔪᒧᑦ. ᑕᐃᒪᓕᖃᐃ ᐃᑲᔪᖅᐸᓪᓕᐅᑎᓂᐊᖅᐳᖅ 
ᑭᓯᐊᓂ ᑎᑭᑦᑐᒍ 2004 ᐊᒻᒪ ᐊᒥᐊᒃᑯᖏᓐᓄᑦ ᐊᕐᕋᒍᓄᑦ ᐸᕐᓇᒃᓯᒪᔪᖃᖅᐸ ᐋᖅᑭᒃᑕᐅᓯᒪᔪᓂᒃ 
ᐃᓪᓗᓕᐅᒃᑲᓐᓂᕈᒫᕐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓪᓚᕆᓐᖏᑕᕋ ᒪᓕᒐᓕᐅᖅᑎᐅᔪᖅ ᐊᐱᖅᑯᑎᖓ, 2003 
ᐊᑭᑐᔪᑎᓄᑦ ᐃᓪᓗᓕᕆᓂᕐᒧᑦ. ᓴᓇᓇᓱᐊᖅᑐᒍᑦ ᐃᓪᓗᓐᓂᒃ ᒪᕐᕈᓐᓂᒃ ᐊᑕᐅᓯᕐᒧᑦ ᓄᓇᓕᒻᒧᑦ ᐊᒻᒪᓗ 
ᖄᖓᒍᒃᑲᓐᓂᖅ ᐅᖃᐅᓯᖃᖃᐅᒻᒥᔪᖓ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ, ᑐᓴᖅᐸᒃᑕᓐᓂᒃ, ᓴᓇᓗᑎᒃ ᐃᓪᓗᓂᒃ 
ᑲᑎᓐᖓᔪᓂᒃ, ᑕᒪᓐᓇ ᐃᑲᔪᖅᑐᖅᑕᕋ ᓄᓇᓕᐅᔪᓂ ᐃᖅᑲᓇᐃᔭᖅᑖᕐᕕᐅᓯᒪᔪᓂ ᐊᒥᓱᓂᕐᓴᐅᔪᓂ ᓄᓇᓕᐅᔪᓂᑦ 
ᐃᖅᑲᓇᐃᔭᖅᑕᕐᕕᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᒐᓗᐊᖅᑐᖓ ᑕᒪᒃᑯᐊ ᐃᖅᑲᓇᐃᔭᖅᑕᕐᕕᐅᓯᒪᔪᑦ 
ᓄᓇᓕᐅᔪᑦ ᐃᓪᓗᖅᑖᖅᑐᓂᕐᓴᐅᓂᐊᖅᑐᑦ ᒥᑭᓂᕐᓴᐅᔪᓂᒃ ᓄᓇᓕᐅᔪᓂᒃ ᓱᕐᓗ ᐅᕙᖓ ᓄᓇᖁᑎᖓᑎᑐᑦ ᐃᓪᓗᓂ 
ᐊᒥᒐᕐᓯᒐᑦᑕ. 
 
ᐸᕐᓇᒃᓯᒪᕕᓯ ᐋᖅᑭᒃᓯᒪᔪᓂ 2004 ᐃᓪᓗᓕᐅᒃᑲᓂᕐᓂᐊᕆᐊᒃᓴᖅ ᓄᓇᓕᐅᔪᓂ ᒥᑭᓂᕐᓴᐅᔪᓂ ᐅᐱᓐᓇᕋᓂᑦᑕᐅᖅ 
ᑕᐃᒃᑯᐊ ᐃᓪᓗᖃᕆᐊᖃᕐᒥᒻᒪᑕ, ᓇᒻᒪᒃᑐᑎᒃ ᓄᓇᖃᖅᑐᓄᑦ. 
 
ᐊᒻᒪᓗ ᑕᑯᔪᒪᓐᖏᑦᑐᒍᑦ ᓴᖅᑭᖅᑐᓂᒃ ᐊᑲᐅᓐᖏᓕᐅᕈᑕᐅᔪᓂᒃ ᓄᓇᓕᓐᓂ, ᓲᕐᓗ ᑎᒥᒧᑦ ᖃᓄᐃᒍᑕᐅᔪᓐᓇᖅᑐᓂ 
ᓂᓐᓂᐅᓗᐊᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᓐᖏᑕᑦᑎᒍᑦ ᐱᔪᓐᓇᖅᑕᑦᑎᓐᓂᒃ ᐱᓇᓱᐊᕋᓗᐊᖅᑐᒍᑦ, 
ᐃᓪᓗᖃᖅᑎᑦᑎᓇᓱᐊᖅᑐᑕ ᑭᒃᑯᑐᐃᓐᓇᕐᓄᑦ ᐃᓪᓗᒃᓴᐅᔪᓂᒃ, ᐃᖅᑲᓇᐃᔭᖅᑎᓄᑦ ᐃᓪᓗᓂ ᒪᓕᑦᑐᒋᑦ ᑕᒪᒃᑯᐊ 
ᐊᑐᐃᓐᓇᕆᔭᕗᑦ, ᐅᖃᐅᓯᖃᕈᓐᓇᖏᑦᑐᖓ ᐊᕐᕌᒍᒧᑦ 2004, ᐱᔾᔪᑎᒋᓪᓗᒍ ᑕᐃᒃᑯᐊ ᑭᖑᓪᓕᖅᐸᒥᒃ ᑐᓂᔭᐅᕙᒃᑐᑦ, 
ᑮᓇᐅᔭᐃᑦ ᐋᖅᑭᓱᖅᑕᐅᓂᖏᑦ ᒐᕙᒪᒃᑯᑦ ᐱᓕᕆᕕᓕᒫᖏᓐᓄᑦ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐱᔭᕇᖅᑕᐅᓯᒪᓐᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᔪᖅ ᐊᐱᕆᔪᓐᓇᕈᒃᑯ. ᓄᓇᕗᑦ ᒐᕙᒪᒃᑯᖏᑦ 
ᓴᖅᑮᓯᒪᒻᒪᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ ᑕᐃᒪᓕ ᑮᓇᐅᔭᓂᒃ ᑐᒃᓯᕋᖅᐸᒃᐱᓯ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᖅᑯᐃᓱᑦᑐᒃᓴᐅᕗᑎᒃ ᒥᓂᔅᑕᐅᔪᖅ ᐃᓪᓗᓕᕆᔨᒃᑯᓐᓄᑦ 
ᖃᐅᔨᓴᕐᓂᖃᓚᐅᕐᒪᑦ ᐊᖓᔪᖅᑲᐅᑕᐅᔪᓄᑦ, ᑮᓇᐅᔭᓕᐅᕋᓱᐊᕐᓂᕐᒧᑦ, ᑭᒃᑯᑐᐃᓐᓇᐃᑦ ᐃᓪᓗᖃᕆᐊᖃᕐᓂᖏᓐᓄᑦ 
ᐃᓚᓕᐅᑦᔭᐅᓯᒪᔪᑦ ᐊᑭᑐᔪᑎᓄᑦ, ᖃᓂᒋᔭᖓᓂᑦᑐᑦ $5 ᒥᓕᐊᓐ ᑭᓯᐊᓂ ᑕᒪᓐᓇ ᐋᖅᑭᒍᓐᓇᖏᒻᒪᑦ, ᐊᒻᒪ 
ᒫᓐᓇᐅᔪᖅ ᐊᑯᓕᕆᑦᑐᒥᒃ ᓴᖅᑭᑕᐅᒐᔪᓐᓂᕐᓴᐅᓕᖅᑐᓂ. 
 
ᑕᐃᒪᓕ ᖁᕕᐊᓱᒃᐸᓪᓚᐃᔪᒍᑦ ᑕᐃᒃᑯᐊ ᑲᑎᒪᕋᑖᕐᓂᐅᓚᐅᖅᑐᑦ ᓄᓇᖃᖅᑲᕐᓯᒪᔪᓄᑦ ᒥᓂᔅᑕᐅᔪᓄ ᐅᕙᓂ 
ᐃᖃᓗᓐᓂ ᐱᓇᓱᐊᕈᓰᒃ ᒪᕐᕈᒃ ᐊᓂᒍᓕᖅᑐᑦ, ᑲᓇᑕᒥ ᒥᓂᔅᑕᐅᔪᖅ ᐃᓄᓕᕆᔨᑐᖃᒃᑯᓐᓄᑦ ᒥᔅᑕ ᓈᓪᑦ ᐅᖃᓚᐅᕐᒪᑦ 
ᑕᒪᓐᓇ ᐃᓪᓗᖃᕆᐊᖃᕐᓂᖅ ᐃᓕᔭᐅᓚᕐᒪᑦ ᑭᖑᓪᓕᕐᒥᒃ ᑲᑎᒪᓂᖃᓕᖅᐸᑕ ᓄᓇᖃᖅᑳᕐᓯᒪᔪᓄᑦ ᒥᓂᔅᑕᒋᔭᐅᔪᓄᑦ 
ᑭᖑᓪᓕᕐᒥ ᐊᕐᕌᒍᑕᒫᕐᓯᐅᑎᒥᓂᒃ ᑲᑎᒪᓂᖃᓕᖅᐸᑕ, ᐊᕐᕌᒍᓛᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 

ᐊᓚᑲᓐᓄᖃᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᐱᖅᑯᑎᒐ ᓇᐃᓇᕋᓱᐊᕐᓂᐊᖅᐸᕋ. 
ᐊᔾᔨᑐᐃᓐᓇᐸᓗᖓ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓᑎᑐᑦ. 
 
ᑕᒪᒃᑯᐋᓕᒫᐸᓗᐃᑦ ᓄᓇᓕᐅᔪᑦ ᐃᓪᓗᖃᓐᖏᓗᐊᖅᓴᒻᒪᕆᒻᒪᑕ. ᐃᒪᐃᖏᓐᓇᕈᔪᑉᐳᑦ ᐃᓪᓗᒥ ᐃᓄᒋᐊᓗᐊᖅᑐᓂᑦ 
ᐋᓐᓂᐊᖃᕐᓂᖅᓴᐅᓕᖃᑦᑕᖅᑯᑦ ᐊᒻᒪᓗ ᐃᓅᖃᑎᖃᑦᑎᐊᕈᓐᓃᓱᖑᕗᑦ. 
 
ᓴᓇᓂᐅᓴᒍᑦᑕ ᐃᓪᓗᓴᓂᑦ ᒪᕐᕈᒃᑯᑎᓂᒃ ᓄᓇᓕᓕᒫᓂ, ᑕᒪᓐᓇ ᐃᓱᒪᒋᓚᐅᖅᑭᐅᒃ ᖁᕝᕙᓯᑎᑦᑎᒋᐊᕐᓂᕐᒥᑦ 
ᐱᖓᓱᓂᑦ ᐅᕙᓘᓐᓃᑦ ᑎᓴᒪᓂᑦ ᐊᕐᕌᒎᓂᐊᖅᑕᑎᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒥᓲᔪᓂᑦ ᐱᔪᓐᓇᑕᑦᑎᓐᓂ ᐱᓇᓱᑉᐸᑉᐳᒍᑦ ᑮᓇᐅᔭᖅᑎᒍᑦ 
ᒪᓕᓪᓗᒍ, ᐅᖃᐅᓯᕆᖅᑲᐅᔭᓐᓂ. ᑮᓇᐅᔭᑕᖃᕐᓂᓴᐅᑉᐸᑦ ᐃᓪᓗᓕᕆᔨᕐᔪᐊᑯᓐᓄᑦ, ᑕᐃᒪᐃᒍᓐᓇᕋᔭᕋᓗᐊᖅᑯᒍᑦ. 
 
ᐃᓱᒪᕗᖓᓕ ᐊᒥᓲᓂᖅᓴᒻᒪᕆᓐᓂ ᐱᑕᖃᕐᓂᖅᓴᐅᓕᕐᖓᑦ ᐃᓪᓗᓕᕆᔨᕐᔪᐊᒃᑯᓐᓄᑦ, ᑕᒪᒃᑯᓄᖓ ᐊᑐᖅᑕᐅᕙᑦᑐᓄᑦ 
ᐃᓄᓐᓄᑦ, ᐊᕐᕌᓂᐅᔪᔪᒥᑦ 2000-2001. ᖃᐅᔨᒪᔪᐃᓐᓇᐅᕗᒍᑦ ᐊᑐᒃᑲᓐᓂᕈᓐᓇᒻᒪᕆᒃᑲᓗᐊᖅᑐᒍᑦ, ᑭᓯᐊᓂᓕ 
ᑮᓇᐅᔭᐃᑦ ᐊᒥᒐᕐᓂᖏᓐᓂ ᐃᓚᐃᓐᓇᖏᓐᓂ ᐱᔪᓐᓇᖅᓯᕙᑉᐳᒍᑦ, ᑕᐃᒪᐃᑦᑎᓪᓗᒍ ᐱᒃᑲᓐᓂᕈᓐᓇᐃᓪᓕᕙᑉᐳᒍ. 
ᖁᔭᓐᓇᒦᒃ, ᐃᔅᓯᔭᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᑐᑭᓯᕙᓪᓚᐃᖏᓐᓇᕕᐅᒃ ᐊᐱᖅᑯᓯᕆᒐᓱᑦᑕᕋ. 
ᓴᓇᓂᐊᕈᑦᑕ ᒪᕐᕉᓐᓂᒃ ᐃᓪᓘᓐᓂᒃ ᓄᓇᓕᓐᓄᑦ, ᐊᒻᒪᓗ ᐊᒥᓱᒃᑲᓐᓂᐅᒍᓐᓇᖏᓐᓂᖏᓐᓄᑦ ᖃᑦᑎᐅᓂᖏᑦ. 
ᐃᒪᐃᔪᓐᓇᖅᑳ ᐃᓪᓗᓂ ᓴᓇᓗᓯ ᐱᖓᓱᓂᑦ ᐅᕝᕙᓘᓐᓃᑦ ᑎᓴᒪᓂᑦ ᐃᓪᓗᕈᓯᓕᓐᓂᑦ? ᑕᒪᓐᓇ ᐊᐱᖅᑯᓯᕆᕙᕋ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᒪᔨᐅᔪᖅ ᓱᓕᕙᓪᓚᐃᕗᖅ. ᑐᑭᓯᑦᑎᐊᕋᑖᓐᖏᓇᒃᑯ 
ᐊᐱᖅᑯᓯᕆᔭᖓ. ᓴᓇᒍᓐᓇᖅᑯᒍᑦ ᖃᓄᖅ ᐱᔪᓐᓇᑕᑦᑎᓐᓂ ᑮᓇᐅᔭᑎᒍᑦ, ᑕᐃᒫᒃ ᑭᐅᒐᔭᖅᑐᔅᓴᐅᕗᖓ. ᐊᒻᒪᓗ 
ᑕᒪᓐᓇ ᐸᕐᓇᐅᑕᐅᓯᒪᔪᖅ ᒪᕐᕈᒡᒍᑎᐅᔪᓂᑦ ᑲᑎᓐᖓᔫᓐᓂᒃ ᓄᓇᓕᓕᒫᓄᑦ ᐊᕐᕌᒍᕝᒎᓂᐊᖅᑐ. ᓂᕆᐅᓐᓂᖅᑕᖃᖅᑲᑦ 
ᐅᖓᑖᒍᑦ ᖄᖓᒍᓪᓗ ᑕᒪᓐᓇ ᑮᓇᐅᔭᖃᕐᓂᐅᔪᖅ ᖃᐅᔨᓴᕆᐊᖃᕋᔭᖅᑲᕗᑦ ᐱᔪᓐᓇᕋᓗᐊᕐᒪᖔᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᓯᓴᖅᑕᖃᒃᑲᓂᖅᑳ? ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᒪᒥᐊᓇᖅ ᑭᖑᕙᕋᒪ. (ᑐᓵᔨᖃᕐᓂᖅ ᓄᖑᑦᑐᖅ): ᓱᓕ ᑲᑎᒪᑐᐃᓐᓇᓂᕐᒦᑉᐱᑖ? 
ᐊᐱᕆᒃᑲᓐᓂᕈᒪᕗᖓ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 

Hᐊᕕᐅᔭᖅ: ᑲᔪᓯᑐᐃᓐᓇᓕᖅᑯᖓ. ᖁᐊᓇᖅᑯᑎᑦ, ᐃᔅᓯᕙᐅᑖᖅ. ᐅᓇᖃᐃ ᐆᑦᑑᑎᒋᓗᒍ, ᓄᓇᓕᓐᓂ ᐅᑕᖅᑭᔪᓂᑦ 
ᑎᑎᖅᓯᒪᔪᑦ ᐃᓪᓗᑖᕋᓱᓐᓂᕐᒧᑦ. ᑐᑭᓯᓇᑦᑎᐊᓂᖅᓴᐅᓂᐊᖅᑐᖃᐃ ᐆᑦᑑᑎᖃᕈᒪ, ᐃᓱᒪᕗᖓ.  
 
ᐅᑕᖅᑭᔪᓂᑦ ᖁᓪᓗᕐᑑᒥᑦ 100-ᓂᑦ ᐃᓄᓐᓂ ᑎᑎᖅᓯᒪᑉᐸᑦ ᐊᒻᒪᓗ ᒪᕐᕉᓐᓂᒃ ᐅᕝᕙᓘᓐᓃᑦ ᐱᖓᓱᓂᑦ 
ᐃᓪᓗᕈᓯᓕᕐᒨᕈᒪᓯᒪᓗᖓ, ᐊᒻᒪᓗ ᐸᓐᓂᖅᑑᒥ 30-ᓂᑦ. ᑐᓂᒐᓱᑦᑕᕐᓂᑦ ᐅᕝᕙᓘᓐᓃᑦ ᐊᖏᔪᓂᑦ, ᑕᕝᕙᓂ 
ᒪᕐᕈᒃᑯᑎᓂᑦ ᐃᓪᓗᓂᖅ ᓴᓇᓂᐅᓴᒐᔅᓯ ᓄᓇᓕᓕᒫᓄᑦ. 
 
ᖃᐅᔨᒍᒪᕗᖓᓕ ᖃᓄᖅ ᐃᓱᒪᓕᐅᕈᑕᐅᑦᑕᓂᕐᒪᖔᖅ ᑕᒪᓐᓇ? ᓱᕐᓗ, ᐊᑕᐅᓯᖅ ᓄᓇᓕᐅᔪᖅ ᐊᒥᓲᓂᖅᓴᓂᑦ 
ᐅᑕᖅᑭᔪᖃᖅᑲᑦ ᐃᓚᖏᓐᓄᑦ, ᖃᓄᖅ ᑕᒪᓐᓇ ᐃᓱᒪᓕᐅᕈᑕᐅᑦᑕᓂᖅᑲ? ᑕᒪᓐᓇᖃᐃ ᑭᐅᔪᓐᓇᖅᑕᐃ 
ᐊᐱᖅᑯᓯᕆᔭᕋ? ᖁᐊᓇᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑲᑎᒪᔩᑦ ᐃᖅᑲᐃᔪᓐᓇᑐᔅᓴᐅᕗᑦ ᒥᓂᔅᑕᐅᔪᑦ 
ᐱᓇᓱᑉᐸᔪᒐᓗᐊᕐᖓᑕ ᐊᑐᖅᑕᐅᕙᑦᑐᓄᑦ ᐃᓪᓗᓂᑦ ᑕᒪᒃᑯᐊ ᐱᔪᓐᓇᕐᓂᖏᓐᓄᑦ. ᑕᒪᓐᓇ ᑐᑭᓯᔭᐅᓚᐅᖅᑯ, 
ᐃᒪᐃᑦᑑᒐᓗᐊᖅᑲᑦ ᐃᓪᓗᑖᕈᒪᔪᑦ ᐅᑕᖅᑭᔪᑦ, ᐅᕝᕙᓘᓐᓃᑦ ᐱᒋᐊᓕᖏᑦ ᐃᓅᑉ, ᐅᕝᕙᓘᓐᓃᑦ ᐊᑐᖅᑕᐅᒍᔪᑦᑐᑦ 
ᐃᓪᓗᓄᑦ ᐊᒥᓲᓂᖏᓐᓄᑦ. ᑕᒪᒃᑯᐊ ᐃᓚᖏᑦ ᓄᓇᓕᐅᔪᑦ ᐱᖃᑕᐅᑎᑕᐅᕙᓚᐅᓐᖏᓚᑦ ᐅᐊᑦᑎᐊᕈ 
ᑕᐃᒪᐃᒐᓱᖃᑦᑕᑎᓪᓗᑕ. 
 
ᑕᒪᒃᑯᐊ ᐱᓕᕆᔨᐅᔪᑦ ᒫᓐᓇᐅᔪᖅ ᐊᔾᔨᒌᑎᑦᑎᓂᕐᒥᑦ ᐱᓇᓱᒻᒪᑕ ᐊᕐᕌᒎᓂᐊᖅᑐᒥ, ᐱᖃᕐᑎᑦᑎᓇᓱᓪᓗᑎᑦ 
ᓄᓇᓕᓕᒫᓄᑦ ᐃᓕᓴᖅᓯᓪᓗᑎᑦᑎ ᐃᓚᖏᑦ ᓄᓇᓕᐅᔪᑦ ᐱᖃᕆᐊᖃᕐᓂᖅᓴᖏᓐᓄᑦ ᐃᓚᖏᓐᓂ. 
 
ᑕᐃᒪᐃᒋᐊᖃᖅᑯᒍᑦ, ᐄᖃᐃ, ᐊᔾᔨᒌᑎᑦᑎᓇᓱᓐᓂᕐᒥᑦ ᓄᓇᓕᐅᔪᓂᑦ ᐱᖃᕐᑎᑦᑎᒐᓱᓪᓗᑎᑦ ᐃᓚᖏᑦ 
ᐱᓐᖏᑎᐊᒻᒪᕆᖁᓐᖏᓪᓗᒋᑦ ᐊᒻᒪᓗ ᐃᓚᖏᑦ ᐱᓂᖅᓴᐅᑎᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ ᐃᓕᓴᕆᕋᑖᓐᖏᓇᒃᑯ ᑕᐃᕕᑦ. 
 
(ᑐᓵᔨᖃᕐᓂᖅ ᓄᖑᑦᑐᖅ) ᑐᑭᓯᕗᖓ ᐃᓪᓗᑖᕋᓱᔅᓯᓂᔅᓯᓐᓂ ᓄᓇᕗᓕᒫᒥᑦ, ᑭᓯᐊᓂᓕ ᐱᒋᐊᖃᖅᑐᖃᕐᓂᖅᑲᑦ, 
ᐆᑦᑑᑎᒋᖅᑲᐅᔭᓐᓂ ᐸᓐᓂᖅᑑᒥ ᐊᒻᒪᓗ ᖁᕐᓗᖅᑑᒥ, ᐊᔾᔨᒌᑦᑐᖃᕐᖓᑦ. 
 
ᓯᕗᓂᔅᓴᑎᓐᓂ ᐅᖃᐅᓯᖃᕐᓗᑕ. ᐅᖃᐅᓯᖃᕐᓗᑕ ᒫᓇᐅᔪᖅ ᒪᕐᕈᒃᑯᑎᓂᑦ ᓴᓇᓂᐅᓴᓂᕐᒥᑦ ᐅᖃᕈᑦᑕ ᐊᒥᓲᓂᖅᓴᓂ 
ᐱᒋᐊᓕᑦᑕᖃᖅᑲᑦ ᑕᕝᕙᓂ ᓄᓇᓕᓐᓂ, ᑕᒪᓐᓇ ᐃᓱᒪᒋᐊᕈᓐᓇᖅᑲᕗᑦ ᐊᒥᓲᓂᖅᓴᓂᑦ ᐱᖃᕐᑎᑦᑎᓂᕐᒥᑦ 
ᐱᒋᐊᓕᖏᓐᓄᑦ ᒪᓕᓪᓗᒋᑦ ᓱᕐᓗ ᐱᖓᓱᓂᑦ ᐃᓪᓗᓂᑦ ᓄᓇᓕᒻᒧᑦ ᐊᒻᒪᓗ ᐊᑕᐅᓯᕐᒥᑦ ᐃᓪᓗᒥ ᓄᓇᓕᒃᑲᓂᕐᓄᑦ, 
ᑕᒪᓐᓇ ᐆᑦᑑᑎᒋᑐᐃᓐᓇᖅᑲᕋ. 
 
ᖃᐅᔨᒐᓱᑐᐃᓐᓇᖅᑯᖓ ᑕᒪᒃᑯᐊ ᖃᓄᖅ ᐊᑐᖅᑕᐅᓲᖑᒻᒪᖔᑕ, ᖃᓄᖅ ᐋᖅᑭᔅᓯᕙᒻᒪᖔᔅᓯ ᖃᑦᑎᐅᓂᐊᕐᓂᖏᓐᓄᑦ. 
ᑐᑭᓯᓇᖅᑯᕐᓕ ᑕᒪᓐᓇ ᐅᖃᐅᓯᕆᖅᑲᐅᔭᐃᑦ ᓅᑕᐅᔪᓐᓇᕐᓂᖏᓐᓄᑦ. ᖁᐊᓇᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖃᓄᐃᓕᐅᕈᓐᓇᖅᑯᒍᑦ ᐱᔪᒪᔭᓐᓂ 
ᖃᑦᑎᐅᓂᖏᓐᓂ ᐱᖃᑕᐅᓂᐅᓴᔪᑦ ᐊᑐᐃᓐᓇᐅᔪᓂᑦ ᐊᒻᒪᓗ ᑲᑎᒪᔨᐅᔪᖅ ᐃᓱᒪᔅᓴᖅᓯᐅᖁᔨᑉᐸᑦ ᐱᒋᐊᓕᐅᔪᑦ 
ᐊᑐᕐᓗᒋᑦ, ᑕᐃᒪᐃᒍᓐᓇᕆᕗᒍᑦ. 
 
ᑭᓯᐊᓂᓕ ᐃᓕᓴᖅᓯᒋᐊᖃᕆᕗᑎᑦ ᐃᓚᖏᑦ ᓄᓇᓕᐅᔪᑦ ᐊᒥᓲᓂᖅᓴᓂᑦ ᐃᓪᓗᑖᕐᓂᐅᓴᔪᑦ ᐊᒻᒪᓗ ᐃᓚᖏᑦᑕᐅᖅ 
ᐃᓚᖏᑦᑕᐅᖅ ᓄᓇᓕᐅᔪᑦ ᐱᖏᑎᐊᒻᒪᕆᒃᑲᔭᖅᑯᑦ ᑕᐃᒪᐃᒻᒪᑦ ᑕᒪᓐᓇ ᐋᖅᑭᔅᓯᒪᕙᕗᑦ ᐃᓪᓗᑖᖅᑎᑦᑎᓂᐅᔪᖅ. 
 
ᐅᖃᐅᓯᕆᖅᑲᐅᔭᓐᓄᑦ, ᑕᒪᒃᑯᐊ ᓄᓇᓕᓕᒫᑦ ᐱᔪᓐᓇᖁᓪᓗᒋᑦ ᐱᖃᓯᐅᑎᓐᓇᒍᑦ ᖃᐅᓱᐃᑦᑐᖅ ᐱᔾᔪᑎᒋᓪᓗᒍᑦ 
ᖃᓄᐃᓕᐅᕐᓂᐅᔪᒧᑦ. ᑕᒪᒃᑯᐊ ᐃᓱᒪᒋᔭᐅᔪᓐᓇᖅᑯᑦ, ᐊᕐᕌᒎᓂᐊᖅᑐᓄᑦ, ᐃᓪᓗᑖᖅᑎᑦᑎᓂᖅ. 
 
ᑕᒪᓐᓇᓗ ᓯᕗᓪᓕᐅᑎᑦᑎᓂᕐᒧᑦ, ᐊᒥᓲᓂᖏᑦ ᐅᑕᖅᑭᔪᓄᑦ, ᐅᕝᕙᓘᓐᓃᑦ ᐊᑐᖅᑕᐅᒐᔪᑦᑐᓄᑦ ᖃᑦᑎᐅᓂᖏᓐᓄᑦ 
ᖃᓄᑐᐃᓐᓇᓘᓐᓃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ: ᕼᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇᖅᑯᑎᑦ. ᑐᑭᓯᓇᖅᑯ. ᑐᑭᓯᕗᖓᓕ ᓇᑭᓐᖔᕐᒪᖔᖅᐱᑦ ᐅᖃᐅᓯᖃᕐᑎᓪᓗᑎᑦ. ᑭᓯᐊᓂᓕ 
ᐅᖃᕈᒪᕗᖓ ᑕᒪᓐᓇ ᑐᑭᓯᓇᑦᑎᐊᕋᓗᐊᕐᒪᖔᖅ. ᑕᒪᓐᓇ ᐅᖃᐅᓯᕆᒍᒪᖅᑲᐅᕙᕋ ᐃᓱᒫᓘᑎᒋᔭᐅᓯᒪᒻᒪᑦ 
ᓄᓇᖅᑲᑎᓐᓄᑦ. ᑐᑭᓯᕗᖓ ᐊᐱᖅᑯᓯᕆᔭᓐᓂ. ᖁᐊᓇᖅ, ᑕᒪᔅᓱᒧᖓ. 
 
ᐊᕗᖓᐅᔨᑐᐃᓐᓇᐸᓪᓚᐃᓕᕋᒪ ᐊᒻᒪᓗᖃᐃ ᐅᑕᖅᑭᓕᕐᓚᖓ ᐊᐱᖅᑯᓯᕐᓅᕈᑦᑕ. ᖁᐊᓇᖅᑯᑎᑦ, ᐅᖃᖅᑏ. 
 
ᐃᔅᓯᕙᐅᑕᖅ ᑐᓵᔨᑎᒍᑦ): ᐅᕙᓃᑦᑐᒍᑦ ᐊᐱᖅᑯᓯᑐᐃᓐᓇᕐᓂᑦ. ᐱᒋᐊᓚᐅᓐᖏᓚᒍᑦ ᐊᐱᖅᑯᓯᕐᓂᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑎᕐᕕᒋᓗᒍ ᒥᓂᔅᑕᐅᔫᑉ ᐅᖃᐅᓯᕆᖅᑲᐅᔭᖏᓐᓄᑦ ᐊᒻᒪᓗ ᐅᖃᕈᒪᒋᕗᖓ, 
ᖃᐅᔨᒪᔪᔅᓴᐅᕗᓯ, ᐃᓱᒪᕗᖓᓕ ᑕᒪᓐᓇ ᐱᐅᔪᒥᑦ ᑐᓴᕈᒥᓇᕐᖓᑦ ᖃᓄᐃᓕᐅᕈᓐᓇᕐᓂᖏᓐᓂ ᐊᒻᒪᓗᑦᑕᐅ 
ᖃᐅᔨᒪᒋᕗᒍᑦ ᑕᒪᒃᑯᐊ ᖃᑏᓐᓇᐅᓂᖏᓐᓄᑦ, ᑕᒪᒃᑯᐊ ᐱᔭᐅᔭᕆᐊᓖᑦ ᑕᒃᑯᓇᖅᑐᒋᑦ, ᑕᕝᕙᓂᑐᐃᓐᓇᐅᖏᑦᑐᖅ 
ᐃᖃᓗᓐᓂ ᑭᓯᐊᓂᓕ ᓇᒥᑐᐃᓐᓇᖅ ᓄᓇᓕᓕᒫᓂ. 
 
ᑲᑎᒪᔨᕋᓛᖑᔪᑦ ᖃᓂᓐᓂᐅᓴᓐᖏᒻᒪᕆᑉᐳᖅ ᐱᔪᒪᔭᐅᔪᑦ ᑕᑯᓐᓇᖅᑐᒋᑦ ᑕᖅᑳᓃᑦᑐᓂᑦ, ᑭᓯᐊᓂᓕ 
ᖃᓄᐃᓕᐅᕈᓐᓇᕐᓂᖏᓐᓄᑦ ᐊᒻᒪᓗᑦᑕᐅ ᓯᕗᓂᑦᑎᓐᓂ ᑕᑯᒃᑲᓐᓂᕈᒪᒋᕗᖓ ᐊᒥᓲᓂᖅᓴᓂᑦ ᒪᕐᕉᓐᓂᒃ 
ᐱᔪᓐᓇᓕᕈᑦᑕ. 
 
ᐊᐱᖅᑯᓯᕋᓕ, ᒥᓂᔅᑕ ᐅᖃᐅᓯᕆᖅᑲᐅᔭᖓᓄᑦ ᓴᓇᓂᐅᓴᓂᖏᓐᓄᑦ ᒪᕐᕉᔪᓂ ᐃᓪᓘᓐᓂᒃ ᑲᑎᓐᖓᔫᓐᓂᒃ ᐃᓪᓗᓂᒃ, 
ᓄᓇᓕᓐᓂ ᐃᓪᓗᓕᕆᔨᒃᑯᖏᑦ ᑕᒪᒃᑯᓇᓐᖓᑦ ᐃᓱᒪᕐᓴᖅᓯᐅᖃᑕᐅᓚᐅᕆᕚᑦ. 
 
ᐅᕝᕙᓘᓐᓃᑦ, ᑕᐃᒪᐃᑐᐃᓐᓇᐅᕚᑦ ᓄᓇᓕᓕᒫᑦ ᐱᔪᒪᓂᖏᓐᓄᑦ. ᐅᕝᕙᓘᓐᓃᑦ ᖃᓄᐃᑦᑐᓂᑦ ᐃᓪᓗᓂᑦ 
ᐱᔪᒪᓂᖏᓐᓄ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒃᓯᕙᐅᑖ, ᐊᓐᖑᑎᓯᒪᑦᑎᐊᖅᑭᑦ? ᐊᐱᕆᔾᔪᑎᖃᕋᑖᕐᒪᑦ 
ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᐊᑐᖅᑕᐅᑦᑎᐊᕐᓂᖃᕋᓗᐊᕐᒪᖔᑕ ᐊᒻᒪᓗ ᐃᒪᐃᑦᑑᒪᑦ, ᐱᔪᒫᕆᔭᖏᓐᓄᑦ, ᓄᓇᓕᓐᓂ, 
ᐊᒻᒪᓗ ᖃᐅᔨᓕᖅᑐᑎᒃ ᐊᑐᖅᑕᐅᓕᖅᑐᖅ ᐊᑭᑐᔫᑎᓄᑦ ᐱᖁᑎᓄᑦ ᐊᕐᕌᒍᐊ ᑐᒃᓯᕋᐅᑎᐅᔪᑦ ᖃᐃᕙᓪᓕᐊᒪᑕ 
ᐱᓇᓱᐊᒡᒐᖅᑐᒥᒃ ᑮᓇᐅᔭᖁᑎᑦᑎᓐᓂᑦ ᐊᒻᒪᓗ ᓄᓇᕗᑦᒥᐅᓕᒫᒧᑦ ᐃᓪᓗᓕᕆᔨᒃᑯᑐᐃᓐᓇᐅᖏᑦᑐᓄᑦ. 
 
ᑕᐃᒪ ᐃᓕᖓᖃᖃᓯᐅᑎᔪᐃᑦ ᐃᓱᒪᒋᒋᐊᖃᓯᐅᑎᒋᐊᖃᑦᑕᕗᖅᑲᐃ, ᑕᐃᒫᖏᓐᓇ ᑐᒃᓯᕋᐅᑎᐅᔪᖅ 
ᐊᑭᑐᓂᖅᓴᐅᕙᑉᐳᑦ ᑐᕌᖓᒻᒪᑕ ᑲᑎᓐᖓᐅᖅᑐᓄᑦ ᐃᓪᓗᓄᑦ ᑕᐃᑯᖓ ᑮᓇᐅᔭᑐᑎᐅᓂᐊᖅᑑᑉ ᐊᕐᕌᒍᐊᓄᑦ. ᑕᐃᒪ 
ᓄᓇᓖᑦ ᐊᔪᓐᓇᕋᓱᐊᖅᐸᑕ ᐱᔪᒪᒍᑎᒃ ᑲᑎᖓᖏᑦᑐᓂᒃ ᐃᓪᓗᓂᑦ ᑕᐃᒪᓕ ᐲᖅᑕᐅᒐᔭᖅᐳᑦ ᓴᓇᔭᐅᕙᓐᓂᖏᓐᓂᑦ 
ᐊᒥᓲᓂᖏᑦ ᓄᓇᓕᓐᓄᑦ. 
 
ᑭᖑᕙᕆᐊᖅᑕᐅᒋᐊᖃᑐᐃᓐᓇᕆᐊᓕᒃ ᐊᕐᕌᒍᓛᖅᑐᓄᑦ ᐱᕙᓪᓕᐊᑎᑕᐅᓂᐅᔪᖅ ᑐᖁᖓᖏᑉᐸᑦ ᐊᒻᒪᓗ ᖃᐅᔨᒪᔪᖓ 
ᑕᒪᓐᓇ ᐊᐱᖅᑯᑎᐅᔪᖅ ᓴᖅᑭᑕᐅᓚᐅᖅᑐᖅ ᑕᒃᓱᒪ ᒪᑲᓚᐃᓐ ᐊᒻᒪᓗ ᐊᓯᖏᓐᓄᑦ ᐊᑭᑐᔫᑎᓄᑦ ᓴᓇᔭᐅᔪᒃᓴᓄᑦ 
ᐊᑭᒋᔭᖏᑦ, ᐃᓚᖏᑦ ᓴᓇᔨᐅᔪᑦ ᐅᖃᒻᒪᑕ ᐊᑭᑭᓐᓂᖅᓴᐅᒻᒪᑦ ᓴᓇᒋᐊᖅᓴᖅ ᑲᑎᓐᖓᖏᑦᑐᓂᒃ ᐃᓪᓗᓂᑦ 
ᐊᑭᑭᓐᓂᖅᓴᐅᒻᒪᑕ, ᑲᑎᓐᖓᖏᑦᑐᑦ ᑲᑎᖓᔪᓂᑦ, ᐃᓚᖏᑎᒍᖅᑲᐃ ᑕᐃᒪᐃᑦᑐᖅ. 
 
ᐅᖃᕈᓐᓇᖏᑦᑐᖓ ᐊᑦᔨᒋᖏᓐᓂᕆᔭᖓᓂᒃ ᐊᑭᖓᒍᑦ ᓴᓇᔭᐅᓂᖓᓄᑦ ᐊᒻᒪᓗ ᑭᓱᒐᓚᖏᑎᒍᑦ, 
ᐊᑦᔨᒌᖏᓗᐊᕈᑎᒋᔭᖓᖃᐃ ᓄᓇᖓᑕ ᐊᑭᖓ, ᖃᐅᔨᒪᒐᑦᑕ ᑲᑎᖓᔪᑦ ᐃᓪᓗᐃᑦ, ᖁᓕᕇᑦ ᓄᓇᖓᓄᓪᓕ 
ᐊᑲᕐᕆᒍᑕᐅᓂᖅᓴᐅᒐᓗᐊᕐᒪ. 
 
ᐃᓚᖏᑦ ᐊᑐᖅᑐᐊᕈᑏᑦ ᐱᖁᑎᓄᑦ, ᓴᓇᔭᐅᔪᑎᖏᓐᓄᑦ, ᓄᓇᓖᑦ ᐊᑭᓖᑎᑦᑎᖃᑦᑕᕐᓂᕆᔭᖏᓐᓄᑦ 
ᐊᑭᓕᖅᑕᐅᕙᑦᑐᑦ ᐃᓗᖁᑎᖏᓐᓄᑦ ᐃᓚᓕᐅᑎᒻᒪᕆᒻᒪᑦ ᐊᑭᒋᔭᖓᓂᑦ ᐃᓪᓗᖁᑎᖏᓐᓄᑦ ᐃᓪᓗᓕᕆᔨᒃᑯᑦ, 
ᐃᓚᒋᔭᐅᔪᐃᓐᓇᐅᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᒐᕕᐅᒃ; ᐅᖃᐅᓯᖃᕋᑖᕋᕕᑦ ᓄᓇᐅᑉ ᐊᑭᖓᓂᑦ ᐊᒻᒪᓗ ᐊᓯᖏᑦ 
ᑕᐃᒃᓱᒪᓂ ᐃᓚᒋᔭᐅᑎᓪᓗᖓ ᐃᓪᓗᓕᕆᔨᒃᑯᓐᓄᑦ. ᐃᓚᒋᓚᐅᖅᑕᖓ ᐅᖃᐅᓯᐅᖏᓐᓇᓚᐅᖅᑑᑉ; ᑖᒃᑯᐊ 
ᐃᓪᓗᓕᕆᔨᒃᑯᑦ ᐃᓪᓗᖃᑦᑎᑦᑎᕙᑦᑐᑦ ᐊᓯᖏᓐᓂᑦ ᐊᒥᓱᑲᓪᓚᓐᓂ, ᐃᓪᓗᖃᑦᑎᑦᑎᓂᖅ ᓄᓇᓕᐅᔪᓂᑦ ᐊᑭᓖᓂᒃᑯᑦ 
ᓄᓇᖓᓂᑦ, ᑕᒪᓐᓇ ᐊᑭᓕᖅᓱᖅᑕᐅᕙᓚᐅᖅᑑᒐᓗᐊᖅ ᒫᑲᒃᑯᓐᓂᑦ. 
 
ᑕᐃᒃᓱᒪᓂ ᐊᐅᓛᖅᑕᐅᓯᒪᓚᐅᕐᒪᑕ ᐊᒻᒪᓗ ᐃᓕᔭᐅᓪᓗᑎᒃ ᓄᓇᓖᑦ ᕼᒻᓚᒃᑯᖏᓐᓄᑦ ᓯᕗᓂᐊᒍᑦ ᐊᕕᒃᑐᖅᑕᐅᓂᐅᑉ. 
ᐊᒻᒪᑕᐅᖅ ᐃᓪᓗᓕᕆᔨᒃᑯᑦ ᒥᑭᓪᓕᑎᕆᖃᑦᑕᕐᒪᑕ ᖃᐅᒪᓕᕆᔨᒃᑯᓐᓂᑦ. ᐃᓄᓐᓄᑦ ᐃᓪᓗᒋᔭᐅᔪᓕᒫᑦ 
ᐊᑭᓕᖅᑕᐅᓯᒪᕙᑦᑐᑦ ᒐᕙᒪᒃᑯᑦ ᐊᑭᖁᑎᖓᒍᑦ ᐃᓪᓗᒧᑦ, ᐊᒻᒪᓗ ᖁᕕᐊᒋᕙᑦᑕᕘᒐᓗᐊᖅ, ᐃᓪᓗᖁᑎᒋᔭᐅᔪᑦ 
ᐊᖏᕐᕋᐅᔪᓄᑦ ᐊᑭᖏᑦ ᐊᖏᕐᕋᖃᑦᑎᐊᔪᓄᑦ ᐱᔭᐅᕙᑦᑐᑦ, ᐊᒻᒪᑕᐅᖅ ᐃᒥᕐᒧᑦ ᐊᒻᒪᓗ ᒥᓪᓗᐊᖅᑕᐅᓂᕐᒧᑦ, 99 
ᐊᑦᔨᒌᖏᑦᑐᑦ ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᕙᑦᑐᑦ ᐃᓄᓐᓄᑦ ᐃᓪᓗᒋᔭᐅᔪᕗᑦ. 
 
ᐱᑕᖃᒻᒥᔪᖅ ᒐᕙᒪᒃᑯᑦ ᐊᑭᖁᑎᖓᓂᑦ ᐊᒻᒪᓗ ᐊᖏᕐᕋᐅᔪᓄᑦ ᐊᑭᖓ, ᐊᒻᒪᑕᐅᖅ ᒐᕙᒪᒃᑯᑦ ᐊᑭᖁᑎᖓ 
ᐊᑐᖅᑕᐅᔪᖅ ᓄᓇᓖᑦ ᐃᓪᓗᓕᕈᔨᒃᑯᑦ ᐊᑭᓖᑎᑕᐅᓂᖏᓐᓄᑦ, ᑕᒪᒃᑯᓄᖓ ᐱᔨᑦᑎᕋᑦᑕᐅᓂᐅᔪᓄᑦ ᐃᓪᓗᓄᑦ. 
ᑕᒪᒃᑯᐊ ᐱᓕᕆᕕᐅᔪᑦ ᑕᑯᓐᓇᖅᑕᖓ, ᑐᑭᓯᐅᒪᔪᖓ ᐅᑎᖅᑎᑕᐅᕙᓪᓕᐊᔪᑦ. ᐱᑦᔪᑎᖃᑦᑐᑎᓪᓗ ᖃᓄᐃᒻᒪᑦ 
ᑕᐃᒪᐃᒻᒪᖔᑕ. 
 
ᑕᐃᒃᓱᒪᓂ, ᒐᕙᒪᒃᑯᑦ ᑮᓇᐅᔭᖃᑦᑎᑕᐅᓚᐅᕐᒪᑕ, ᐃᓱᒪᕗᖓ 75-ᓴᐅᓚᐅᕐᒪᖔ ᐅᐊᓐᑖᓚᒥᑦ ᑐᕌᑐᖅ ᐃᓪᓗᓄᑦ 
ᐊᒻᒪᓗ 50 ᓴᐅᓪᓗᓂ ᐅᐊᓐᑖᓚᒥᑦ ᓄᓇᓕᓐᓄᑦ, ᐊᓯᖏᓐᓄᓪᓗ, ᐊᑑᑎᖃᓐᓂᖅᓴᐅᓚᐅᖅᑐᖅ ᐃᓪᓗᒧᑦ ᐊᑭᖏᑦ  

ᖁᑦᑎᓂᖃᑦᑎᓪᓗᒋᑦ ᐊᔪᓐᖏᑕᓐᓄᑦ ᐱᑦᔪᑎᒋᓪᓗᒍ ᓱᓕᔪᓐᓇᓕᖅᑎᒍᓐᓇᑐᐊᕈᕕᐅᒃ ᐃᓕᓗᒍ, ᑮᓇᐅᔭᓂᑦ 
ᐊᒥᓲᓂᖅᓴᓂᑦ ᐱᔪᓐᓇᓚᐅᖅᑐᑎᑦ ᒐᕙᒪᑐᖃᒃᑯᓐᓂᑦ ᐃᓘᓇᖏᓐᓄᑦ, ᐊᑐᖅᑕᐅᕙᑦᑐᖅ ᑕᐃᒪᐃᑦᑑᒍᓐᓃᕐᒪᑦ. 
 
ᐊᒻᒪᓗ ᖃᐅᔨᒪᓇᖅᓯᔪᖅ, ᐅᕙᑦᑎᓐᓄᑦ ᐊᑭᑐᓗᐊᕐᓕᕐᒪᑦ, ᐊᖑᒻᒪᑎᒍᓐᓇᐃᓕᒐᑦᑕ, ᐊᒻᒪᑕᐅᖅ ᐱᓕᕆᕕᐅᔪᓄᑦ 
ᕿᒥᕐᕈᔭᐅᑎᒐᓱᐊᖅᑕᕋ, ᖃᐅᔨᒪᒋᐊᖃᖅᑰᓕᕋᑦᑕ ᓇᒧᓐᖓᕆᐊᖃᓕᕐᒪᖔᑕ ᐃᓪᓗᓄᑦ ᑮᓇᐅᔭᐃᑦ 
ᑕᒪᒃᑯᓄᖓᐅᖏᑦᑐᖅ ᑕᑯᒃᓴᐅᖏᑦᑐᓄᑦ ᐃᑲᔫᑕᐅᔪᓄᑦ. 
 
ᐊᒻᒪᑕᐅᖅ, ᐊᓯᐊ ᐊᖏᔪᒻᒪᕆᒃ ᐅᖃᐅᓯᕆᖅᑲᐅᖏᑕᕋ ᐃᑲᔫᓯᐊᕐᓂᐅᕙᑦᑐᖅ ᐃᓄᓕᕆᔨᒃᑯᑎᒍᑦ. ᐊᑭᖃᓕᕐᒪᑕ 
ᐃᒪᓐᓇᑲᓴᓂᑦ 1,700.00-ᒥᑦ ᑕᖅᑭ ᐊᑕᐅᓯᕐᒥ ᐃᓪᓗᖃᕋᓱᐊᕐᓗᓂ ᐊᒻᒪᓗ ᐃᑲᔫᓯᐊᑎᒍᑦ ᐊᑭᓖᑎᑕᐅᕙᑦᑐᑎ 32 
ᑖᓚᒥᒃ ᑕᖅᑭᑕᒫᑦ ᐃᓪᓗᖃᑦᑎᐅᔪᒧᑦ ᐃᑲᔫᓯᐊᖅᐸᑦᑐᒧᑦ, ᐃᓪᓗᓕᕆᔨᔾᔪᐊᒃᑯᑦ ᐃᑲᔪᖅᑐᐃᔪᑦ ᐃᑲᔫᓯᐊᖑᕙᑦᑐᓂᒃ 
ᐃᒪᓐᓇᐸᓗᓐᓄᑦ 1,600 ᑖᓚᐃᑦ ᑕᕿᒧ ᐊᒻᒪᓗ ᐃᓪᓗᓕᕆᔨᑯ ᐅᖃᕐᓯᒪᑦᓱᑎ ᐊᑭᓕᖅᓱᐃᒍᓐᓇᔾᔮᖏᒋᐊᖏᓄ. 
 
ᐱᑕᖃᖄ ᐸᖅᓇᔾᔪᑎᓄ ᑕᐃᒃᑯᐊ ᑯᐊᐳᕇᓴᑯ ᑕᐃᒍᖅᓯᒪᔭᖏᓄ ᐱᓇᓱᐊᖅᓂᖏᓄ ᐊᒻᒪ ᐱᕙᓪᓕᐊᑎᖕᓂᐊᕐᑕᖏᓄ 
ᐃᒪᐃᑦᑐᕗ ᐃᓪᓗᓕᕆᔨᑯ ᑮᓇᐅᔭᖏ ᓴᒃᑯᑕᐅᔪᐃᑦ ᐅᑯᓄᖓ ᐃᓪᓗᕆᔨᑯᓄ ᐊᒻᒪ ᐃᓗᐊᓅᖏᑦᑐ ᑖᒃᑯᐊ ᐊᓯᖏ 
ᓴᓂᖅᕙᑦᓯᒪᔪᐃᑦ ᐃᑲᔫᑎᑦᓴᐅᔪᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐄᖕ ᐱᑕᖃᕐᓯᒪᑦᓱᓂ ᑕᒪᐃᓄ ᐊᔾᔨᒌᖏᑦᑐᓄ 
ᐅᖃᐅᓯᐅᔪᓄ ᐊᒻᒪᓗ ᐃᓚᖏ ᐱᕙᓪᓕᐊᒍᑎᓄ ᐅᑯᓇᓂ ᓇᓪᓕᐊᓂ ᐃᓱᒫᓘᑎᐅᔪᓂ ᐃᒪᐃᓕᖃᐅᑦᓱᓂ ᑐᑐ 
ᐅᖃᐅᓯᖃᖃᐅᑦᓱᓂ ᓄᑖᓂ ᐊᑭᓕᐅᑎᑦᓴᐅᔪᓂ ᖃᑦᓯᐅᓂᖏᓄ, ᐊᑭᓕᐅᑎᑦᓴᐅᔪᓂ ᖃᑦᓯᐅᓂᖏᓄ 
ᐊᑑᑎᕙᓪᓕᐊᑦᓱᑎ ᐃᓕᖓᓂᐊᕐᓱᑎ ᐃᑲᔫᓯᐊᕐᐸᑐᓄ, ᐱᑕᖃᕐᒪ ᐊᓯᔾᔨᖅᓯᒪᔪᓄ ᐃᓗᐊᓂ ᑖᑦᓱᒪ. ᐃᓪᓗᓕᕆᔨᑯ 
ᐱᓕᕆᖃᑎᖃᕐᓯᒪᓕᕐᑐᐃᑦ ᐱᓕᕆᕕᐊᓂ ᐃᓕᓐᓂᐊᖅᑐᓕᕆᔨᑯ ᑖᒃᑯᐊ ᐊᓯᔾᔨᕆᐊᓖᑦ ᐃᓗᐊᓂ ᐃᑲᔫᓯᐊᕐᐸᑦᑐᐃᑦ 
ᖃᓄᐃᑑᕙᖕᓂᖏᓄ, ᐱᑕᖃᕐᓯᒪᑦᓱᓂᓗ ᐅᖃᓕᒪᐅᑎᐅᕙᑦᓱᑎ ᐃᓗᐊᓂ ᓄᓇᓕᑦ ᒐᕙᒪ ᐊᒻᒪ ᐃᖏᖅᕋᔫᓕᕆᔨᑯ 
ᐃᖃᓇᐃᔭᖅᑎᖏᓄ ᐃᓕᖓᓂᖃᕐᑐᐃᑦ ᓄᓇᖓᑦᑕ ᐱᕙᓪᓕᐊᑎᑕᐅᓂᖏᓄ ᐊᑭᖏᓄ ᐊᓯᖏᓐᓄᓪᓗ. 
 
ᐱᓯᒪᖏᑦᑕᕋᓗᐊᒃᑲ ᑕᒪᖅᒥ ᑐᑭᓯᒍᑎᖏᓄ ᑕᕝᕙᓂ ᐊᒻᒪᓗ ᐃᒻᒪᖃ ᐃᒪᐃᔪᒪᑉᐸ ᐃᓚᒋᒋᐊᑲᓂᕐᓗᒋ ᑲᒪᑎᔩᑦ 
ᐅᕝᕙᓗ ᐊᓯᖏ ᑲᒪᑎᔩᑦᑕᐅᖅ ᐱᔪᒪᒋᐊᑲᓂᕐᐸᑕ ᐱᓕᒍᓐᓇᕋᑦᑎᒍ ᐅᓂᒃᑲᐅᑎᒧ ᑖᑦᓱᒧᖓ ᓯᐊᕈᒋᐊᑲᓐᓂᖅ 
ᐃᒪᐃᒍᓐᓇᕐᓂᐊᕋᒪ ᐃᖃᓇᐃᔭᖅᑎᖁᑎᒃᑲᓂ ᑕᕝᕙᓃᑦᑐᒥ ᐊᐃᑦᓯᑲᕈᓐᓇᕐᓱᒍ ᐃᓚᖏᓐᓄ ᑐᑭᓯᒍᑎᖏᓄ ᐃᒻᒪᖃ 
ᑕᐃᒪᐃᒍᒪᓯᒪᔪᖃᑉᐸ ᑭᖒᒪᔭᐅᔪᒥ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᒻᒪᖃ ᑭᓇᑐᐃᓐᓇᖅ ᐱᓕᑦᓯᒍᓐᓇᖃ ᑐᑭᓯᒍᑎᐅᔪᒧ 
ᐊᑲᐅᓈᕆᐊᓚᒐᔭᕐᑐ ᐱᔾᔪᑎᖓᓗ ᖃᐅᔨᒪᒐᒪ ᐃᓚᒋᓗᐊᖏᑕᖓ ᐃᓗᐊᓂ ᐱᖅᔪᐊᓄ ᑮᓇᐅᔭᑦᓴᖏᓄ. 
 
ᐱᔭᕆᐊᖃᕋᑦᑕ ᐃᓪᓗᒋᐊᑲᓂᖅᓄ. ᐱᔭᕆᐊᖃᑲᓐᓂᕋᑦᑕ ᐃᓪᓗᒋᐊᑲᓂᖅᓂ ᓄᓇᒥ ᐊᒻᒪᓗ 
ᖃᓄᐃᓪᓗᐊᖅᑎᒋᓂᖏᓄ ᐃᑲᔪᕈᑎᑦᓴᓄ ᑕᖄᓃᑦᑐᓄ ᐊᒻᒪᓗ ᑕᒪᓐᓇ ᐅᖃᐅᓯᑦᓴᕋ, ᐊᑕᐅᓯᖅᑎᒍ 
ᐱᕕᖃᑎᑦᓯᓪᓗᑕ ᑕᒪᑐᒧᖓ ᒪᖅᕉᓐᓄ ᐃᓪᓘᓐᓄ ᐃᒪᐃᓕᖓᑦᓱᓂ ᐊᑕᐅᓯᖅ ᑲᑎᖓᐅᖅᑑ ᐃᓗᐊᓂ ᓄᓇᓕᐅᑉ 
ᐊᒻᒪᓗ ᐃᓱᒪᒋᑦᓱᒍᓗ ᐱᒻᒪᕆᐅᒋᐊᖓᓄ. 
 
ᕿᒥᖅᕈᓇᕆᐊᖃᕐᑐᒍ ᑕᒪᒃᑯᓄᖓ. ᐃᓛᖃᐄ ᐊᐃᑉᐸᖓ ᐊᐱᖁᑎᒪ ᐃᓕᐊᓄ ᖃᓄᐃᑑᓂᖏᓄ ᒫᓐᓇᐅᔪᖅ, 
ᓯᐊᕈᒋᐊᖅᒧ ᐊᐱᖁᑎᒋᓂᐊᓕᖃᕋ ᓈᒻᒪᓈᕈᑎᒍᑦᑕ ᑕᐃᑯᖓ ᒪᑉᐱᒐᖓᓄ ᒪᑉᐱᒐᖏᑎᒍᑦ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᒪᐃᓕᖓᑐᐃᓐᓇᖅᓱᓂ ᑐᑭᓯᒋᐊᑲᓐᓂᕈᑎ ᐃᓕᖓᔪ ᑐᑐ 
ᐊᐱᖁᑎᐋᓄ. ᐃᓕᑕᖅᓯᓇᔭᕆᐊᖃᕋᑦᑕ ᐃᒪᐃᒃᑲᓗᐊᕐᑎᓪᓗᒍ ᐃᒻᒪᖃ ᖃᐅᔨᒪᒋᐊᕈᑦᑎᒍ ᓇᓪᓕᐊᓃᒋᐊᖏᓄ 
ᑕᐃᒃᑯᓇᓂ ᐊᓯᖏᓂ ᐃᑲᔫᑎᐅᔪᓂ ᐃᓗᐊᓂ ᐊᓯᐊᓂ ᐱᓕᕆᕕᐅᔪᓂ ᒫᓐᓇᐅᔪᖅ, ᐃᒪᐃᑦᑎᓪᓗᒋ ᐊᑭᓕᖅᓱᐃᓂᖅ 
ᐊᖏᔪᑲᓪᓚᓂ ᑮᓇᐅᔭᖁᑎᑎᖕᓂ ᐃᒪᐃᔭᕆᐊᖃᕋᑦᑕ ᐊᒻᒪᓗ ᐆᑦᑑᑎᒋᖃᐅᑦᓱᒍ ᐃᑲᔫᓯᐊᕐᐸᑦᑐᐃᑦ 
ᐆᑦᑑᑎᒋᑐᐃᓐᓇᖃᐅᔭᒃᑲ. ᐅᖃᐅᓯᖃᕐᓯᒪᓕᕇᕐᓱᑕᓗ ᑕᒪᒃᑯᓄᖓ. 
 
ᖃᓂᐃᓕᖓᓂᖏᓄ ᐃᒪᐃᓕᖓᑦᓱᑎ, ᑮᓇᐅᔭᐃᑦ ᓱᓕᒃᑲᓐᓂᖅ ᐱᔭᕆᐊᖃᕐᑕᐅᔪᐃᑦ ᐅᑯᓇᖓ ᒐᕙᒪ ᓄᓇᕗᑯᓂ. 
ᒪᒥᐊᓇᖅ, ᐃᑦᓯᕙᐅᑖ, ᑮᓇᐅᔭᐃᑦ ᓱᓕᒃᑲᓐᓂᖅ ᐱᔭᐅᔭᕆᐊᓖᑦ ᒐᕙᒪ ᓄᓇᕗᑯᓂ ᐅᑯᓂᒎᓇᐅᒐᓗᐊᖃ 
ᐃᑲᔫᐊᕐᐸᑦᑐᐃᑎᒍ ᐅᕝᕙᓗ ᐅᑯᑎᒎᓇ ᓄᓇᓕᖕᒥ ᒐᕙᒪ ᐊᒻᒪ ᐃᖏᖅᕋᔫᓕᕆᔨᑯ ᐅᕝᕙᓗ ᐃᓪᓗᓕᕆᔨᑯᓄ. 
 
ᑕᐃᒪᐃᒧᓪᓗ ᐱᓗᐊᖅᓱᓂ, ᑕᐃᒃᑯᐊ ᐊᑭᖏᓄ ᓱᓕ ᐊᑭᓕᖅᑕᐅᔭᕆᐊᓖᑦ. ᑕᐃᒪᐃᒻᒪᓪᓗ, ᐃᒪᐃᒃᑲᓗᐊᕐᑎᓪᓗᒍ 
ᐃᒻᒪᖃ ᐃᓪᓗᓕᕆᔨᑯ ᐃᑲᔪᖅᓱᕐᑎᐅᓗᑎ ᐃᓗᖃᓂ ᐃᓚᒋᐊᕈᑎᓄ ᑮᓇᐅᔭᓄ ᐅᑯᓇᖓ ᐃᑲᔫᓯᐊᕐᐸᑦᑐᓂ 
ᐆᑦᑑᑎᒋᓗᒍ, ᑐᓐᓂᕈᑎᐅᕙᑦᓱᑎ ᓄᓇᓕᐊᑕ ᐃᓪᓗᓕᕆᔨᑯᖏᓄ ᐃᓕᖓᔪᐃᑦ ᐊᐅᓚᓂᖏᓄ ᐊᑭᖏᓄ ᐃᓗᐊᓂ 
ᐃᓪᓗᓕᕆᔨᑯ ᐃᓪᓗᖁᑎᖏᓄ, ᑭᓇᒃᑯᑐᐃᓐᓇᐃᑦ ᐃᓪᓗᖁᑎᖏᓄ, ᐃᓚᒋᐊᕈᑏᑦ ᐃᑲᔫᑎᓄ ᐃᓕᖓᔪᐃᑦ 
ᐃᑲᔫᓯᐊᕐᐸᑐᓄ ᖃᓄᐃᒋᐊᖅᑕᐅᒋᐊᓖᑦ ᐱᓕᕆᔭᐅᓗᑎᓗ. 
 
ᑕᐃᒪᐃᒻᒪᑦ, ᐃᒪᐃᑐᐃᓐᓇᖅᑐᐃᑦ ᓅᑦᓯᑐᐃᓐᓇᕐᑐᐃᑦ ᑮᓇᐅᔭᓂ ᓇᓪᓕᐊᓅᕆᑦᓱᑎ ᑕᐃᒪᐃᒻᒪᓗ ᐃᒪᐃᑑᖏᑦᑐᐃ 
ᓄᑖᖑᓇᓂ ᑮᓇᐅᔭᐃᑦ ᐃᒪᐃᓕᖓᒐᓗᐊᕐᓱᓂ ᐃᑲᔪᕈᑎᑦᓴᐅᓂᐊᕐᓱᑎ ᐅᑯᓇᖓ ᖃᓄᐃᓕᖓᓂᖏᓄ ᐅᑯᓇᖓ 
ᐃᓪᓗᓕᕆᔨᑯ ᐃᓱᒪᒋᓯᒪᔭᖏᓄ. ᕿᒥᖅᕈᓇᒋᐊᖃᕐᑐᒍ ᖃᓄᐃᒋᐊᖃᕐᑕᐅᔪᓄ. 
 
ᐃᒪᐃᒐᓗᐊᕐᒪ ᐱᑕᖃᕐᒪ ᐅᖃᐅᓯᑦᓴᓄ ᐃᓚᖏᓐᓂ ᐱᕙᓪᓕᐊᓂᖏᓄ ᐃᓚᖏᓐᓂ ᓇᓪᓕᐊᓄᑦ, 
ᓂᕆᐅᓐᓂᖃᕋᓗᐊᕐᑐᖓ ᑕᐃᓐᓇ ᐱᔭᑦᓴᒧ ᖃᐅᔨᓴᖅᓂᓄ ᓇᓪᓕᐊᓄᑦ ᓯᕗᒧᑦᑎᑕᐅᓪᓗᑎ ᒐᕙᒪᓕᕆᔨᑯᓄ 
ᒫᓐᓇᐅᔪᖅ, ᐃᒪᐃᒻᒪ ᐃᓚᖏ ᑕᐃᒃᑯᐊ ᖃᓄᐃᒋᐊᖅᑕᐅᒋᐊᓖᑦ ᓴᕿᑕᐅᓂᐊᕐᓱᑎ ᐊᒻᒪᓗ ᐃᓚᖏ ᐊᑐᓕᖁᔭᐅᔪᐃᑦ 
ᐋᕿᑕᐅᓂᐊᕐᓱᑎ ᖃᓄᖅ ᐱᒋᐊᑲᓐᓂᕆᐊᖃᓂᑎᖕᓄ ᖃᓄᐃᒋᐊᑲᓂᖅᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᖃᐃᑲᓐᓂᕋᑖᕋᒪ ᐊᐱᖁᑎᑲᓂᖅᒥ. ᑐᑭᓯᑦᓯᐊᕋᓗᐊᕐᑐᖓ ᖃᓄᐃᓕᖓᓂᖓᓄ 
ᒥᓂᔅᑕ ᑭᓯᐊᓂ ᐅᖃᐅᓯᕆᔭᕋ ᓱᓕᒃᑲᓐᓂᖅ ᓱᓕᒋᐊᑲᓐᓂᖅ ᑐᓴᐅᒪᑦᓱᐊ ᒐᕙᒪᑐᖃᑯ ᐅᖃᖅᓯᒪᓪᓗᑎ 
ᐊᑦᑐᐃᓂᖃᕈᒪᓯᒪᓇᑎᓪᓗ ᑭᒃᑯᑐᐃᓐᓇᐃᑦ ᑭᓇᒃᑯᑐᐃᓐᓇᐃᑦ ᐃᓪᓗᖏᓄ ᐊᒻᒪᓗᖃᐃᑦ ᖃᐅᔨᒪᑦᓱᑎᓪᓗ 
ᑐᓐᓂᕈᑎᐅᓯᒪᓪᓗᑎ ᐅᕙᑎᖕᓄ ᓱᓕᒃᑲᓐᓂᖅ ᓱᓕᒋᐊᑲᓐᓂᖅᓗ, ᐱᓇᓱᐊᕆᐊᖃᕋᑦᑕ ᐊᒻᒪ ᕿᒥᖅᕈᓇᓪᓗᑕ 
ᐊᓯᒋᐊᑲᓂᖏᓄ ᖃᓄᐃᒋᐊᕈᑎᑦᓴᓄ ᑕᐃᒪᐃᒻᒪ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᔪᓐᓇᕐᓗᑎᒃ 
ᐊᒻᒪᓗ ᑕᒪᓐᓇ ᐊᓯᐊᒍᖓᔭᕆᓪᓗᓂ, ᐋᖅᑭᕙᓪᓕᐅᑎᐅᕋᕐᔪᒍᓐᓇᖅᑐᖅ ᐃᓪᓗᓕᑖᕆᐊᖃᖅᑐᓄᑦ. 
 
ᑕᒪᒃᑯᐊ ᐊᐅᓚᑕᐅᔪᓐᓇᕐᔪᒥᒃᐸᑕ, ᐅᕝᕙᓘᓐᓃᑦ ᓄᓇᓕᐅᔪᑦ ᐊᒻᒪᓗ ᑕᐃᒃᑯᐊ ᑮᓇᐅᔭᖃᖅᑎᑕᐅᑲᓐᓂᕐᓗᑎᒃ, 
ᐃᓚᓕᐅᔾᔭᐅᓪᓗᑎᒃ ᑮᓇᐅᔭᖅᑖᕈᑕᐅᔪᓐᓇᖅᑐᒧᑦ ᓄᓇᓕᓐᓂ ᒐᕙᒪᐅᔪᓄᑦ. 
 
ᖃᐅᔨᒪᔪᐃᓐᓇᐅᒐᑦᑕ ᐅᖃᐅᓯᐅᒐᔪᒃᑐᒥ ᖃᓪᓗᓈᑎᑐᑦ ᒪᕐᕈᓐᓂᒃ ᐊᔾᔨᒋᓐᖏᑦᑐᓂᒃ ᐱᓚᒍᓯᑕᖃᕐᒪᑦ ᐳᓯᒥᒃ. 
ᖃᐅᔨᒪᔭᕆᖅᑐᒍᑦ ᐊᒃᑲᖅᑕᐅᓂᐊᖅᑐᑦ ᐃᓄᓐᓄᒃ ᐃᓪᓗᒃᓴᐅᔪᓂᒃ. ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ ᐊᒻᒪ 
ᐃᖅᑲᓇᐃᔭᖅᑎᖏᑦ ᖃᐅᔨᓇᓱᐊᕈᓐᓇᖅᐸᑦ ᐊᓯᐊᒍᑦ ᐊᒻᒪᓗ ᑕᐃᒃᑯᐊ ᐊᓯᖏᑦ ᐊᓯᖏᓐᓄᑦ ᓄᒃᑎᖅᑕᐅᓗᑎᒃ.  
ᑕᐅᕗᓐᖓᕈᓐᓇᖅᐳᖅᑲᐃ ᑲᓇᑕᒥ ᒐᕙᒪᒃᑯᖏᓐᓄᑦ ᐱᓕᕆᖃᑎᖏᓐᓄᑦ ᐊᒻᒪ ᐅᖃᐅᑎᓗᒋᑦ ᖃᐅᔨᒪᔪᒍᑦ 
ᑕᐃᒃᑯᐊᓗ ᑭᒃᑯᑐᐃᓐᓇᕐᓄᑦ ᐃᓪᓗᖃᖅᑎᑦᑎᓂᕐᒧᑦ ᑲᒪᔪᒪᓐᖏᒻᒪᑕ, ᐊᓯᐊᒍᕋᒃᓴᐅᒻᒥᔪᖅ. 

ᑕᐃᒪᓕ ᓱᕐᓗ ᐊᔾᔨᓕᐅᕆᓐᓂᕈᑦᑕ ᐱᔪᒪᔭᑦᑎᓐᓂᒃ ᐊᒻᒪ ᖃᓄᐃᓕᖓᓂᖏᓐᓂᒃ ᓄᓇᕗᒻᒥ ᒫᓐᓇᐅᔪᖅ ᐋᑐᕙᒧᑦ 
ᐊᓯᐊᓄᓪᓗᓐᓂ ᑕᒪᓐᓇ ᐊᖏᖅᑕᐅᔪᓐᓇᕋᔭᓐᖏᑦᑐᑦ, ᐊᒃᓱᐊᓗᒃ ᐱᐅᓐᖏᑦᑐᖅ. 
 
ᐊᒻᒪᓗ ᐃᓱᒪᔪᖓ ᐃᖅᑲᐃᑎᑕᐅᑲᓐᓂᕆᐊᖃᕐᒪᑕ ᐊᒻᒪ ᐅᕙᑦᑎᓐᓂᒃ ᐃᑲᔪᕋᓱᐊᕆᐊᖃᕋᓗᐊᕐᒪᑕ ᐃᓪᓗᓕᕆᓂᕐᒧᑦ 
ᓄᓇᕗᒻᒥ ᐊᒻᒪᓗ ᑕᒪᓐᓇ ᑲᒪᒋᔭᐅᓐᖏᑉᐸᑦ ᐃᓄᓐᓂᒃ ᐃᓪᓗᖃᖅᑎᑦᑎᓂᕐᒧᑦ, ᐅᕙᓪᓗᒋᑦ ᐊᓯᖏᓐᓂᒃ 
ᐱᔪᓐᓇᖅᑎᓪᓗᒋ ᖃᓄᐃᑦᑐᓂᒃ ᐊᖏᖅᑕᐅᔪᓐᓇᕋᖅᑐᓂ ᑮᓇᐅᔭᖃᖅᑎᑦᑎᔪᓐᓇᕐᓂᐊᕐᒪᑕ ᓄᑖᓂᒃ ᐸᕐᓇᒍᑕᐅᔪᓂᒃ 
ᑕᐃᒪᐃᑦᑐᓂᖏᓚ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ ᐱᐅᔪᓂ ᐅᖃᐅᓯᖃᖅᑐᖅ. 
ᐅᐊᑦᑎᐊᕈ ᐅᖃᖅᐸᓪᓚᐃᖅᑲᐅᒻᒪᑦ ᑕᒪᓐᓇ ᑲᒪᒋᔭᐅᔪᒪᕐᓂᐊᕐᒪᑦ ᑲᑎᒪᔾᔪᑎᒃᓴᐅᓗᓂ ᓄᓇᖃᖅᑳᕐᓯᒪᔪᓄᑦ 
ᒥᓂᔅᑕᐅᔪᓄᑦ ᑲᒪᒋᔭᐅᔪᒃᓴᐅᓗᓂ. ᐊᑕᐅᓯᖅ ᑲᓇᑕᒥ ᒥᓂᔅᑕᐅᔪᖅ ᓄᓇᕗᒻᒥ, ᐱᓗᐊᖅᑐᒥᒃ ᐃᓄᓕᕆᔨᑐᖃᒃᑯᓐᓄᑦ 
ᒥᓂᔅᑕᐅᔪᖅ ᑕᒪᓐᓇ ᑕᑯᔪᒥᓇᖅᐳᖅ, ᑕᒪᓐᓇ ᐱᕙᓪᓕᕈᑕᐅᓂᐊᕐᒪᑦ ᐊᑐᐃᓐᓇᐅᖃᑦᑕᓚᐅᓐᖏᑦᑐᖅ 
ᑲᑎᒪᔪᖃᓚᐅᖅᑎᓐᓇᒍᑦ ᐃᖃᓗᓐᓂ ᐱᓇᓱᐊᕈᓯ ᒪᕐᕈᒃ ᐊᓂᒍᓕᖅᑐᑦ. 
 
ᖃᑯᑎᒃᑯᑦ, ᑕᒪᒃᑯᐊ ᐊᖓᔪᖅᑲᐅᑕᐅᔪᑦ ᑕᑕᕆᔭᒃᓴᖃᖅᐸᒻᒪᑕ ᐊᔾᔨᒌᓐᖏᑦᑐᓂᒃ ᐊᒻᒪᓗ ᐊᔾᔨᒋᓐᖏᑦᑐᓂᒃ 
ᑲᑎᒪᔨᐅᔪᓂ, ᐅᕙᑦᑎᓐᓂᒃ ᐃᑲᔪᖅᑐᐃᔪᓂᒃ, ᐊᖓᔪᖅᑳᕆᔭᐅᒐᓗᐊᖅᐸᑕ ᐃᓪᓗᓕᓂᒃ ᓄᑕᕈᕆᐊᖅᑎᑦᑎᓂᕐᒧᑦ 
ᑲᑐᑦᔨᖃᑎᒌᖑᔪᓄᑦ, ᑕᕝᕗᖓ ᑭᒡᒐᖅᑐᖅᑕᐅᒐᑦᑕ, ᐊᒻᒪ ᐊᒥᓱᑲᓪᓚᐅᔪᑦ ᐊᕕᒃᑐᕐᓯᒪᔪᓂ ᐃᖅᑲᓇᐃᔭᖅᑎᑕᐅᔪᑦ, 
ᐃᓪᓗᓕᕆᓂᕐᒧᑦ ᐃᑲᔪᖅᑐᐃᔪᑦ ᐊᒻᒪᓗ ᐱᒻᒪᕆᐅᓗᐊᖅᑐᖅ ᓄᓇᓕᐅᔪᓂ ᐅᖓᓯᑦᑐᑎᓂᒃ ᐱᓕᕆᔨᐅᒧᑦ. 
 
ᑭᒡᒐᖅᑐᑎᖃᕐᒥᔪᒍ ᑲᓇᑕᒥ ᐃᓪᓗᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᑲᑎᒪᔨᕋᓛᖑᔪᓂ. ᑕᐃᒪᓕ ᐃᒪᐃᓕᕙᒃᐳᖅ 
ᑐᓴᐅᒪᑎᑦᑎᓐᓇᕐᓗᑕ ᖃᓄᐃᓕᖓᓂᕆᔭᑦᑎᓐᓂᒃ ᖃᓄᑐᐃᓐᓇᖅ ᐋᖅᑭᒃᓯᔪᖃᓚᐅᓐᖏᓐᓂᖓᓂ ᐊᓯᐊᒍᓪᓗᓐᓂ, 
ᑮᓇᐅᔭᑎᒍᑦ ᐱᓇᓱᐊᕐᓂᕐᒥ ᐅᕝᕙᓘᓐᓃᑦ ᐃᓕᑕᕆᔭᐅᓗᑎᒃ ᐱᔪᒪᓂᕆᔭᕗᑦ. 
 
ᐸᕐᓇᒃᓯᒪᔪᖃᕐᒥᔪᖅ ᓱᓕ ᒥᓂᔅᑕᐅᔪᓄᑦ ᐃᓪᓗᓕᕆᓂᕐᒧᑦ, ᒥᓂᔅᑕᐅᔪᑦ ᐃᓪᓗᓕᕆᕐᔪᐊᑯᓐᓄᑦ ᐊᕐᕋᒍ ᐱᒋᐊᓕᖅᐸᑦ 
ᑲᑎᒪᔪᒪᕐᓂᐊᖅᑐᑎᒃ, ᓄᑖᒥᒃ ᑲᓇᑕᒥ ᒥᓂᔅᑕᐅᔪᒥ ᐱᖃᑎᖃᕐᓗᑎᒃ ᑕᐃᓐᓇ ᐃᓚᐅᕕᒋᓚᖅᑕᕗᑦ, 
ᓇᓗᓇᐃᖅᑕᐅᓪᓚᕆᒃᓯᒪᓕᖅᐸᑦ ᐊᒻᒪᓗ ᐅᖃᕐᓯᒪᓕᕈᑦᑕ ᐃᓚᐅᔪᓐᓇᕐᓂᑦᑎᓐᓂᒃ. 
 
ᑕᒪᒃᑯᐊ ᐱᕙᓪᓕᐊᔪᑦ, ᐋᖅᑭᒃᓱᐃᔪᐊᓗᓗᑎᒃ ᐱᔪᒃᓴᐅᓐᖏᑦᑐᒐᓗᐊᑦ ᑕᑯᔪᒪᔭᑦᑎᓐᓂᒃ, ᐅᓪᓗᒥᐅᔪᖅ ᑭᓯᐊᓂᓕ 
ᖃᓄᐃᓕᒋᐊᕈᑕᐅᔪᓂᒃ ᓯᕗᓂᑦᑎᓐᓂᒃ ᑕᑯᓚᖅᑐᒃᓴᐅᕗᒍ, ᐊᒻᒪᓗ ᐳᐃᒍᖅᑕᐃᓕᓗᑕ ᐊᖏᓂᕐᓴᐅᓗᒍ ᑮᓇᐅᔭᑎᒍᑦ 
ᐃᓱᒪᔭᒋᔭᐅᓂᖓ ᑲᒪᒋᔭᐅᖃᑦᑕᕐᓯᒪᓕᖅᑐᖅ ᑲᓇᑕᒥ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ ᐊᒻᒪᓗ 
ᓇᓗᓇᐃᖅᐸᓪᓕᐊᓇᓱᐊᕐᒥᒐᕗᑦ ᐱᓕᕆᐊᕗᑦ ᐊᒻᒪᓗ ᐱᔪᒪᔭᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓪᓚᕆᓐᖏᑦᑐᖓ ᓱᑯᑦᑎᐊᓃᓕᕐᒪᖔᑕ, ᑭᓯᐊᓂᓕ 
ᐊᐱᕆᔪᒪᔪᖓ, ᑖᒃᑯᐊᓗ ᑐᓐᖓᓱᒃᑎᑲᓐᓂᕐᓗᑎᒃ ᐅᕙᒍᑦ ᓴᖓᓐᓂᑎᓪᓗᒋᑦ. 
 
ᑕᐃᒃᑯᐊ ᐃᓗᐃᑦ ᐅᖃᐅᓯᕆᔭᒃᑲ, ᐃᒪᐃᑦᑐᖃᕐᒪᑕ ᐅᐊᓴᕐᕕᖃᖅᑐᑎᒃ ᐃᒐᖃᖅᑐᑎᒃ, ᐋᓐᓄᕋᓄᑦ ᐅᐊᓴᕐᕕᖃᖅᑐᑎᒃ 
ᐊᒻᒪ ᐸᓂᕐᓴᐅᑎᖃᖅᑐᑎᒃ, ᖃᓄᖅ ᐊᑎᖃᖅᑎᑕᐅᒻᒪᖔᑕ ᖃᐅᔨᒪᓐᖏᑕᒃᑲ, ᐊᒻᒪᓗ ᑕᐃᒃᑯᐊ ᐃᓪᓗᕈᓯᖃᖅᑐᑎᒃ 
ᐱᖓᓱᓂᒃ ᐊᓪᓚ ᑭᐳᒧᑦ ᐃᓂᖃᓐᖏᑦᑐᑦ. 

ᑖᓯ ᖃᐅᔨᒪᔪᖅ ᖃᓄᐃᑦᑐᓂᒃ ᐅᖃᐅᓯᖃᕐᒪᖔᕐᒪᑦ, ᑕᐃᓐᓇ ᐃᖅᑲᓇᐃᔭᖃᑦᑕᕐᓯᒪᒻᒪᑦ ᐃᒃᐱᐊᕐᔪᒻᒥ. ᑕᐃᒃᑯᐊ 
ᓴᓇᔭᐅᑎᓪᓗᒋᑦ, ᐊᑭᖏᑦ ᑕᐃᒪᓐᓇᓪᓗᐊᖑᕙᓪᓚᐃᔪᑦ ᑕᐃᒃᑯᐊ ᐱᐅᔪᑎᐊᓗᐃᑦ ᐃᓪᓗᐃᑦ ᐱᖓᓱᓂᒃ 
ᐃᓪᓗᕈᓯᖃᖅᑐᑦ ᐃᓪᓗᔪᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ ᐃᑦᓯᕙᐅᑕᖅ. ᖃᐅᔨᒪᔪᖓ ᒥᓂᔅᑕ ᐃᓱᒫᓘᑎᖃᕆᐊᖓ ᐃᖅᑲᓇᐃᔭᖅᑎᓄᑦ 
ᐃᓪᓗᖁᑎᖏᓐᓄᑦ ᓄᓇᓕᖁᑎᖏᑕ ᐃᓚᖏᓐᓄᑦ ᐃᑉᐱᐊᔪᒻᒥ. ᐃᖅᑲᓇᐃᔭᖃᑎᒋᓚᐅᕐᐸᕗᑦ ᓇᒻᒥᓂᓕᒃ 
ᐋᖅᑭᒐᓱᐊᖅᑐᑎᒍ ᐊᑲᐃᓪᓕᐅᕈᑏᑦ. 
 
ᐅᖃᕈᓐᓇᖅᑐᖓ ᑲᑎᒪᔨᓗ ᖃᐅᔨᒪᓪᓗᓂ ᐃᖅᑲᓇᐃᔮᕆᕙᓪᓕᐊᒋᒐᑦᑎᒍ ᓄᑖᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ 
ᐊᑐᖅᑐᐊᒐᕐᓄᑦ ᐊᑐᐊᒐᑦ, ᑕᒪᓐᓇ ᐊᑐᓕᕐᓂᐊᖅᑐᖅ ᐃᓪᓗᓕᕆᓂᕐᒧᑦ ᖃᓄᐃᓕᖓᓂᐅᔪᖅ, ᐃᓪᓘᑉ 
ᐊᖏᓂᖓ/ᒥᑭᓂᖓ, ᐊᓯᖏᓪᓗ ᓈᒻᒪᓂᕐᐹᖑᒐᓱᐊᖅᑐᒥᒃ ᐋᖅᑭᒐᓱᐊᖅᑎᓪᓗᑕ ᐃᓪᓗᒧᑦ ᐊᑐᖅᑐᐊᕈᑎᒥᒃ 
ᐊᑐᖅᑐᐊᑎᑦᑎᓐᓄᑦ, ᐃᖅᑲᓇᐃᔭᖅᑎᖁᑎᑦᑎᓐᓄᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᐃᓱᒪᖅᑲᐅᖏᑦᑐᖓᓘᓐᓃᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓂᒃ, ᖁᔭᓐᓇᒦᑐᐃᓐᓇᓕᕐᐸᒋᑦ 
ᐅᖃᐅᓯᕐᓄᑦ. ᐊᐱᖅᑯᑎᒋᖅᑲᐅᔭᕋ ᐃᓪᓗᐃᑦ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᑦ, ᓵᖑᔭᖃᓐᖏᒻᒪᑕ, 
ᐃᕐᕈᕐᑐᐃᕕᓕᐅᒐᓗᐊᑦ, ᓂᕿᓕᐅᕈᑎᖃᖅᑐᑎᓪᓗ, ᐊᓐᓄᕌᓂᒃ ᐅᐊᓴᕐᕕᒻᒥᒃ ᐸᓂᕐᓰᕕᒻᒥᓪᓗ. ᓵᖑᔭᖃᓐᖏᑦᑐᑦ 
ᑭᓯᖓᓂ ᓵᖏᓪᓗ ᐃᓂᑦᓴᖃᓐᖏᑦᑐᑦ. ᐊᒻᒪᓗ ᑕᓚᕖᓴᖏᑦ ᓴᓂᑦᓯᐊᖓᓃᑦᑕᖅᑯᑦ ᐅᐃᓴᕈᑎᖏᑕ. 
 
ᑖᒃᑯᐊ ᐅᖃᐅᓯᕆᔭᒃᑲ ᐃᓪᓘᔪᐃᑦ. ᓇᓗᓇᓐᖏᓚᖅ ᒥᔅᑕ ᑖᓯ ᖃᐅᔨᒪᒋᐊᖓ ᐅᖃᐅᓯᕆᔭᓐᓂᒃ 
ᐃᖅᑲᓇᐃᔮᕆᓚᐅᕐᓯᒪᒻᒪᒋᑦ ᐃᑉᐱᐊᔪᒻᒥ, ᑕᒃᐹᓂ ᐃᖅᑲᓇᐃᔭᖅᑎᓪᓗᒍ. 
 
ᑕᐃᒃᑯᐊ ᐃᓪᓗᓖᑦ, ᑮᓇᐅᔭᖅᑑᑎᐹᓗᒋᖃᑦᑕᐸᓪᓚᐃᔭᓯ ᓴᓇᒋᐊᖅᑕᐅᖏᓐᓇᓕᒫᕐᒪᑕ. ᑕᐃᒎᓯᓖᑦ ᐱᖓᓱᓂᒃ 
ᐃᓪᓗᕈᓯᓕᒃ ᑭᓯᐊᓂ ᓂᕆᕕᑦᓴᒫᕐᕕᖃᓐᖏᑐᓪᓘᓐᓃᑦ. ᑕᐃᒫᑦᓴᐃᓐᓈᖅ ᐊᑐᖅᑐᐊᕈᑎᖏᓐᓄᑦ ᐊᑭᓖᖃᑦᑕᖅᑲᑦ 
ᐃᓪᓗᑖᖅᑲᐅᒥᓂᕐᓄᑦ ᓴᓇᔭᐅᓚᐅᖅᑐᓄᑦ ᐊᕐᕌᒎᒃ ᒪᕐᕉᒃ ᓴᓇᔭᐅᓯᒪᓕᖅᑐᑦ ᐱᖓᓱᓂᒃ ᐃᓪᓗᕈᓯᓕᓐᓂᑦᑕᐅᖅ. 
ᐅᐊᓴᕈᑎᖃᕐᕕᖃᑦᓯᐊᖅᑐᑦ ᐸᓂᕐᓰᕕᒻᒥᓪᓗ ᐃᓪᓗᕈᓯᐅᑉ ᐊᓯᐊᒎᖓᔪᓂᒃ? ᖁᔭᓐᓇᒦᒃ ᐅᖃᖅᑏ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ ᐅᖃᖅᑏ. ᖁᕕᐊᓱᑦᑐᖓ ᐅᖃᖅᑲᐅᓂᕐᓂᒃ ᐃᖅᑲᓇᐃᔭᖅᑏᑦ ᐃᓪᓗᖏᑕ ᒥᑦᓵᓄᑦ 
ᐊᐱᖅᑯᑎᒋᓚᐅᓐᖏᑕᖏᓐᓂ. ᑕᐃᒃᑯᐊᓕ ᐃᓪᓗᐃᑦ ᐅᖃᐅᓯᐅᖃᑦᑕᖅᑐᑦ, ᖃᐅᔨᒪᕙᓪᓚᐅᔪᖓ ᓱᒻᒪᑦ ᒪᓕᒐᓕᐅᖅᑎ 
ᑖᑦᓱᒥᖓ ᐊᐱᖅᑯᑎᖃᕆᐊᖓ. ᐃᓪᓗᑐᖃᐅᓂᕐᓴᐃᑦ ᒥᑭᓂᕐᓴᐅᓪᓗᑎᓪᓗ ᐃᓪᓘᖃᑦᑕᖅᑐᓂᒃ. ᑭᖑᓂᑦᑎᓐᓄ 
ᖃᐅᔨᒪᔭᐅᓚᐅᕐᓯᒪᓐᖏᑦᑐᑦ ᖃᓄᐃᓪᓗᐊᕐᓂᖏᑦ ᐃᓪᓗᐃᑦ, ᑮᓇᐅᔾᔭᑦᓵᓂᒃ ᒪᓕᖃᑦᑕᕐᓯᒪᒻᒪᑕ ᐊᑐᖅᑐᐊᕈᑎᖏᑦ. 
 
ᓄᑖᖑᓕᕐᑐᒥ ᐊᑐᖅᑐᐊᖅᑎᓄᑦ ᖃᐅᔨᓴᕈᑎᐅᓕᖅᑐᒥᒃ ᖄᑦᓰᔭᕐᓂᐊᕐᓂᖏᓐᓄᑦ ᐊᑐᓕᕐᓂᐊᖅᑐᒥ ᔭᓐᓄᐊᓕ 1-ᒥ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ, ᐃᓪᓘᑉ ᖃᓄᐃᓐᓂᖓᓂᒃ ᖃᐅᔨᓴᕈᑎᖃᕐᒥᔪᑦ, ᐃᓪᓘᓪᓗ 
ᐊᖏᓂᖓᓂᒃ/ᒥᑭᓂᖓᓂᒃ. ᐃᓪᓗᑐᖃᐅᓂᕐᓴᐅᑉᐸᑦ, ᐊᑐᖅᑐᐊᕈᑎᖏᓐᓄᑦ ᐊᑭᑭᓪᓕᒋᐊᕈᑕᐅᖃᑦᑕᓂᐊᖅᑐᖅ, 
ᒥᑭᓂᕐᓴᐅᑉᐸᑦ ᐃᓪᓗ, ᐊᓯᖏᓐᓂᓪᓗ. 
 
ᑖᒃᑯᐊ ᐃᓱᒪᑦᓴᕐᓯᐅᕈᑕᐅᓂᐊᖅᑐᑦ ᑖᑦᓱᒧᖓ ᓄᑖᒧᑦ ᐊᑐᖅᑐᐊᓂᕐᒧᑦ ᐊᑭᓕᕐᓲᑕᐅᖃᑦᑕᓂᐊᖅᑐᓄᑦ ᖃᐅᔨᓴᕈᑎᓄᑦ. 
ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ ᐃᑦᓯᕙᐅᖅᑕ. ᖃᐅᔨᒪᔮᒃᑲ ᒪᕐᕉᒃ ᓂᕈᐊᖅᑕᐅᓯᒪᕖᒃᑲ ᓄᓇᓖᒃ ᑲᑎᓐᖓᐅᑑᓐᓂᒃ 
ᐱᓂᐊᕆᐊᑦᓴᖏᓐᓂᒃ. ᓇᓗᓇᓐᖏᓚᖅ ᓄᓇᓕᓐᓂ ᐃᓪᓗᓕᕆᔩᑦ ᑲᑎᒪᔨᖏᑦ ᓄᓇᓕᓐᓂ ᐅᖃᖃᑎᖃᖃᑦᑕᕐᓯᒪᒻᒪᑕ 
ᐃᓪᓗᓕᕆᔨᕐᔪᐊᒃᑯᓐᓂ. 
 
ᐃᓪᓘᓪᓕ ᓴᓂᐊᒍᑦ ᐅᖃᐅᓯᐅᑎᓪᓗᒍ, ᐃᓪᓘᒃ ᑖᒃᑯᐊ ᐱᐅᔪᒻᒪᕆᐊᓘᒃ ᐊᐃᑉᐸᖃᓐᖏᑦᑐᓄᑦ. ᐃᒻᒪᖃ 
ᐊᓯᕙᖃᑦᑕᖏᑦᑐᑎᑦ. ᖃᒧᑕᐅᔭᖃᕈᕕᑦ, ᐃᓂᕐᕖᑦ, ᓇᒥᓕ ᐃᓂᖃᕋᔭᕐᒪᑕ? ᓴᓂᐊᓃᕝᕕᖃᓐᖏᑦᑐᑦ ᓯᓚᑖᒍᑦ 
ᐃᓂᑦᓴᖃᓐᖏᒻᒪᑕ, ᒪᑐᕕᑦ ᓯᓚᑖᓂ ᑭᓯᐊᓂ. ᒪᔪᕋᐅᑎᕋᓛᓕᐅᒐᓗᐊᑦ ᑕᐃᒫᒐᓚᒃ. 
 
ᐃᒻᒪᖃ, ᐊᐱᖅᑯᑎᒋᒐᓱᐊᖅᑕᕋ ᑮᓇᐅᔭᖅᑐᖅᑐᐹᓘᓂᖏᓐᓄᑦ. ᐃᓪᓗᓐᓇᕆᔭᐅᕚᑦ? ᑲᑎᒪᔨᐅᖃᑎᒪᖃᐃ, ᒥᔅᓴ 
ᐃᒃᑲᕐᕆᐊᓘᑉ ᐅᖃᐅᓯᕆᖃᑦᑕᖅᑕᖏᑦ ᑖᒃᑯᐊᓴᐃᓐᓇᐃᑦ. ᐱᐅᒋᔭᐅᕚᑦ ᐊᑐᖅᑐᐊᖅᑎᓄᑦ? ᐊᓯᕙᖅᑎᐅᒍᕕᑦ, 
ᕿᓯᓕᕆᖃᑦᑕᖅᑐᐹᓘᓗᑎᓪᓗ, ᓈᒻᒪᑦᓱᕆᓐᖏᑕᒃᑲ ᑕᒫᓂ ᐅᑭᐅᖅᑕᖅᑐᒥ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑕᖅ. ᐃᑦᓯᕙᐅᑖᖅ, ᐅᖃᕈᓐᓇᖏᑦᑐᖓ ᐱᐅᒋᔭᐅᒻᒪᖔᑕ ᐃᓐᓄᓐᓄᑦ 
ᐃᓪᓗᓕᓐᓄᑦ. ᐅᖃᕈᓐᓇᑐᐃᓐᓇᖅᑐᖓ ᐊᒥᓲᓂᕐᓴᐃᑦ, ᐃᓄᐃᑦ ᖁᔭᒋᔭᖃᑐᐃᓐᓇᕆᐊᖏᑦ ᐃᓪᓗᖃᒐᓚᑦᑕᓚᐅᕈᑎᒃ 
ᐊᒥᓱᒻᒪᕇᑦ ᐱᔪᒪᖃᑦᑕᑎᓪᓗᒋᑦ, ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ ᐊᒥᒐᐃᓐᓇᑎᓪᓗᒋᑦ. 
 
ᐅᖃᕈᓐᓇᕐᒥᔪᖓ ᐱᐅᓂᕐᓴᓂᒃ ᓴᓇᔪᖃᖃᑦᑕᓪᓗᐊᖅᑐᒥᓂᐅᒐᓗᐊᖅ ᐃᓚᖏᓐᓂᒃ ᐃᓪᓗᖁᑎᑦᑎᓐᓂᒃ. ᑕᒪᓐᓇ 
ᓇᓗᓇᓐᖏᓚᖅ. ᒫᓐᓇᐅᔪᖅ ᓄᓇᓕᓐᓂ ᑐᓴᕆᐊᕐᕕᖃᖃᑦᑕᐸᓪᓕᐊᔪᒍᑦ ᑐᓴᕆᐊᖃᑦᑕᓂᐊᖅᑐᒍᑦ ᐅᖃᐅᓯᑦᓴᓂᒃ 
ᐊᓯᔾᔨᕆᐊᓕᓐᓂᒃ ᓴᓇᒻᒪᖏᓐᓂᒃ ᐃᓪᓗᓕᐊᖑᖃᑦᑕᓂᐊᖅᑐᓂᒃ ᓈᒻᒪᒋᔭᑦᑎᓐᓂᒃ ᐱᔭᕆᐊᓕᑦᑎᓐᓂᒃ, ᓄᓇᕗᑦᒧᑦ 
ᓈᒻᒪᑦᑐᓂᒃ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᖅ ᑭᖑᓪᓕᖅᐹᖅ ᐊᐱᖅᑯᑎᒐ. ᑕᐃᒃᑯᐊ ᐃᓪᓗᓄᑦ 
ᓴᓇᒋᐊᖅᑕᐅᔪᖃᕐᓂᐊᖅᑎᓪᓗᒍ ᑳᓐᑐᕌᒃᑕᐅᕙᒃᑐᑦ ᓄᓇᓕᐅᔪᓂ ᐃᓪᓗᒧᖓ ᐱᖃᑦᑕᕐᒪᑕ, ᑕᒪᓐᓇ ᐊᕙᓗᖓ 
ᐃᓗᐊᓃᑦᑐᖅ ᑕᐃᒪᓕ ᑕᒪᒃᑯᐊ ᐃᓪᓗᐃᑦ ᐅᖏᖅᐸᓕᐊᑐᐃᓐᓇᖅᐸᒃᐳᑦ ᐱᔭᕇᖅᑕᐅᔭᕋᐃᒻᒪᑕ ᐊᒻᒪᓗ 
ᖃᐅᔨᒪᓇᖅᑐᑎᒃ ᑕᒪᒃᑯᐊ ᑳᓐᑐᕌᒃᑕᐅᓯᒪᕙᑦᑐᑦ ᐊᑭᑭᑦᑐᖏᑦᑐᑦ ᑭᓯᐊᓂᓕ ᐅᖏᖅᑎᑦᑎᕆᑐᐃᓐᓇᖅᐸᒻᒪᑕ ᐃᓪᓗᓂ. 
 
ᑕᐃᒪᓕ ᖃᓄᒃᑲᓐᓂᕈᓐᓇᖅᐸ ᒥᑭᓪᓕᑎᕆᓗᐊᓐᖏᓪᓗᑎᒃ ᐃᓪᓗᓂ ᓴᓇᒋᐊᖅᑕᐅᕙᒃᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒃᑲᔭᕐᒥᔪᑦ ᖃᓄᐃᑦᑐᓂᒃ ᓴᓇᒋᐊᕐᓂᐅᔪᓂᒃ. ᐃᓗᐊᒍᑦ 
ᓴᓇᒋᐊᖅᑕᐅᓂᐊᖅᐸᑕ ᑕᐃᒪᓕ ᓇᓗᓇᖏᓪᓚᖅ ᑕᒪᓐᓇ ᐃᓗᓕᖓ ᐱᔭᖅᑕᐅᔭᕆᐊᖃᕋᔭᖅᑐᖅ ᐊᒻᒪᓗ ᐊᓯᖏᑦ 
ᓴᓇᔭᐅᑲᓐᓂᕆᐊᖃᖅᑐᑦ. 
 
ᑕᐃᒪᓕ, ᒥᑭᓪᓕᒃᑲᓐᓂᖅᐸᒃᑐᑦ ᐱᕕᑭᓪᓕᕙᓪᓕᐊᑐᐃᓐᓇᖅᐸᑦ, ᑕᒪᓐᓇ ᐊᑲᐅᖏᓕᐅᕈᑕᐅᓕᕈᓐᓇᕐᒥᔪᖅ 
ᑭᓯᐊᓂᑦᑕᐅᖅ ᐊᑐᑦᑎᐊᑲᓐᓂᕋᓱᐊᕆᐊᖃᖅᑐᒍᑦ ᑕᒪᒃᑯᐊ ᐱᕕᑭᓪᓕᓗᐊᖅᑕᐅᕙᓐᖏᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ 
 
ᒪᒃᓖᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓄᖓ ᐊᑭᑐᔪᑎᓄᑦ ᐊᑐᖅᑕᐅᓂᖏᑦᑐᓄᑦ ᐃᑯᐱᒡᕕᓕᕆᔨᒃᑯᓐᓂᑦ. 
ᖁᔭᓐᓇᒦᒃ, ᒥᓂᔅᑕ ᐅᕙᓐᓄᑦ ᓇᓗᓇᐃᔭᐃᒍᓐᓇᕋᑖᕐᒪᑦ ᐊᒻᒪ ᑕᒪᒃᑯᐊ ᐊᕐᕋᒍᓛᖅᑐᒥᒃ ᐱᔭᕆᖅᑕᐅᓯᒪᓛᖅᑐᒃᓴᐅᕗᑦ. 
 
ᐊᑭᖏᓐᓄᑦ ᑕᐃᒃᑯᐊ ᐃᓪᓗᐃᑦ ᒪᕐᕈᒃ ᑲᑎᓐᖓᔪᑦ, ᕿᒥᕐᕈᓪᓗᑎᒍ ᐅᑭᐅᑦ ᐱᖓᓱᑦ ᐊᓂᒍᓕᖅᑐᑦ 
ᐊᑭᖃᓚᐅᕐᓯᒪᒐᓗᐊᕐᒪᑕ 380 ᐊᒻᒪᓗ ᒫᓐᓇᐅᔪᖅ ᑕᑯᓪᓗᒋᑦ ᐊᑭᖏᑦ ᐃᒪᐃᑦᑑᓕᕐᒪᑕ 506. 
 
ᐅᕙᑎᓐᓄ ᓇᓗᓇᐃᕐᓯᔪᓐᓇᖅᐱᑦ ᑕᒪᒃᑯᐊ ᓄᓇᖓᑕ ᐊᑭᖓᓄᑦ ᐊᒻᒪᓗ ᐊᓯᖏᓐᓄ. ᐅᖃᖅᑲᐅᒻᒥᒐᒪ 
ᑐᓐᖓᕕᖏᓐᓄᑦ ᓴᕕᕋᔭᐅᔪᓂᒃ ᐃᓪᓗᐃᑦ ᐊᒻᒪᓗ ᐊᑭᑐᓂᖏᑦ ᐊᒻᒪᓗ ᖃᓄᖅ ᑕᒪᒃᑯᐊ 
ᐊᑭᑐᕈᑕᐅᑲᓐᓂᖃᑦᑕᕐᒪᖔᑕ ᐃᓪᓗᐃᑦ ᐊᑭᖏᓐᓄᑦ ᐊᒻᒪᓗ ᑕᐅᕗᖓ ᑎᑭᑉᐸᓪᓕᐊᓕᕋᑦᑕ ᑕᒪᒃᑯᐊ ᐃᓪᓗᐃᑦ ᒪᕐᕈᒃ 
ᐊᒃᑐᐊᔪᑦ ᐊᑭᖃᓕᕐᒪᑕ $500 ᑕᐅᓴᓂ ᐊᒻᒪᓗ ᐊᑭᑐᓗᐊᕐᓂᐊᐸᓪᓚᐃᓕᖅᑐᖅ. 
 
ᐃᓛᒃ ᑲᐅᔨᒪᒐᒪ ᐃᓚᖏᓐᓄᑦ ᓇᒻᒥᓂᖅᑕᕆᔭᐅᕙᒃᑐᓄᑦ ᐃᓪᓗᓄᑦ, ᐱᖓᓱᓂᒃ ᐃᓪᓗᕈᓯᖃᖅᑐᑦ ᓇᒻᒥᓂᖅᑖᖑᕙᒃᑐᑦ 
ᓴᓇᔭᐅᕙᒻᒪᑕ ᓄᓇᓕᐅᔪᑦ $250 ᑕᐅᓴᓐ ᐃᓪᓗᖅ ᐊᑕᐅᓯᖅ. ᐅᖃᕋᓱᐊᖅᑐᖓ ᖃᐅᔨᒪᔪᖓ ᐃᓚᖏᓐᓂᒃ 
ᓄᓇᓕᓐᓂ ᐊᑭᑐᕐᓂᕐᓴᐅᕙᓪᓚᐃᔪᑦ ᓴᓇᓇᓱᐊᕐᓗᒋᑦᒃ ᐊᒻᒪᓗ ᑕᐃᒃᑯᐊ ᓇᒻᒥᓂᖅ ᐃᓪᓗᑕᕆᔭᐅᕙᒃᑐᑦ ᐋᖅᑭᒃᓯᓗᑎᒃ 
ᓴᓇᓯᒪᑦᑕᐅᑎᒋᔪᑦ ᕿᕐᔭᕐᐸᓱᐊᓗᓐᓂᒃ ᐊᒻᒪᓗ ᑕᐃᒃᑯᐊ ᓱᕕᓐᖏᑦᑎᐊᖅᑐᑎᒃ ᐆᒻᒪᖅᑯᑎᓂᒃ ᐊᑐᓗᐊᓐᖏᑦᑐᑦ 
ᐊᒃᓱᐊᓗᓪᓗ ᓴᓇᓯᒪᑦᑎᐊᖅᑐᑎᒃ ᑕᐃᒪᓕᖃᐃ ᕿᒥᕐᕈᑲᓐᓂᕆᐊᖃᓕᖅᑕᕗᑦ ᑕᒪᒃᑯᐊ ᐃᓪᓗᓕᐅᖅᑕᐅᑎᓪᓗᒋᑦ 
ᐊᒃᑐᐊᔪᑦ ᐊᑭᒋᕙᒃᑕᖏᑦ ᐃᓚᖏᓐᓂ ᓄᓇᓕᐅᔪᓂ ᖃᐅᔨᒪᔪᖓ ᐅᕙᖓ ᓄᓇᖓᓐᓂ ᐱᐅᒃᓴᓂᕐᓴᐅᒐᔭᖅᑐᑦ 
ᒪᕐᕈᓐᓂᒃ ᐱᖓᓱᓂᒃ ᐃᓪᓗᕈᓯᖃᖅᑐᓂᒃ ᒪᕐᕈᓐᓂᒃ ᐊᒃᑐᐊᔪᓐᓂᐅᖏᑦᑐᖅ ᐊᑭᖃᖅᑐᓂᒃ $500 ᑕᐅᓴᓐᓂ 
ᐅᐱᓐᓇᕋᓂ ᐃᓚᒋᖑᔪᑦ ᐊᒥᓱᕈᖅᐸᓪᓕᐊᒻᒪᑕ. 
 
ᑕᒪᓐᓇ ᕿᒥᕈᒋᐊᖅᑕᐅᖁᑐᐃᓐᓇᖅᑕᕋ ᐃᓕᓐᓄᑦ ᐊᒻᒪ ᑕᒪᒃᑯᐊ ᐊᑭᖏᑦ ᐊᔾᔨᒋᒃᐸᑕ, ᑕᒪᒃᑯᐊ 
ᓇᓕᕋᖅᑎᒍᓐᓇᕐᓗᑎᒃ ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᒪᕐᕈᓐᓂᒃ ᐃᓪᓗᕈᓯᓕᓐᓄᑦ ᐅᕝᕙᓘᓐᓃᑦ 
ᐱᖓᓱᓂᒃ ᐃᓪᓗᕈᓯᓪᓕᓐᓂ ᒪᕐᕈᓐᓂᒃ ᐅᕝᕙᓘᓐᓃᑦ ᑕᓪᓕᒪᓂᒃ ᐃᓪᓗᕈᓯᓕᓐᓂ ᑕᐃᒪᐃᑦᑐᕈᔪᓐᓂᒃ, ᑕᒪᒃᑯᐊ 
ᐸᕐᓇᒍᑕᐅᓯᒪᔪᑦ ᐊᑐᐃᓐᓇᐅᔪᐃᓐᓇᐅᒻᒪᑕ ᐋᖅᑭᒃᓱᑐᐃᓐᓇᕆᐊᓕᓐᓄᑦ ᐃᓗᓐᓄᑦ ᐊᒻᒪᓗ ᐊᒃᑐᐊᔪᓄᑦ. 
 
ᐅᖃᐅᓯᕆᓂᐊᖅᑲᐅᔭᕋᓗᐊᒃᑲ ᐳᐃᒍᓕᕋᒃᑭᑦ ᑭᓯᐊᓂᓕ ᑕᐃᒃᑯᐊ ᐊᒃᑐᐊᔪᓄᑦ ᐊᒻᒪᓗ ᐱᖓᓱᓕ ᐃᓪᓗᕈᓯᖃᖅᑐᓄᑦ 
ᐃᓪᓗᓄ ᓴᓇᓯᒪᑦᑕᐅᑎᒋᔪᓄᑦ ᑭᓯᐊᓂᓕᖃᐃ ᕿᒥᕐᕈᒋᐊᕈᓐᓇᖅᑐᒍᑦ ᑕᒪᒃᑯᐊ ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᑲᑎᒪᔨᖏᑦ ᐃᓱᒪᕐᓱᖅᑎᒍᓐᓇᕐᓗᒋᑦ ᖃᓄᐃᑦᑐᓂᒃ ᓴᓇᔪᒪᒻᒪᖔᑕ ᓄᓇᖏᓐᓂ. 
 
ᐊᒻᒪᓗ ᐊᖏᖃᑎᒋᔭᕋ ᒪᓕᒐᓕᐅᖅᑎᐅᖃᑎᒐ ᑐᑐ, ᐊᒥᓱᐊᖅᑎᖅᑐᑕ ᐊᒻᒪ ᐃᓚᓐᓂᒃᑯᑦ ᐊᔾᔨᒌᒍᒪᖃᑦᑕᖏᓐᓇᑦᑕ 
ᐱᒻᒪᕆᐅᔪᓄᑦ ᑭᓯᐊᓂᓕ ᑕᒪᒃᓱᒧᖓ ᑐᑐ ᐊᖏᖃᑎᒋᔭᓗᑕᐃᓐᓇᕋ ᑕᒪᒃᑯᐊ ᐃᓪᓗᐃᑦ ᓄᓇᓕᓐᓄᖅᑕᐅᖃᑦᑕᕐᓂᖏᑦ 
ᓇᒻᒪᔾᔪᒥᓕᕐᒪᑕ. 
 
ᕿᒥᕈᒐᓗᐊᕈᓯᐅᒃ ᓇᓕᐊᒃ ᓄᓇᓕᐅᔪᑦ ᐃᓪᓗᑭᕐᓱᖅᐸᑕ ᓄᓇᓕᓐᓂ. ᑕᒪᓐᓇ ᓇᒻᒪᓗᐊᕋᔭᖅᐸᓚᐃᓐᖏᑦᑐᖅ 
ᐱᔾᔪᑎᒋᓪᓗᒋᑦ ᐃᓄᒋᐊᒃᓯᒪᕙᓪᓕᐊᓂᖏᑦ ᐊᔾᔨᒌᓐᖏᒻᒪᑕ. ᐊᒥᒐᕐᓯᕙᓪᓚᐃᒐᑦᑕ 3000-ᖏᓐᓂᑦᑐᓂᒃ ᐃᓪᓗᓂ  
ᓄᓇᕗᒻᒥ ᐊᒻᒪᓗ ᑕᒪᒃᑯᐊ ᐱᓇᓱᐊᕆᐊᖃᕐᓂᐊᖅᑐᓂᒃ ᐅᑭᐅᓂᒃ ᑕᓪᓕᒪᓂᑦ ᐊᒻᒪᓗ 6-ᓂᒃ. 
 
ᑕᐃᒪᓕ ᑎᓕᐅᕆᐊᒃᑲᓐᓂᕈᒪᕙᒃᑲ ᑕᒪᒃᑯᐊ ᐊᑐᓂᒃ ᓄᓇᓕᐅᔪᑦ ᐃᓪᓗᑕᖅᑎᑕᐅᓗᑎᒃ ᐊᒃᑐᐊᔪᓂᓪᓗᓐᓂ ᐊᒻᒪᓗ 
ᑕᐃᒃᑯᐊ ᓱᕐᓗ ᐊᓯᖏᑦ ᐱᑎᖏᑲᐃᓐᓇᕐᓗᒋᑦ ᐊᔾᔨᒌᖏᓐᓂᖏᓐᓄᑦ ᐊᒻᒪᓗ ᐅᖃᖅᑲᐅᒐᒪ ᑕᒪᒃᑯᐊ ᓄᓇᓕᐅᔪᑦ 
ᐃᓄᒋᐊᒃᓯᕙᓪᓕᐊᓂᖏᑦ ᐊᔾᔨᒌᓐᖏᒻᒪᑕ ᐊᕐᕕᐊᑦ ᐃᓄᒋᐊᒃᓯᕙᓪᓕᐊᓂᖅᐸᐅᕙᓪᓚᐃᒻᒪᑦ ᐊᓯᖏᓐᓂᒃ ᓄᓇᓕᐅᔪᓂ 
ᑭᓯᐊᓂᓕ ᑕᒪᒃᑯᐊ ᐊᑭᑐᔪᑎᑐᕈᑕᐅᔪᑦ ᓯᐊᒻᒪᖅᑕᐅᓯᒪᑦᑎᐊᕐᓗᑎᒃ, ᐱᐅᒋᑦᓱᒍᓗ ᑖᓐᓇ ᐱᔭᑦᓴᐅᔪᖅ ᐃᒪᐃᑦᓱᓂᓗ 
ᑭᓇᒃᑯᑐᐃᓐᓇᐃᑦ ᐱᓕᔭᐅᑦᓱᑎ ᑲᑎᖓᔪᒥ. 

ᐊᒻᒪᓗ ᖃᐅᔨᒪᑦᓱᖓᓗ, ᐊᑲᐅᓈᕋᓂ ᑭᓇᒃᑯᑐᐃᓐᓇᖅᓄ, ᑕᑯᓇᓐᓂᕈᒪᓇᖓᓗ ᑭᓇᑐᐃᓐᓇᖅᒥ ᐱᓕᑕᐅᓂᖏᑦᑐᒥ 
ᐱᔾᔪᑎᖓᓗ ᐃᓱᒪᒋᑦᓱᒍ ᑐᑭᓯᓂᕐᓗᑕᐅᓂᐊᕐᓂᖓᓄ ᐅᑯᓄᖓ ᓄᓇᓕᐅᔪᓄ ᐃᒪᐃᒋᐊᖏᓐᓄ 
ᐃᓪᓗᐃᓴᖅᓂᐊᓂᖏᓄ. ᑕᐃᒪᓄ ᑕᒪᐃᓂ ᓄᓇᓕᐅᔪᒥ ᓄᓇᕗᒥ ᐃᓚᒋᓕᐅᑎᔪᖅ ᐃᖃᓗᐃᑦ ᐃᒪᐃᑦᑑᒻᒪᑕ 
ᐃᓪᓗᓴᐃᓐᓂᐊᖅᑐᐃᑦ, ᑕᐃᒪᐃᒻᒪᓪᓗ ᑲᔪᓯᖏᑦᓇᖅᑐᐃᑦ ᓴᓂᖅᕙᑕᐅᓯᒪᔪᐃᑦ ᐃᓪᓗᐃᑦ, ᖃᓄᐃᑑᓂᕐᓅᕕᑦ, 
ᑕᐃᒪᐃᓕᑐᐃᓐᓇᖅᑐᖓ. 
 
ᐊᑭᖏᑦ ᑲᑎᖓᖅᐅᕐᑐᐃᑦ ᐱᕈᖅᐸᓪᓕᐊᓲᖑᒻᒪᑕ ᐊᒻᒪᓗ ᑕᑯᑦᓱᖓᓗ ᖃᓄᐃᑑᒍᑎᖏᓄ, ᖃᐅᔨᒪᑦᓱᑎᓪᓗ 
ᐱᓇᓱᐊᓂᐊᕋᑦᑕ ᓴᒃᑯᐃᓗᑕ 5, 6 ᖄᓐᓇᓚ ᑕᐅᓴᓐ ᑖᓚᓂ ᐃᓕᖓᔪᐃᑦ ᐃᓄᐃᑦᓴᑑᒐᓗᐊᓄ ᑲᑎᖓᐅᖅᑐᓄ 
ᐃᒪᐃᓕᖓᓯᒪᑦᓱᑎᓗ ᓴᓇᓂᐊᕐᓱᑎ ᐃᓄᐃᑦᓴᑦᑑᒐᓗᐊᓂ ᐃᓪᓗᑦᓴᓂ. ᖃᐅᔨᒪᒋᐊᓂᐊᖀ ᑕᒪᑐᒧᖓ? ᑕᐃᒪᑐᐊᖅ 
ᐊᐃᖁᑎᒐᓂ. ᐃᑦᓯᕙᐅᑖ ᑕᐃᒪᓗ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖ. ᐄᖕ, ᐅᓗᒥᒋᐊᖅ ᐅᖃᖃᐅᑦᓱᖓᓗ, ᐱᓇᓱᐊᕐᐸᑦᓱᑕ ᐱᓇᓱᐊᕐᓱᑕ 
ᓄᓇᓕᖕᒥ ᐃᓪᓗᓕᕆᔨᑯᖏᑦᑕ ᑲᒪᑎᔨᖏᑦᑕ ᑐᑦᓯᕋᖅᓯᒪᔭᖏᓄ ᖃᓄᐃᒍᒪᓯᒪᔭᖏᓄ ᐃᓕᖓᔪᐃᑦ ᐃᓪᓗᓄ 
ᖃᓄᐃᒋᐊᖅᑕᐅᓂᐊᕐᓱᑎ ᐊᒻᒪᓗ ᐱᓕᑦᓯᓪᓗᑎ ᑕᐃᑦᓱᒥᖓ ᑮᓇᐅᔭᑦᓴᒫᓅᖓᔪᓄ ᓴᓂᖅᕙᑦᑕᐅᓯᒪᔪᓄ 
ᐊᑲᐅᖏᓕᐅᕈᑎᖃᕐᓇᑎᓗ, ᑭᓯᐊᓂ ᑐᖔᒍᑦ ᐱᔭᕇᖅᓯᒪᓕᖃᑕ, ᐱᔭᕆᐊᖃᓂᐊᕋᑦᑕ ᖃᓄᖅᑑᕆᐊᓪᓚᓂᐊᕐᓱᑕᓗ 
ᐃᓱᒪᖅᓴᖅᓯᐅᕈᑎᓄ ᐃᓚᒋᓗᒋ ᓄᓇᓕᖓᓂ ᐃᓪᓗᓕᕆᔨᑯᖏᑦᑕ ᑲᒪᑎᔨᖏ ᑭᓱᐃᑦ ᐱᔨᑦᓯᖅᑕᐅᒋᐊᖃᓂᖏᓄ. 
 
ᐊᒻᒪᓗ ᐃᓱᒪᒋᓗᒍ ᖃᒪᓂᖅᑐᐊᖅᒥ ᐃᒪᐃᑐᖃᕐᓱᑎ ᐱᑕᖃᕐᑑᔮᖅᓱᑎ ᖃᓄᐃᒋᐊᑲᓐᓂᕆᐊᓕᐅᔪᓄ 
ᓴᓇᓂᖅᓅᖓᔪᓄ ᑖᕙᓂ, ᐃᒪᐃᑦᓯᒪᓕᕐᓱᑕᓗ ᓅᑦᓯᒪᓕᕐᓱᑎᒍ ᓴᓂᖅᕙᑕᐅᔪᐃᑦ ᑕᐃᒃᑲᖓ ᓄᓇᓕᐅᔪᒥ ᐊᓯᐊᓄ 
ᐱᔭᕆᐊᖃᓗᐊᖑᐊᕐᑐᒧ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕ (ᑐᓵᔨᑎᒍ): ᐱᔭᕇᖀᑦ? ᐊᕐᕚᓗᒃ. 
  
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᐅᔨᒪᔪᐃᓐᓇᐅᔪᒍ ᐃᒪᐃᓐᓂᑎᖕᓄ ᐃᓪᓗᓴᐃᓂᐊᓂᑎᖕᓄ. 
ᓴᓇᔭᕆᐊᖃᕋᓗᐊᕋᑦᑕ ᐅᖓᑎᐊᓄ 300ᖄᓐᓇᓚ ᐃᓪᓗᓂ ᐊᖑᒻᒪᑎᓂᐊᕋᑦᑕ. 
 
ᐱᑕᖃᕐᑎᓪᓗᒍ ᐱᔭᕆᐊᑦᑑᑎᒍᑎᓄ ᐃᓗᐊᓂ ᒐᕙᒪᑯ ᐃᒪᐃᑦᑎᓪᓗᒍ ᐱᔭᕆᐊᑑᑎᒍᑎᓂ ᓯᓚᖅᔪᐊᖅᒥ ᓇᓪᓕᐊᓂ 
ᐅᑯᐊᖑᔾᔭᖏᑦᑐᐃᑦ ᒐᕙᒪᑯ, ᐃᒻᒪᖃᓗ ᐱᑕᖃᓂᖃ ᐱᔭᕆᐊᑑᑎᒍᑎᒧ ᐊᒻᒪ ᖃᐅᔨᒪᔪᐃᓐᓇᐅᑦᓱᑕᓗ ᕿᒥᖅᕈᓪᓗᑕ 
ᖃᑦᓯᕌᓐᓂᖏᓄ ᐊᑭᑐᔪᒥᓂᒋᐊᓪᓚᐅᓪᓗᑎ ᐅᑯᓄᖓ 500 ᖄᓐᓇᓚ 600 ᖄᓐᓇᓚ ᑕᐅᓴᓐ. 
 
ᐱᓕᕆᕕᐅᔪᖅᓖ, ᒐᕙᒪᒃᑯᓪᓘᓃᑦ ᕿᒥᖅᕈᓇᒋᐊᕈᓐᓇᖃ ᐃᒻᒪᖃ ᐃᓗᐊᓂ ᓇᓪᓕᐊᓂᑐᐃᓐᓇᖅ ᓄᓇᒋᔭᐅᔪᓂ 
ᐃᒪᐃᑦᑐᓂ ᑕᕆᐅᖅᔪᐊᑉ ᐊᑭᐊᓂ ᐅᕝᕙᓗ ᖃᓄᐃᑦᑐᓂ ᓴᓇᔪᓐᓇᕆᐊᖏᓄ ᐃᓪᓗᓂ, ᑲᑎᖓᔪᑦ ᐃᓪᓗᐃᑦ, ᓇᓪᓕᐊ 
ᐊᑭᑭᓐᓂᖅᓴᐅᓂᐊᕐᓂᖓᓄ. 
 
ᖃᐅᔨᒪᑦᓱᑕᓗ ᖃᓄᐃᓪᓗᐊᖅᑎᒋᔪᓄ ᕿᔪᖕᓂ ᐊᑑᑎᔭᕆᐊᖃᓂᑎᖕᓄ ᓴᓇᓂᐊᕐᓗᑕ ᑲᑎᖓᐅᖅᑐᓂ, ᑕᐃᒪᐃᒪ 
ᐊᑕᐅᓯᖅ ᐃᒻᒥᑰᖅᑐ ᐃᓪᓗ, ᐃᒪᐃᑦᑐᓕ ᒪᖅᕉᓐᓂ ᐃᓪᓗᖃᕐᓱᓂ ᐃᒪᐃᑑᑐᐊᕐᐸᑦ ᐱᑕᖃᕐᒪ ᒪᖅᕈᐃᓕᖓᔫᓐᓂ, 
ᐃᒪᐃᒻᒪᓪᓗ ᐱᑕᖃᕐᓱᓂ 200 ᖄᓐᓇᓚ 53 ᑕᐅᓴᓐ ᑕᒪᐃᓄᑦ. 
 
ᐃᑭᐊᖅᑎᑦᓴᔭᖃᕐᓱᑎ, ᐊᒻᒪᓗ ᐃᒻᒪᖃ ᐃᓚᒋᐊᕈᕕᒋᑦ ᑕᒪᒃᑯᐊ, ᐃᒪᐃᒍᓐᓇᕋᔭᖏᒻᒪᓕ ᑲᑎᒍᓐᓇᕋᔭᕋᑎ ᐅᑯᓄᖓ 
200 ᖄᓐᓇᓚ 53 ᑕᐅᓴᓐᓄ, ᐃᒪᐃᑑᓪᓗᓂ ᐃᖃᓇᐃᔮᑦᓴ ᐊᒻᒪᓗ ᐃᓕᖓᑦᓱᑎ ᓄᓇᒧ ᐊᒻᒪᓗ ᖃᑦᓯᕌᒐᔭᕐᓂᖏᓄ 
ᑭᓯᐊᓂ ᕿᔪᓪᓗ ᐊᑑᑎᒍᑎᓗᒍ ᓴᓇᓂᐊᖅᓗᓂ ᐃᓪᓗᑦᓴᒥ ᐊᑭᑐᓗᐊᕋᔭᖏᑦᑐ. 
 
ᐊᐱᕆᔪᒪᑦᓱᖓ ᐃᒻᒪᖃ ᕿᒥᖅᕈᓇᑦᓯᓕᕆᐊᖏᓄ ᓇᓪᓕᐊᓂ ᖃᐅᔨᒐᓱᐊᕐᓱᑎ ᐃᒻᒪᖃ ᖃᓄᐃᒋᐊᕈᓐᓇᓂᐊᕐᓗᑎ 
ᐃᓪᓗᓄ ᐅᑯᓄᖓ ᐊᑭᑭᓐᓂᖅᓴᐅᔪᓄ ᐊᑭᖏᓄ, ᐃᒪᐃᓕᓗᖓ ᑕᒪᖅᒥ ᐃᓪᓗᐃᑦ ᐊᔾᔨᒌᖏᓐᓇᐅᓪᓗᑎ. 

ᐊᓯᐊᓅᓯᖕᒥᔪᖓ ᐅᑯᓄᖓ ᐊᔾᔨᒌᖏᑦᑐᐃ ᓄᓇᓕᑦ, ᑭᓪᓕᒍᑎᔪᐃᑦ 20 ᒥᓕᐊᓐᓄᑦ. ᐊᒻᒪᓗ ᐃᒻᒪᖃ ᓴᓇᒍᕕ 
ᑕᐃᒪᐃᑦᑐᓴᐃᓇᖅᓂ ᐃᓪᓗᓂ ᑕᒪᐃᓂ ᓄᓇᓕᐅᔪᓂ, ᓴᓇᑦᓱᒋ ᐊᔾᔨᒌᑦᓱᑎ, ᐃᒪᐃᓂᐊᕐᒪ ᐊᑭᑭᓐᓂᖅᓴᐅᓂᐊᕐᒪ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖ. ᐄᖕ, ᐱᑕᖃᖅᑐᐃᑦ ᐃᓄᐃᑦᓴᑑᒐᓗᐊᓂ ᖃᓄᐃᓕᖓᔾᔪᑎᑦᓴᖏᓄ 
ᐊᑑᓯᒪᔭᑦᑎᖕᓄ ᐊᒻᒪᓗ ᖃᐅᔨᓴᖅᓂᖃᕐᐸᑦᓱᑕᓗ ᖃᖓᐅᓕᕋᐃᒻᒪ ᖃᐅᔨᓇᓱᐊᕐᓱᑕ ᐃᒻᒪᖃ ᐱᑕᖃᕐᒪᖔᖅ 
ᓇᓪᓕᐊᓄ ᖃᓄᐃᒋᐊᕈᑎᓴᐅᔪᓄ ᖃᓄᐃᒋᐊᕆᐊᓕᐅᔪᓄ. ᐅᖃᐅᓯᕆᖅᑲᐅᔭᕋᑎᑐᑦ ᑭᐅᔾᔪᑎᒋᖅᑲᐅᔭᓐᓄᑦ 
ᐅᐃᓕᐊᒻᔅ ᐊᐱᖅᑯᑎᒋᖅᑲᐅᔭᖓᓄᑦ ᐅᕝᕙᓘᓐᓃᑦ ᑭᐅᔾᔪᑎᒋᖃᑦᑕᖅᑕᕗᑦ ᓈᒻᒪᖃᑦᑕᕋᓗᐊᕐᐸᖅᑲᐃ ᐊᒻᒪᓗ 
ᐃᒪᐃᓐᖏᓪᓗᓂ ᖃᐅᔨᓴᕆᐊᒃᑲᓂᖅᑕᐅᓗᑎᒃ ᑐᓴᕆᐊᕐᕕᒋᖃᑦᑕᕐᓗᑎᒍ ᓄᓇᓕᑦ ᐊᒻᒪᓗ ᐃᓪᓗᓕᕆᔩᑦ ᑲᑎᒪᔨᖏᑦ 
ᑭᓱᓂᒃ ᐱᒋᐊᖃᕐᒪᖔᑕ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᖃᐅᔨᒋᐊᕐᕕᒋᖃᑦᑕᖅᑭᓯᐅᑦᑕᐅᖅ ᑲᓇᑕᐅᑉ ᓯᓚᑖᓃᑦᑐᑦ ᐊᒻᒪᓗ 
ᑭᓪᓕᓕᐊᕆᓯᒪᔭᖏᑦ ᐊᑭᓗᓐᓂᕐᓴᐅᒐᔭᖅᑐᓂᒃ ᓴᓇᔭᐅᓂᖏᓐᓄᑦ ᐃᓪᓗᐃᑦ $506,000-ᑖᓚᑐᖅᑎᓪᓗᒋᑦ. 
 
ᔭᓗᓇᐃᕝ ᐊᐅᔫᖑᔭᕐᓂᒃ ᐃᓪᓗᓕᐅᖃᑦᑕᓕᖅᑐᑦ ᓴᓇᒻᒪᖏᓐᓂᒃ ᒫᓐᓇᐅᔪᖅ, ᑕᑯᓚᐅᖅᑭᓯᐅᒃ ᑕᐃᒃᑯᐊ? 
ᖃᓄᐃᑦᑐᓂᑦᑕᐅᖅ ᑲᓇᑕᒥ ᒥᐊᓕᒐᕐᒥᐅᓂᓗ ᓄᑖᓂᒃ ᓴᓇᒻᒪᖏᓐᓂᒃ ᓴᓇᖃᑦᑕᓕᕆᕙᑦ? ᖃᐅᔨᒪᔪᐃᓐᓇᐅᒐᑦᑕ 
ᐊᑭᑐᓗᐊᖅᑐᒻᒪᕆᓘᒻᒪᑦ ᒪᕐᕉᓐᓄᑦ ᐃᓪᓘᓐᓄᑦ $506,000-ᑖᓚᐃᑦ ᑕᒪᓐᓇ ᐱᐅᓐᖏᒻᒪᑦ. 
 
2X4 ᖃᑦᓯᑐᖅᑲᑦ? ᐅᖅᑯᓴᐅᑎᖓᓕ, ᐊᓯᕋᓵᓗᖏᓪᓗ? ᑭᓱᓂᒃ ᐃᓗᓕᖃᕐᐸᑦ ᐃᓪᓗᐃᑦ? ᐅᓯᔭᐃᔾᔪᑎᖏᓪᓕ, 
ᓄᓇᖓᓗ, ᓴᕕᕋᔭᐃᓪᓗ ᑐᓐᖓᕕᖏᑦ, ᐊᓯᖏᓪᓗ, ᑕᒪᒃᑯᐊ ᐊᑭᑦᑐᕈᑎᒻᒪᕆᐊᓘᖃᑦᑕᖅᑐᐃᑦ. 
 
ᐊᑭᑭᓐᓂᕐᓴᓂᒃ ᐱᔪᓐᓇᐸᓪᓚᐃᔪᒍᑦ. ᕿᒥᕐᕈᓚᐅᖅᑭᓯᐅᒃ ᐃᓪᓗᐃᑦ ᓇᓗᓇᐃᒃᑯᑕᖏᑦ, ᐊᑭᑭᓐᓂᕐᓴᐅᒍᓐᓇᕐᒪᖔᑕ 
ᐊᖏᕐᕋᑦᓴᐅᑎᓪᓗᒋᑦ? ᓄᓇᕗᑦᒥᐅᑦ ᓇᒻᒥᓂᖅ ᐃᓪᓗᓕᐅᕈᒪᑉᐸᑕ ᐅᕝᕙᓘᓐᓃᑦ ᐸᕐᓇᓯᒪᕕᓯ ᐊᑭᑭᓐᓂᕐᓴᐅᖁᓪᓗᒋᑦ 
ᐃᓪᓗᓕᕆᔩᑦ ᐃᓪᓗᖁᑎᖏᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑕᖅ. ᐃᑦᓯᕙᐅᑖᖅ, ᑲᒪᒋᓚᐅᓐᖏᑕᕗᑦ, ᓱᐊᓗᐊᕌᓗᒍᑎᒋᓇᔭᓐᖏᑕᕋᓕ, 
ᐊᓯᖏᑎᒍᑦ ᖃᓄᖅᑑᕈᑎᑦᓴᓂᒃ ᑲᑎᒪᔨ ᐅᖃᐅᓯᖃᕋᑖᕐᒪᑦ ᑐᑭᓯᔭᕋ ᒪᕐᕉᓕᖅᑲᖓᒋᐊᖓ ᒪᓂᖅᑲᒋᐊᕆᐊᓖᒃ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑕ ᐋᖅᑭᒋᐊᕈᑎᑦᓴᖏᑦ. 
 
ᓯᕗᓪᓕᖅ ᓇᓗᓇᓐᖏᓯᐊᖅᑐᖅ ᐃᓪᓗᓂᒃ ᐊᒥᓱᒋᐊᒃᑲᓂᕐᓂᒃ ᐃᓪᓗᑖᕆᐊᖃᕐᓂᖅ. ᐊᐃᑉᐹ ᑮᓇᐅᔭᖅᑎᒍᑦ 
ᐊᑲᐅᓐᖏᓕᐅᕈᑎᒋᔭᕗᑦ ᓴᓇᔭᐅᔾᔪᑎᒋᖃᑦᑕᖅᑕᖏᓐᓄᑦ ᐊᒻᒪᓗ ᑳᓐᑐᕌᖃᑦᑕᖅᑕᕗᑦ ᐊᒻᒪᓗ ᐊᐅᓚᑦᓯᔩᑦ 
ᒥᑭᓂᕐᓴᐃᑦ ᐃᓚᖏᓐᓂᒃ ᓄᓇᓖᑦ ᐃᑲᔪᕋᓱᐊᖅᑐᑦ NNI-ᑯᓐᓂᒃ ᐊᒻᒪᓗ ᓇᒻᒥᓂᕆᔭᐃᑦ ᓄᓇᓕᓐᓂ ᓄᓇᕗᑦᒦᑦᑐᐃᑦ  
ᐊᑭᓕᕐᓱᕆᐊᖃᖃᑦᑕᒥᒻᒪᑕ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ ᐊᒻᒪᓗ ᐃᓪᓗᓕᕆᔩᑦ ᑲᑎᒪᔨᖏᓐᓄᑦ ᑳᓐᑐᕌᒃᑕᐅᔪᑦ 
ᐊᕐᕌᒍᑕᒫᕐᓯᐅᑏᑦ. 
 
ᑕᐅᑐᑦᑕᑯᓪᓕ, ᐃᓛᒃ, ᐊᓯᖅᑯᕝᕕᖃᖃᑦᑕᕐᓯᒪᓐᖏᒻᒪᑕ ᐱᒋᐊᒃᑲᓐᓂᕈᑎᑦᓴᓄᑦ ᐊᒻᒪᓗ ᓱᓕ, ᐃᒻᒪᖃ ᐃᑦᓯᕙᐅᑖᖅ, 
ᑕᐃᒪᐅᕙᓪᓚᐃᔪᖅ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ(ᑐᓵᔨᒃᑯᑦ): ᐊᕐᕚᓗᒃ. 
 
ᐊᕐᕚᓗᒃ: ᐃᑦᓯᕙᐅᑖᖅ, ᑐᑭᓯᔭᕋ ᐃᑲᔪᖅᑐᖅᑐᒍᓗ ᓄᓇᓕᓐᓂ ᑳᓐᑐᕌᒃᑕᐅᕙᑦᑐᑦ, ᑕᒪᓐᓇ ᐱᔭᕆᐊᑐᔪᖅ, 
ᖃᐅᔨᒪᔭᐃᓐᓛᒃ, ᐱᑕᖃᓪᓗᐊᖏᒻᒪᑦ, ᓄᓇᓕᓐᓂ ᑳᓐᑐᕌᕋᑦᓴᖃᐅᒐᓛᒃᑐᒐᓗᐊᖅ, ᐊᒥᓲᓂᕐᓴᓂᓪᓕ 

ᓄᓇᓕᓐᓃᓐᖔᖃᑦᑕᖏᒻᒪᑕ ᑳᓐᑐᕌᒃᑕᐅᔪᑦ. ᐃᑲᔪᖅᓱᕋᔭᖅᑕᒃᑲᓕ ᑮᓇᐅᔭᖅ ᐱᔾᔪᑎᒋᓪᓗᒍ, ᑭᓯᐊᓂ 
ᑐᐊᕕᕐᓇᖅᑐᒦᓕᕋᑦᑕ, ᐃᓪᓗᓕᕆᓂᖅ ᑐᐊᕕᕐᓇᖅᑐᒻᒪᕆᐅᓕᒻᒪᑦ. 
 
ᓱᓕ 3,000-ᓂᒃ ᐃᓪᓗᐃᑦ ᐃᓅᓴᓗᐊᕐᒪᑕ ᓄᓇᕗᑦᒥ ᑐᐊᕕᕐᓇᑐᒻᒪᕆᐅᓕᕐᒪᑦ ᐃᓕᓴᕆᔭᕆᐊᖃᕋᑦᑎᒍᑦ 
ᒐᕙᒪᒋᔭᐅᓪᓗᑕ ᐋᖅᑭᑦᓯᒋᐊᖃᓕᖅᑐᑎᑦ ᑕᒪᓐᓇ ᐋᖅᑭᒋᐊᖁᓪᓗᒍ. 
 
ᒐᕙᒪᐅᓪᓗᑕ ᐊᑦᓱᕈᓐᖏᓗᐊᕋᑦᑕ. ᕿᒥᕐᕈᔭᐅᓚᐅᖅᑎᓪᓗᒍ ᐊᒻᒪᓗ ᑲᑎᒪᔨᕋᓛᑦ, ᑲᑎᒪᔨᕋᓛᖑᑲᐃᓐᓇᖅᑐᑦ 
ᐃᓪᓗᓕᕆᓂᕐᒧᑦ ᐊᑦᓱᕈᕐᓯᒪᓐᖏᓗᐊᕋᑦᑕ ᑐᐊᕕᕐᓲᕆᓗᑕ ᑖᑦᓱᒪ ᐋᖅᑭᑦᑕᐅᒍᑎᑦᓴᖓᓂᒃ. ᑐᐊᕕᕐᓇᖅᑐᖅ 
ᐊᑲᐅᖏᓪᓕᐅᕈᑎᒻᒪᕆᒃ. 
 
ᐃᑦᓯᕙᐅᑖᖅ, ᐅᖃᕋᓱᐊᖅᑐᖓᖃᐃ, ᒪᕐᕉᓕᖅᑲᖓᔫᓐᓂᒃ ᑲᒪᒋᔭᖃᕋᑦᑕ. ᐸᐃᑉᐹᖁᑏᑦ ᑲᑕᒃᐸᑦᑐᑦ, 
ᓂᓪᓕᐊᓗᐊᕈᓐᓇᖏᑦᑐᓄᑦ, ᐃᓄᑐᖃᕐᓄᑦ, ᐃᓐᓇᕆᔭᑦᑎᓐᓄᑦ ᐊᒻᒪᓗ ᐋᓐᓂᐊᓕᓐᓄᑦ, ᐃᑲᔪᖅᑕᐅᓐᖏᓗᐊᕐᒪᑕ 
ᐋᓐᓂᐊᖃᕐᓇᖏᑦᑐᓕᕆᔨᓄᑦ, ᑖᒃᑯᐊ ᑕᕝᕙ ᓂᓪᓕᕋᔪᐃᑦᑐᑦ ᓱᒃᑯᔨᐊᖑᔪᑦ. 
 
ᐊᖏᕐᕋᖃᓐᖏᑦᑐᐃᑦ, ᐊᒥᓲᓗᐊᖅᑐᐃᑦ ᐃᓄᖏᑦ ᐊᓐᓇᐅᒪᒡᒐᐃᓐᓇᖃᑦᑕᖅᑐᑦ, ᑖᒃᑯᐊᑦᑕᐅᖅ ᓂᓪᓕᕋᔪᐃᑦᑐᑦ 
ᓱᒃᑯᔨᐊᕆᔭᑦ. ᐅᕙᒍᑦ ᒐᕙᒪᐅᓪᓗᑕ ᑕᒪᓐᓇ ᐃᓕᓴᕆᐅᒪᒋᐊᖃᓕᕋᑦᑎᒍ. ᓂᓪᓕᕋᔪᐃᓐᓂᑯᖏᓐᓄᑦ 
ᓱᒃᑯᔨᐊᕆᒋᐊᑐᓐᖏᑕᕗᑦ ᐊᑲᐅᖏᓪᓕᐅᕈᑎᒃᑰᑎᓪᓗᒋᑦ. 
 
ᐊᐱᕆᔪᒪᓪᓗᒍ ᒥᓂᔅᑕᐅᔪᖅ ᐊᔪᐃᓐᓇᕆᐊᒃᑲᓐᓂᕈᓐᓇᕐᒪᖔᖅ ᐃᓕᑕᕐᓯᓇᓱᐊᕐᓗᓂ ᐊᒻᒪᓗ ᑲᒪᒋᔭᖃᖅᑎᓪᓗᒋᑦ 
ᐃᓪᓗᑭᕐᓱᕐᓇᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᑕᐃᒪᐃᓕᕈᒪᑐᐃᓐᓇᖅᑐᖓ, ᐃᓕᑕᕐᓯᓗᑕ 
ᐱᓗᐊᖅᑐᒥᒃ ᑕᒪᒃᑯᐊ ᑐᕌᖓᓂᖃᖅᑐᑦ ᐱᓕᕆᕕᖃᖅᑐᓄᑦ, ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ ᓄᓇᕗᒻᒥᐅᑕᓄᑦ 
ᓇᒻᒥᓂᖃᖅᑐᓄᑦ ᐊᑐᐊᒐᕐᒧᑦ ᐊᓯᑦᔨᖅᐸᓪᓕᕐᓯᒪᓕᕐᒪᑕ ᑳᓐᑐᕌᒃᑕᑎᑦᑎᓂᐅᕙᒃᑐᖅ ᐱᔭᐅᓇᓱᐊᕈᑎᖏᓐᓂᒃ 
ᐊᑐᖅᑕᐅᕙᒃᑐᓂ ᑕᒪᒃᑯᓄᖓ ᐃᓪᓗᒃᓴᐅᔪᓄᑦ ᑭᒃᑯᑐᐃᓐᓇᕐᓄᑦ ᐃᓪᓗᒃᓴᐅᔪᓄᑦ ᑕᒪᒃᑯᐊ ᒐᕙᒪᒃᑯᓐᓂᑦ 
ᐃᒃᐱᒋᔭᐅᒐᔭᕐᒥᒻᒪᑕ ᐊᔾᔨᐸᓗᐊᓄᑦ ᓴᖅᑭᑕᐅᖃᑦᑕᕐᓯᒪᓕᖅᑐ ᐅᖅᓱᐊᓗᒃᑕᕐᓂᕆᓂᖃᑦᑕᕐᓂᐊᖅᑕᕗᑦ ᐊᒻᒪᓗ 
ᓂᕆᐅᒋᔭᐅᔪᑦ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᐅᓪᓗᕐᓂ ᐱᓇᓱᐊᕈᓯᐅᔪᓂ. ᑕᐃᒪᓕ ᑕᒪᓐᓇ ᖃᐅᔨᒋᐊᓛᖅᐸᕋ 
ᖃᐅᔨᓇᓱᐊᕐᓗᖓ ᖃᓄᐃᑦᑐᓂᒃ ᐊᓯᖏᓐᓂᒃ ᐱᔭᐅᓇᓱᐊᕈᓐᓇᖅᑐᓂᒃ ᐊᑐᐃᓐᓇᖅᑕᖃᕐᒪᖔᖅ. 
 
ᐊᓯᐊᒍᓪᓕ, ᐅᐊᑦᑎᐊᕈᖅᑲᐅᔪᖅ ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ ᐊᐱᕐᓱᖃᐅᒻᒥᒻᒪᑦ ᑲᓇᑕᒥ ᐃᓪᓗᓕᐅᖅᑐᓄᑦ 
ᒪᓕᒃᑕᐅᔭᕆᐊᖃᖅᑐᓄᑦ ᑕᐃᒃᑯᐊ ᐱᔭᕆᐊᑭᓪᓕᑎᑕᐅᔪᓐᓇᕐᒪᖔᑕ ᐊᒃᑲᐃ ᑲᓇᑕᒥ ᐃᓪᓗᓕᐅᕐᓂᕐᒧᑦ 
ᒪᓕᒃᑕᐅᔭᕆᐊᖃᖅᑐᖏᑦᑐᑦ ᑭᓯᐊᓂᓕ ᐊᒃᑕᕐᓇᐃᕈᑎᖏᑦ ᑭᓯᐊᓂᓕ ᑕᒪᒃᓱᒧᖓ ᐱᓕᕆᓇᓱᐊᕐᓂᖅᐸᑕ, ᑕᐃᒪᓕ  
ᐅᕙᑦᑎᓐᓄᑦ ᑕᒪᒃᑯᐊ ᐊᑐᖐᑦᑎᐊᕐᓂᖏᑦ ᐃᓪᓗᐃᑦ ᓴᓇᔭᐅᓂᖏᓐᓄᑦ ᓱᓕ ᒪᓕᒃᑕᐅᕙᒃᑲᓗᐊᕐᓗᑎᒃ ᐊᒻᒪᓗ 
ᑕᐃᒃᑯᐊ ᐊᑯᓂᐅᓂᕆᔪᓐᓇᖅᑕᖏᑦ ᓱᕋᒃᓴᕋᐃᓐᓂᕐᓴᐅᓐᖏᓪᓗᑎᒃ ᐊᒻᒪᓗ ᑕᒪᒃᑯᐊᕈᔪᐃᑦ 
ᐃᓱᒪᒋᔭᐅᖃᓯᐅᑦᔭᐅᒋᐊᖃᕋᔭᕐᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐸᖑᔪᖅ ᐊᐱᖅᑯᑎᒃᓴᓐᓂᒃ, ᐊᐱᕐᓱᕐᓂᑐᐃᓐᓇᕐᒥᒃ 
ᓴᓇᔪᓐᓇᖃᑦᑕᕐᓯᒪᓐᖏᓐᓇᑕ ᖃᓄᐃᑦᑐᖁᒻᒪᖓᑦᑎᒍᑦ ᑕᒪᒃᑯᐊ ᐃᓪᓗᐃᑦ ᓄᓇᕗᒻᒥᑦᑐ ᐱᔾᔪᑎᒋᓪᓗᒋᑦ 
ᐃᓕᖅᑯᓯᑎᓐᓄᑦ ᐊᒃᑐᐊᔪᒥᓗᑎᒃ ᓯᓚᑖᓂ. 
 
ᐅᐃᓕᐊᒻᔅ ᐅᖃᖅᑲᐅᒻᒪᑦ ᐊᖑᓇᓱᒃᑎᐅᔪᒥᒃ ᐅᕝᕙᓘᓐᓃᑦ ᐊᖑᓇᓱᑦᑎᓄᑦ ᓄᓕᐊᖑᔪᒧᑦ ᑕᒪᒃᑯᐊ 
ᐃᓱᒪᒋᔭᐅᕈᔪᒃᐸᓐᖏᒻᒪᑕ ᖃᓄᐃᑦᑐᓂᐊᕐᓂᖏᓐᓄᑦ ᐃᓪᓗᐃᑦ. 

ᐃᓱᒪᖃᑦᑕᕐᓯᒪᕕᓯ ᓴᖅᑭᔭᖅᑎᑦᑎᓇᓱᐊᕐᓂᕐᒧᑦ ᑎᑎᕋᐅᔭᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᓄᓇᕗᒻᒥᐅᑕᐅᔪᓄᑦ 
ᑕᐃᒪᐃᓚᐅᕐᓯᒪᒐᑦᓯ ᐃᖅᑲᖅᑐᐃᕕᒻᒥ ᐃᑲᔪᖅᑎᐅᔪᓄᑦ ᐃᓕᓐᓂᐊᕐᕕᐅᔪᒧᑦ ᐊᒻᒪᓗ ᐊᓯᖏᓐᓂᒃ ᑮᓇᐅᔭᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᕐᒧᑦ. ᐃᓱᒪᖃᑦᑕᕐᓯᒪᕕᓯ 
ᐃᓕᓐᓂᐊᖅᑎᑦᑎᓂᕐᒧᑦ ᑎᑎᕋᐅᔭᖅᑎᒃᓴᐅᔪᓂ ᓴᓇᔨᐅᔪᓂᒃ ᐃᓪᓗᒃᓴᐅᔪᓂᒃ ᓄᓇᕗᒻᒥᐅᓄᑦ ᐊᒻᒪᓗ ᑕᒪᒃᑯᐊ 
ᑎᑎᕋᐅᔭᖅᑎᖑᕈᓐᓇᕐᓗᑎᒃ ᓴᓇᒍᓐᓇᕐᓗᑎᒃ ᓄᓇᕗᒻᒥ ᑕᒪᒃᑯᐊᓗ ᖃᐅᔨᒪᒐᔭᖅᑐᑎᒃ ᐃᓄᓯᕆᔭᒃᑎᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᑲ ᑕᐃᒪᑦᑐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐃᓱᒪᓯᒪᓐᖏᑦᑐᒍᑦ. 
ᐱᓕᕆᖃᑎᖃᕋᔭᖅᑐᒃᓴᐅᕗᒍᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᐱᔪᒪᔭᐅᓐᓂᖅᐸᑦ. 
 
ᑭᓯᐊᓂᓕ ᒫᓐᓇᐅᔪᖅ ᐃᒃᐱᒋᓗᐊᕆᐊᖃᖅᐸᓪᓚᐃᔭᕗᑦ, ᐅᐊᑦᑎᐊᕈ ᐅᖃᖅᑲᐅᒐᒪ, ᑕᒪᒃᑯᐊ ᓄᓇᓕᐅᔪᑦ 
ᐃᑲᔪᕈᓐᓇᕐᓗᑎᒃ ᑎᑎᕋᐅᔭᕐᓯᒪᓂᖏᓐᓄᑦ ᐊᒻᒪᓗ ᓴᓇᔭᐅᓂᖏᓐᓄᑦ. ᓯᕗᓪᓕᕐᒥ ᐃᓕᑕᕐᓯᓗᑕ ᑕᐃᒪᐃᑦᑐᒥᒃ 
ᔭᐃᒥᓯᐅᑉ ᐅᖃᐅᓯᕆᔭᖓᓂᒃ ᑎᑎᕋᐅᔭᖅᑎᐅᔪᓂ ᓴᓇᔨᐅᔪᓂᒃ ᐃᓕᑕᕆᔭᐅᓯᒪᔪᓂᒃ ᐊᒻᒪᓗ ᐊᑐᓂ ᐱᔪᒪᓂᐅᔪᓂ 
ᑕᒪᓐᓇ ᐊᑐᕐᓂᐊᖅᐸᑦ ᐊᑯᓂᐊᓗᕋᔭᕐᒪᑦ ᐊᒻᒪᓗ ᑮᓇᐅᔭᖅᑐᖅᑐᐊᓗᒐᔭᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᑭᖑᓪᓕᖅᐸᕆᕙᓪᓚᐃᓕᖅᑕᕋ ᐊᐱᖅᑯᑎᓐᓂ ᑭᓯᐊᓂᓕ ᑕᒪᓐᓇ ᐃᓱᒪᒋᓂᐊᓐᖏᑉᐸᑦ, 
ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᕋᓛᖃᖅᐸᑦ ᑎᑎᕋᐅᔭᕐᓯᒪᓂᖏᓐᓄᑦ ᑲᑎᒪᔨᕋᓛᖑᔪᓂᒃ, ᖃᐅᔨᒪᓐᖏᑦᑐᑦ ᖃᓄᖅ 
ᐊᑎᖃᖅᑎᑕᐅᒻᒪᖔᑕ, ᑎᑎᕋᐅᔭᕐᓯᒪᔪᑦ, ᐱᑕᖃᖃᑦᑕᓚᐅᕐᓯᒪᒐᑦᓯ ᑎᑎᕋᐅᔭᕐᓯᒪᔪᓂᒃ, ᖃᓄᐃᑦᑐᓂᒃ 
ᐃᓪᓗᓕᐅᖃᑦᑕᕐᓂᐊᕐᒪᖔᓯ ᓄᓇᕗᒻᒥᐅᓄᑦ. ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᓂᑯᔪᑦ ᐲᑯ ᐊᒃᓱᐊᓗᒃ ᐱᐅᔪᒥ 
ᐊᑎᖃᖅᑎᐸᓪᓚᐃᔭᖓ ᐃᓪᓗᓕᒐᕐᔪᒻᒥ ᒥᒃᓴᐅᓴᒃᓯᒪᑐᐃᓐᓇᖅᑐᒥ ᑎᑎᕋᐅᔭᕐᓯᒪᔪᓂᒃ ᖃᓄᐃᑦᑐᓂᐊᕐᓂᖓᓄᑦ 
ᑐᓂᔭᐅᓚᐅᖅᑎᓐᓇᒋᑦ ᑎᑎᕋᐅᔭᖅᑎᓪᓚᕆᐅᔪᒧᑦ ᐅᐊᔭᕆᓕᕆᒧᓪᓗᓐᓂᑦ ᓇᓗᓇᐃᒃᑯᓯᖅᑕᐅᓚᐅᖅᑎᓐᓇᒋᑦ. 
 
ᑕᐃᒪᓕ, ᑕᒪᒃᑯᐊ ᐃᓪᓗᐃᑦ ᐃᓄᖏᓐᓄᑦ ᐊᑐᖅᑕᐅᑦᑎᐊᕈᓐᓇᕐᓂᓴᐅᒐᔭᖅᐳᑦ. ᒫᓐᓇᐅᔪᖅ, ᐊᒥᓱᒻᒪᑕ ᐃᓪᓗᐃᑦ 
ᐃᖃᓗᓐᓂ ᐊᒻᒪᓗ ᐅᐸᑦᑕᕋᓗᐊᒃᑲ ᓇᒻᒪᒋᔭᖃᓚᐅᕐᓯᒪᓐᖏᑕᒃᑲ ᐊᒻᒪ ᐃᓪᓗᓐᓂ ᖃᓄᐃᓕᐅᕈᒪᔭᕐᓄᑦ 
ᓇᒻᒪᓚᐅᕐᓯᒪᓐᖏᑦᑐᑦ. ᐃᕐᓂᕋ ᐅᓗᓕᐅᓚᐅᕐᒥᒻᒪᑦ ᑕᐃᒃᑲᓂ ᐊᒻᒪᓗ ᕿᓯᓕᕆᔪᓐᓇᕐᓇᖓ. ᑭᓱᓕᕆᖃᑦᑕᖏᒻᒪᑕ 
ᑭᓯᐊᓂ ᑕᑯᓐᓇᕐᓗᑎᒃ ᐊᒻᒪᓗ ᓯᓂᓪᓗᑎᒃ. ᐃᓱᒪᒋᕙᕋ ᐃᓱᒪᖃᓐᓂᕆᔭᕗᑦ ᑕᒪᒃᑯᓄᖓ ᐊᓯᑦᔨᕆᐊᖃᑦᑐᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᔭᐅᑕᖅ. ᑲᑎᒪᔨ ᐅᖃᐅᓯᖃᑲᐃᓐᓇᕐᒪᑦ ᐱᐅᔪᒥᒃ. ᐅᖃᐅᓯᕆᔭᐅᖅᑲᐅᒥᒻᒪᑦ 
ᑲᔪᓯᑎᑦᑎᔪᒥᓂᐅᒐᑦᑕ ᐅᕝᕙᓘᓐᓃᑦ ᓴᓇᔭᐅᓯᒪᔪᑦ ᖃᓄᐃᓕᖓᓂᒃᓴᖓᓄᑦ ᖃᐃᑕᐅᓚᐅᑦᑐᓄᑦ ᐃᐳᕈᒥ 1, 1999. 
ᒥᑭᔪᒥᒃ ᐋᖅᑭᒋᐊᖅᑕᐅᓯᒪᓂᖃᑦᑐᖅ ᐱᔭᕆᐊᑭᑦᑐᓂ, ᒪᐅᓇ ᐃᒃᑮᓇᖅᑐᓂ ᑐᖅᓲᖏᓐᓂ ᓄᑖᖑᓂᖅᓴᓂ ᐃᓪᓗᓂ. 
 
ᓴᓇᔭᐅᓯᒪᓂᒃᓴᖓ ᕿᒥᕐᕈᔭᐅᓂᖃᐃᓐᓇᕐᒪᑦ ᑲᔪᓯᔪᒥᒃ ᑕᒪᒃᑯᓄᖓ ᓴᓇᔭᐅᒪᓂᒃᓴᐅᔪᓄᑦ ᐸᕐᓇᑕᐅᓯᒪᔪᓄᑦ. 
ᐱᑕᖃᕐᓂᐊᕐᕋᓗᐊᕐᒥᓗᑕ ᓴᓇᔭᐅᔪᓂ ᓄᓇᕗᑦᒥ ᖃᓄᖅᑑᕈᑎᐅᒍᓐᓇᖅᑐᓂ, ᐃᒻᒪᖃᖃᐃ ᐅᐊᑦᑎᐊᕈᑦᑎᐊᖅ 
ᓯᕗᓂᑦᑎᓐᓂ, ᐊᑦᔨᐅᖏᑦᑑᕙᓪᓚᐃᖏᓐᓇᒪ ᑲᑎᒪᔨᐅᖃᑎᓐᓂᑦ ᐅᕙᓂ ᑲᑎᒪᕕᒻᒥ. 
 
ᐃᓯᖅᓯᒪᔪᐃᓐᓇᐅᕙᓪᓚᐃᒐᑦᑕ ᐃᓪᓗᓂ ᓴᓇᔪᖃᖅᑐᓂ ᓯᑭᑑᒥᓂᑦ ᐅᕝᕙᓘᓐᓃᑦ ᓱᓇᒐᓚᖏᓐᓂᒃ ᐃᓄᐊᓂ ᐃᓪᓘᑉ, 
ᕿᓯᓕᕆᔪᖃᑦᑎᓪᓗᒍᓘᓐᓃᑦ ᖃᓄᑐᐃᓐᓇᖅ ᐱᓕᕆᔪᖃᑦᑎᓪᓗᒍ, ᓂᕿᓐᓂᓪᓘᓪᓃᑦ ᐊᒡᒍᐃᔪᖃᑦᑎᓪᓗᒍ 
ᐱᑕᖃᖏᓐᓂᑯᖓᓄᑦ ᐱᓕᕆᕕᒃᓴᐅᔪᒥᒃ ᐃᓪᓗᖓᑕ ᐃᓗᐊᓂ ᑕᒪᒃᑯᓂᖓ, ᐃᓪᓗᕈᓯᖅᑕᖃᖏᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕗᖓᕈᑦᑕ ᒪᑉᐱᖅᑐᒐᖓᓄᑦ 12-6, ᐊᐱᕆᓂᐊᕐᕋᒪ, 
ᐅᑕᖅᑭᓂᐊᖅᑯᖓ ᑕᐃᑲᓃᓕᕈᑦᑕ ᒪᑉᐱᖅᑐᒐᖓᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐅᖃᖅᑲᐅᒻᒪᑦ ᐃᖅᑲᓇᐃᔭᖃᑎᖃᑉᐸᒃᑲᒥᑦ ᓄᓇᓖᑦ 
ᐊᕕᑦᑐᖅᓯᒪᔪᑦ ᐃᓗᓪᓕᒃᔨᒃᑯᖏᓐᓂᑦ. ᐱᓕᕆᖃᑎᖃᖃᑦᑕᖅᑭᓰᑦ ᖃᓄᖅ ᐃᓪᓗ ᑐᓐᖓᓂᖃᕐᓂᐊᕐᒪᖔᑕ ᓄᓇᓕᓐᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐃᒃᓯᕙᐅᑖᖅ, ᑐᑭᓯᑦᑎᐊᖏᓐᓇᒪ ᑲᑎᒪᔨ ᑭᓱᒥᑦ ᐱᑦᔪᑎᖃᒻᒪᖔᖅ. ᑐᓐᖓᓂᐅᔪᑦ 
ᐃᓪᓗᒃᓴᓄᑦ ᐃᓚᒋᖃᑦᑕᕐᒪᒍ ᐱᓇᓱᒐᒃᓴᐅᓕᕋᐃᒻᒪᑕ ᑕᖅᑲᐅᖓ ᐃᓪᓗᓕᕆᔨᒃᑯᓐᓂᑦ ᓴᖅᑭᖅᑕᐅᒐᐃᒻᒪᑕ, ᐊᒻᒪᓗ 
ᐃᓪᓗᓕᕆᔨᒃᑯᑐᐃᓐᓇᐅᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᖃᐅᓯᖃᑦᑐᖓ ᑐᓐᖓᕕᖏᓐᓂᑦ ᐃᓘᑉ. ᑖᓐᓇ ᐊᐱᖅᑯᑎᒋᔭᕋ 
ᐃᖅᑲᓇᐃᔭᖃᑎᖃᓲᖑᒻᒪᖔᑦᓯ ᐃᓪᓗᓕᕆᔨᒃᑯᓐᓂᑦ ᖃᓄᖅ ᑐᓐᖓᕕᖏᑦ ᐊᐅᓚᖅᑎᑕᐅᓂᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᒪᓕᓐᓂᖃᕋᔭᖅᑐᖃᐃ ᓄᓇᖓᑕ 
ᐊᑐᐃᓐᓇᐅᓂᖓᓄᑦ. ᑐᓐᖓᕕᓕᐅᕆᓂᐊᕈᕕᑦ ᓂᐅᖅᑑᑎᑎᒍᑦ ᑐᐊᐸᕋᔭᓂᓪᓘᓐᓃᑦ ᕿᔪᓐᓃᓪᓘᓐᓃᑦ. 
ᑐᑭᓕᐊᕋᔭᖅᑐᖅ ᓄᓇᐅᑉ ᖃᓄᐃᓕᖓᓂᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕌᒃ. 
 
ᓄᑕᕋᒃ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᑐᑭᓕᐊᕋᔭᖅᑐᖅ ᑐᓐᖓᕕᓕᐅᖅᑕᐅᓂᐊᖅᑐᒥᒃ, 
ᓂᐅᖅᑑᑎᑎᒎᑦ ᐱᑉᐸᑦ ᐊᒻᒪᓗ ᓴᖅᑭᖅᑕᐅᓂᖓ ᐱᓕᕆᔪᒪᔪᓄᑦ ᐊᑭᑦᑐᕋᐅᑎᔾᔪᑎᖓ ᑲᓐᑐᕌᒃᑕᐅᓂᖓᓄᑦ 
ᐃᓂᒃᓴᖓ ᐃᓘᑉ. ᖃᐅᔨᔭᐅᒍᑎᖏᑦ ᑎᑭᑉᐳᑦ. ᐊᔪᓐᓇᖃᓯᐅᑎᒻᒥᔪᖅ ᓇᓗᓇᐃᖅᓯᒐᓱᐊᕐᓗᓂ ᖃᓄᖅ  

ᐊᑭᑭᓐᓂᖅᓴᐅᒍᓐᓇᕐᒪᖔᖅ, ᐅᕙᒍᑦ ᑲᒪᒋᓂᐊᖏᑎᓪᓗᑎᒍ. ᑕᒪᓐᓇ ᐃᓱᒪᒋᒋᐊᖅᓯᒪᖏᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓂᓪᓘ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ):ᐊᖏᕐᕋᖃᑦᑎᐅᒐᒪ ᐊᕐᕌᒍᓂᑦ ᖁᓕᐅᓗᐊᖅᑐᓂᑦ. ᓱᓪᓗᓕᓐᓂ ᑐᓐᖓᕕᖃᖅᑯᒍᑦ ᐊᒻᒪᓗ 
ᖃᐅᔨᒋᐊᕈᒪᕗᖓ ᐊᑭᑭᓐᓂᖅᓴᒥᑦ ᐱᑕᖃᕐᒪᖔᖅ ᐊᑐᕋᔅᓴᐅᒐᔭᖅᑐᒥᑦ ᓱᓪᓗᓕᐅᓐᖏᑦᑐᓂᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᓇᒦᕝᕕᖓ ᓄᓇᖓ, ᐃᓂᖓ ᐊᒻᒪᓗ ᓱᑯᑦᑎᐊᓃᓐᓂᖓ 
ᑕᒪᒃᑯᐊ ᐃᓱᒪᓕᐅᕈᑕᐅᓚᐅᓐᓂᖏᓐᓂᖏᓐᓂ ᖃᐅᔨᓵᖑᕙᑦᑐᑦ ᑐᓐᖓᕕᖏᑦ ᐋᖅᑭᑦᑕᐅᓚᐅᓐᖏᓐᓂᖏᓐᓂ, 
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᖃᕋᑖᕋᓗᐊᖅᑐᓂ ᑕᒪᓐᓇ ᑭᖑᓪᓕᐹᕆᓂᐊᕐᓂᕋᖅᑐᒍᑦ ᐊᐱᖅᑯᓯᕆᓗᒍ, ᑭᓯᐊᓂᓕ 
ᐊᔾᔨᒌᓐᖏᑦᑑᑕᐅᒻᒪᑕ ᐃᓘᔪᑦ ᓴᓇᔭᐅᕙᑦᑐᑦ ᒥᑦᑎᒪᑕᓕᒻᒥ, ᐃᓚᖏᑦ ᐊᑐᖅᑐᑎᑦ ᓱᓪᓗᓕᓐᓂ ᑐᓐᖓᕕᓐᓂᑦ ᐊᒻᒪᓗ 
ᐊᓯᖏᓐᓂ. 
 
ᓄᓐᓂᖅᑕᖃᕋᐃᒻᒪᑦ ᐃᓂᖓᓂ ᐃᓪᓘᔫᑉ, ᐊᔾᔨᒌᓐᖏᑦᑐᓂᑦ ᑐᓐᖓᕕᖃᕐᑐᓂᑦ ᐃᓪᓗᓄᑦ ᒥᑦᑎᒪᑕᓕᒻᒥ ᐊᒻᒪᓗ 
ᐊᐱᕆᔪᒪᕙᕋ ᒥᓂᔅᑕᐅᔪᖅ ᐃᓱᒪᔅᓴᖅᓯᐅᖁᓗᒍᑦ ᐊᔾᔨᒋᓐᖏᑕᖏᓐᓂ ᐊᑐᖅᑕᐅᔪᓐᓇᕋᔭᖅᑐᓂᑦ ᑐᓐᖓᕕᔅᓴᐅᔪᓂᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑕᒪᓐᓇ ᒪᓕᓪᓗᒍ ᑲᑎᒪᔨᐅᖃᑎᒻᒪᑦ ᐊᐱᖅᑯᓯᕆᔭᖓ, ᒥᓂᔅᑕᐅᔫᑉ ᐱᓕᕆᕕᖓ 
ᖃᐅᔨᓴᕈᓐᓇᖅᑳᑦ ᐊᔾᔨᒌᓐᖏᑦᑐᓂᑦ ᐊᑐᖅᑕᐅᔪᓐᓇᕋᔭᖅᑐᓂᑦ ᑐᓐᖓᕕᔅᓴᓂᑦ ᐃᓪᓗᓕᐅᕐᓂᐅᓴᓕᕋᐃᑉᐸᑕ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᑦᑐᑐᐃᓐᓇᕐᒥᑦ ᐊᑐᕈᓐᓇᖅᑯᑦ ᐋᑭᑭᓐᓂᖅᐹᓂᑦ 
ᓴᓇᓂᐅᓴᓕᕋᐃᑉᐸᑕ ᐊᒻᒪᓗ ᐊᑲᐅᓂᖅᐹᖑᔪᓂᑦ ᑐᓐᖓᕕᔅᓴᐅᔪᓂᑦ ᐃᓪᓗᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᖁᑎᒋᔭᕐᓂᑦ ᕿᓂᖅᑑᔮᖅᐸᖏᒻᒪᑕᓕ ᐊᓯᐊᓂᑦ 
ᐊᑐᕋᔅᓴᐅᔪᒥᑦ ᐊᑭᑭᓐᓂᖅᓴᐅᒐᔭᖅᑐᒥᑦ. ᐊᑐᑐᐃᓐᓇᐸᒻᒪᑕ ᓱᓪᓗᓕᓂᑦ ᑐᓐᖓᕕᐅᔪᓂᑦ, ᕿᓂᕋᔭᓐᖑᐊᖅᑑᒐᓗᐊᑦ 
ᐊᑭᑭᓐᓂᖅᓴᐅᔪᓂᑦ ᑐᓐᖓᕕᔅᓴᓂᑦ ᓱᓪᓗᓕᓐᓂᑐᐃᓐᓇᐅᖏᑦᑐᖅ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᐄ, ᕿᓂᕋᓱᓐᓂᐊᖅᑯᒍᑦ ᐊᑮᑭᓛᒥᑦ ᐊᑐᖅᑕᐅᔪᓐᓇᖅᑐᒥᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᑎᕐᓂᑦ ᐱᓯᒪᑦᑎᒍᓐᓃᕋᒪ. ᐅᕗᓐᖓᓕᖅᑕ 12-6 ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 
ᐊᑐᖅᑕᔅᓴᖏᑦ ᐊᖏᔪᖅᑳᖃᕐᕕᖏᓐᓄᑦ, ᕿᑭᖅᑖᓗᒻᒥ, $6 ᕼᐊᓐᓇᓚᑦ, 38 ᑕᐅᓴᓐ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. $600 ᑕᐅᓴᓐ ᐊᕐᕌᒎᑕᒫᑦ ᓴᓂᕐᕙᑦᑕᐅᓯᒪᔪᑦ 
ᐃᑭᑦᑐᖃᑳᓪᓚᑉᐸᑦ ᐊᔅᓯᔾᔨᖅᑕᐅᔪᔅᓴᓂᒃ. ᑕᑯᓪᓗᒍ, ᐊᕐᕌᒎᑕᒫᑦ ᑕᒪᓐᓇᓪᓗᐊᖅ ᐊᑐᖅᑕᐅᕙᒻᒪᑦ, ᑐᑭᓯᓐᖏᓚᖓ. 
ᑕᒪᓐᓇ ᓈᒻᒪᒐᐃᒻᒪᑦ ᐊᑐᖅᑕᐃᓐᓇᐅᓲᖑᕙ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ. ᑕᒪᓐᓇ ᐊᑐᖅᑕᐃᓐᓇᐅᒐᔪᑉᐳᖅ ᑕᒪᓐᓇ ᓱᓕᔪᖅ, 
ᓱᕐᓗ, $4 ᕼᐊᓐᓇᓚᑦ, 83 ᑕᐅᓴᓐ 7 ᕼᐊᓐᓇᓚ, ᑕᒪᓐᓇ ᐊᒥᐊᒃᑯᖃᒐᓛᑉᐳᖅ. ᑕᒪᓐᓇ 
ᐊᑐᖅᑕᐃᓐᓇᐃᓇᐅᒋᐊᖃᓐᖏᑐᐃᓐᓇᖅᑯ, ᑭᓯᐊᓂᓕ ᐊᑐᐃᓐᓇᐅᑎᑕᐅᕗᖅ ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. $600 ᑕᐅᓴᓐ ᑮᓇᐅᔭᐃᑦ. ᐅᖃᖅᓯᒪᒻᒪᑦ ᐃᑭᑦᑐᒥᓂᕐᓄᑦ 
ᐊᓯᔾᔨᖅᑕᐅᓂᖏᓐᓄᑦ. ᑕᒪᓐᓇ ᑐᑭᖃᖅᑳ ᓇᓪᓕᐅᒃᑯᒫᖃᓐᖏᓂᖏᓐᓄᑦ ᐃᑭᓐᓂᕐᒧᑦ? ᑕᐃᒪᐃᒻᒫᑦ ᓴᓂᕐᕙᐃᓯᒪᕕᓯ 
ᑮᓇᐅᔭᓂᑦ ᑐᕌᖓᔪᒧᑦ ᐃᑭᑦᑐᒥᓂᕐᓄᑦ ᐊᓯᔾᔨᖅᑕᐅᓂᖏᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐊᑕᐅᓯᕐᓄᑦ ᐃᓛᒃᑯᖅᑐᓄᑦ ᐃᓪᓗᓄᑦ, 
ᓇᓪᓕᐅᒃᑯᒫᖃᖅᑎᑦᑎᕙᓐᖏᑦᑐᒍ ᑕᒪᒃᑯᐊ ᐊᑭᑐᓗᐊᖅᑐᐊᓗᒻᒪᑕ. ᓇᓪᓕᐅᒃᑯᒪᖃᖅᑎᐸᒃᑕᕋᓗᐊᕗᑦ ᐅᓄᒋᐊᓄ 
ᐊᑦᑐᐊᔪᓄᑦ ᐃᓪᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᓱᓕᒃᑲᓐᓂ. ᐊᕐᕚᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑕᐃᒪᓕ ᑐᑭᖃᖅᐸ ᑕᒪᒃᑯᐊ ᐃᓪᓗᓂᑦᑐᓄᑦ ᐅᕝᕙᓘᓐᓃᑦ ᓇᔪᕐᓯᔪᑦ ᖃᐅᔨᒪᒐᓗᐊᖅᐸᑦ 
ᓇᓪᓕᐅᒃᑯᒫᖃᓐᖏᒻᒪᑕ ᐊᒻᒪᓗ ᑕᐃᒃᑯᐊ ᓇᒻᒥᓂᖅ ᓇᓪᓕᐅᒃᑯᒪᖃᕆᐊᖃᕐᒪᑕ ᐅᕝᕙᓘᓐᓃᑦ ᒐᕙᒪᒃᑯᑦ ᑕᐃᒃᑯᐊ 
ᐃᑲᔪᖅᑕᐅᕙᒃᑐᑦ ᓇᓪᓕᐅᒃᑯᒫᖃᓐᖏᑉᐸᑕ ᐊᒻᒪ ᐱᖁᑎᖏᑦ ᔭᒐᒃᐸᑕ ᓱᕋᒃᐸᑕ ᑕᐃᒪᓕ 
ᐃᑲᔪᖅᑕᐅᔭᕆᐊᖃᓕᕋᔭᖅᐸᑦ ᑮᓇᐅᔭᑎᒍᑦ ᒐᕙᒪᒃᑯᓐᓂᑦ ᑕᐃᒪᐃᑦᑐᖃᖅᐸᓪᓚᐃᓚᐅᕐᒪᑦ ᓴᓪᓕᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᐃᖕ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐱᖃᓯᐅᑦᔨᕙᓐᖏᑦᑐᓄᑦ ᑕᐃᒃᑯᓂᖓ 
ᐃᓪᓗᖃᖅᑐᓂᒃ. ᑕᐃᒃᑯᐊ ᐃᒻᒥᓂᒃ ᑲᒪᒋᔭᕆᐊᖃᖅᑐᑦ, ᐃᓪᓗᖃᖅᑐᑦ ᐅᕙᑦᑎᓄᑦ ᐱᖃᑕᐅᒐᓗᐊᖅᐸᑕ, ᑕᒪᒃᑯᓄᖓ 
ᐃᖅᑲᓇᐃᔭᖅᑐᓄᑦ ᐃᓪᓗᖃᖅᑎᑕᐅᔪᓄᑦ ᓇᒻᒥᓂᕐᓗᓐᓂᒃ ᐱᖃᖅᐸᑕ ᑕᐃᒃᑯᐊ ᐃᒻᒥᓂᒃ ᑲᒪᒋᔭᕆᐊᖃᖅᑐᑦ 
ᓇᓪᓕᐅᒃᑯᒫᖃᕐᓂᕐᒧᑦ. 

ᓇᓪᓕᐅᒃᑯᒪᖃᖅᑎᑦᑎᓂᕆᔭᕗᑦ ᑕᕝᕗᖓᐅᒻᒪᑦ ᐃᓪᓗᒧᑦ ᐊᒻᒪᓗ ᑕᐃᓐᓇᑐᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒋᓪᓗᒋᑦ ᓇᒻᒥᓂᖅ ᐃᓪᓗᖃᖅᑐᑦ ᐊᒻᒪᓗ ᖃᐅᔨᒪᓪᓗᑕ 
ᓇᓪᓕᐅᒃᑯᒪᖅᑕᕐᓂᐊᕈᑎᒃ ᐱᖁᑎᒥᓐᓄᑦ ᐊᑭᑐᔪᑲᓪᓚᓪᓗᒻᒪᑦ ᐊᒻᒪᓗ ᐊᕐᕌᒍᑕᒪᑦ ᐊᑭᓕᕆᐊᖃᖅᑐᑎᒃ. 
 
ᐊᔪᕐᓇᖏᑉᐸᑦ ᓂᐅᕕᖅᑐᓂ ᐃᓪᓗᐃᑦ ᐃᓗᓕᖏᓐᓂᒃ ᐊᒻᒪᓗ ᓇᓪᓕᐅᒃᑯᒫᖅᑕᕈᓐᓇᖏᒃᑯᑎᒃ ᐱᖁᑎᒥᓐᓄᑦ. 
ᑕᐃᒃᑯᐊ ᐅᖃᐅᑎᖃᑦᑕᖅᐱᓯᐅᒃ ᐃᓪᓗᖃᖅᑐᑦ ᑕᐃᓐᓇ ᐃᓪᓗᒋᔭᖓ ᐃᑭᑉᐸᑦ ᐊᒻᒪ ᐱᖁᑎᒋᔭᑎᒃ ᐃᑭᑉᐸᑕ 
ᑭᓱᓕᒫᓂ ᔭᒐᐃᒐᔭᕋᓯ ᓇᓪᓕᐅᒃᑯᒫᖃᓐᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᐃᖕ 
 
ᒥᓂᔅᑕ ᑭᐅᓪᕙᓐ ᐃᖕ: ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖃᐅᔨᒪᓐᖏᑦᑐᖓ ᑕᕝᕙᓂᑦᑎᐊᓕᕋᓗᐊᕐᒪᖔᕐᒪ ᑭᓯᐊᓂᓕ ᒪᒃᐱᒐᕐᒥᑦᑐᖓ 12-6. 
 
ᖃᐅᔨᒪᓐᖏᑦᑐᖓ ᓱᓕᒐᓗᐊᕐᒪᖔᕐᒪᑦ ᐃᓱᒪᔪᖓᓕ ᓴᓇᒋᐊᖅᑕᐅᓂᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᖁᑎᖏᑦ. ᐃᓄᒃᑎᑐᖅᑐᑦ ᑐᑭᓯᓇᓗᐊᓐᖏᒻᒪᑦ ᑭᓯᐊᓂᓕ ᑐᑭᓯᔭᒃᑯᑦ ᐱᔾᔪᑎᖃᖅᑐᖅ ᒪᑭᒪᑎᑕᐅᓂᖏᓐᓄᑦ 
ᐊᒻᒪᓗ ᓴᓇᔭᐅᒋᐊᕐᓂᖏᓐᓄᑦ ᐃᓗᐃᑦ ᐊᒻᒪᓗ ᐱᐅᓯᑎᑕᐅᒋᐊᕐᓂᖏᓐᓄᑦ. 
 
ᐃᓪᓗᐃᑦ ᒥᒃᓵᓄᑦ, ᒪᓕᒃᑕᐅᔭᕆᐊᖃᖅᑐᓂᒃ ᑎᑭᐅᒪᖁᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐄ ᑕᐃᒪᐃᓕᖓᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᐊᕐᕚᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ. ᐃᒃᓯᕙᐅᑖᖅ. ᐊᔾᔨᒋᓐᖏᓚᐅᒃ ᑕᐃᖃᑦᑕᓚᐅᖅᑕᑎᓐᓂᒃ ᓴᓇᒋᐊᖅᑕᐅᓂᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐄ, ᓱᓕᔪᑎᑦ. ᒪᑭᒪᑎᑕᐅᓂᖓᓄᑦ ᐊᒻᒪᓗ ᐱᐅᓯᒋᐊᖅᑕᐅᓂᖓᓄᑦ ᑖᒃᑯᐊᖑᔪᑦ. ᑕᒪᒃᑯᐊ 
ᓴᓇᒋᐊᖅᑕᐅᔭᕆᐊᖃᖅᐸᒻᒪᑕ ᐱᐅᓯᑎᑕᐅᒋᐊᕐᓗᑎᒃ ᐃᓪᓗᖃᐅᔪᑦ ᒫᓐᓇᒧᑦ ᒪᓕᒃᑕᐅᔭᕆᐊᓕᓐᓄᑦ ᒪᓕᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᓱᓕᒃᑲᓐᓂᖅ. ᑕᐃᒪ.. ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, ᐊᖏᔪᖅᑳᖃᕐᕕᐊᓗᓂ 
ᐊᖏᔪᖅᑳᒃᑯᕕᓪᓚᕆᐅᓗᓂ ᐊᕕᑦᑐᕐᓯᒪᓂᐅᔪᓂ, $638 ᑕᐅᓴᓐ. ᐊᖏᖅᑐᑦ. 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᕿᑭᖅᑖᓗᒻᒥ, ᒪᑉᐱᑉᓗᒍ, 12-9 ᑲᑎᓪᓗᒋᑦ ᕿᑭᖅᑖᓗᒻᒥ, $9 ᒥᓕᐊᓐ 923 ᑕᐅᓴᓐ 
ᑖᓚᐃᑦ. ᐊᖏᖅᑐᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᒃᑯᑦ): ᐊᐱᖅᑯᑎᑦᓴᖃᖅᑐᖓ ᕿᑭᖅᑖᓗᒻᒥ ᐅᕙᓂᐅᒻᒪᖔᕐᓘᓐᓃᑦ ᓇᓗᒋᔭᕋ. 
 
ᐊᐱᖅᑯᑎᑦᓴᖃᖅᑐᖓᐃᓛᒃ, ᓄᑦᑎᖅᑕᐅᒍᒫᕐᓂᐊᕐᓂᖏᓐᓄᑦ ᐃᓪᓗᐃᑦ ᓄᑦᑎᖅᑕᐅᓚᖓᓚᐅᕐᓯᒪᔪᑦ ᓇᓂᓯᕕᒻᒥᒃ 
ᐃᑉᐱᐊᔪᒧᑦ, ᖃᐅᔨᓴᖅᑕᐅᓛᕐᓂᐊᕐᓂᕆᓚᐅᕐᓯᒪᔭᖓᓄᑦ ᓈᒻᒪᒐᔭᕋᓗᐊᕐᒪᖔᖅ, ᖃᐅᔨᓴᖅᑕᐅᓂᖏᑎᒍᑦ 
ᓈᒪᒐᔭᕋᓗᐊᕐᒪᖔᖅ ᐱᔭᕇᖅᑕᐅᓯᒪᓕᕐᒪᖔᖅ ᐅᕝᕙᓘᓐᓃᑦ ᐊᑲᐅᓂᕐᓴᐅᓂᐊᖅᑲ ᐊᐱᕆᖔᕈᒪ ᐊᓯᐊᒍᑦ? 
ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ ᑭᖑᓪᓕᐹᕐᓯᐅᒻᒥᒃ ᑐᓴᕈᑎᑕᖃᓚᐅᕐᓯᒪᓐᖏᑦᑐᖅ ᓱᓕ 
ᖃᐅᔨᓴᖅᑕᐅᓂᖓᓄᑦ ᓈᒻᒪᒐᔭᕋᓗᐊᕐᒪᖔᖅ ᒫᓐᓇᕈᓘᓂᐊᖅᑐᖅ ᓂᕆᐅᒋᓕᖅᑕᕗᑦ ᐊᒻᒪᓗ 
ᑮᓇᐅᔭᖃᖅᑎᑕᐅᓂᖏᓐᓅᖏᑦᑐᖅ ᐃᑉᐱᐊᔫᑉ ᐃᓪᓗᓅᓐᖏᑐᕐᓕ ᑕᐃᒃᑯᓄᖓ ᒫᓐᓇᐅᔪᖅ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓱᓖ. ᐅᖃᐅᓯᕆᔭᕗᑦ ᒪᓕᑐᐃᓐᓇᑲᐃᓐᓇᕐᓗᑎᒍ. ᐆᑮ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐃᑦᓯᕙᐅᑖᖅ. ᐊᑭᑐᔪᖅᑑᑎᑦᓴᓂᒃ ᐅᖃᐅᓯᖃᕋᑦᑕ ᑭᓯᐊᓂᓕ ᐃᑲᔪᕈᓐᓇᑐᑦᓴᐅᔭᓐᖓ, 
ᐃᓪᓗᐃᑦ ᓅᑕᐅᓕᕐᐸᑕ ᐃᑉᐱᐊᔪᒧᑦ ᑐᓐᖓᕕᑦᓴᓕᐅᖅᑕᐅᒋᐊᖃᓛᕐᒥᒻᒪᑕ. ᐊᑭᑐᔪᒻᒪᕆᐊᓘᓪᓗᓂᓗ. ᐃᓚᒋᔭᐅᕚ 
ᐊᑭᒋᒐᔭᖅᑕᖓ ᑖᒃᑯᓇᓂ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᓇᓗᓇᐃᑦᓴᐅᑎᒋᔪᒪᔭᕋ ᑕᕝᕙᑦᓴᐅᑎᒋ, 
ᐊᑐᓕᖁᔨᔾᔪᑎᑕᖃᓐᖏᑦᑐᖅ ᑖᒃᑯᓄᖓ ᐃᓪᓗᐃᑦ ᓅᑕᐅᒍᒫᕐᓂᐊᕐᓂᖏᓐᓄᑦ, ᖃᐅᔨᓴᖅᑕᐅᖅᑳᕆᐊᖃᕐᒪᑦ  
ᓈᒻᒪᒐᔭᕋᓗᐊᕐᒪᖔᖅ ᐊᑐᓕᖁᔨᔾᔪᑎᑕᖃᓚᐅᓐᖏᓐᓂᖓᓂ ᐊᑭᑐᓗᐊᕋᔭᓐᖏᒃᑲᓗᐊᕐᒪᖔᖅ 
ᓄᑦᑎᖅᑕᐅᓂᕆᒐᔭᖅᑕᖏᑦ ᐃᓪᓗᐃᑦ ᓇᓂᓯᕕᒻᒥᒃ ᐃᑉᐱᐊᔪᒧᑦ. 
 
ᐃᓱᒪᓕᐅᕈᑎᑕᖃᕇᕐᐸᑦ, ᑕᒪᓐᓇ ᑲᔪᓯᖁᔭᐅᓐᓂᕐᐸᑦ ᐊᑲᐅᓈᖅᑐᒃᑰᖁᓪᓗᒋᑦ ᓄᑦᑎᖅᑕᐅᓂᕆᓇᔭᖅᑕᖏᑦ ᓱᓕ 
ᐊᓯᖏᑦ ᓴᓇᔭᐅᒋᐊᕈᑎᒋᓇᔭᖅᑕᖏᑦ ᑕᐃᒪᐃᒻᒥᒻᒪᑕ, ᐊᑭᑐᓗᐊᕋᔭᓐᖏᒃᑲᓗᐊᕐᒪᖔᑕ ᐊᒻᒪᓗ 
ᑮᓇᐅᔭᖅᑑᑎᑦᓴᖅᑎᒍᑦ ᐊᓯᖏᑎᒍᑦ ᑕᐃᒃᑯᐊ ᓄᐃᑕᒐᔭᖅᑐᑦ ᑐᑦᓯᕋᐅᑎᒃᑯᑦ. 
 
ᒫᓐᓇᐅᔪᖅ ᑮᓇᐅᔭᐃᑦ ᐊᑐᖅᑐᑦᓴᒫᑦ ᐃᓪᓘᑦᓴᐅᑎᒋᔪᓄᑦ ᑐᕌᖓᔪᑦ, ᐃᑉᐱᐊᔪᒻᒧᑦ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᕿᑭᖅᑖᓗᒻᒥ, $1 ᒥᓕᐊᓐ 260 ᑕᐅᓴᓐ ᑖᓚᐃᑦ 
ᓇᒻᒥᓂᑦᓴᕆᔭᐅᔪᓄᑦ. ᕿᑭᖅᑖᓗᓕᒫᒥ, ᓇᒻᒥᓂᑖᕈᒪᔪᓄᑦ, ᑖᒃᑯᐊ ᐊᑐᐃᓐᓇᐅᑎᑕᐅᓂᐊᕐᐸᑦ ᕿᑭᖅᑖᓗᓕᒫᒧᑦ? 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑖᖅ. ᑖᓐᓇᓕ ᑐᕌᖓᔪᖅ ᕿᑭᖅᑖᓗᒻᒥ ᐊᓪᓚᕝᕕᒻᒪᕆᖓᓄᑦ. 
ᑕᐃᒪᐃᑦᑐᓴᐃᓐᓇᕐᓂᒃ ᑮᓇᐅᔭᖅᑑᑎᑦᓴᒫᑕᖃᕐᐳᖅ ᐅᓄᕐᓂᖏᑦ ᐊᔾᔨᒋᓪᓗᓂᒋᑦ ᐊᕕᑦᑐᕐᓯᒪᓂᐅᔪᑦ 
ᐊᓪᓚᕝᕕᒻᒪᕆᖏᓐᓄᑦ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᖃᐅᔨᒪᔪᖓ ᕿᑭᖅᑖᓗᒻᒧᑑᒋᐊᖓ, ᕿᓯᐊᓂᓕ ᐊᐱᖅᑯᑎᒋᔭᕋ 
ᕿᑭᖅᑖᓗᒻᒥ ᓄᓇᓖᒃ ᓇᓕᐊᓐᓂᒃ ᐊᑐᐃᓐᓇᐅᕕᐅᒍᓐᓇᖅᑐᖃᓚᖓᕚ ᐊᑐᖅᑕᐅᓂᐊᕐᓗᑎᒃ ᓇᒻᒥᓂᖅᑖᕈᒪᔪᓄᑦ? 
ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᖅ): ᖁᔭᓐᓇᒦᒃ ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑖᖅ. ᐄ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓱᓖ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᓱᒻᒪᑦ ᐃᖏᕐᕋᔾᔪᑎᒥᒃ, ᓄᓇᓯᐅᒻᒦᒃ ᐅᑦᓯᕕᓕᒻᒥᒃ, $175 ᑕᐅᓴᓐ ᑖᓚᐃᑦ. ᓱᒻᒪᑦ 
ᐱᑕᖃᕆᐊᖃᕐᒪᑦ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᒪᓐᓇ ᐊᕐᕌᒍᓕᒫᒧᑦ ᐃᑲᔫᑕᐅᕙᑦᑐᖅ 
ᐃᓪᓗᓕᕆᔨᒃᑯᓐᓄᑦ ᓄᑖᕈᖅᑎᑕᐅᓂᐊᕐᓂᖓᓄᑦ ᐊᑐᖅᐸᑦᑕᖏᓐᓄᑦ ᐋᖅᑭᐅᒻᒪᑎᓯᓂᖏᓐᓄᑦ ᓄᓇᓯᐅᑎᓂᑦ 
ᐊᓯᔾᔨᖅᑕᐅᕙᑦᑐᑎᑦ ᓄᓇᓯᐅᑎᐅᔪᑦ ᐊᕐᕌᒍᐃᑦ 8 ᐊᓂᒍᕋᐃᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ:  ᑕᒪᒃᑯᐊ ᓱᒻᒪᑦ ᑎᑎᖅᓯᒪᑦᑕᐅᑎᒋᓐᖏᓚᑦ ᓄᓇᓕᓐᓄᑦ ᑕᒪᒃᑯᓄᖓ ᐅᖓᑖᓅᕇᖅᑐᓄᑦ 8-ᓂᑦ 
ᐊᕐᕌᒍᓂᑦ? ᑕᒪᓐᓇ ᖃᐅᔨᓇᓱᐊᕐᓗᒍ ᐱᒡᒐᓇᕐᖔᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᓇᑯᕐᒦ ᐃᒃᓯᕙᐅᑕ. ᐃᒃᓯᕙᐅᑖ, ᕿᒥᕐᕈᒍᕕᒋᑦ ᓇᓗᓇᐃᖅᓯᒪᓂᖏᑦ ᐊᑭᑐᔫᑏᑦ, 
ᑕᑭᒪᐃᓪᓚᑦᑖᖅᐳᑦ. ᐃᖏᕐᕋᔾᔪᑎᓄᐊᖓᕗᐃᑦ ᓄᓇᓕᓐᓂ ᐊᖏᓂᖏᑦ ᒪᓕᑦᑐᒋᑦ ᓄᓇᓖᑦ. ᓇᑯᕐᒦᒃ. 
 
ᐃᒃᓯᕙᐅᑕᖅ: ᓱᓖ? ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑉᐱᖅᑐᒐᖏᓐᓂ 12-8, ᐊᒻᒪᓗ ᐃᓚᖏᓐᓂ, ᐃᔅᓯᕙᐅᑖᖅ, ᐋᖅᑭᐅᒪᑎᑦᑎᓂᖅ 
ᐊᒻᒪᓗ ᐱᐅᓯᕚᓪᓕᑎᑦᑎᓂᖅ ᑎᑎᖅᓯᒪᒻᒪᑕ ᑮᓇᐅᔭᐃᑦ ᒐᕙᒪᒃᑯᖏᓐᓂ ᓄᓇᕗᒻᒦᓚᒻᒪ.ᑕ. ᐊᒻᒪᓗᑦᑕᐅᖅ 
ᑎᑎᖅᓯᒪᒋᕗᑦ ᐃᓪᓗᓕᕆᔨᕐᔪᐊᑯᓐᓃᖔᖅᑐᑦ. 

ᑕᒪᓐᓇ ᖃᓄᖅ ᐊᔾᔨᒌᖏᓐᓂᖃᕐᖓᑦ? ᑐᓂᓯᕗᑎᑦ ᐃᓪᓗᓕᕆᔨᕐᔪᐊᑯᓐᓄᑦ $2 ᒥᓕᐊᓐ, 285 ᑕᐅᓴᓐ ᒐᕙᒪᒃᑯᓐᓂ 
ᓄᓇᕗᒻᒥ ᑮᓇᐅᔭᓂᑦ. ᓱᒻᒪᑦ ᑕᒪᓐᓇ ᐊᔾᔨᒌᓐᖏᑎᑕᐅᕙ, ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ? 
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ ᐊᓯᔾᔨᖅᑕᐅᓯᒪᕋᑖᓐᖏᒻᒪᑦ ᐊᐱᖅᓱᕆᐊᓕᕋᓗᐊᕋᕕᑦ 
ᐃᓚᖏᓐᓂᑦ ᑐᓵᕋᑖᓐᖏᓚᖓᑦ ᐅᖃᖅᑕᕕᑦ ᑐᑭᓯᓐᖏᓚᖓ ᖃᓄᖅ ᐊᐱᖅᑯᓯᖃᕐᒪᖔᖅᐱᑦ. ᑲᑎᒪᔨᖃᐃ 
ᐅᖃᒃᑲᓐᓂᑲᐃᓐᓇᖅᑲᑦ ᐊᐱᖅᑯᓯᕆᔭᖓᓂᑦ ᖃᓄᐃᔅᓴᖏᑉᐸᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᑯᑲᐃᓐᓇᖅᑕ 12-8, ᕿᑭᖅᑖᓗᒻᒥ ᐊᑖᓂ, ᑲᖏᖅᑐᒑᐱᒃ. ᑕᒪᓐᓇ 
ᐆᑦᑑᑎᑲᒻᒪᐅᕗᖅ. ᑕᑯᒋᐊᕐᓚᕗᑦ ᑭᓐᖓᐃᑦ. ᐃᓪᓗᓄᑦ ᐊᑐᖅᑐᐊᕐᑕᓄᑦ, ᒪᕐᕉᒃ $506 ᑕᐅᓴᓐ ᑮᓇᐅᔭᐃᑦ. ᐊᒻᒪᓗ 
ᖁᓕᑦᑎᐊᑯᓕᐊᓂ ᐋᖅᑭᐅᒪᑎᑦᑎᓂᖅ ᐊᒻᒪᓗ ᐱᐅᓯᕚᓪᓕᑎᑦᑎᓂᖅ/ᐋᖅᑭᒋᐊᖅᑕᐅᓃᑦ-ᒐᕙᒪᒃᑯᖏᓐᓂ ᓄᓇᕗᑦ 
ᑮᓇᐅᔭᐃᑦ. 
 
ᑕᒪᓐᓇ ᖃᓄᖅ ᐊᔾᔨᒌᖏᓐᓂᖃᖅᑳ ᑖᒃᑯᐊ ᒪᕐᕉᔫᒃ? ᓱᒻᒪᑦ ᑕᕝᕙᖓᔅᓴᐃᓐᓇᖅ ᑮᓇᐅᔭᓂᑦ ᐱᖃᓯᐅᑎᓯᒪᕐᖏᒻᒪᑖ 
ᐅᖃᐅᓯᕆᔭᐅᔪᓂᑦ ᑮᓇᐅᔭᓕᕆᔨᒃᑯᓐᓂ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖃᐅᔨᒪᔭᒃᑯᓪᓕ, ᐊᑐᖅᑕᐅᑎᑦᑎᓂᖅ, ᓄᑖᖑᔪᑦ 
ᐊᑐᖅᑐᐊᖅᑕᐅᔪᓄᑦ ᐱᐅᓯᕚᓪᓕᑎᑦᑎᓂᖅ ᐊᒻᒪᓗ ᐋᖅᑭᒋᐊᖅᑎᑦᑎᓂᖅ/ᒐᕙᒪᒃᑯᓃᕐᖔᖅᑯᑦ ᓄᓇᕗᒻᒥ 
ᐃᓚᐃᓐᓇᕆᒻᒪᒋᑦ. ᑕᒪᓐᓇ ᑲᑐᔾᔭᐅᕙᒻᒪᑦ ᑲᓇᑕᒥ ᐃᓗᓪᓕᕆᔨᕐᔪᐊᒃᑯᓐᓂ ᐃᓚᒋᓪᓗᓂᐅᒃ ᑕᒪᒃᑯᐊ 
ᑕᐃᒪᐃᔅᓴᐃᓈᐸᓗᑦᑐᑎᒃ. ᑕᒪᓐᓇ ᐋᑭᓖᕙᒻᒪᑎᒃ ᑲᑐᔾᔨᓪᓗᑎᑦ ᐊᕕᑦᑎᐊᖅᑐᒋᑦ ᐊᑭᖏᓐᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᓇᒥ ᑎᑎᖅᓯᒪᕙᑦ ᑕᕝᕗᖓ ᐅᑦᑑᑎᒋᕋᑖᖅᑕᓐᓄᑦ ᑭᓐᖓᕐᓄᑦ 
ᐱᐅᓯᕚᓪᓕᑎᑦᑎᓂᕐᒧᑦ/ᒐᕙᒪᒃᑯᓐᓂ ᓄᓇᕗᒻᒥ ᑮᓇᐅᔭᐅᔪᑦ $214 ᑕᐅᓴᓐ. 
 
ᖃᓄᖅ ᐅᖃᐅᓯᖃᖅᑭ ᑖᒃᑯᐊ ᐱᐅᓯᕚᓪᓕᑎᑦᑎᓂᕐᒧᑦ ᐊᑭᐅᔪᑦ $428 ᑕᐅᓴᓐ. ᑕᐃᒫᒃ ᐅᖃᐅᓯᖃᖅᑮᑦ? 
ᐃᔅᓯᕙᐅᑖᖅ, ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐄ, ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑲᑎᒪᔨᐅᔪᖅ ᓱᓕᕗᖅ. ᑕᒪᓐᓇ ᑎᑎᖅᓯᒪᓐᖏᓚᖅ 
ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᐊᑭᓕᐅᑎᖏᑦ ᑮᓇᐅᔭᓕᕆᔨᒃᑯᓐᓄᑦ ᐲᖅᑕᐅᓯᒪᒻᒪᑕ. ᖁᔭᓐᓇᒦᒃ. ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 

 



ᐊᐃᕝᕕᖅ, ᓄᕕᐱᕆ 26, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1920 

ᐊᕐᕚᓪᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᓯᐊᓂᓕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᐊᑭᓕᐅᖅᑎᖏᑦ ᑐᓂᔭᐅᕙᑉᐳᑦ 
ᒐᕙᒪᒃᑯᓐᓄᑦ ᓄᓇᕗᒻᒥ ᑕᒪᒃᑯᓄᖓ ᐊᒻᒪᓗ ᖃᓄᖅ ᑎᑎᖅᓯᒪᓂᐊᖅᑭᓯᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖃᑎᒋᓂᐊᖅᑲᕋ ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ ᑕᒪᔅᓱᒧᖓ. 
ᖃᐅᔨᒃᑲᐃᔪᒪᑐᐃᓐᓇᖅᑲᕋ ᑲᑎᒪᔨᐅᔪᖅ. 
 
ᐃᔅᓯᕙᐅᑖᖅ, ᑕᒪᓐᓇ ᑮᓇᐅᔭᐅᔪᖅ ᐊᖏᖅᑕᐅᒋᐊᖃᓐᖏᓐᓂᖓᒍᑦ ᑲᑎᒪᕕᑦᑎᓐᓂ, ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 
ᐊᑭᓕᐅᑎᖏᑦ ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒐᕙᒪᒃᑯᓐᓄᑦ ᐱᓕᕆᕕᓪᓚᕆᐅᓐᖏᓐᓂᖏᓐᓄᑦ ᑕᒪᒃᑯᐊ 
ᑐᓂᕐᕈᓯᐅᔪᑦ ᐅᕙᑦᑎᓄᑦᑕᐅᑎᒋᕙᑉᐳᑦ. ᑕᐃᒫᒃ ᓴᖅᑭᔮᖅᑎᑕᐅᓐᖏᓚᑦ ᑮᓇᐅᔭᐃᑦ ᒐᕙᒪᒃᑯᓂᑦ ᓄᓇᕗᒻᒥ 
ᐊᑭᓕᐅᑎᒋᕙᑦᑕᖏᓐᓄᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑐᖅᑐᐊᖅᑕᐅᕙᑦᓄᑦ, ᒪᕐᕉᒃ, ᑭᓐᖓᕐᓂ, $506 ᑕᐅᓴᓐ ᐊᑕᖏᖅᑐᒌᑦ 
ᓄᓇᕗᒻᒥ ᒐᕙᒪᒃᑯᓃᓐᖔᖅᑳᑦ, ᐱᐅᓯᒋᐊᖅᑎᑕᐅᔪᓂᑦ ᐊᕝᕙᓪᓗᐊᖏᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓃᓐᖔᖅᑐᑎᑦ 
ᐊᒻᒪᓗ ᓄᓇᕗᒻᒥ ᒐᕙᒪᒃᑯᖏᓐᓂ. ᑕᒪᓐᓇ ᓱᓕᕚ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᒪᔨᐅᔪᖅ ᓱᓕᕗᖅ. ᓄᓇᕗᒻᒥ ᒐᕙᒪᒃᑯᓃᕐᖔᖅᑐᑦ 
ᐊᑐᖅᑐᐊᖅᑕᓄᑦ ᐊᑕᖏᖅᑕᐅᕗᖅ ᑭᓐᖓᕐᓄᑦ, ᑮᓇᐅᔭᐃᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᖏᓐᓃᖔᖅᑐᑦ $175 
ᑕᐅᓴᓐ. ᖁᔭᓐᓇᒦᒃ. ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᓐᖓᕐᓄᑦ $175 ᑕᐅᓴᓐ ᑮᓇᐅᔭᐃᑦ ᐊᒻᒪᓗ ᒐᕙᒪᒃᑯᓐᓂᑦ $214 ᑕᐅᓴᓐ. 
ᑕᒪᓐᓇ ᑕᐃᒪᐃᑦᑐᐃᓐᓇᐅᕚ ᑖᒃᑯᓄᖓ ᐱᐅᓯᕚᓪᓕᑎᑦᑎᓂᕐᒧᑦ ᑕᐃᒪᐃᑦᑐᐃᓐᓇᐅᕚᑦ ᑕᕝᕙᓃᑦᑐᓄᑦ ᑮᓇᔭᐃᑦ 
ᐊᑐᖅᑕᐅᔪᔅᓴᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐ, ᑕᒪᒃᑯᐊ ᐱᔭᕆᐊᓕᖏᓐᓄᑦ ᒪᓕᑉᐳᑦ ᑕᕝᕙᓂ 
ᐋᖅᑭᒋᐊᕐᓂᕐᒧᑦ. ᓱᕐᓗ, ᐃᒃᐱᐊᖅᔪᒻᒥ, ᑭᓐᖓᐃ ᓯᕗᕌᓂ, ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓃᖔᖅᑐᑦ $371 ᑕᐅᓴᓐ 
ᐊᒥᓲᓂᖅᓴᒻᒪᕆᐅᕗᑦ ᐅᕙᑦᑎᓃᓐᖔᖅᑐᓂᑦ ᒪᓕᑉᐸᒻᒪᑕ ᖃᓄᖅ ᐊᑐᖅᑕᐅᓂᐊᕐᓂᖏᓐᓄᑦ ᓴᓇᔭᐅᒋᐊᓕᓐᓂ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅᐹᒥ. ᑕᒪᓐᓇ ᑕᑯᓐᖏᑯᑦᑎᒍᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓃᖔᖅᑐᑦ 
ᐊᔾᔨᒌᖏᓐᓂᖏᓐᓄᑦ, ᖃᐅᔨᔪᓐᓇᖏᓚᒍᑦ ᑲᑎᒪᔨᑐᐃᓐᓇᐅᑎᓪᓗᑕ. ᖃᐃᔨᑎᑕᐅᔪᓐᓇᖅᑭᑖ ᑲᑎᑦᑐᒋᑦ 
ᑐᓂᕐᕈᓯᐊᖑᕙᑦᑐᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓃᖔᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓄᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᑦᑐᒋᑦ $4.64 ᒥᓕᐊᓐ ᑮᓇᐅᔭᑦ ᑲᓇᑕᒥ 
ᐃᓪᓗᓕᕆᔨᕐᔪᐊᑯᓐᓃᖔᖅᑐᑦ $4.31 ᒥᓕᐊᓐ ᑮᓇᐅᔭᐃᑦ ᐋᖅᑮᔪᓐᓇᖅᑯᒍᑦ ᑕᕝᕙᓐᖔᖅᐸᑦᑐᓂᑦ ᑲᑎᒪᔨᑐᐃᓐᓇᐃᑦ 
ᑕᑯᔪᓐᓇᓂᐊᕐᖓᑕ ᑕᒪᔅᓱᒪᖓᓪᓗᐊᖅ ᑕᐃᒪᐃᖁᔭᐅᑉᐸᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑭᓱᓗ. ᒪᑉᐱᖅᑐᒐᖅ 12-6 8 ᒥᓕᐊᓐ, $9 ᒥᓕᐊᓐ ᑲᑎᑦᑐᒋᑦ. ᕿᑭᖅᑖᓗᒃ. (ᑐᓵᔨᑎᒍᑦ). 
ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. 12.9 ᐱᓯᒪᔭᑎᑦ, ᓇᒻᒥᓂᖅ ᐃᓪᓗᑖᕋᓱᓐᓂᕐᒧᑦ ᑲᑎᑦᑐᒋᑦ $1.26 ᒥᓕᐊᓐ 
ᑮᓇᐅᔭᐃᑦ, ᑕᒪᓐᓇ ᐊᖏᓪᓕᕚᓪᓕᖅᓯᒪᕗᖅ ᐊᕐᕌᓂᓂᑦ, ᐊᐱᕆᒍᒪᑐᐃᓐᓇᖅᑲᕋ ᒥᓂᔅᑕᐅᔪᖅ ᖃᓄᐃᑦᑐᓂᑦ 
ᐱᓕᕆᐊᖃᕐᒪᖔᑕ ᖃᓄᐃᑦᑐᓂᑦ ᓇᒻᒥᓂᖅ ᐃᓪᓗᑖᕋᓱᓐᓂᕐᒧᑦ ᐱᑕᖃᕐᒪᖔᖅ ᑕᕝᕙᓂ ᐊᑐᐃᓐᓇᐅᑎᑕᐅᔪᓂᑦ 
ᑯᐊᐳᕇᓴᒃᑯᓐᓂ ᑕᕝᕗᖓ ᑮᓇᐅᔭᖃᕐᑎᑦᑎᓂᕐᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᓇᒻᒥᓂᖅ ᐃᓪᓗᑖᕋᓱᓐᓂᕐᒧᑐᐃᓐᓇᖅ ᓄᓇᕗᒻᒥ 
ᐊᑭᓕᐅᑎᖏᓐᓄᑦ ᐃᑲᔫᑎᐅᔪᖅ. ᐊᒻᒪᓗᑦᑕᐅ ᐊᓯᖏᓐᓂ ᐃᓪᓗᓂᑦ ᓇᒻᒥᓂᕆᔭᐅᔪᓄᑦ ᐋᖅᑮᒋᐊᕐᓂᕐᒧᑦ 
ᐱᑕᖃᕆᕗᖅ. ᖃᐅᔨᒪᓐᖏᓚᖓ ᑕᒪᒃᑯᓇᓐᖓᑦ ᑐᑭᓯᒋᐊᕈᒪᒻᒪᖔᖅᐱᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᐃᑲᔪᐃᓂᖅ ᐊᑭᖏᓐᓄᑦ ᓇᒻᒥᓂᖅ ᐃᓪᓗᑖᕋᓱᓐᓂᕐᒧᑦ, ᑕᐃᒃᑯᐊ ᑮᓇᐅᔭᐃᑦ 
ᐊᕐᕌᓂ ᓴᓂᕐᕙᖅᑕᐅᓯᒪᓚᐅᖅᑐᑦ ᐊᑐᖅᑕᐃᓐᓇᐅᓂᖅᑳᑦ? ᐊᒥᐊᒃᑯᓯᒪᔪᖃᕐᓂᖅᑳᑦ ᐅᕝᕙᓘᓐᓃᑦ ᐊᒥᓲᓂᖅᓴᐅᓂᖅᑲᑦ 
ᐱᔪᒪᓯᒪᔪᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᑐᖅᑕᐃᓐᓇᐅᓚᐅᖅᑯ ᐊᒻᒪᓗ 
ᐊᒥᓲᓂᖅᓴᐅᓚᐅᖅᑯᑦ ᐱᔪᒪᓯᒪᔪᑦ ᑮᓇᐅᔭᑦᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᕝᕙᓂ ᓇᒻᒥᓂᖅ ᐃᓪᓗᑖᕋᓱᓐᓂᕐᒧᑦ ᐃᑲᔫᑎᐅᔪᑦᓂ, ᑐᑭᓯᕗᖓ 
$15 ᑕᐅᓴᓐ ᐅᕝᕙᓘᓐᓃᑦ $25 ᑕᐅᓴᓐ ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑯᑦ ᒪᓕᓪᓗᒍ ᖃᓄᖅ ᐃᓪᓗᑖᕋᓱᒻᒪᖔᖅ ᓱᕐᓗ 
ᓂᐅᕕᕐᓂᕐᒥᑦ ᓴᓇᓯᒪᑦᑕᐅᑎᒋᔪᒧᑦ ᐅᕝᕙᓘᓐᓃᑦ ᓴᓇᔭᐅᑎᑦᑎᓂᕐᒧᓘᓐᓃᑦ. ᑕᒪᓐᓇ ᑭᒃᑯᑐᐃᓐᓇᕐᓄᑦ ᒪᑐᐃᖓᕚ 
ᐅᕝᕙᓘᓐᓃᑦ ᐃᓱᓕᔅᓯᒪᔭᐅᒋᕙ ᑭᒃᑯᑦ ᐱᔪᒪᒻᒪᖔᑕ ᑕᕝᕗᓇ ᐱᓕᕆᐊᖑᔪᒥᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᑕᒪᓐᓇ ᑭᒃᑯᑐᐃᓐᓇᕐᓄᑦ ᒪᑐᐃᖓᕗᖅ ᑭᓯᐊᓂᓕ ᒪᓕᒐᖅᑕᖃᕆᕗᖅ ᐃᓚᖏᓐᓄᑦ ᐊᒻᒪᓗ 
ᐃᓚᖏᑦ ᒪᓕᑦᑕᐅᔭᕆᐊᓖᑦ ᐱᔪᒪᔪᖅ ᐊᕐᕌᒍᖃᕆᐊᖅᑲᖅᑯ 19 ᐅᖓᑖᓂᓪᓘᓐᓃᑦ, ᐃᓪᓗᓕᕆᔨᒃᑯᓐᓄᑦ  

ᐊᑭᓕᒃᓴᖃᕆᐊᖃᓐᖏᑦᑐᑦ. 
 
ᑮᓇᐅᔭᐃᑦ ᐃᓪᓗᑕᕈᑎᒃᓴᖏᑦ ᐊᖏᖅᑕᐅᓯᒪᔭᕆᐊᖃᖅᑐᖅ ᑮᓇᐅᔭᒃᑯᕕᒃᑎᒍᑦ. ᓂᐅᕕᕐᓂᐊᕐᓂᖓᓄᑦ ᐅᓪᓗᓂ 30, 
ᐃᓗᐊᓂ 60 ᐅᓪᓗᐃᑦ ᐊᖏᖅᑕᐅᓯᒪᓗᑎᒃ ᑮᓇᐅᔭᑦ ᓂᐅᕕᕈᑎᒃᓴᖏᑦ ᐊᒻᒪᓗ ᑕᐃᒃᑯᐊ ᑲᑎᑎᑕᐅᓯᒪᔪᑦ 
ᐊᐃᒃᐸᕆᖑᔪᑦ ᑐᒃᓯᕋᖅᑐᑦ ᑲᑐᔾᔨᓗᑎᒃ ᐱᓇᓱᐊᖅᐸᑎᒃ. 
 
ᑮᓇᐅᑦᔭᒃᓴᖏᑦ ᐅᖓᑕᓕᒍᓐᓇᖏᑦᑐᑦ $125,000. ᑕᒪᕐᒥᒃ ᑲᑎᓪᓗᒋᒃ, ᒪᒥᐊᓇᖅ, ᐊᑕᐅᓯᒃᑲᓐᓂᖅ ᑕᐃᒃᑯᐊ 
ᓄᓇᖃᕐᓯᒪᔭᕆᐊᖃᖅᑐᑦ ᓄᓇᕗᒻᒥ ᐅᑭᐅᓂᒃ ᒪᕐᕈᓐᓂᒃ ᐊᒻᒪᓗ ᓇᒻᒥᓂᖅ ᐃᓪᓗᖃᓚᐅᕐᓯᒪᓐᖏᓪᓗᑎᒃ ᐅᑭᐅᓂᒃ 
ᑕᓪᓕᒪᓂᒃ. 
 
ᑕᒪᔾᔭ ᒪᓕᒃᑕᐅᔭᕆᐊᖃᖅᑎᑕᐅᔪᑦ ᑕᐃᒪᐃᑦᑐᒧᑦ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᓃᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒥᓂᔅᑕᐅᔪᖅ ᐅᕙᓂ ᐅᖃᕐᓯᒪᒻᒪᑦ ᑕᐃᒃᑯᐊ ᑮᓇᐅᑦᔭᒃᓴᖏᑦ 
ᐅᖓᑖᓕᒋᐊᖃᓐᖏᑦᑐᑦ $125,000, ᑐᑭᓯᑦᑎᐊᑲᓐᓂᕈᒪᑐᐃᓐᓇᖅᑐᖓ ᑕᒪᓐᓇ ᐱᓇᓱᐊᖅᑐᒧᑦ ᑮᓇᐅᑦᔭᒃᓴᖑᓗᓂ 
ᐅᕝᕙᓘᓐᓃᑦ ᐃᓪᓗᒥ ᐊᑕᐅᓯᕐᒥᒃ ᑮᓇᐅᑦᔭᒃᓴᖑᔪᓂ ᑕᕝᕙᓂ ᕿᒥᕐᕈᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᑦᔭᒃᓴᖏᑦ ᑐᒃᓯᕋᖅᑐ, ᑐᒃᓯᕋᖅᑐᑦ ᐊᒻᒪᓗ ᐊᐃᒃᐸᖓᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᓯᐊᓂᓕ ᑕᐃᒪᐃᒃᑲᔭᓐᖏᑦᑐᖅ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᓚᓕᐅᑦᔨᓴᐃᓐᓇᕆᐊᖃᓐᖏᑦᑐᖅ ᐃᓪᓗᒥᐅᖃᖃᑕᐅᔪᓂᒃ ᑕᐃᑯᓗᐊᑐᒐᔭᖅᑐᑦ ᐱᓇᓱᐊᖅᑐᒃ ᐊᐃᒃᐸᕇᖑᔪᑦ 
ᐊᑎᓕᐅᕈᓐᓇᕐᓂᖃᕋᔭᖅᐳᑦ ᐃᓪᓗᑕᕈᑎᒃᓴᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᔪᒪᑐᐃᓐᓇᖅᑐᖓ ᖃᓄᐃᒻᒪᑦ ᑕᐃᒃᑯᐊ ᐃᓪᓗᒥᐅᖃᑎᒋᓕᒪᑦ 
ᑲᑎᑕᐅᒐᔭᓐᖏᒻᒪᖓᑕ ᐅᐱᓐᓇᕋᓂ ᖃᐅᔨᒪᔪᖓ, ᐅᖃᖃᑎᖃᖅᐸᒃᑐᖓᓗ ᐃᓄᓐᓄᑦ ᑕᒪᒃᓱᒧᖓ ᐊᑲᐅᒃᓴᖏᑦᑐᒧᑦ, 
ᐅᖓᑎᐊᕐᔪᐊᓄᑦ, ᑭᓱᐃᓐᓇ, ᐅᖓᑖᓂᑉᐸᑕ $125,000, ᑕᕝᕙᑐᐊᖅ. 
 
ᐊᒻᒪᓗᖃᐃ ᒥᓂᔅᑕᐅᔪᖅ ᓇᓗᓇᐃᕐᓯᒋᐊᕈᓐᓇᖅᐸᑦ ᖃᓄᐃᒻᒪᑦ ᕿᒥᕈᒐᔭᕐᒪᖔᑦ ᑕᐃᒃᑯᓄᖓ ᑭᓯᐊᓂᓕ 
ᐱᓇᓱᐊᖅᑐᓄᑦ, ᑕᐃᒪᓕ ᐃᓪᓗᖃᖅᑐᓂᒃ ᑮᓇᐅᑦᔭᒃᓴᕐᓂᖃᖅᐸᑕ ᐊᓯᖏᓐᓂᒃ ᐱᓇᓱᐊᖅᑐᑉ ᐊᒻᒪᓗ ᑕᐃᓐᓇ 
ᐊᐃᒃᐸᕆᔭᖓ ᓇᓪᓕᐊᑐᐃᓐᓇᖅ ᖃᑦᓯᓕᐅᖅᐸᑦ ᖃᓄᐃᒻᒪᑦ ᐃᓱᒪᒋᔭᐅᒋᐊᖅᐸᓐᖏᓪᓚᑦ ᑕᕝᕙᓂ ᐃᓪᓗᒥ 
ᐊᑕᐅᓯᕐᒥᑦᑐᓕᒫᑦ ᑮᓇᐅᔭᓕᐊᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑎᒋᓪᓗᒋᑦ ᑕᐃᒃᑯᐊ ᐊᖏᖃᑎᒋᒃᓯᒪᓂᖏᓐᓄᑦ 
ᑮᓇᐅᔭᖃᖅᑎᑦᑎᒧᑦ ᕿᒥᕈᕙᒻᒪᑕ ᑮᓇᐅᔭᒃᓴᕆᔭᐅᑐᐃᓐᓇᖅᑐᓂᒃ ᑕᐃᒃᑯᓄᖓ ᐱᓇᓱᐊᖅᑐᓄᑦ ᑭᓯᐊᓂ ᑕᐃᓐᓇᓗ 
ᐊᐃᒃᐸᖓᓗ ᐊᖏᖅᑕᐅᔪᓐᓇᕐᓯᓂᖏᓐᓄᑦ ᑮᓇᐅᔭᒃᑯᕕᒻᒥ ᐊᑐᖅᑐᐊᕐᓂᐊᕐᓗᑎᒃ. 

ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖ, ᑕᐃᒪᓕ ᐃᓱᒪᓗᓂ ᐊᓯᖏᓐᓂᒃ ᐃᓪᓗᖃᖅᑐᓂᒃ ᑮᓇᐅᔾᔭᒃᓴᔪᖃᖅᐸᑦ 
ᐊᓯᖏᓐᓂᒃ ᑐᒃᓯᕋᖅᑐᑦ , ᑕᒪᐃᓕ ᒥᓂᔅᑕᐅᔪᖅ ᐃᓱᒪᖃᓯᐅᔾᔨᒐᔭᓐᖏᓪᓚᖅ ᑕᐃᒃᑯᐊ ᐃᓄᑦᑕᐅᖅ ᑮᓇᐅᔭᓕᐊᖏ 
ᐃᓚᒋᔭᐅᔪᓐᓇᕐᓗᑎᒃ. ᐃᓚ ᐃᒪᐃᑉᐸᑦ, ᐃᓪᓗᒧ ᑐᕌᖓᔪᐃᓐᓇᐅᒐᔭᕐᒪᑦ. ᓇᑭᓐᖓᕋᓗᐊᖅᐸᑦ. 
 
ᑕᐃᒪᓕ ᐃᓪᓗᒧᑦ ᑮᓇᐅᔭᓕᐊᕆᔭᐅᔪᒃ, ᐊᒻᒪᓗ ᐃᓱᒪᓪᓗᖓ ᑕᒪᒃᑯᐊ ᐊᑐᖅᑐᐊᕈᑕᐅᔪᑦ ᑕᐃᒫᒃ 
ᐊᖅᑭᒃᑕᐅᔪᒃᓴᐅᕙᒃᑐᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦᑐᓄᑦ ᑲᑎᓕᒫᖅᑐᒋᑦ ᐃᓪᓗᒥ ᐊᑕᐅᓯᕐᒥ 
ᑮᓇᐅᔭᓕᐊᕆᔭᐅᔪᑦ. ᐃᓱᒪᒋᔭᐅᓇᓂ ᓇᑭᓐᖓᕋᓗᐊᖅᐸᑕ ᒪᓕᑦᑐᑎᒃ ᑭᓇᒃᑯᓐᓂᑦ ᐃᓄᖃᕐᓂᖏᓐᓂᒃ 
ᐃᓱᒪᒋᔭᐅᕙᒻᒪᑕ, ᐃᓚᓕᐅᑦᔭᐅᓪᓗᑎᒃ. 
 
ᑕᐃᒪᓕ ᖃᐅᔨᔪᒪᒐᓗᐊᖅᑐᖓ ᑖᓐᓇ ᐊᑲᐅᓇᖅᑐᔭᓐᖏᒻᒪᑦ. ᐊᐱᕆᔪᒪᔭᕋ ᒥᓂᔅᑕᐅᔪᖅ ᓇᓗᓇᐃᕐᓯᒋᐊᖁᓗᒍ 
ᑕᒪᒃᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᑕᒪᓐᓇ ᓇᒻᒪᒃᑐᒐᓗᐊᑦ ᐱᓚᖏᓐᓄᑦ 
ᐱᓕᕆᐊᖑᔪᓄᑦ ᐊᒻᒪᓗ ᐅᖃᕈᓐᓇᖅᑐᖓ ᕿᒥᕐᕈᕙᓪᓕᐊᓇᓱᐊᕋᑦᑎᒍᑦ ᒪᓕᒃᑕᐅᔭᕆᐊᖃᖅᑐᓕᒪᑦ ᐱᓕᕆᐊᓄᑦ 
ᐊᒻᒪᓗ ᑕᒪᓐᓇ ᖃᐅᔨᒪᔭᐃᓐᓇᐅᓪᓗᓂ. 
 
ᐃᓚᒃ ᐃᒪ ᑕᐃᒪᓐᓇᖓ ᐱᒋᐊᕐᓂᖓᓂᒃ ᑕᐃᒪᐃᓐᓇᓱᐊᖅᐸᒃᑐᒍᑦ ᐊᑐᖅᑎᑕᐃᓐᓇᕆᓇᓱᐊᖅᑐᒋᑦ. ᐃᓚᒃ 
ᒪᓕᒐᓕᐅᖅᑎᒥᒃ ᐃᓚᓕᐅᔾᔨᔪᒪᔪᖃᖅᐸᑦ ᐅᖃᖅᑐᖃᕈᒪᒃᐸᓗᓐᓂᒃ ᐱᖃᓯᐅᔾᔨᒐᔭᖅᑐᓂᒃ ᐃᓪᓗᒥᑦᑐᓕᒫᓂᒃ 
ᕿᒥᕐᕈᓗᑕ. 
 
ᑭᓯᐊᓂᓕ ᓄᖅᑲᖅᑎᑦᑎᓂᕐᓴᐅᒐᔭᖅᑐᑦ ᐱᔭᕆᐊᑭᓐᓂᕐᓴᐅᓕᓐᖏᓪᓗᓂ ᑕᒪᒃᑯᓄᖓ ᑐᒃᓯᕋᖅᐸᓐᓂᐊᖅᑐᓄᑦ 
ᐱᔾᔪᑎᒋᓪᓗᒍ ᑮᓇᐅᔾᔭᒃᓴᖑᔪᑦ ᖁᕙᐸᓪᓕᐊᒐᔭᕐᒪᑕ ᐃᓪᓗᒥ ᐊᒻᒪᓗ ᐃᓱᓕᕝᕕᖃᕐᓗᑎᒃ ᐱᔪᓐᓇᖅᑐᑦ 
ᖃᑦᓯᓐᓇᐅᓂᕐᓴᒐᔭᕐᒪᑕ ᐃᓚᒋᓪᓗᓐᓂ ᐱᔪᓐᓇᕋᔭᖅᑐᑦ ᑕᕝᕙᓂ ᐱᓕᕆᐊᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᕿᒥᕐᕈᐊᒍᕕᐅᒃ ᑖᓐᓇ, ᐃᓱᒪᒋᔭᕋᓕ ᑮᓇᐅᔾᔭᑦᓵᖑᔪᑦ 
ᐊᑕᖏᖅᑐᐃᓇᐅᑉᐸᑕ ᐃᓪᓗᒨᖅᑲᐅᑎᓄᑦ, ᐃᒻᒪᖃ ᑮᓇᐅᔾᔭᑦᓵᖏᑕ ᐃᓚᖏᑦ, ᐊᖏᕐᕋᓖᑦ 
ᐃᑲᔪᖅᑕᐅᔪᓐᓇᕋᔭᓐᖏᑦᑐᑦ ᑖᑦᓱᒧᖓ ᐃᑲᔫᓯᐊᑦᓴᐅᔪᒧᑦ ᑯᐊᐳᕇᓴᒃᑯᓐᓂᒃ, ᐅᖃᐅᓯᕆᓇᓱᐊᖅᑕᕋ ᑕᐃᒫᒃ, 
ᐅᖃᖅᑲᐅᒐᕕᓂᓛᒃ ᐅᐊᑦᑎᐊᖅ ᑐᑦᓯᕋᖃᑦᑕᖅᑐᒥᓂᐅᒐᓗᐊᓂᒃ ᐊᖏᖅᑕᐅᖃᑦᑕᓂᓐᖏᑦᑐᓂᒃ ᑮᓇᐅᔭᑭᑦᓴᓗᐊᒧᑦ. 
 
ᐃᒻᒪᖃ ᐃᓘᓐᓈᖏᓐᓅᖏᑦᑐᖅ ᓈᒻᒪᒋᔭᐅᔪᖅ, ᑕᐅᑐᑦᑕᐃᓐᓇᕆᓐᖏᒃᑯᕕᒋᑦ ᐃᓪᓗᒥᐅᖃᑎᒌᑦ ᑮᓇᐅᔾᔭᑦᓵᖏᑦ, 
ᑐᑦᓯᕋᐅᑎᓕᐅᕐᓯᒪᔫᑦ, ᑐᑦᓯᕋᐅᑎᓕᐅᕐᓯᒪᔪᒥᓂᐅᔪᖃᖅᑐᖃᐃ, ᐱᒋᐊᑐᓗᐊᓐᖏᑦᑐᓂᒃ, ᖃᐅᔨᒪᒐᕕᒋᑦ 
ᐃᓪᓗᒥᐅᖃᑎᒌᑦ ᑮᓇᐅᔾᔭᑦᓵᖏᑦ ᖃᖏᐅᓯᒪᓗᐊᕋᔭᖅᑐᐃᑦ, ᑮᓇᐅᔾᔭᑦᓵᓪᓗᐊᑕᐅᔪᑦ ᐊᒻᒪᓗ ᑕᐃᒪᐃᑉᐸᑦ 
ᐊᖏᖅᑕᐅᔪᓐᓇᕋᔭᓐᖏᑦᑐᑦ ᑐᑦᓯᕋᖅᑕᒥᓂᒃ ᐊᒻᒪᓗ ᐅᕙᓐᓄᓪᓕ ᐃᒪᐃᑦᑐᖅ, ᐃᓪᓗᒥᐅᖃᑎᒌᑦ ᑮᓇᐅᔾᔭᒃᓵᖏᑦ 
ᖄᖏᐅᑎᔪᒥᓂᐅᑉᐸᑕ, ᐃᑲᔪᖅᑕᐅᔭᕆᐊᖃᓐᖏᓐᓇᕕᑦ ᑯᐊᐳᕇᓴᐅᔪᓂᒃ. 
 
ᖃᐅᔨᒪᔪᑎᒃ ᓇᒻᒥᓂᖅ ᐱᔪᓐᓇᕆᐊᑦᓴᕕᑦ ᑕᐃᒪᐃᑉᐸᑦ ᐊᑐᐃᓐᓇᐅᓂᕐᓴᐅᒐᔭᖅᑐᑦ ᐱᔭᕆᐊᓕᒻᒪᕆᓐᓄᑦ, ᐊᒻᒪᓗᖃᐃ 
ᐊᑲᐅᓈᕈᑕᐅᓯᒪᓐᖏᑉᐸᑦ ᒫᓐᓇᐅᔪᖅ ᓇᒻᒥᓂᖅᑖᕈᒪᔪᓄᑦ, ᐃᒻᒪᖃ ᒪᑐᒋᐊᖃᕐᓂᐊᖅᑕᐃᑦ ᐅᓄᕐᓯᐸᓪᓕᕈᑕᐅᒐᔭᖅᑐᑦ  

ᑮᓇᐅᔭᖁᑎᑦᑎᓐᓄᑦ ᐊᑐᕈᑎᒋᒋᐊᓕᖏᓐᓄᑦ ᐊᒥᓱᓐᖑᐸᓪᓕᕈᑕᐅᓗᑎᒃ ᑭᒃᑯᑐᐃᓐᓇᓅᖅᑲᖅᑐᓄᑦ 
ᐃᑲᔪᖅᑕᐅᒋᐊᖃᓗᐊᓐᖑᐊᖅᑐᓄᑦ. 
 
ᖃᐅᔨᒪᒐᕕᑦ ᐱᒋᐊᖃᓗᐊᓐᖑᐊᖅᑐᓂᒃ, ᖃᐅᔨᒪᒐᒪ ᐊᒥᓱᐊᓗᐃᑦ ᑕᖅᑳᓂ, ᐱᔪᒪᓇᔭᖅᑐᑦ, ᑭᓯᐊᓂ ᓱᒻᒪᒃᑭᐊᖅ, 
ᑮᓇᐅᔭᖃᓐᖏᓗᐊᖅᑐᑦ, ᐱᔪᓐᓇᖏᑦᑐᑦ. ᑕᒪᓐᓇ ᒥᓂᔅᑕᐅᑉ ᐊᖏᕈᑎᒋᔪᓐᓇᕐᐸᐅᒃ ᕿᒥᕐᕈᐊᑲᓐᓂᓛᕆᐊᑦᓴᖅ ᐊᒻᒪᓗ 
ᖃᐅᔨᓴᒃᑲᓂᕐᓗᒋᑦ ᐊᖏᖅᑕᐅᒍᑕᐅᖃᑦᑕᓂᓐᖏᑦᑐᑦ ᖃᓄᐃᒻᒪᑦ, ᖃᐅᔨᕙᓪᓕᕈᑎᒋᓂᐊᕋᑦᑎᒍ ᐊᑭᖓ 
ᖃᑦᓯᐅᒐᔭᓐᖑᐊᕐᒪᖔᖅ ᐊᒻᒪᓗ ᖃᑦᓯᑲᓐᓂᕐᓂᒃ ᐃᑲᔪᕈᓐᓇᑲᓐᓂᖅᑐᒥᓂᐅᒋᐊᑦᓴᑦᑕ ᖃᐅᔨᒪᓂᐊᕋᑦᑕ. ᖁᔭᓐᓇᒦᒃ 
ᐃᑦᓯᕙᐅᑖᖅ. 
 
ᐃᑦᓯᕙᐅᑕ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᓄᑐᐃᓐᓇᑦᓯᐊᖅ ᖃᐅᔨᓴᖃᑦᑕᕐᓯᒪᔪᒍᑦ, 
ᐊᑐᐊᒐᖏᓐᓂᒃ ᐃᒻᒪᖃ, ᐱᒻᒪᕆᐅᓱᕆᕙᕋ ᐃᓱᒪᒋᔭᐅᒋᐊᓕᒃ ᑖᓐᓇ ᑎᒍᓯᔾᔪᑎᑦᓴᒫᖑᑎᑕᐅᓪᓗᓂ ᐃᑲᔫᑕᐅᒻᒪᑦ, 
ᐱᑐᐊᕈᕕᐅᓪᓕ, ᐃᓅᓯᓕᒫᓐᓅᖓᔪᖅ. ᐃᓛᓖᓛᒃ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓂᒃ, ᕿᓯᐊᓂᑦᑕᐅᖅ ᑲᑎᒪᔨ 
ᑕᐃᒪᐃᑉᐸᑦ, ᕿᒥᕐᕈᒍᓐᓇᓯᐊᖅᑕᕗᑦ ᓈᒻᒪᓈᕐᓯᒪᑦᓯᐊᕋᓗᐊᕐᒪᖔᖅ. 
 
ᐱᓕᕆᐊᓕᒫᑦ ᐊᑲᐅᓐᖏᓪᓕᐅᕈᑎᖃᖅᑐᐃᓇᐅᒻᒪᑕ, ᐋᖅᑭᑦᓯᒪᔪᖃᓐᖏᑦᑐᖅ ᐋᖅᑭᑦᓯᒪᑦᓯᐊᖏᓐᓇᖅᑐᒥᒃ ᑕᐃᒪᐃᒻᒪᑦ 
ᐊᑐᐊᒐᖃᓚᕿᕗᒍᑦ. ᐄ ᕿᒥᕐᕈᒍᓐᓇᑦᓯᐊᓂᐊᖅᐸᕗᑦ. ᐃᓱᒫᓘᑎᒋᑉᐸᐅᒃ ᒪᓕᒐᓕᐅᖅᑎᐅᑉ. 
 
ᑕᐃᒃᑯᐊᓕᒫᕌᓗᐃᑦ ᕿᒥᕐᕈᓂᐊᕈᑦᑎᒍ, ᐊᔪᓗᑳᕐᓇᕐᓯᔪᖅ ᓈᒻᒪᒋᔭᐅᔭᕇᕐᓯᒪᒻᒪᑕ, ᐊᑭᓕᕐᓱᐃᐸᓪᓕᐊᓂᕐᒥᒃ ᐃᓪᓗᒥᒃ 
ᐊᑐᖅᑐᐊᓂᒃᑯᑦ ᐊᖏᖅᑕᐅᓯᒪᔭᕇᖅᑎᓪᓗᒋᑦ ᑮᓇᐅᔭᖃᕐᕕᐅᔪᓂᒃ ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ  
ᖃᐅᔨᓴᖅᑕᐅᖃᑦᑕᖅᑐᑦ ᖃᐅᔨᒋᐊᒃᑲᓂᕐᕕᑦᓴᐅᔪᓂᒃ ᖃᐅᔨᓴᖅᑕᐅᓪᓗᑎᓪᓗ ᑮᓇᐅᔾᔭᑦᓵᖏᑦ, 
ᐃᓱᒪᓕᐅᕈᑎᒋᖃᑦᑕᖅᑐᕗᑦ ᐃᖅᑲᓇᐃᔭᕐᓂᖏᑦ ᒪᓕᑦᑐᒋᑦ, ᓇᓗᓇᐃᖃᑦᑕᖅᑐᖅ ᑕᕝᕘᓇ ᐱᓪᓗᐊᑕᐅᔪᒃᑯᑦ. 
ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖᖅ. ᖁᕕᐊᑉᐸᓪᓚᐃᔪᖓ ᐅᖃᖅᑎᓪᓗᒍ ᒥᓂᔅᑕ ᕿᒥᕐᕈᒋᐊᒃᑲᓂᕐᓂᕐᒥᒃ ᐊᒻᒪᓗ 
ᕿᒥᕐᕈᒋᐊᒃᑲᓐᓂᕆᐊᖃᒃᑲᓂᕐᐸᓪᓚᐃᔪᖅ, ᓱᓕ ᐅᓄᕐᓯᕙᓪᓕᕈᑕᐅᖁᓪᓗᒍ ᑮᓇᐅᔭᓄᑦ ᐊᑐᕈᑎᒋᔪᓐᓇᖅᑕᖏᓐᓄᑦ 
ᐱᒋᐊᖃᓗᐊᓐᖑᐊᖅᑐᓄᑦ ᐱᒋᐊᖃᓗᐊᓐᖏᑦᑐᓅᓐᖏᑐᕐᓕ. 
 
ᒥᓂᔅᑕ ᐅᖃᖅᑲᐅᒥᒻᒪᑦ ᑐᓐᖓᕕᖃᖃᑦᑕᕆᐊᑦᓴᖅ ᑐᑦᓯᕋᖅᑑᑉ ᑮᓇᐅᔭᖃᕐᓂᖓᓄᑦ ᐃᒻᒪᖃ ᐊᖏᖅᑕᐅᔭᕇᕐᓯᒪᔪᑦ 
ᓯᕗᓂᖓᓂ ᑮᓇᐅᔭᒃᑯᕕᓐᓂᒃ ᐊᒻᒪᓗ ᖃᐅᔨᒋᐊᒃᑲᓂᖅᑕᐅᒍᓐᓇᖃᑦᑕᖅᑳᑦ ᑮᓇᐅᔾᔭᑦᓵᖏᑦ ᑐᑦᓯᕋᐅᑎᓕᐅᑉ 
ᐅᖃᕐᓯᒪᔪᒥᒃ, ᑮᓇᐅᔭᒃᑰᓗᐊᓐᖏᑐᕐᓕ, ᑭᓯᐊᓂᓕ ᑐᓴᖅᑎᓯᔾᔪᑎᖏᑎᒍᑦ, ᑐᑦᓯᕋᐅᒻᒥ ᑐᓴᕆᐊᒃᑲᓂᐅᑎᑦᓴᖅᐅᑉ 
ᐊᔾᔨᒌᒻᒪᖔᒍ ᑮᓇᐅᔭᒃᑯᕕᒻᒧᑦ ᑮᓇᐅᔭᖃᖅᑎᑦᓱᔪᓄᓪᓘᓐᓃᑦ ᐊᑐᖃᑦᑕᖅᑕᖏᑎᒍᑦ ᐊᖏᕈᑎᖃᕋᐃᒐᒥᒃ 
ᐊᑐᖅᑐᐊᓂᕐᒧᑦ ᑮᓇᐅᔭᓂᒃ ᐊᑭᓕᕐᓱᐃᐸᓪᓕᐊᓂᕐᒧᑦ ᐃᓪᓗᒧᑦ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑖᖅ. ᐄ, ᑯᐊᐳᕇᓴᒃᑯᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔮᖃᕐᐸᑦᑐᑦ 
ᐊᔪᐃᓐᓇᖅᑐᑎᒃ ᐊᖏᕈᑎᒋᓇᓱᐊᖅᑐᒍ ᑐᑦᓯᕋᖅᑑᑉ ᖃᓄᐃᓐᓂᖓᓂᒃ, ᑐᑦᓯᕋᖅᑐᖅ ᐊᒻᒪᓗ ᑮᓇᐅᔾᔭᑦᓵᖏᑦ 
ᖃᐅᔨᓴᖅᑕᐅᓪᓗᑎᒃ ᑮᓇᐅᔾᔭᑦᓵᕆᔪᓐᓇᖅᑕᖏᓐᓄᑦ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐳᐃᒍᐃᓐᓂᕋᒪ ᐊᑕᐅᓯᕐᒥ ᐅᖃᐅᓯᖃᕆᐊᒃᓴᖅ ᐅᐊᑦᑎᐊᕈ 
ᐃᒪᐃᑦᑐᒥᒃ, ᐱᐅᔪᐊᓗᓂᕋᓱᓐᖑᒻᒪᑕ ᐃᓪᓗᓕᕆᔨᕐᔪᐊᒃᑯᑦ ᑭᓯᐊᓂᓕ ᐃᓄᑐᐃᓐᓇᐅᒐᑦᑕ ᐊᒻᒪᓗ ᑕᒪᓱᖑᒐᑦᑕ 
ᐳᐃᒍᐃᓪᓗᑕᓗᓐᓂ ᑕᒪᒃᑯᓇᓂ ᐱᓕᕆᐊᓂ ᐱᐅᔪᐊᓗᒐᓗᐊᓂ ᐊᒻᒪᓗ ᕿᒥᕐᕈᓪᓗᒋᑦ ᓇᓂᕙᒃᑐᒋᓪᓗ ᐊᒻᒪᓗ 
ᖃᐅᔨᕙᒃᑐᒋᑦ ᐊᒻᒪ ᖃᐅᔨᓕᖅᑐᒋᑦ ᐊᒻᒪ ᐊᓯᑦᔨᖅᑐᒋᑦ ᑕᒪᒃᑯᐊ ᑕᐃᒪᓕ ᑐᓴᕈᒥᓇᖅᐳᖅ ᒥᓂᔅᑕᐅᔪᖅ 
ᐅᖃᖅᑎᓪᓗᒍ ᑕᐃᒪᐃᓕᐅᕈᒪᓂᕐᒥᓐᓂᒃ. 
 
ᑭᓯᐊᓂᓕ ᑭᖑᓪᓕᖅᐸᒥ ᐅᖃᐅᓯᒃᓴᓐᓂ, ᕿᒥᕐᕈᕙᒃᐸᑦ ᑲᑎᑦᑐᒋᑦ ᑮᓇᐅᔭᓕᐊᕆᔭᐅᔪᓂᒃ, ᑕᐃᒃᑯᓇᓐᖓ 
ᑮᓇᐅᔭᒃᑯᕕᐅᔪᓂᒃ ᐊᖏᖅᑕᐅᔾᔪᑎᖏᓐᓂᒃ ᑕᐃᒪᒃᓴᐃᓐᓇ ᐊᔾᔨᖏᓐᓂᒃ ᐊᑐᖅᐸᒃᑭᕙᑦ ᑐᒃᓯᕋᖅᑐᑦ 
ᑎᑎᕋᖅᑕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᒃᓯᕙᐅᑖᖅ, ᐊᒻᒪ ᐃᓚᒃᑲᓐᓂᕐᓗᒍ ᑕᐃᒃᑯᓇᓐᖓᑦ 
ᑐᒃᓯᕋᐅᑎᓪᓚᕆᐅᔪᓂᒃ ᐊᑭᓕᒋᐊᖃᕐᓂᖏᓐᓄᑦ ᐃᑲᔪᖅᑕᐅᔾᔪᑎᐅᔪᓂ ᐊᖏᕐᓯᒪᔪᒥ ᓱᓕᔪᒥᒃ ᐱᑕᖃᕐᒥᔪᖅ 
ᓇᓂᓯᔪᖃᕐᓂᖅᐸᑦ ᓱᓕᓐᖏᑦᑐᒥᒃ ᐅᑎᕐᕕᒋᔪᓐᓇᖅᑕᕗᑦ ᑕᐃᒃᑯᐊ ᐃᑲᔪᕈᑎᒋᓂᐊᓚᐅᖅᑕᕗᑦ ᐅᑎᖅᑎᑦᑐᓐᓇᖅᑐᒋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑕᐃᒫ, ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑐᐃᖅᐳᖅ. ᑐᓴᕈᒥᓇᕐᒪᑦ ᑐᑐ ᐊᐱᖅᑯᑎᒋᔭᖓ ᐱᑕᖃᑐᐃᓐᓇᖅᐸᑦ 
ᐱᓇᓱᐊᖅᑐᑉ ᐊᐃᒃᐸᖓᓂᒃ, ᑕᐃᒫᒃ, ᖃᓪᓗᓇᐅᔭᕐᓂᖓ ᒥᒃᓯᖃᑦᑎᐊᖏᒻᒪᑦ. 
 
ᒪᕐᕈᒻᒪᑎᒃ ᑐᒃᓯᕋᖅᑐᑦ. ᐊᐃᒃᐸᖓ ᑮᓇᐅᔭᓕᐅᖃᑕᐅᔪᖅ ᐃᓪᓗᒥ ᐱᖃᓯᐅᔾᔭᐅᖏᑦᑐᓂ ᑕᐃᒃᑯᐊ ᐃᓪᓗᒥ 
ᐱᑕᕋᔭᓐᖏᒻᒪᑕ. ᑕᒪᓐᓇ ᐱᔾᔪᑎᒋᕙᐅᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᔾᔭ ᐱᔾᔪᑎᓪᓗᐊᑕᖓ ᐅᐱᓐᓇᕋᓂ ᖃᐅᔨᒪᒐᔭᓐᖏᑦᑐᑦ 
ᑕᐃᒃᑯᐊ ᓇᓕᐊᒃ ᐱᖃᖃᑕᐅᒐᔭᓐᖏᒻᒪᑕ, ᐃᓚᒃ ᐃᒪᒃ ᑕᒪᒃᑯᐊ ᐱᔨᑦᓯᕈᑎᖏᑕᐅᖅ ᐱᐅᔪᒐᓗᐊᑦ ᐊᓯᑦᔨᓂᕐᒧᑦ 
ᐅᓪᓗᒥ ᑕᕝᕙᓂᒍᓐᓇᖅᑐᑎᒃ ᖃᐅᑎᓪᓗᒍ ᐊᓯᐊᓄᑦ ᓄᒃᑎᕈᓐᓇᖅᑐᑎᒃ ᐅᕝᕙᓘᓐᓃᑦ ᐃᓕᓐᓂᐊᕆᐊᖃᑦᑕᕐᓗᑎᒃ 
ᕿᑐᕐᖓᓂ ᓇᒃᓴᕐᓗᒋᑦ ᐊᐅᓪᓚᕐᓗᑎᒃ. ᑕᒪᒃᑯᐊ ᐊᔾᔨᒌᓐᖏᑦᑐᑦ ᐃᓱᒪᒋᔭᐅᔭᕆᐊᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᓪᓕᖏᑲᐃᓐᓇᕆᐊᖃᕋᑕᕋᒪ. ᐅᑎᕐᓗᑕ ᑮᓇᐅᔭᓕᐊᖏᓐᓄᑦ ᐃᓱᓕᕝᕕᐅᔪᒧᑦ 
ᓇᒻᒥᓂᖅ ᐃᓪᓗᖃᕐᓂᕐᒧᑦ ᐃᑲᔪᖅᑕᐅᓂᕐᒧ, ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᓯᒪᒋᕙᑦ ᐃᓄᒋᐊᓐᓂᖏᑕ ᒥᒃᓵᓄᑦ 
ᖃᐅᔨᒪᒐᒪ ᐅᖃᐅᓯᐅᖃᑦᑕᓚᐅᖅᑐᓂ ᐱᓕᕆᓂᐊᖅᑐᑦ ᑲᑎᒪᑎᑦᑎᖃᑦᑕᖅᑎᓪᓗᒋᑦ, $125,000 ᐊᐃᒃᐸᕇᓄᑦ 
ᕿᑐᕐᖓᖃᓐᖏᑦᑐᓄᑦ ᐊᔾᔨᒋᓐᖏᒻᒪᒍ $125,000 ᑕᐃᒃᑯᓄᖓ ᕿᑐᕐᖓᖃᖅᑐᓄᑦ ᐱᖓᓱᓂᖅᑲᐃ ᐊᒻᒪᓗ 
ᑐᓴᖅᐸᒃᑐᖓ, ᐃᒪᓐᓇᖅᐸᓕᕐᒪᑦ ᑭᓯᐊᓂ ᓇᒻᒪᓂᕐᓴᐅᓕᕐᒪᑦ ᑕᒪᒃᑯᐊ ᐊᐃᒃᐸᕆᖑᔪᑦ ᑭᓯᐊᓂ  

ᐃᖅᑲᓇᐃᔭᖅᑐᐃᓇᐅᓪᓗᑎᒃ. ᐅᒪᓂᐊᕐᓗᑎᒃ ᑭᓯᐊᓂᓕ ᑕᒪᒃᑭᒃ ᐃᖅᑲᓇᐃᔭᕐᓗᑎᒃ ᐊᒻᒪᓗ ᐊᒥᓱᓂᕐᓴᐅᔪᓂ ᑕᒪᓐᓇ 
ᐊᒥᓱᓗᐊᕋᓪᓗᖏᒻᒪᑦ ᑕᐃᒪᓕᖃᐃ ᒪᕐᕈᓐᓂᒃ ᐊᐱᖅᑯᑎᒃᓴᖃᖅᐳᖓ. 
 
ᐊᑕᐅᓯᖅ, ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᕙᒃᐸ ᒪᓕᒃᓴᕆᐊᒃᓴᖅ ᑕᒪᒃᑯᐊ ᐊᒥᓱᓂᖏᑦ ᐊᔾᔨᒋᓐᖏᑎᑦᑎᐊᕐᔪᓪᓗᑎᒃ 
ᕿᒥᕐᕈᓗᒋᑦ ᐃᓚᒋᑦ ᖃᑦᓯᐅᓂᖏᑦ ᑕᒪᒃᑯᐊ ᐃᓐᓇᐅᔪᑦ ᕿᑐᕐᖓᖃᖅᑯᑦ, ᑮᓇᐅᔭᓕᐅᖅᐸᒃᑲᓗᐊᖅᐸᑕ $125,000 
ᐅᖓᑕᓂ ᐊᒻᒪᓗ ᑕᐃᒪᓐᓇᓂ ᑮᓇᐅᔭᓕᐅᕈᑎᒃ ᐃᒻᒥᓂᒃ ᐃᑲᔪᖅᑕᐅᖏᓪᓗᑎᒃ ᐃᓪᓗᑕᕈᓐᓇᕋᔭᓐᖑᐊᖅᑐᑦ ᑭᓯᐊᓂᓕ 
ᐱᔾᔪᑎᒋᓪᓗᒋᑦ ᑕᒫᓂ ᑭᓱᑐᐃᓐᓇᐃᑦ ᐊᑭᑐᔪᐊᓗᓂᖏᓐᓄᑦ ᐊᒻᒪᓗ ᖃᐅᔨᒪᓪᓗᖓ ᐃᕝᕕᑦ ᐅᖃᕐᓯᒪᒐᕝ 
ᐊᑭᑐᔪᐊᓗᒻᒪᑦ ᐃᕝᕕᑦ ᑮᓇᐅᔭᖁᑎᖏᓐᓂᒃ ᓴᖅᑭᓯᒪᔭᖏᓐᓂᒃ. ᑕᒪᓐᓇ ᕿᒥᕐᕈᔭᐅᒐᔭᕐᒪᑦ ᐃᓪᓗᓕᕆᔨᕐᔪᐊᑯᓐᓂᑦ. 
 
ᐊᐃᒃᐸᖓ, ᑕᒪᒃᑯᐊ $125,000 ᐅᕙᓂ ᐃᖃᓗᓐᓂ ᐊᔾᔨᒋᓐᖏᒻᒥᒻᒪᒍ $125,000 ᐊᓯᖏᓐᓂ ᓄᓇᓕᐅᔪᓂ. 
ᖃᐅᔨᔪᒪᒐᓗᐊᖅᑐᖓ ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᕙᒻᒪᖔᖅ. ᑕᒪᓐᓇ ᒪᓕᒃᐸᒃᑭᕙ ᓱᕐᓗ 
ᐅᑭᐅᖅᑕᖅᑐᒥᒍᑕᐅᔪᑎᑐᑦ ᐊᔾᔨᒌᓐᖏᒻᒪᑕ ᓄᓇᓕᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑕᒪᒃᑭᓐᓄᑦ ᐊᐱᖅᑯᑎᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖃᖓ, ᐃᒃᓯᕙᐅᑕᖅ, ᑕᒪᒃᑯᐊ ᐊᓯᑦᔨᕈᑎᐅᔪᑦ ᓂᕆᐅᒋᔪᓐᓇᖅᐱᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᔪᑦ ᓱᖅᑯᐃᓱᒃᑐᒃᓴᐅᕗᑦ ᐊᒻᒪᓗ ᑎᑎᖅᑲᐅᔪᒥ 
ᓇᓗᓇᐃᕐᓯᒪᕕᒋᓚᐅᖅᑐᒋᑦ ᒪᓕᒐᓕᐅᖅᑎᐅᔪᑦ ᔭᓐᓄᐊᕆᒥ ᐊᓯᑦᔨᕆᐊᕈᑕᐅᓂᐊᖅᑐᑦ ᓴᖅᑭᑕᐅᓂᐊᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᐅᒐᓗᐊᖅ ᑕᐃᒃᑯᐊ ᑐᓴᖅᑎᑦᑎᔾᔪᑕᐅᔪᑦ ᑐᕌᖓᓱᒋᓚᐅᕋᒃᑭ 
ᐃᓪᓗᒧᕐᓯᖃᑦᑕᕐᓂᕐᒧᑦ ᓇᒻᒥᓂᖅ ᐃᓪᓗᖃᕐᓂᕐᒧᖏᑦᑐᖅ. ᑕᒪᒃᑯᐊ ᐊᔾᔨᒌᖏᒻᒪᑎᒃ ᐅᕙᓂ. ᑕᒪᓐᓇ ᐱᐅᔪᒐᔭᖅᑐᖅ. 
 
ᖃᐅᔨᒪᓪᓗᖓᓗ ᐃᒪᐃᑦᑐᒥ, ᖃᐅᔨᒪᓪᓚᕆᓐᖏᑕᕋᓗᐊᒃᑲ ᐃᓗᓕᖏᑦ, ᐃᓚᒋᖑᔪᑦ ᕿᑐᕐᖓᕆᑦ ᓄᒃᑎᖅᑐᑎᒃ 
ᐃᓪᓗᒧᑦ ᐃᓱᒪᓪᓗᑎᒃ ᐱᑎᑕᐅᓂᐊᖅᑐᒋᓪᓗᑎᒃ ᐃᑲᔪᖅᑕᐅᔾᔪᑎᐅᔪᒥᒃ, ᖃᐅᔨᒪᓐᖏᑲᓪᓗᐊᖅᑐᖓ ᑕᐃᒃᓱᒪᓂ 
ᕿᐱᓗᒃᑕᐅᔪᖃᕐᓂᕐᒪᖔᖅ ᒪᓕᒃᑕᐅᔭᕆᐊᖃᖅᑐᓄᑦ ᒪᓕᓐᓂᖅᑐᑎᒃ, ᕿᒥᕐᕈᔭᐅᒃᑲᓂᕋᔭᕆᕙᑦ. ᐅᕝᕙᓘᓐᓃᑦ 
ᐱᓇᓱᒃᑲᓐᓂᕆᐊᖃᕋᔭᖅᐸᑦ. ᐅᕝᕙᓘᓐᓃᑦ ᐃᓪᓗᓕᕆᔨᕐᔪᐊᒃᑯᑦ ᑕᐃᒃᑯᓄᖓᕋᔭᖅᐸᑦ ᐃᓄᓐᓄᑦ 
ᐱᔪᓐᓇᕐᓂᕋᐃᓕᕐᓗᑎᒃ. ᖃᐅᔨᒃᑲᖅᑕᐅᒐᔭᖅᐸᑦ ᑐᒃᓯᕋᒃᑲᓐᓂᕆᐊᖃᕐᓂᖏᓐᓄᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐱᓇᓱᒃᑲᓐᓂᕆᐊᖃᕋᔭᖅᑐᑦ ᐃᓱᒪᒋᓪᓗᒋᑦ 
ᑮᓇᐅᔭᓕᐅᕐᓂᕆᓚᐅᖅᑕᖏᑦ ᐊᓯᑦᔨᖅᑐᒥᐅᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᓕᕝᕕᖓ $125,000, ᐊᓯᖏᓐᓂᒃ ᐊᐱᕐᓱᑲᓐᓂᕈᒪᔪᖓ 
ᑕᒪᒃᓱᒧᖓ. ᑕᐃᒪᓕ ᑮᓇᐅᔭᓕᐅᕐᓂᕈᒪ $124,000, ᐱᔪᓐᓇᕋᔭᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔪᓐᓇᕋᔭᓐᖏᑦᑐᑦ ᑮᓇᐅᔭᓕᐊᑎᑦ ᐅᖓᑖᓂᑉᐸᑕ ᑖᒃᑯᐊ. 
ᑕᕝᕙᓂ ᑕᒪᓐᓇ ᐃᓯᕐᕕᒋᒻᒪᒍ ᒪᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑕᒪᓐᓇ ᑕᐃᒪᐃᒃᐸ ᓄᓇᕗᒥ ᓄᓇᖃᖅᑐᓕᒫᓄᑦ. ᓄᓇᕗᒻᒥ ᓄᓇᓕᓕᒫᓄᖓᕙ, ᑕᐃᓐᓇ 
$125,000 ᐃᓱᓕᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᑕᐃᒃᓱᒧᖓ ᐱᓕᕆᐊᒧᑦ. ᐄ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐱᓇᓱᓚᐅᕐᓯᒪᒐᓗᐊᕐᒥᒐᒪ ᖃᐅᔨᓇᓱᐊᖅᑐᖓ ᐊᔪᖅᑎᑕᐅᓂᐊᓐᖏᒻᒪᖔᕐᒪ. 
ᐅᖃᐅᑦᔭᐅᓚᐅᖅᑐᖓ ᑮᓇᐅᔭᓕᐊᒃᑲᒍᖅ ᑐᖓᓂᒋᐊᓕᑦ $125,000. ᒥᓂᔅᑕᐅᔪᖅ ᐅᖃᕈᓐᓇᖅᐸ ᐅᕙᓐᓄᑦ 
ᖃᓄᐃᒻᒪᑦ ᐊᔪᖅᑎᑕᐅᓚᐅᕐᒪᖔᕐᒪ. ᐃᓱᒪᒐᒪ ᐊᒥᓱᐊᓗᐃᑦ ᐃᓱᒪᖃᑦᑕᕐᒪᑕ ᐊᔾᔨᒋᓐᖏᑦᑐᓂ ᐱᓕᕆᐊᖑᔪᓂᒃ. 
ᑕᐃᒪᓕ ᐱᓇᓱᐊᒃᑲᓂᕐᓂᕈᒪ, ᐊᒻᒪᓗ ᑮᓇᐅᔭᓕᐊᒃᑲ $125,000 ᑐᖓᓂᑉᐸᑕ, ᑭᓇᒃᑯᓄᓪᓕ ᐊᖏᖅᑕᐅᒐᔭᖅᐳᖓ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊᖑᒐᔭᖅᑐᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ. 
ᐊᓯᐊᓐᓂᑦᑕᐅᖅ ᒪᓕᒃᑕᐅᔭᕆᐊᖃᖅᑐᒥᒃ ᐱᑕᖃᕐᒥᒻᒪᑦ ᐱᔭᕆᐊᖃᕋᔭᖅᑕᕐᓂᒃ ᐱᔪᓐᓇᕐᓯᓚᐅᓐᖏᓂᕐᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒥᓂᔅᑕ ᐅᖃᕈᓐᓇᖅᐸ ᖃᓄᐃᒻᒪᑦ ᐊᖏᖅᑕᐅᓚᐅᕐᓯᒪᓐᖏᒻᒪᑕᖔᕐᒪ. ᖁᔭᓐᓇᒦᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐊᑲᐅᓂᕐᓴᐅᒐᔭᖅᐸᓪᓚᐃᔪᖅ ᑕᒪᒃᑯᐊ ᐱᔾᔪᑎᒋᔭᖏᑦ ᓇᓗᓇᐃᕐᔭᕆᐊᓕᑦ ᑲᒪᒋᖓᕐᓗᒋᑦ 
ᐅᕙᓂ ᑲᑎᒪᓂᕐᒥᐅᖏᑦᑐᖅ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ: ᖃᐅᔨᒋᐊᖅᑲᖅᑲᐃ ᐊᔾᔨᒌᓐᖏᑐᐃᓐᓇᐅᒻᒪᖔᑕ ᓄᓇᓕᓕᒫᓂ? ᓄᓇᓕᓐᓅᖅᑐᖃᖃᑦᑕᓚᐅᖅᓯᒪᒻᒪᑦ 
ᑐᑭᓯᑎᑦᑎᒋᐊᕐᓂᐊᖅᑐᒥᑦ ᐅᕙᑦᑎᓐᓄᑦ ᑕᒪᒃᑯᐊ ᐱᓕᕆᐊᕆᔭᐅᔪᑦ ᖃᐅᔨᒋᐊᕈᓐᓇᕐᒪᖔᑎᒍᑦ ᓱᕐᓗ 
ᑮᓇᐅᔾᔭᓴᓐᓂᕈᒪ $100 ᑕᐅᓴᓐ ᐊᑖᓂ ᑕᐃᒪᐃᑦᑐᒐᓚᓐᓂ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐄ, ᑕᒪᒃᑯᐊ ᐊᔾᔨᒌᖏᑦᑐᓂᑦ ᐱᑕᖃᖅᑯ ᓄᖅᑲᖓᐅᑎᖃᖅᑐᓂᑦ ᑕᕝᕙᓂ ᐃᓪᓗᒥ 
ᓇᒻᒥᓂᕆᔭᐅᔪᒥ ᐱᓕᕆᐊᖑᔪᒥ ᑕᒪᔅᓱᒪᓐᖓᑦ ᑲᑎᒪᔨᐅᔪᖅ ᐅᖃᐅᓯᖃᖅᑲᑦ. ᓴᓇᑦᑎᐊᓂᕐᒧᑦ ᐱᓕᕆᐊᕆᔭᐅᔪᖅ 
ᐅᕝᕙᓘᓐᓃᑦ ᐃᓄᑐᖃᕐᓄᑦ ᓇᒻᒥᓂᕆᔭᐅᔪᓄᑦ ᐱᓕᕆᐊᖑᔪᖅᓄ ᓄᓇᓕᓐᓄᑦ ᐱᒋᐊᓕᖏᓐᓄᑦ ᒪᓕᒃᑭᕗᑦ ᐊᒻᒪᓗ 
ᑮᓇᐅᔾᔭᔅᓵᓄᑦ ᒪᓕᑦᑐᓂᑦ ᐊᑐᖅᑕᐅᕙᑦᑐᓄᑦ ᐊᐅᓚᑦᑎᒋᐊᖃᕐᓂᖏᓐᓄᑦ ᓄᓇᓕᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑐᑭᓯᑦᑎᐊᐸᓪᓚᐃᒐᓗᐊᖅᑯᖓ ᒥᓂᔅᑕᐅᔪᖅ ᐅᖃᕋᑖᕐᖓᑦ ᑭᓇᑐᐃᓐᓴᖅ ᓄᓇᓕᓐᓂ 
ᐱᓇᓱᒐᐃᒻᒪᑦ ᐃᓪᓗᑖᕋᓱᓐᓂᕐᒥᑦ ᓄᖅᑲᖓᔾᔪᑎᖃᕐᓂᐅᓴᑐᐃᓐᓇᕐᖓᑕ. 
 
ᑕᒪᓐᓇᖃᐃ ᐱᖃᑕᐅᑉᐸᑦ ᖃᐅᔨᓵᖑᓂᐊᖅᑐᒧᑦ ᐊᒻᒪᓗ ᑐᑭᓯᑎᑦᑎᒋᐊᕐᔫᒥᓗᑎᑦ ᐊᓯᖏᓐᓂ ᐱᓕᕆᐊᖃᕐᖓᑕ  
ᐊᑐᖅᑕᐅᔪᓐᓇᖅᑐᓂᑦ ᐃᓄᓐᓄᑦ ᐱᓗᐊᖅᑐᒥ ᓄᓇᓕᓐᓄ, ᐃᓪᓗᖃᓐᖏᓗᐊᖅᓴᐃᓐᓴᐃᓐᓇᕋᑦᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐊᖏᖃᑎᒋᕙᒋᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᒡᒐᖃᕈᓐᓃᕋᒪ. ᕿᑭᖅᑖᓗᒃ. 12-7-8-9. ᑲᑎᑦᑐᒋᑦ ᕿᑭᖅᑖᓗᒻᒧᑦ. $9 ᒥᓕᐊᓐ, 923 
ᑕᐅᓴᓐ ᑮᓇᐅᔭᑦ. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓇᒻᒪᓴᓐᖏᑦᑐᑦ. ᑲᔪᓯᔪᖅ. ᑭᕙᓪᓕᖅ. 12-10 ᐊᒻᒪᓗ 12-11. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᐊᑖᓂ 12-11, ᑕᑯᓐᓇᖅᑐᒍ ᑎᑭᕋᕐᔪᐊᖅ, ᐅᖃᐅᓯᖃᖅᑲᐅᒐᑦᑕ ᒪᕐᕈᐃᓂᒃ ᑲᑎᓐᖓᔫᓐᓂᒃ 
ᐃᓪᓗᓂᒃ. ᑖᓐᓇ ᐊᑕᐅᓯᐅᕙ ᒪᕐᕉᓕᖅᑲᖓᔫ ᐅᕝᕙᓘᓐᓃᑦ ᒪᕐᕉᕙᑦ ᒪᕐᕉᓕᖅᑲᖓᔫᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): 12-11. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: 507, ᑎᑭᕋᕐᔪᐊᒧᑦ, ᑖᓐᓇ ᐊᐱᖅᑯᓯᐅᕚ? ᑕᒪᓐᓇ ᑲᑎᑎᖅᓯᒪᑐᐃᓐᓇᖅᑐᖅ ᐃᔅᓯᕙᐅᑖᖅ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. ᑲᑎᒪᔨ ᑐᓵᓐᖏᒻᒪᑦ ᑭᐅᔾᔪᓯᕐᓂᑦ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᑲᑎᑎᖅᓯᒪᑐᐃᓐᓇᖅᑯ ᑐᕌᖓᑎᑕᐅᔪᓂᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᐃᔅᓯᐅᔭᑖᖅ, ᐊᐱᕆᕋᑖᖅᑯᖓ ᑖᒃᑯᐊ ᒪᕐᕉᒃ ᐃᓪᓘᔫᒃ ᒪᕐᕉᓂᒃ ᐅᕝᕙᓘᓐᓃᑦ ᐊᑕᐅᓯᕐᒥᑦ 
ᒪᕐᕉᓕᖅᑲᖓᔫᓐᓂᒃ ᑲᑎᒪᓐᖓᔫᓐᓂᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ. ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᖅ ᒪᕐᕉᓕᖅᑲᖓᔫᒃ ᐃᓪᓗᒃ ᑲᑎᓐᖓᔫᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑭᓱᒥᓪᓗ ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ ᓇᒻᒥᓂᖅ ᐃᓪᓗᑖᕋᓱᓐᓂᕐᒥ ᑕᒪᓐᓇ ᐋᖅᑭᑦᑕᐅᓯᒪᕚ 
ᐊᕕᑦᑐᖅᓯᒪᔪᓄᑦ ᐃᓄᓂᑦ ᕿᑭᖅᑖᓗᒻᒥ, ᕿᑎᕐᒥᐅᓂ, ᐊᓯᖏᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᐃᒪᐃᓕᖓᕗᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᓴᕈᓐᓇᖅᑮᑦ ᐅᐊᑦᑎᕉᓕᖅᑲᑦ, ᑕᐃᒪᐃᒍᓐᓇᑐᔅᓴᐅᕗᖅ ᖃᐅᔨᒪᓐᖏᓚᖓ 
ᑕᒪᓐᓇ ᐱᔭᐅᒐᔭᕐᒪᖔᖅ ᐃᓚᒍᑕᐅᓗᓂ ᐅᕝᕙᓘᓐᓃᑦ ᐃᓪᓗᓕᕆᔨᕐᔪᐊᒃᑯᓐᓂ ᑐᓂᓯᓂᕐᒥᑦ ᐅᕝᕙᓘᓐᓃᑦ 
ᑐᓂᓯᑲᓂᕐᓂᕐᒥᑦ ᑮᓇᐅᔭᓂᑦ ᐊᕐᕌᒎᑉ ᕿᑎᖓᓂ ᑮᓇᐅᔭᓂᑦ ᐱᒃᑲᓐᓂᕆᐊᖃᖅᑲᑕ ᑭᕙᓪᓕᕐᒥ ᐊᒻᒪᓗ 
ᐊᑐᓐᖏᓂᖅᓴᐅᑉᐸᑕ ᕿᑭᖅᑖᓗᒻᒥ ᐅᕝᕙᓘᓐᓃᑦ ᑭᐳᑦᑎᖔᕐᒥᓗᒋᒃ ᓇᓕᐊᒍᑐᐃᓐᓇᕈᓐᓇᖅᑭᓰ 
ᐱᒋᐊᖃᓗᐊᓐᖑᐊᖅᑐᓂᓪᓗ ᑐᓐᖓᕕᒋᔭᐅᔪᓂᒃ? ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ 
 
ᒥᓂᔅᑕ ᑭᐅᕙᓐ ᐃᖕ: ᐄ, ᖁᔭᓐᓇᒦᒃ ᐃᑦᓯᕙᐅᑖᖅ. ᐄ, ᑕᐃᒪᐃᒍᓐᓇᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓱᓖ? ᑲᑎᓪᓗᒍ ᑭᕙᓪᓕᖅ. 12-11. $5 ᒥᓕᐊᓐ 632 ᑕᐅᓴᓐ ᑖᓚᐃᑦ, ᐊᖏᖅᑐᑦ, 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. 12-12. ᕿᑎᕐᒥᐅᓄᑦ. ᑲᑎᓪᓗᒋᑦ ᕿᑎᕐᒥᐅᓄᑦ. $4 ᒥᓕᐊᓐ 
92 ᑕᐅᓴᓐ ᑖᓚᐃᑦ. ᐊᖏᖅᑐᑦ. 
 
ᐃᓚᖏᑦ ᑲᑎᒪᔩᑦ: ᐃᓚᖏᑦ ᑲᑎᒪᔩᑦ ᐊᖏᖅᑐᑦ. 

1930 

ᐃᑦᓯᕙᐅᑕᖅ (ᑐᓵᔨᒃᑯᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ..ᐅᑎᕐᓗᑕ 12-4-ᒧᑦ. ᒪᒥᐊᓇᖅ. 12-13-ᒦᑦᑐᒍᓪᓕ. ᑲᑎᓪᓗᒋᑦ 
ᑮᓇᐅᔭᑦ ᑐᓂᔭᐅᓲᑦ ᐃᑲᔪᕐᓯᕈᑏᓪᓗ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᓄᖑᕈᑎᒍᕕᑦ, ᓇᒻᒥᓂᖅᑖᕈᒪᔪᓄᑦ ᓱᓕ. ᓄᖑᕈᑎᒍᕕᑦ $555 ᑕᐅᓴᓐ ᑖᓚᓂᒃ 
ᕿᑎᕐᒥᐅᓄᑦ ᐊᖏᓐᖏᑦᓴᐅᑎᒋᓇᔭᖅᐲᑦ ᑐᑦᓯᕌᖅᑑᒐᓗᐊᒧᑦ, ᐅᕝᕙᓘᓐᓃᑦ ᐅᖃᐅᑎᒐᔭᖅᑭᐅᒃ ᑐᑦᓯᕋᖅᑐᖅ 
ᑮᓇᐅᔭᖅᑕᖃᕐᐸᓪᓚᐃᔫᒐᓗᐊᖅ ᐊᑐᕈᓐᓇᖅᑕᑎᓐᓂᒃ ᑭᕙᓪᓕᕐᒨᖓᔪᓂᒃ ᕿᑭᖅᑖᓗᒻᒥᓘᓐᓃᑦ 
ᐅᑕᖅᑭᑲᐃᓐᓇᑲᓐᓂᕈᒪᒍᕕᑦ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᑕᐃᒫᒐᓚᒃ? 
 
ᖃᓄᐃᓕᒐᔭᖅᑭᐅᓪᓕ ᓇᒻᒥᓂᖃᖅᑑᔪᖅ ᐃᑲᔪᖅᑕᐅᔪᒪᑉᐸᑦ ᐅᕝᕙᓘᓐᓃᑦ ᑎᒍᓯᔾᔪᑕᐅᖃᑦᑕᖅᑐᓄᑦ ᑕᐃᒃᑯᓄᖓ? 
ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᐄ, ᖁᔭᓐᓇᒦᒃ. ᐊᐱᖅᑯᑎᑦᓯᐊᕙᒻᒪᕆᒃ. ᐅᖃᐅᑎᒐᔭᖅᑕᕗᓪᓕ ᐅᑕᖅᑭᑲᓐᓂᑲᐃᓐᓇᖁᓗᒍ 
ᑮᓇᐅᔭᓂᒃ ᓅᑦᓯᒍᓐᓇᕐᒪᖔᑦᑕ ᖃᐅᔨᓇᓱᐊᕐᓗᑕ ᐱᒋᐊᖃᕐᓂᖓ ᒪᓕᓪᓗᒍ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑮᓇᐅᔭᑦ ᑐᓂᔭᐅᓲᑦ ᐃᑲᔪᕐᓯᕈᑏᓪᓗ. $20 ᒥᓕᐊᓐ 285 ᑕᐅᓴᓐ ᑖᓚᐃᑦ. 
ᐊᖏᖅᑭᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐃᓚᖏᑦ ᐊᖏᖅᑐᑦ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐅᑎᕐᓗᑕ 12-4 ᒪᑉᐱᒐᖓᓄᑦ. ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ, 
ᑲᑎᓪᓗᒋᑦ ᐊᑭᑐᔪᖅᑑᑎᑦᓴᑦ ᐊᑐᖅᑕᐅᕙᓪᓕᐊᔪᑦ. $20 ᒥᓕᐊᓐ, 285 ᑕᐅᓴᓐ ᑖᓚᐃᑦ. ᐊᖏᖅᑭᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖏᓐᖏᑦᑐᑦ. ᑲᔪᓯᔪᖅ. ᑲᑎᓪᓗᒋᑦ ᐊᑭᑐᔪᖅᑑᑎᑦᓴᑦ ᐊᑐᖅᑕᐅᕙᓪᓕᐊᔪᑦ ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᖏᓐᓄᑦ. ᐊᖏᖅᑐᑦ. ᑲᑎᓪᓗᒋᑦ. ᐊᑭᑐᔪᖅᑑᑎᑦᓴᑦ ᐊᑐᖅᑕᐅᕙᓪᓕᐊᔪᑦ.  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑖ ᐃᖅᑲᓇᐃᔭᖅᑎᖁᑎᑎᓪᓗ ᐅᐸᑦᓯᒪᒍᓐᓇᓚᐅᕋᑦᓯ ᑕᑯᓐᓇᖅᑎᖃᕐᕕᒻᒥ 
ᐅᓪᓗᒥ. ᖁᔭᓐᓇᒦᒃ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ. ᑲᑎᒪᔨᓄᑦ ᑐᓴᕋᑦᓴᑐᐃᓐᓇᖅ. ᑮᓇᐅᔭᓕᕆᓂᖅ ᐋᒥᑦᓯᓗᐊᓐᖏᑦᑐᖅ. ᑖᒃᑯᓄᖓᓕ 
CMHC - ᑯᓐᓄᑦ ᑐᓂᔭᐅᖃᑦᑕᖅᑐᑦ. ᐊᕕᑦᑐᕐᓯᒪᓂᖏᑦ ᓇᓗᓇᐃᔭᕐᓯᒪᔪᑦ ᓇᓂᓯᔾᔪᑎᖏᓐᓂ. ᑐᓂᓂᐊᕐᐸᒃᑲ 
ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᖅᑲᓇᐃᔭᖅᑎᖁᑎᒃᑲ ᐊᖏᔪᖅᑲᐅᑏᑦ ᐊᒻᒪᓗ ᖁᔭᓐᓇᒦᒃ ᑲᑎᒪᔨᕋᓛᑦ 
ᑲᑎᒪᔨᖏᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑭᓱᒥᒃ ᓂᕆᐅᒋᔭᖃᕐᐸᑦ ᑲᑎᒪᔨᕋᓛᑦ. ᓄᑕᕋᒃ.  
 
ᓄᑕᕋᒃ (ᑐᓵᔨᒃᑯᑦ): ᑐᓴᖅᑎᑦᓯᔪᒪᕗᖓ ᐱᕙᓪᓕᕐᓂᒻᒪᕆᒋᔭᑦᑎᓐᓂᒃ.  

ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑐᑦ? ᐊᖏᓐᖏᑦᑐᑦ? ᑲᔪᓯᔪᖅ. ᑲᔪᓯᒋᐊᖅᑎᑦᓯᔪᓐᓇᓕᕐᐹ ᐅᖃᖅᑎ ᑕᕝᕙᓃᐸᑦ 
ᒫᓐᓇᐅᔪᖅ. ᐊᖏᖅᑐᑦ. ᐊᖏᓐᖏᑦᑐᑦ. ᐊᐃᒍᓐᓇᖅᑭᐅᒃ ᐅᖃᖅᑎ. 
 
ᐅᖃᖅᑏ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᐃᒃᓯᕙᐅᑖ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐃᓱᒪᖅᓴᓯᐅᖅᑲᐅᕗᑦ. ᐅᓂᒃᑳᕈᒪᕗᖓ ᒪᓕᒐᒃᓴᖅ 
18 ᓱᓕ ᐱᓕᕆᐊᖑᒻᒪᑦ. ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐱᒋᐊᖅᑎᑕᐅᔪᖃᕐᒪᑦ, ᐊᐃᑉᐲᔪᖃᖅᐹ ᐱᒋᐊᖅᑎᑕᒧᑦ. ᕼᐊᕕᐊᔭᖅ. 
 
ᐱᒋᐊᖅᑎᑕᒧᑦ. ᓈᒪᓴᖅᑐᐃᓐᓇᐃᑦ? ᐊᖏᓐᖏᑐᐃᓐᓇᐃᑦ? ᐱᒋᐊᖅᑎᑕᖅ ᑲᔪᓯᕗᖅ.  ᓈᓴᐅᑖ 21, ᐱᖓᔪᐊᓐᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑏᑦ ᑲᑎᒪᓂᐊᖅᑐᑦ ᓇᑦᑎᕐᒥ ᐅᓐᓄᒥ 6:15ᒧᐊᖅᐸᑦ. 
ᐊᔭᐅᖅᑎᒃᑯᑦ ᑲᑎᒪᔨᕋᓛᑦ ᑲᑎᒪᓂᐊᖅᑐᑦ ᖃᐅᑉᐸᑦ ᐅᓪᓛᒃᑯᑦ 9:00ᒧᐊᖅᐸᑦ ᓇᓄᖅ ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓄᑦ ᓄᕕᐱᕆ 27, 2002ᒧᑦ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

1932 

 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 20 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

• ᒥᓂᔅᑕᐃᑦ ᐅᓂᒃᑳᖓᑦ 72-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏᑦ, ᐅᓪᓗᒥᒧᑦ ᓄᖅᑲᓚᐅᓐᖏᓂᑦᑎᓐᓂ ᐅᓪᓗᒥᒃᑲᓐᓂᖅ ᓴᖅᑭᑎᑦᑎᖅᑲᐅᒐᒪ ᐊᕐᕌᒍᑕᒫᑦ 
ᐅᓂᒃᑳᒥᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᑲᑎᒪᔨᕋᓛᑦ ᒪᓕᒐᓕᐅᕐᕕᒻᒥ ᑐᑭᑖᕈᑎᖏᓐᓂᑦ, ᑖᓐᓇᓗ ᑐᓐᓂᕆᔭᐅᕗᖅ 
ᑲᑎᒪᔨᕋᓛᒃᑯᓐᓄᑦ ᕿᒥᕐᕈᔭᐅᖁᓪᓗᒍ. 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐱᖓᔪᐊᓐᖑᓇᓱᓐᓂᖓᓂ ᓄᕕᐱᕆ 27, 2002ᒥ 1:30ᒧᐊᖅᐸᑦ 
ᐅᓐᓄᓴᒥ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:03ᒧᐊᖅᑎᓪᓗᒍ ᐅᓐᓄᓴᒥ

